
ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 
 

ᑭᐊᕆᓐ ᓄᑕᕋᖅ 

(ᑐᓄᓂᖅ) 
 

ᑖᓂᐅ ᖃᕝᕕᒃ 

 (ᑕᓯᐅᔭᕐᔪᐊᖅ) 
 

ᐊᖓᔪᖅᑳᖅ ᔪᐊᓇ ᖁᐊᓴ 

ᓄᓇᕗᑦ ᓯᓚᑦᑐᖅᓴᕐᕕᒃᑯᓐᓂᑦ 
 

ᐃᓐᓇᖓᔪᖅ ᖂᑭᐊᖅ 

ᐋᓕᒃᓵᓐᑐ ᓴᒻᒧᖅᑐᖅ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 
 

ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 
 

ᑯᕋᐃᒃ ᓯᒪᐃᓚᒃ 

(ᖃᒪᓂᑦᑐᐊᖅ) 



ᐃᓗᓕᖏᑕ ᓇᓕᖅᑲᖏᑦ 

ᐱᖓᑦᓯᖅ, ᒪᐃ 31, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  1 

 

ᐃᖃᓗᐃᑦ, ᓄᓇᕗᑦ 

ᐱᖓᑦᓯᖅ, ᒪᐃ 31, 2023 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᓯᕗᓕᖅᑎ ᐸᐅᓗᓯ ᐊᕿᐊᕈᖅ, ᐅᖃᖅᑎ ᑑᓂ ᐋᖁᐊᖅ, ᐹᐱ ᐊᓇᕕᓗᒃ, ᐱᑦᓯᐅᓛᖅ 

ᐳᕉᔅᑐ, ᐊᖓᔪᖅᑳᖅ ᐹᒥᓚ ᑯᕌᔅ, ᔪᐊᔾ ᕼᐃᒃᔅ, ᐊᖓᔪᖅᑳᖅ ᑕᐃᕕᑎ ᔪᐊᓇᓯ, ᔪᐃᓕ ᖃᐃᕐᓂᖅ, ᒥᐊᓕ ᕿᓕᖅᑎ, 

ᐊᖓᔪᖅᑳᖅ ᖁᐊᓴ ᑯᓱᒐᖅ, ᐋᑕᒻ ᓚᐃᑦᓯᑑᓐ, ᐊᖓᔪᖅᑳᖅ ᐋᕐᓗᒃ ᒪᐃᓐ, ᓵᓚᒪᓐ ᒪᓕᑭ, ᐊᖓᔪᖅᑳᖅ ᒫᒡᒍᓚ ᓇᑲᓱᒃ, ᑭᐊᕋᓐ 

ᓄᑕᕋᖅ, ᑖᓂᐅ ᖃᕝᕕᒃ, ᐊᖓᔪᖅᑳᖅ ᔪᐊᓇ ᖁᐊᓴ, ᐃᓐᓇᖓᔪᖅ ᖂᑭᐊᖅ, ᐋᓕᒃᓵᓐᑐ ᓴᒻᒧᖅᑐᖅ, ᔫ ᓴᕕᑲᑖᖅ, ᑯᕋᐃᒃ 

ᓯᒪᐃᓚᒃ.  

 

>>ᑲᑎᒪᓯᒋᐊᖅᑐᑦ 1:29ᒥ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᑑᓂ ᐋᖁᐊᖅ): ᑐᒃᕼᐃᐊᕐᓗᑕ. 

 

>>ᑐᒃᓯᐊᖅᑐᑦ 

 

(ᑐᓵᔨᑎᒍᑦ) ᖁᔭᓐᓇᒦᒃ, ᒥᔅᑕ ᐋᖁᐊᖅ ᑐᒃᓯᐊᕋᑖᕋᕕᑦ.  

 

>>ᐃᒡᓚᖅᑐᑦ 

 

ᒎᑎᑦᑕᐅᖅ ᑎᑦᓯᒍᓱᓲᖑᒻᒥᒻᒪᑦ ᐱᓪᓚᕆᐊᓗᒻᒥᒃ ᐅᖃᕋᓱᒐᐃᒐᑦᑕ ᐅᕝᕙᓘᓐᓃᑦ ᐱᔮᖅᑯᑕᐅᖏᑦᑐᒥᒃ ᐅᖃᕋᐃᒐᑦᑕ. ᐄ, 

ᐃᔪᕐᓇᖅᑐᓂᒃᑕᐅᖅ ᐃᓄᓕᐅᖅᓯᒪᒻᒪᑦ ᐅᕙᖓᑎᑐᑦ.  

 

ᑲᑎᒪᔾᔪᑎᒃᓴᑦ 2. ᒥᓂᔅᑕᐃᑦ ᐅᖃᐅᓯᒃᓴᖏᑦ. ᓄᓇᕗᑦ ᓯᕗᓕᖅᑎᖓ, ᒥᔅᑕ ᐸᐅᓗᓯ ᐊᕿᐊᕈᖅ.  

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 248 - 6(2): ᐅᓂᒃᑳᖓ ᑲᓇᑕᐅᑉ ᑕᒻᒪᖅᓯᒪᔪᖅᓯᐅᖅᑎᕐᔪᐊᖓᑕ ᓱᕈᓯᓄᑦ ᖃᑕᕐᖑᑎᒌᓄᓪᓗ 

ᐱᔨᑦᑎᖅᑕᐅᓂᖏᓐᓄᑦ ᓄᓇᕘᒥᑦ (ᐊᕿᐊᕈᖅ, ᐸ) 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ ᐅᖃᖅᑎᑦᑎᔩ. ᐅᓐᓄᓴᒃᑰᖅᐸᒃᑲ ᑖᒃᑯᐊ ᒪᓕᒐᓕᐅᖅᑎᐅᖃᑎᒃᑲ 

ᓄᓇᕗᒻᒥᐅᑕᐃᑦᑕᐅᖅ ᓈᓚᒃᑐᑦ. 

 

(ᑐᓵᔨᑎᒍᑦ) ᐅᖃᖅᑏ, ᓯᕈᓯᓛᑦ ᓯᕗᓂᔅᓴᕆᒐᑦᑎᒍᑦ ᓄᓇᕗᒻᒥ, ᓯᕗᓕᖅᑎᐅᓪᓗᖓ ᐱᓗᐊᖅᑐᒥᒃ ᐊᑖᑕᐅᓪᓗᖓ, ᐃᑉᐸᔅᓴᖅ 

ᓈᒻᒪᔅᓴᙱᑦᑎᐊᓚᐅᕋᒪᐃᓛᒃ ᑐᓴᕆᐊᔅᓴᖅ ᐅᓂᒃᑳᖏᓐᓂᒃ ᑲᓇᑕᐅᑉ ᑕᒻᒪᖅᓯᒪᔪᖅᓯᐅᖅᑎᖓᑕ ᑭᐅᕋᓐ ᕼᐆᒐᓐ 

ᐅᖃᐅᓯᖃᓚᐅᕐᖓᑦ ᓱᕈᓯᕐᓂᒃ ᐃᓚᒌᓂᓪᓗ ᐱᔨᑦᑎᕋᕐᓂᐅᖃᑦᑕᖅᑐᖅ ᑐᐊᕕᕐᓇᖅᑐᒦᓕᕐᖓᑦ. 

 

ᐅᖃᖅᑏ, ᓱᕈᓰᑦ ᐱᖃᑕᐅᑎᓪᓗᒋᑦ ᐅᖃᐅᓯᐅᑎᓪᓗᒋᑦ ᓱᒋᐊᕐᓂᕗᑦ ᓱᒃᑲᓕᔭᕆᐊᓕᒃ, ᐃᑲᔪᖅᓯᖅᑕᐅᓗᑕ ᓯᕗᓕᖅᑏᑦ 

ᐊᐅᓚᑦᑎᔨᑦ ᑲᑎᒪᔨᕋᓛᖏᓐᓄᑦ ᒐᕙᒪᒃᑯᑦ ᒪᑐᐃᖅᑎᕆᒐᓱᒃᑐᑦ ᐱᓕᕆᔾᔪᑎᒃᓴᐅᒐᓱᒃᑐᓂ ᐃᑲᔪᕆᐊᕈᑕᐅᓂᐊᖅᑐᓂᒃ 

ᐃᓄᓕᕆᔨᒃᑯᓐᓂᒃ ᐋᓐᓂᐊᖅᑕᐃᓕᓕᕆᔨᒃᑯᓐᓂᓪᓗ ᐃᖅᑲᓇᐃᔭᖅᑐᓕᕆᔨᒃᑯᓂᓪᓗ, ᑮᓇᐅᔭᖅᑎᒍᑦ ᐃᑲᔪᕆᐊᒃᑲᓐᓂᕋᓱᑦᑐᑦ 

ᐊᒥᓱᕈᕆᐊᕐᔫᒥᓂᐊᕐᖓᑕ ᐃᖅᑲᓇᐃᔭᖅᑎᖏᑦ. 

 

ᑖᒃᑯᐊ ᒐᕙᒪᓕᕆᔨᒃᑯᑦᑕᐅᖅ ᒐᕙᒪᒃᑯᑦ ᐃᓗᐊᓂ ᑕᒻᒪᖅᓯᒪᔪᖅᓯᐅᖅᑕᐅᑎᑦᑎᓂᐊᖅᑐᐃᑦ ᐃᖏᕐᕋᓂᖏᓐᓂᒃ ᖃᐅᔨᓴᕐᓗᑎᒃ 

ᐃᑲᔪᖅᓰᖃᑦᑕᕐᓗᑎᓪᓗ ᐊᒻᒪᓗ ᐱᓕᕆᑦᑎᐊᕋᓗᐊᕐᒪᖔᑕ ᖃᐅᔨᓴᕐᓗᑎᒃ ᒐᕙᒪᓕᒫᖅ ᐱᓕᕆᖃᑕᐅᒐᓱᓪᓗᑎᒃ ᒪᒃᑯᒃᑐᐃᑦ 

ᐃᓚᒋᓪᓗᒍ ᐱᓪᓗᒋᑦ. ᓯᕗᓪᓕᖅᐹᖑᖏᒻᒪᑦ ᑖᓐᓇ ᑲᓇᑕᐅᑉ ᑕᒻᒪᖅᓯᒪᔪᖅᓯᐅᖅᑎᖓ ᐅᖃᐅᓯᖃᖅᑎᓪᓗᒍ ᓄᓇᕘᒻᒥ 

ᓴᐳᒻᒥᑦᑎᐊᕆᐊᖃᕐᓂᕆᔭᖏᓐᓂᒃ ᓱᕈᓯᕐᓂᒃ. 

 



ᐱᖓᑦᓯᖅ, ᒪᐃ 31, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  2 

 

ᐊᖏᕐᕋᒃᑲ ᑖᒃᑯᐊ ᓇᓂᓯᒪᔭᖏᑦ ᐊᒻᒪᓗᑦᑕᐅᖅ ᖁᔭᓐᓇᒦᖅᑲᕋ ᑕᒻᒪᖅᓯᒪᔪᖅᓯᐅᖅᑎ ᑭᐅᕋᓐ ᕼᐅᒐᓐ ᐅᖃᕈᔾᔨᓯᒪᒻᒪᑦ 

ᓄᓇᕗᒻᒥᐅᓂᒃ ᐊᑦᑕᓇᖅᑐᒦᖃᑦᑕᖅᑐᓂᒃ. ᖁᔭᓐᓇᒦᒃ ᐅᖃᖅᑏ, 

 

>>ᐸᑕᒃᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᔅᓴᖏᑦ. ᒥᓂᔅᑕᕆᔭᐅᔪᖅ ᐃᓄᓕᕆᔨᒃᑯᓐᓄᑦ, ᒥᔅ ᓇᑲᓱᒃ. 

 

ᐊᖓᔪᖅᑳᑉ ᐅᖃᐅᓯᖓ 249 - 6(2): ᑎᑎᕋᕐᕕᐊᑕ ᑲᓇᑕᐅᑉ ᑕᒻᒪᖅᓯᒪᔪᖅᓯᐅᖅᑎᕐᔪᐊᖓᑕ ᐅᓂᒃᑳᖓ (ᓇᑲᓱᒃ) 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᐅᓐᓄᓴᒃᑯᑦ ᑲᑎᒪᔨᐅᖃᑎᒃᑲ ᐊᒻᒪ ᓄᓇᕘᕐᒥᐅᑦ. 

 

(ᑐᓵᔨᑎᒍᑦ) ᐅᖃᖅᑏ, ᐃᑉᐸᔅᓴᖅ ᑲᓇᑕᐅᑉ ᑕᒻᒪᖅᓯᒪᔪᖅᓯᐅᖅᑎᖓ ᓴᖅᑭᖅᑎᓚᐅᕐᖓ ᐅᓂᒃᑳᓕᐊᒥᓂᕐᓂᒃ 

ᓴᖅᑭᔮᖅᑎᑦᑎᔪᓂᒃ ᐱᔭᕆᐊᑐᔪᖅᓯᐅᕐᓂᐅᖃᑦᑕᖅᑐᓂᒃ ᐃᓄᓕᕆᔨᒃᑯᑦ ᐱᓕᕆᕕᖓᓄᑦ. ᐱᔨᑦᑎᕋᕋᓱᑦᑐᑎᒃ 

ᓴᐳᒻᒥᑦᑎᕆᒐᓱᑦᑐᑎᒃ ᐃᑲᔪᖅᓰᒐᓱᒃᑐᑎᒃ ᖃᓄᐃᓐᖏᑎᑦᑎᒐᓱᐊᖅᑐᑎᒃ ᒪᒃᑯᒃᑐᓂᒃ ᓱᕈᓯᓐᓂᒃ ᐃᓚᖏᓐᓂᓪᓗ. 

 

ᐅᖃᖅᑏ, ᐅᖃᓕᒫᕐᓂᐊᕋᒃᑭᑦ ᐃᓚᖓ ᑕᒻᒪᖅᓯᒪᔪᖅᓯᐅᑕᒥᓂᐅᑉ ᑖᓐᓇ ᑕᒻᒪᖅᓯᒪᔪᖅᓯᐅᕐᓂᒥᓂᒃ ᑐᐊᕕᕐᓇᖅᑐᒥᒃ 

ᓴᖅᑭᖅᓯᑦᑎᕗᖅ ᐊᓯᔾᔩᒋᐊᖃᓕᕋᑦᑕ ᓴᖅᑭᑎᑦᑎᕗᖅ ᓄᓇᕘᑉ ᒐᕙᒪᖓ ᐊᔭᐅᖅᑕᕗᑦ ᓱᒋᐊᖅᑕᐅᑎᒋᖁᓪᓗᒋᑦ ᓴᐳᒻᒥᑦᑎᓂᕐᒧᑦ 

ᓱᕈᓯᕐᓂᒃ ᒪᒃᑯᒃᑐᓂᓪᓗ ᓄᓇᕘᒥ. 

 

ᐅᖃᖅᑏ, ᑖᒃᑯᐊ ᐅᓂᒃᑳᓕᐊᒥᓂᖏᑦ ᐊᖏᖅᑕᒃᑲ ᑕᐃᒪᐃᓐᓂᕋᐃᒻᒪᑕ ᐊᖏᖅᓯᒪᓂᖃᓪᓚᕆᑉᐳᖓᑦᑕᐅᖅ ᐃᓗᑐᔪᒥᒃ 

ᐊᓯᔾᔩᒋᐊᖃᑕᐅᓇᓱᓐᓂᐊᕐᓗᖓ. ᐱᓕᕆᔨᒃᑲᓗᑦᑕᐅᖅ ᓯᕗᒧᑦ ᐃᖏᕐᕋᑦᑎᐊᕋᓱᒻᒥᔪᑦ ᐊᖅᑯᑎᒃᓴᓕᐅᖅᑐᑎᒃ ᒐᕙᒪᓕᒫᒧᑦ 

ᓱᒋᐊᕐᓂᐅᓂᐊᖅᑐᓂᒃ, ᑕᕝᕘᓇ ᒐᕙᒪᒃᑯᑦ ᐊᑐᓕᖅᑎᑦᑎᒍᓐᓇᕐᓂᐊᕐᖓᑕ ᖃᓂᔅᓴᕐᓗᑎᒃ ᐱᓕᕆᖃᑎᖃᕐᓗᑎᒃ ᑲᓇᑕᐅᑉ 

ᑕᒻᒪᖅᓯᒪᔪᖅᓯᐅᖅᑎᖓᓂᒃ. ᖁᔭᓐᓇᒦᒃ ᐅᖃᖅᑏ. 

 

>>ᐸᑦᑕᒃᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᔅᓴᖏᑦ. ᐋᓐᓂᐊᖅᑕᐃᓕᓕᕆᔨᒃᑯᑦ ᒥᓂᔅᑕᖓ, ᒥᔅᑕ ᒪᐃᓐ. 

 

ᐊᖓᔪᖅᑳᑉ ᐅᖃᐅᓯᖓ 250 - 6(2): ᐋᓐᓂᐊᖅᑐᓕᕆᔨᒃᑯᑦ ᐃᑲᔪᖅᓲᑎᒃᓴᖏᑦ ᐃᓄᓕᕆᔨᒃᑯᓐᓂᒃ (ᒪᐃᓐ) 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔩ. ᐅᑉᓗᑦᓯᐊᖅ ᒪᓕᒐᓕᐅᖅᑎᐅᖃᑎᒃᑲ.  

 

ᐅᖃᖅᑎᑦᓯᔩ, (ᑐᓵᔨᑎᒍᑦ) ᐊᓪᓚᕝᕕᖓ ᑕᒻᒪᖅᓯᒪᔪᖅᓯᐅᖅᑎᒃᑯᑦ ᐃᓄᓕᕆᔨᒃᑯᓐᓂᒃ ᐅᓂᒃᑳᖃᖅᑎᓪᓗᒍ ᒐᕙᒪᑦᑎᓐᓂᒃ 

ᐱᓕᕆᒋᐊᖁᔨᓂᐅᕗᖅ ᑲᑐᔾᔨᖃᑎᒋᖁᔨᓂᐅᕗᖅ ᐊᑦᑕᕐᓇᖅᑐᒦᓛᖑᓲᑦ ᐃᑲᔪᖅᑕᐅᖁᔭᐅᓪᓗᑎᒃ ᒐᕙᒪᓕᒫᓂᒃ. 

ᐋᓐᓂᐊᖅᑕᐃᓕᓕᕆᔨᒃᑯᑦ ᐊᖏᖅᑐᖅ ᒐᕙᒪᓕᒫᑦ ᐱᓕᕆᒐᓱᒋᐊᖃᕐᖓᑦ ᐊᔾᔨᒌᖏᑦᑐᕈᓘᔭᐃᓪᓗ ᐱᓕᕆᕖᑦ ᑲᑐᔾᔨᒐᓱᒋᐊᓖᑦ 

ᓱᕈᓰᑦ ᐃᓚᒌᓪᓗ ᐱᓪᓗᒋᑦ ᐊᑦᑕᓇᖅᑐᒦᖁᓇᒋᑦ ᐋᓐᓂᐊᖅᑕᐃᓕᓕᕆᔨᒃᑯᑦᑕᐅᖅ ᐱᖃᑕᐅᓂᐊᖅᑐᑦ.  

 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓐᓂᒃ ᐱᓕᕆᖃᑎᖃᖅᑐᑎᒃ ᑕᒪᒃᑯᓂᖓ ᐅᓂᒃᑳᖑᓚᐅᖅᑐᓂᒃ ᐃᓕᓴᖅᓯᐅᒪᖕᒪᑕ 

ᑲᑐᔾᔨᓪᓗᑎᑦ ᑲᒪᒋᔭᒃᓴᖏᓐᓂᒃ ᐊᒻᒪ ᐊᒃᑐᐊᓂᓕᖕᓂᒃ ᐱᓕᕆᕝᕕᖏᓐᓂᒃ. ᖃᔅᓯᑲᓪᓚᐃᑦ ᐋᓐᓂᐊᕐᕖᑦ ᓄᓇᕗᒻᒥ 

ᐊᕕᒃᓯᒪᓂᕆᔭᐅᔪᒥᒃ ᐊᒥᖄᖃᑎᖃᕐᓗᑎᒃ ᑎᑎᕋᕐᕕᖕᓂᒃ ᐱᓕᕆᕝᕕᒋᔭᐅᒃᑲᓐᓂᖅᑐᓂᒃ ᐃᓄᓕᕆᔨᒃᑯᓐᓂᒃ. ᑖᒃᑯᓇᓂ 

ᐋᕿᒃᓯᒪᔪᒥᒃ ᐊᕙᑎᓕᖕᒥᒃ ᐱᓕᕆᖃᑎᒌᖕᓂᒃᑯᑦ ᑲᒪᒋᔭᖃᕐᓂᕐᒥᒃ ᐃᓚᓕᐅᔾᔨᓯᒪᓗᓂᓗ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 

ᐃᓚᒌᓄᓪᓗ ᖃᓄᐃᖏᑦᑎᐊᕐᓂᕐᒧᑦ ᑲᔪᓰᓐᓇᖅᑐᒃᑯᑦ ᐊᑐᐃᓐᓇᐅᑎᑕᐅᔪᖅ ᐊᒻᒪ ᐱᓕᕆᖃᑎᒋᓪᓗᑎᒍᑦ ᐊᒃᓱᕈᖅᖢᑕ 

ᐱᐅᓯᒋᐊᖅᑎᓐᓇᓱᒃᖢᒍ.  

 

ᖃᖓᑦᑎᐊᖅ, ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐱᒋᐊᖅᑎᑦᑎᓚᐅᒃᒪᑕ ᐊᕐᓇᓄᑦ ᓂᕕᐊᖅᓵᓄᓪᓗ ᖃᓄᐃᖏᑦᑎᐊᕐᓂᕐᒧᑦ 

ᐱᓕᕆᐊᒃᓴᒥᒃ ᐱᔨᑦᑎᕋᖁᓪᓗᒋᑦ ᑲᒪᒋᔭᐅᕙᒃᑐᑦ ᓴᐃᓕᔮᕐᕕᒃ ᑕᒻᒫᕐᕕᖕᒥᒃ ᐃᖃᓗᖕᓂ. ᑲᔪᓯᑦᑎᐊᕐᓂᖓ ᐱᓕᕆᐊᒃᓴᐅᑉ 

ᐱᔾᔪᑕᐅᔪᓐᓇᖅᐳᖅ ᐱᓕᕆᖃᑎᒌᑦᑎᐊᕐᓂᖏᓐᓄᑦ ᑖᒃᑯᓂᖓ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ, ᐃᓄᓕᕆᔨᒃᑯᑦ, 

ᐃᓕᖁᓯᓕᕆᔨᒃᑯᑦ, ᐃᓕᓐᓂᐊᖅᑐᓕᕆᔨᒃᑯᑦ, ᐊᒻᒪᓗ ᐃᑲᔪᖅᑐᕐᓗᒋᑦ ᓄᓇᕗᑦ ᓯᓚᑦᑐᖅᓴᕐᕖᑦ. ᑖᓐᓇ ᐊᒥᓱᓂ-ᐱᓕᕆᕝᕕᐅᔪᓂ 

ᐱᓕᕆᐊᖃᕐᓂᕐᒥᒃ ᐃᓕᓴᖅᓯᓯᒪᕗᖅ ᐊᑕᖐᔪᒥᒃ ᐊᔾᔨᐅᖏᑦᑐᒥᓪᓗ ᐊᕐᓇᐃᑦ ᓂᕕᐊᖅᓵᓄᓪᓗ ᐱᓕᕆᖃᑦᑕᖅᓯᒪᔭᖏᓐᓂᒃ 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᖃᓄᐃᖏᑦᑎᐊᕐᓂᕐᒧᓪᓗ ᐊᒻᒪ ᐱᒻᒪᕿᐅᓂᖅ ᐱᓕᕆᕝᕕᐅᔪᓂ ᐱᓕᕆᒃᓴᓂᒃ ᐃᑲᔪᖅᓱᐃᓗᑎᒃ 

ᐅᖃᐅᓯᕆᓗᒋᓗ ᓯᕗᓪᓕᐅᔾᔭᐅᔭᕆᐊᓖᑦ ᐱᔭᕆᐊᓖᓪᓗ. 

 

(ᑐᓵᔨᑎᒎᕈᓐᓃᖅᑐᖅ) ᐅᖃᖅᑎᑦᓯᔩ, (ᑐᓵᔨᑎᒎᓕᖅᑐᖅ) ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐊᖏᖅᓯᒪᓂᖃᖅᑐᑦ 

ᐊᑐᐃᓐᓇᐅᑎᑦᑎᓂᕐᒥᒃ ᐱᐅᔪᒥᒃ ᐊᒻᒪᓗ ᐃᓕᖅᑯᓯᕐᒥᓪᓗ ᐊᑦᑕᕐᓇᖏᑦᑐᒥᒃ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᓇᓗᓇᐃᖅᓯᓂᕐᒥᒃ 

ᓄᓇᕗᒻᒥᑦ ᐃᓚᒌᑦ ᐱᔪᓐᓇᕐᓂᕐᒥᒃ ᐱᔨᑦᑎᕋᕐᓂᕐᒥᒃ ᐱᐅᓂᖅᓴᒥᒃ ᐋᓐᓂᐊᖃᕐᓇᖏᑦᑐᓕᕆᔨᕐᒧᑦ, ᖃᓄᐃᖏᑦᑎᐊᕐᓂᕐᒧᑦ 

ᐊᑦᑕᕐᓇᖅᑕᐃᓕᒪᓕᕐᒧᓪᓗ. (ᑐᓵᔨᑎᒎᕈᓐᓃᖅᑐᖅ) ᒪ'ᓇ, ᐅᖃᖅᑎᑦᓯᔩ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᓐᓄᑦ, ᒥᔅᑕ ᑯᓱᒐᖅ.  

 

ᐊᖓᔪᖅᑳᑉ ᐅᖃᐅᓯᖓ 251 - 6(2): ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᓂᐅᕕᕐᓗᑎᒃ ᐋᖅᑭᒃᓱᒐᕐᓂᖅᑐᓂᒃ ᐃᒡᓗᓂᒃ 

ᓴᒃᑯᒃᑯᑦ ᐃᒡᓗᐊᓗᖕᒥᒃ ᐱᓕᕆᔾᔪᓯᕐᓂᒃ ᐃᓚᒋᔭᐅᓗᓂ ᓄᓇᕗᒻᒥ 3000 (ᑯᓱᒐᖅ) 

 

ᐊᖓᔪᖅᑳᖅ ᖁᐊ ᑯᓱᒐᖅ: ᐅᑉᓗᒃᑯᑦ ᑲᑎᒪᔨᐅᖃᑎᒃᑲ, ᓄᓇᕗᒻᒥᐅᑦ.  

 

(ᑐᓵᔨᑎᒎᓕᖅᑐᖅ) ᐅᖃᖅᑎᑦᑎᔩ, ᖁᕕᐊᓱᒃᐳᖓ ᐅᓪᓗᒥ ᑐᓴᖅᑎᑦᑐᓐᓇᕋᒃᑭᑦ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᓂᐅᕕᕐᓂᕐᒧᑦ 

ᐊᖏᖃᑎᒌᒍᑎᑖᖅᓯᒪᔪᑦ ᑖᒃᑯᐊᓗ ᓴᒃᑯ ᐃᒡᓗᕐᔪᐊᓕᐅᖅᑎᒃᑯᑦ  22-ᓄᑦ ᐋᖅᑭᒃᓯᒪᕙᒌᖅᑐᓄᑦ ᐃᒡᓗᔪᐊᓄᑦ ᓴᓇᔭᐅᓂᐊᖅᑐᑦ 

11-ᓂ ᓄᓇᓕᖕᓂ ᓄᓇᕗᒻᒥ.  

 

ᓴᒃᑯᖅ ᐃᒡᓗᕐᔪᐊᓕᐅᖅᑎᒃᑯᑦ ᓄᑖᖑᓪᓗᓂ ᑲᑐᔾᔨᖃᑎᒌᒃᑖᖑᔪᖅ ᐋᖅᑭᒃᓯᒪᕙᒌᖅᑐᓂᒃ ᐃᒡᓗᕐᔪᐊᒃᓴᓂᒃ ᐃᒡᓗᓕᕆᔨᐅᔪᑦ, 

ᑖᒃᑯᐊᓗ ᐱᕙᓪᓕᐊᔪᓕᕆᔨᐅᓪᓗᑎᒃ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᓂᒃ, ᓴᒃᑯᒃᑯᑦ ᑮᓇᐅᔭᓕᐅᕋᓱᐊᖅᑏᑦ, ᐊᖏᓂᖅᓴᒥᒃ 

ᓇᒻᒥᓂᖁᑎᖃᖅᑎᐅᔪᑦ. ᑖᓐᓇ ᑲᑐᔾᔨᖃᑎᒌᖑᔪᖅ ᓴᖅᑭᑎᑦᑎᖕᒥᔪᖅ ᐱᕕᒃᓴᖃᕐᓂᐅᔪᒥᒃ ᐱᕈᖅᐸᓪᓕᐊᑎᑦᑎᓂᕐᒥᒃ 

ᓄᓇᕗᒻᒥᐅᓄᑦ. ᐊᕐᕕᐊᕐᒥᐅᑦ ᓴᓇᔨᖏᑦ ᐃᓕᓐᓂᐊᕆᐊᖅᑎᑕᐅᓂᐊᖅᑐᑦ ᓴᓇᕕᐅᔪᒥᒃ ᑯᐸᐃᖕᒥ 

ᐊᔪᕈᓐᓃᖅᓴᖅᑎᑕᐅᔭᖅᑐᕐᓗᑎᒃ ᐊᑐᖅᑕᐅᕙᒃᑐᒧᑦ ᐃᒡᓗᕐᔪᐊᒃᓴᐅᔪᓂᒃ ᐋᖅᑭᒃᓱᖅᓯᒪᕙᒌᖅᑐᓂᒃ.  

ᑖᓐᓇ ᓯᕗᓪᓕᖅᐹᒥᒃ ᖃᐅᔨᓴᕐᓂᐅᔪᖅ ᑭᒡᒐᖅᑐᐃᕗᖅ ᖁᕕᐊᓇᒻᒪᕆᒃᑐᓂᒃ ᓄᑖᓂᒃ ᐊᑐᖅᑕᐅᔪᓐᓇᖅᑐᓂᒃ 

ᓴᖅᑭᔮᓕᖅᑎᑦᑎᔪᒪᓪᓗᑎᒃ ᓄᓇᕗᑦ 3000 ᑐᕌᕆᔭᐅᔪᒪᒻᒪᕆᒃᑐᒥᒃ ᑕᑯᔪᓐᓇᖅᓯᓂᕐᒥᒃ 3,000-ᓂᒃ ᓄᑖᓂᒃ ᐃᒡᓗᕐᔪᐊᓂᒃ  

ᓄᓇᕗᒻᒥ 2030 ᑎᑭᓯᒪᓕᖅᐸᑦ.  

 

ᒪᕐᕈᐃᑦ ᐱᖓᓱᓂᒃ  ᑖᒃᑯᐊ ᐃᒡᓗᐃᑦ ᐊᑐᖅᑕᐅᓂᐊᖅᐳᑦ ᐃᓂᒋᔭᐅᓚᐅᑲᒡᓗᑎᒃ ᐃᒡᓗᓕᐅᖅᑎᓄᑦ ᐃᒡᓗᓕᕆᔨᒃᑯᑦ 

ᐃᒡᓗᖁᑎᖏᓐᓄᑦ ᓴᓇᔭᐅᔪᓄᑦ ᐱᓕᕆᖃᑎᒌᒍᑕᐅᓗᓂ ᐊᖏᖃᑎᒌᒍᑎᒃᑯᑦ ᓄᓇᕗᒻᒥ ᐃᒡᓗᓕᐅᖅᑏᑦ ᑯᐊᐳᕇᓴᖓ 

ᐱᕙᓪᓕᐊᑎᑦᑎᔨᒃᑯᓐᓂᒃ. ᐃᒡᓗᓕᐅᕇᖅᐸᑕ ᐃᓪᓗᓕᕆᔨᒃᑯᑦ ᐃᓪᓗᖁᑎᖏᓐᓂᒃ, ᓄᓇᕗᒻᒥᑦ ᐃᓪᓗᓕᕆᔨᕐᔪᐊᒃᑯᑦ 

ᐱᓕᕆᖃᑎᖃᕐᓂᐊᖅᑐᑦ ᓄᓇᓕᓐᓂᒃ ᖃᓄᖅ ᐱᐅᓛᖑᓇᔭᕐᒪᖔᖅ ᐊᑐᖅᑕᐅᓗᑎᒃ ᐋᖅᑭᓱᖅᓯᒪᓂᕆᒐᔭᖅᑕᖏᓐᓂᒃ 

ᐃᓪᓗᔅᓴᐃᑦ, ᓲᕐᓗ ᐊᑭᑐᓗᐊᙱᑦᑐᑦ (ᐊᑐᖅᑐᐊᓂᕐᒧᑦ ᐅᕙᓗ ᓇᒻᒥᓂᖅ ᐃᓪᓗᑖᕐᓂᕐᒧᑦ) ᐊᒻᒪ / ᐅᕝᕙᓗ 

ᓇᔪᖅᑕᐅᑲᐃᓐᓇᕈᓐᓇᕐᓗᑎᒃ. 

 

8-ᓂᒃ ᐃᒡᓗᓂᒃ ᓂᐅᕕᐊᖑᔪᖃᕐᓂᐊᖅᐳᖅ ᓴᓂᕋᔭᖕᒧᑦ, ᑭᙵᕐᓄᑦ, ᓴᓂᑭᓗᐊᕐᒧᑦ ᐸᓐᓂᖅᑑᒧᓪᓗ ᑐᕌᖓᑎᑕᐅᓂᐊᖅᐳᑦ 

ᐃᑲᔪᖅᑐᐃᔾᔪᑕᐅᓗᑎᒃ ᐃᓄᓕᕆᔨᒃᑯᓐᓄᑦ (DFS-ᑯᓐᓄᑦ) ᐃᑲᔪᕐᓗᑎᒡᓗ ᐱᔭᕆᐊᖃᓪᓚᕆᑦᑐᓂᒃ ᑕᒪᒃᑯᓇᓂ ᓄᓇᓕᖕᓂ. 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐱᓕᕆᖃᑎᖃᕐᓂᐊᖅᑐᑦ ᐃᓄᓕᕆᔨᒃᑯᓐᓂᒃ ᐸᕐᓇᐅᑎᓕᐅᕐᓗᑎᒃ ᐊᑐᖅᑕᐅᓂᐊᖅᑐᒥᒃ ᐃᒡᓗᑦ 

ᑎᑭᑉᐸᑕ. 

 

ᐃᒡᓗᒃᓴᖃᖅᑎᑦᑎᒋᐊᒃᑲᓐᓂᕐᓂᖅ ᓄᓇᕗᒻᒥ ᓄᓇᓕᓐᓂ ᕿᓚᒥᐅᓂᖅᐹᒃᑯᑦ ᓯᕗᓪᓕᐅᔾᔭᐅᓯᒪᔪᖅ ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᓐᓄᑦ ᐊᒻᒪᓗ ᑖᔅᓱᒥᖓ ᓄᓇᕗ 3000. ᓂᐅᕕᕐᓂᐅᔪᖅ ᐋᖅᑭᒃᓱᒐᐅᔪᓂᒃ ᐃᒡᓗᓂᒃ ᑐᑭᖃᑦᑎᐊᕋᔭᕐᒪᑦ 

ᑕᒪᓐᓇ ᐃᑲᔪᕐᓂᖃᕐᓂᐊᖅᑐᖅ ᐃᒡᓗᑭᒃᓴᓗᐊᖅᑐᓄᑦ ᓄᓇᑦᑎᓐᓂᒃ ᐱᓕᕆᑎᓪᓗᑕ ᐅᓄᖅᓯᒋᐊᖅᑎᓪᓗᒋᑦ 

ᐃᒡᓗᒋᔭᐅᖏᓐᓇᕐᓂᐊᖅᑐᑦ ᓴᖅᑭᑕᐅᓯᒪᔪᓂᒃ ᓄᓇᕗᑦ 3000-ᒥ. (ᑐᓵᔨᒃᑰᖏᑦᑐᖅ) ᒪ’ᓇ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᐃᓕᓐᓂᐊᕐᓂᓕᕆᔨᒃᑯᓐᓄᑦ, ᒥᔅᑕ ᒍᕌᔅ.  

 

ᐊᖓᔪᖅᑳᑉ ᐅᖃᐅᓯᖓ 252 - 6(2): ᐃᓐᓇᐅᓕᕐᓂᕐᒧᑦ ᓄᖅᑲᖅᑐᑦ ᐃᓕᓴᐃᔨᐅᔅᓲᔭᖅᑐᑦ ᐊᒻᒪ ᐃᓕᓐᓂᐊᕐᕕᖕᒥ 

ᐊᐅᓚᑦᑎᔩᑦ (ᒍᕌᔅ) 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇᖅ, (ᑐᓵᔨᑎᒎᓕᖅᑐᖅ) ᐅᖃᖅᑎᑦᑎᔩ ᐊᒻᒪᓗ ᐅᓐᓄᓴᒃᑯᑦ ᓄᓇᕗᒻᒥᐅᓕᒫᑦ ᐊᒻᒪᓗ 

ᐅᕙᓃᑦᑐᓕᒫᑦ ᐅᓐᓄᓴ.  

 

ᐅᖃᖅᑎᑦᑎᔩ, ᐅᓪᓗᒥ ᓇᖏᖅᓯᕗᖓ ᐃᓕᓴᕆᔪᒪᓪᓗᒋᑦ ᐃᑲᔫᑎᖃᑦᑎᐊᖅᑐᒻᒪᕆᐊᓘᓵᖅᑐᑦ ᐃᓕᓴᐃᔨᐅᔪᓐᓃᕐᓂᐊᓕᖅᑐᑦ 

ᐊᒻᒪ ᐃᓕᓐᓂᐊᕐᕕᖕᒥ ᐊᐅᓚᑦᑎᔨᒋᔭᐅᔪᑦ ᓄᓇᕗᒻᒧᑦ. ᑖᒃᑯᐊ ᑐᙵᕕᒋᔭᐅᖕᒪᑕ ᐃᓕᓐᓂᐊᕐᕕᑦᑎᓐᓄᑦ 

ᑭᖑᓂᖃᓪᓚᕆᖕᓂᐊᖅᖢᑎᒡᓗ. ᐅᑯᐊ ᑎᑎᕋᖅᓯᒪᔪᑦ ᑕᒪᒃᑭᙱᑦᑐᑦ, ᑭᓯᐊᓂ ᐅᑯᐊ ᐃᓕᓴᕆᔪᒪᔭᒃᑲ: 

 

ᐃᒃᐱᐊᕐᔪᖕᒥ: 

 

 ᒧᐊᑎ ᐋᓗᓘ, ᐃᓕᓴᐃᔨ. 

 

ᐊᕐᕕᐊᓂ: 

 ᕆᑦᓱᑦ ᐋᕐᑳᓐᑦ, ᐃᓕᓴᐃᔨ. 

 

ᖃᒪᓂ'ᑐᐊᕐᒥ: 

 ᕼᐊᓚᓐ ᑎᐱᐅᑐ, ᐃᓕᓴᐃᔨᓄᑦ ᐊᖓᔪᖅᑳᖅ; ᓈᓐᓯ ᓇᒡᔭᐅᒐᓕᒃ, ᓴᓗᒻᒪᖅᓴᐃᔨ; ᐱᐊᑭ ᑐᑐ, ᐃᓕᓴᐃᔨ ᐊᒻᒪ; 

ᐃᓕᓴᐱ (ᐃᑐᕕ) ᑐᓐᓄᖅ, ᐅᖃᐅᓯᓕᕆᔨ.  

 

ᑲᖏᖅᑐᒑᐱᖕᒥ: 

 ᔩᓂ ᓈᑕᓇᐃ-ᔪᐊᓇᓯ, ᐃᓕᓴᐃᔨ. 

 

ᓴᓪᓕᕐᒥ: 

 ᓇᓕ ᐃᐅᓪ, ᐃᓕᓴᐃᔨ/ᐃᓕᓴᐃᔨᑦ ᐊᖏᔪᖅᑳᖓᑕ ᑐᖓᓕᐊ.  

 

ᐅᖅᓱᖅᑑᕐᒥ: 

 ᓗᕋᐃᓐ ᐳᑭᕐᓇᖅ, ᐃᓕᓴᐃᔨ. 

 

ᖁᕐᓗᖅᑑᕐᒥ 

 ᐊᑦᓚ ᓴᐸ, ᐃᓕᓴᐃᔨ; ᒪᕆᐊ ᓴᐸ, ᐃᓕᓴᐃᔨ; ᑕᓂᐅᓪ ᕗᕋᓇᑦ, ᐃᓕᓴᐃᔨ/ᐃᓕᓴᐃᔨ ᐊᖓᔪᖅᑳᖓᑕ ᑐᖏᓕᐊ; 

ᒫᔾᔪᕆ ᕼᐊᕕᐅᔭᖅ, ᐃᓕᓴᐃᔨ ᐊᒻᒪ; ᔮᓐ ᐸᐅᕗ, ᐃᓕᓴᐃᔨᓄᑦ ᐊᖓᔪᖅᑳᖅ. 

 

ᐸᓐᓂᖅᑑᒥ: 

 ᓖᓇ ᒥᑦᑐᖅ, ᐃᓕᓴᐃᔨᓄᑦ ᐊᖓᔪᖅᑳᖅ. 

 

ᒥᑦᑎᒪᑕᓕᖕᒥ: 

 ᔩᕗᐊ ᐋᕆᐊᒃ, ᐃᓕᓴᐃᔨ.  

 

ᑲᖏᖅᖠᓂᕐᒥ: 

 ᑐᕉᑎ ᐳᕉᔅ, ᐃᓕᓴᐃᔨ/ᐃᓕᓴᐃᔨᑦ ᐊᖓᔪᖅᑳᖓᑕ ᑐᖏᓕᐊ;  

 ᑯᕆᔅ ᐃᐊᑯᓪᔅ, ᐃᓕᓴᐃᔨ ᐊᒻᒪ;  

 ᒫᓕ ᑭᓪᓛᐱᒃ, ᐃᓕᓴᐃᔨ. 

 

ᑕᓗᕐᔪᐊᕐᒥᓗ: 

 ᒥᐊᓕ ᓂᕕᐊᑦᓯᐊᖅ, ᐃᓕᓴᐃᔨ. 

 

ᐅᖃᖅᑏ, ᑖᒃᑯᐊ ᐃᓕᓴᐃᔩᑦ, ᐊᒻᒪᓗ ᐃᓕᓐᓂᐊᕐᕕᖕᒥ ᐊᐅᓚᑦᑎᔨᑦ ᐊᕐᕌᒍᒐᓴᖕᓄᑦ ᑕᓯᐅᖅᑎᐅᓯᒪᓕᖅᑐᑦ 

ᐃᑲᔪᖅᑐᐃᕙᒃᖢᑎᒡᓗ ᕿᑐᕐᖓᑎᓐᓂᒃ ᐃᓕᓐᓂᐊᕐᕕᖕᓂᓪᓗ ᐊᐅᓚᑦᑎᑦᑎᐊᕋᓱᒃᐸᒃᖢᑎᒃ. ᑭᒃᑯᓕᒫᑦ ᑎᓕᐅᖅᐸᒃᑲ 

ᐃᓕᑕᖅᓯᖁᓪᓗᒋᑦ ᐊᒃᓱᕈᖅᖢᑎᒃ ᐃᓕᓐᓂᐊᖅᑎᑦᑎᖃᑦᑕᓚᐅᖅᑐᓂᒃ ᐱᕙᓪᓕᐊᑎᑦᑎᓪᓗᑎᒡᓗ ᓄᓇᕗᒻᒥ ᓯᕗᓕᖅᑎᒃᓴᓂᒃ. 

ᐃᓕᑕᕆᔪᒪᖕᒥᔭᒃᑲ ᑕᐃᒃᑯᐊ ᓄᖅᑲᕋᑖᓚᐅᖅᑐᑦ, ᐊᑎᖏᓪᓗ ᑕᐃᓚᐅᙱᑕᒃᑲ. ᐊᖏᖅᓯᒪᓂᖏᑦ ᐃᑲᔪᕐᓂᖏᓪᓗ 

ᐱᒻᒪᕆᐅᑎᑕᐅᕗᑦ ᖁᔭᒋᔭᐅᓪᓗᑎᒡᓗ. ᑲᔪᓯᑦᑎᐊᖁᕙᒃᑲ ᓄᖅᑲᖅᑎᓪᓗᒋᑦ. (ᑐᓴᔨᑎᒎᕈᓐᓃᖅᑐᖅ) ᖁᐊᓇᖅ, 

(ᑐᓵᔨᑎᒎᓕᖅᑐᖅ) ᐅᖃᖅᑎᑦᑎᔩ.   

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᒪᓕᒐᓕᕆᔨᒃᑯᓐᓄᑦ, ᒥᔅᑕ ᑕᐃᕕᑎ ᐊᕿᐊᕈᖅ. 

(ᐊᕿᐊᕈᖅ, ᑕ) 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᐅᖃᖅᑎᑦᑎᔩ, ᔫᓂ 1, 2023-ᒥ, ᓇᓗᓇᐃᖅᓯᒍᑕᐅᓂᐊᖅᑐᖅ 

ᐊᓯᔾᔨᓪᓚᑦᑖᕐᓂᐊᕐᓂᖓᓂᒃ ᐊᖏᔪᖅᑳᖓᑦ ᐸᓖᓯᒃᑯᓐᓂ ᓄᓇᕗᑦ V ᐸᓖᓯᒃᑯᖏᓐᓂ. ᐊᓯᔾᔨᕐᓂᖓ ᐊᖏᔪᖅᑳᖓ 

ᓇᓗᓇᐃᖅᓯᒍᑕᐅᔪᖅ ᑐᓂᔭᐅᓛᕐᓂᖓᓂᒃ ᐊᖏᔪᖅᑳᖃᕐᕕᖓ ᐊᖏᔪᖅᑳᖅ ᐊᒫᓐᓇ ᔫᓐᔅ ᐊᖏᔪᖅᑳᖅ ᐊᓐᑐᕈ ᐸᓚᑲᑕᒧᑦ. 

 

ᖁᔭᓐᓇᒦᕈᒪᔭᕋ ᐊᖏᔪᖅᑳᖅ ᔫᓐᔅ, ᐱᔨᑦᓯᕋᑦᓯᐊᓚᐅᕐᖓᑦ ᐊᖏᔪᖅᑳᖑᓪᓗᓂ ᓄᓇᕗᒻᒥ ᐸᓖᓯᒃᑯᓐᓂ ᐊᕐᕌᒍᓄᑦ ᐱᖓᓱᓄᑦ. 

ᐊᖏᔪᖅᑳᖅ ᔫᓐᔅ ᓯᕗᓕᖅᑎᑦᓯᐊᒻᒪᕆᐅᓚᐅᖅᑐᖅ ᓇᓗᓇᖅᑐᒃᑰᖅᑎᓪᓗᑕ ᓄᕙᔾᔪᐊᕐᓇᖅ 19 ᓯᐊᕐᒪᐸᓪᓕᐊᓂᖃᖅᑎᓪᓗᒍ, 

ᓂᐅᕐᕈᖃᑦᑕᖅᓯᒪᓪᓗᓂ ᓄᓇᓕᓐᓄᑦ ᐅᖃᖃᑎᖃᕆᐊᖅᑐᖅᑐᓂ ᐸᓖᓯᓕᕆᓂᕐᒧᑦ ᓯᕗᓪᓕᐅᑎᒍᒪᔭᖏᓐᓂᒃ, ᓴᙱᔪᒥᓪᓗ 

ᐊᔭᐅᖅᑐᐃᔨᐅᓚᐅᖅᑐᓂ ᐃᓄᓐᓂᒃ ᐸᓖᓯᑖᖅᐸᓪᓕᐊᓂᕐᒧᑦ, ᐃᓚᐃᓐᓈᖅᑕᐃᓕᒪᓂᕐᒥᒃ ᐃᑲᔪᖅᓱᐃᓂᕐᒧᓪᓗ ᓄᓇᕗᒻᒥ 

ᐸᓖᓯᕈᕋᓱᐊᖅᑐᓄᑦ. 

 

ᖁᕕᐊᒻᒥᔪᖓ ᑐᙵᓱᑦᑎᒍᓐᓇᕋᒃᑯ ᐊᖏᔪᖅᑳᖅ ᐋᓐᑐᕈ ᐸᓚᑲᑕ, ᐱᒋᐊᓚᐅᖅᑐᖅ ᐃᓂᒥᓂᒃ ᐊᖏᔪᖅᑳᖑᓂᕐᒧᑦ ᓄᓇᕗᒻᒥ 

ᐸᓖᓯᒃᑯᓐᓂ ᔪᓚᐃ 2022. ᐸᓖᓯᐅᖃᑦᑕᖅᓯᒪᓪᓗᓂ ᓚᐸᑐᐊᕆᒥ ᖁᔭᓕᓂᖃᑦᓯᐊᖅᑐᓂᓗ ᓄᓇᖅᑲᑎᒌᑦᓯᐊᖃᑎᖃᕐᓂᕐᒧᑦ 

ᓄᓇᕗᒻᒥ, ᐊᖏᔪᖅᑳᖅ ᐸᓚᑲᑕ ᐱᓕᕆᖃᑎᒌᑦᓯᐊᕐᓂᖃᓕᕇᖅᑐᖅ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ ᓄᓇᕗᒻᒥ ᓄᓇᓕᖏᓐᓂᒃ 

ᓯᕗᓪᓕᐅᑎᑦᓯᓯᒪᓪᓗᓂᓗ ᐃᓄᐃᑦ ᐃᓱᒪᓕᐅᕈᑎᖃᕆᐊᖃᕐᓂᖏᓐᓂᒃ ᐸᓖᓯᒃᑯᓐᓂ ᐊᖏᔪᖅᑳᖓᑕ ᐃᓕᖅᑯᓯᓕᕆᓂᕐᒧᑦ 

ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᖏᑎᒍᑦ. 

 

ᖁᔭᓕᕕᒋᓚᕗᑦ ᐊᖏᔪᖅᑳᖑᓚᐅᖅᑐᖅ ᐊᒫᓐᑕ ᔫᓐᔅ ᐱᔨᑦᓯᕋᓚᐅᕐᓂᖓᓄᑦ, ᑐᙵᓱᑦᑎᑦᓯᐊᕐᓗᒍᓗ ᐊᖏᔪᖅᑳᖅ ᐊᓐᑐᕉ 

ᐸᓚᑲᑕ ᐱᒋᐊᕐᓂᐊᓕᖅᑎᓪᓗᒍ ᐱᒻᒪᕆᐅᔪᒥᒃ ᐱᔨᑦᓯᕋᕐᓂᕐᒧᑦ ᓴᐳᒻᒥᔮᕆᓂᕐᒧᓪᓗ ᓄᓇᓕᑦᑎᓐᓂᒃ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᓄᓇᓕᖕᓂ ᒐᕙᒪᒃᑯᓂᓪᓗ ᐱᔨᑦᑎᖅᑎᒃᑯᓐᓄᑦ, ᒥᔅᑕ ᔪᐊᓇᓯ.  

ᓈᓚᓐᓂᖃᖅᐳᑦ (ᔪᐊᓇᓯ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᓇᑯᕐᒦᒃ, ᐅᖃᖅᑏ, ᐊᒻᒪᓗ ᐅᓪᓗᒃᑯᑦ ᒪᓕᒐᓕᐅᖅᑏᑦ ᐊᒻᒪᓗ ᓄᓇᕗᒻᒥᐅᑦ.  

 

ᐅᖃᖅᑏ, ᓄᓇᕗᒻᒥ 25-ᖑᔪᑦ ᓄᓇᓖᑦ ᐅᖓᓯᑦᑐᒦᑦᑐᑦ ᑐᓴᐅᒪᖃᑦᑕᐅᑎᓕᕆᔾᔪᑎᖃᕐᒪᑕ, ᑲᓇᑕᒥ, ᐊᒻᒪᓗ ᓄᓇᕐᔪᐊᕐᒥ.  

ᑲᓇᑕᒥᐅᑕᐅᓪᓗᑕ, ᑕᑎᖃᖅᐳᒍᑦ ᑲᓇᑕᒥ ᓈᓚᐅᑎᒃᑯᑦ-ᑕᓚᕖᓴᒃᑯᑦ ᐅᖄᓚᐅᓯᕆᔨᒃᑯᓪᓗ ᑲᑎᒪᔨᖏᑦ ᐋᖅᑭᒃᓯᖁᓪᓗᑕ 

ᐊᑐᐊᒐᒃᓴᓂᒃ, ᒪᓕᒋᐊᓕᖕᓂᒃ, ᖃᐅᔨᒪᔾᔪᑎᒃᓴᓂᒃ ᐊᒻᒪ ᐱᕙᓪᓕᐊᑎᑦᑎᔾᔪᑎᒃᓴᓂᒃ ᐱᓕᕆᐊᓂᒃ ᖃᐅᔨᒪᔭᐅᖁᓪᓗᒋᑦ 

ᐊᑭᑐᓗᐊᙱᑦᑐᑦ ᐃᓯᕈᓐᓇᕐᓗᑎᒃ ᐱᔭᕆᐊᖃᖅᑐᓄᑦ ᖃᕆᑕᐅᔭᓕᕆᔪᓐᓇᐅᑎᓄᑦ ᑲᓇᑕᒥᐅᓕᒫᓄᑦ. 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᑖᒃᑯᐊ ᑲᓇᑕᒥ ᓈᓚᐅᑎᒃᑯᑦ-ᑕᓚᕖᓴᒃᑯᑦ ᐅᖄᓚᐅᓯᕆᔨᒃᑯᓪᓗ ᑲᑎᒪᔨᖏᑦ ᐋᖅᑭᒃᓯᓯᒪᔪᑦ 50-

ᓂᒃ/10-ᓄᑦ ᖃᕆᑕᐅᔭᓕᕆᔪᓐᓇᐅᑎᓂᒃ ᐱᔪᓐᓇᕐᓂᕐᒥᒃ. ᖃᖓᑦᑎᐊᓵᒃᑯᑦ, ᑲᓇᑕᒥ ᓈᓚᐅᑎᒃᑯᑦ-ᑕᓚᕖᓴᒃᑯᑦ 

ᐅᖄᓚᐅᓯᕆᔨᒃᑯᓪᓗ ᑲᑎᒪᔨᖏᑦ ᑲᔪᓯᑎᑦᑎᓚᐅᖅᐳᑦ ᑐᓴᐅᒪᑎᑦᑎᓂᕐᒥᒃ ᐅᕙᓂ, ᕙᐅ ᓄᐊᑦ- ᑐᓵᑎᑦᑎᓪᓗᑎᒃ ᐄᐳᕈᓪ 19, 2023-

ᒥ, ᐅᐊᐃᑦᕼᐅᐊᔅᒥ, ᔫᑳᓐ-ᒥ ᑲᑎᖅᓱᐃᔪᒪᓪᓗᑎᒃ ᐅᖃᐅᓯᐅᓯᒪᔪᓂᒃ ᑭᒡᒐᖅᑐᐃᔨᓂᒃ ᐃᓚᒋᔭᐅᓪᓗᑎᒃ ᓄᓇᖃᖅᑳᖅᑐᑦ ᑲᑐᔾᔨᖃᑎᒌᑦ, 

ᓄᓇᓕᖕᓂ ᒐᕙᒪᒋᔭᐅᔪᑦ, ᑐᓴᐅᒪᑎᑦᑎᓂᕐᒧᓪᓗ ᐱᑎᑦᑎᕙᒃᑐᑦ ᐅᑭᐅᖅᑕᖅᑐᒥ ᖃᓄᐃᓕᐅᕆᐊᖃᕐᒪᖔᑕ ᐱᐅᓯᒋᐊᖅᑎᑦᑎᔪᒪᓪᓗᑎᒃ 

ᑐᓴᐅᒪᑎᑦᑎᓂᕐᒧᑦ ᐱᔨᑦᑎᕋᕐᓂᕆᔭᐅᕙᒃᑐᓂᒃ ᓄᓇᓕᖕᓂ ᐅᑭᐅᖅᑕᖅᑐᒥ.  

 

ᑭᓯᐊᓂᓕ, ᓄᓇᕗᒻᒥᐅᑕᒥᒃ ᐃᓚᐅᔪᖃᓚᐅᖏᑦᑐᖅ ᓈᓚᓐᓂᐅᔪᓄᑦ ᐅᐊᐃᑦᕼᐅᐊᔅᒥ, ᔫᑳᓐᒥ. 

ᐅᖃᖅᑏ, ᓄᓇᕗᑦ ᓱᓕ ᑲᓇᑕᐅᑉ ᐅᑭᐅᖅᑕᖅᑐᖓᓃᑦᑐᖅ 100-ᐳᓴᒥᒃ ᑕᑎᖃᖅᑐᑑᒻᒪᑦ ᖁᒻᒧᐊᑦᑎᑕᐅᓯᒪᔪᒃᑯᑦ 

ᑐᓴᐅᒪᖃᑦᑕᐅᑎᔾᔪᑎᓄᑦ. ᒪᐃ 2, 2023-ᒥ, ᑎᑎᕋᓚᐅᖅᐳᖓ ᑲᓇᑕᒥ ᓈᓚᐅᑎᒃᑯᑦ-ᑕᓚᕖᓴᒃᑯᑦ ᐅᖄᓚᐅᓯᕆᔨᒃᑯᓪᓗ 

ᑲᑎᒪᔨᖏᑦ ᒥᓂᔅᑕ ᐸᑉᓗ ᕉᑐᕆᒍᔅ-ᒧᑦ ᐊᒻᒪ ᐅᐃᕖᑦ ᐃᓕᓐᓂᐊᖅᑐᓕᕆᔨᖏᓐᓄᑦ-ᐱᓕᑉ ᑦᓵᒻᐱᓐ ᓄᑖᓂᒃ ᓴᖅᑭᑦᑎᓂᕐᒧᑦ, 

ᖃᐅᔨᓴᖅᑐᓕᕆᓂᕐᒧᑦ ᐊᒻᒪ ᐱᕙᓪᓕᐊᔪᓕᕆᓂᕐᒧᑦ ᑎᓕᐅᕆᖁᓪᓗᒋᑦ ᑲᓇᑕᒥ ᓈᓚᐅᑎᒃᑯᑦ-ᑕᓚᕖᓴᒃᑯᑦ ᐅᖄᓚᐅᓯᕆᔨᒃᑯᓪᓗ 

ᑲᑎᒪᔨᖏᑦ ᐅᖃᖃᑎᖃᖁᓪᓗᒋᑦ ᓄᓇᕗᒻᒥᐅᓂᒃ, ᑐᓴᐅᒪᖃᑦᑕᐅᑎᓂᐅᑉ ᖃᓄᐃᓕᖓᓂᖓᓂᒃ.  

 

(ᑐᓵᔨᑎᒎᕈᓐᓃᖅᑐᖅ) ᐅᖃᖅᑎᑦᑎᔩ, ᒪᑐᑎᓪᓗᒍ ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᑦ ᐊᖏᖅᓯᒪᕗᑦ 

ᐊᔾᔨᒌᒃᑎᑦᑎᓗᑎᒃ ᐱᔨᑦᑎᕋᕈᒪᓪᓗᑎᒃ ᑕᒪᐃᓐᓂᒃ 25-ᓂᒃ ᓄᓇᓕᖕᓂ ᐊᑐᕐᓗᑎᒃ ᐱᓕᕆᔾᔪᑎᓂᒃ ᐊᒻᒪ ᐊᒃᑐᐊᖃᑦᑕᐅᑎᓗᑎᒃ 

ᓄᓇᕗᒥᐅᓄᑦ ᓄᓇᕐᔪᐊᓕᒫᒧᑦ ᐃᖏᕐᕋᑦᑎᐊᕐᓂᖅᓴᐅᓗᑎᒃ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᓂᒃ 3, ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅᑕ ᓄᑕᕋᖅ. 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

ᓄᑕᕋᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᓱᒃᑲᐃᕈᔪᖕᓂᐊᖅᑐᒃᓴᐅᕗᖓ ᓯᓂᒃᑎᑕᐅᕋᑖᕋᒪ ᐋᓐᓂᐊᕕᖕᒥ, ᐱᖏᖕᓇᖏᖦᖢᓂ. 

ᐃᖅᑯᒻᒪᓯᑐᐊᕋᒪ ᑕᕝᕗᙵᐅᖅᑲᐅᒐᒪ. 

 

>>ᐃᓪᓚᖅᑐᑦ 

 

ᔫᓂ 8-ᖑᓕᖅᐸᑦ, ᐋᒃᑲ, ᒪᒥᐊᓇᖅ. ᓯᕗᓪᓕᖅᐹᒥᒃ ᒪᕐᕈᓕᐊᖑᔫᒃ ᓇᓪᓕᐅᑎᒐᕖᕈᒪᔮᒃᑲᒃ ᐊᐱᐊ ᕿᓕᖅᑎ, ᐊᓈᓇᒐ ᐊᒻᒪ 

ᐊᙵᒐᖃᐃ, ᐊᒃᑲᒐᓘᓐᓃᑦ ᔫᓇᑕᓂ ᐸᓪᓗᖅ. ᔫᓂ 8-ᖑᓕᖅᐸᑦ ᖁᑦᑎᖕᓂᓖᑦ 6 ᐱᔭᕇᖅᓯᓂᖃᕐᓂᐊᕐᒪᑕ ᐃᓕᓴᕆᔪᒪᓪᓗᒋᑦ 

ᐅᑯᐊᖑᔪᑦ: 

 

 ᕼᐊᓂ ᐊᒃᐸᓗᐊᐱᒃ 

 ᔨᒥ ᐊᒃᓵᕐᔪᒃ 

 ᑐᐊᕋ ᐊᒪᕈᐊᓕᒃ 

 ᐃᐅᓪᕕᔅ ᓘᑲᔅ ᐊᕐᓇᑦᑎᐊᖅ 

 ᑕᒡᓚᔅ  

 ᔭᐃᑯ ᐃᓄᐊᕋᖅ 

 ᓵᓇᓐ ᐃᓄᐊᕋᖅ 

 ᐊᕐᓇᖅ ᐃᓄᐊᕋᖅ 

 ᑖᓂ ᕿᓕᖅᑎ 

 ᐊᐃ ᔭᐃ ᑯᓐᓇᒃ 

 ᐊᓖᓇ ᒪᒃᑖᖅ 

 ᐃᓕᓴᕕ ᓇᓱᒃ 

 ᔪᐊᐱ ᓄᑲᖅᑎ ᐅᓪᓚᑎᑕ 

 ᐃᓚᒃᑐᕋ ᐆᑦᑐᕙᒃ 

 ᒪᐅᓴᓐ ᐹᒃᔅ 

 ᓖᑎᐊ ᐲᑦᑐᓘᓯ 

 ᐃᒧᕈᓪᑦ ᐱᐅᒑᑦᑐᐊᓗᒃ 

 ᔫᓯᐲᓐ ᓴᑐᖅᓯ 

 ᔫᓯᐱ ᓱᖅᖤᒃ 

 ᐹᑦ ᐊᖏᓕᖅ 

 ᑦᓵᕈᓪᔅ ᐊᕐᓇᑦᑎᐊᖅ 

 ᔨᐊᓯ ᐊᕐᓇᑦᑎᐊᖅ 

 ᓯᐅᓪᑕᓐ ᐊᕐᓇᑦᑎᐊᖅ 

 ᕗᕆᐊᓇ ᐊᕐᓇᑲᓪᓚᒃ 

 ᕙᓕᑲ ᐃᓪᓚᐃᑦ 

 ᔮᒃ ᐃᓄᐊᕋᖅ 

 ᔮᔅᒪᓐ ᑲᓴᕐᓇᖅ 

 ᑯᐊᕆᐋᓐ ᕿᓕᖅᑎ 

 ᓇᐃᑏᓐ ᕿᓕᖅᑎ 

 ᓯᐊᕋ ᖁᒪᖔᐱᒃ 

 ᑭᐅᓪᕙᓐ ᑯᓐᓇᒃ 

 ᔨᐅᕈᓪ ᑯᓐᓇᒃ 

 ᔭᐃᒥᓯ ᒪᒃᐸᒃ 

 ᕗᕌᓐᓯᔅ ᓇᓱᒃ 

ᑖᒃᑯᐊ ᓇᓯᕝᕕᖕᒧᐊᕐᓂᐊᓕᕐᒪᑕ ᖁᑦᑎᖕᓂᖅᓴᒧᑦ. ᐊᒻᒪ ᐅᑯᐊ ᔫᓂ 9-ᖑᓕᖅᐸᑦ ᒥᑭᓛᓂᒃ ᐱᔭᕇᖅᓯᓂᐊᖅᑐᑦ 

ᐃᓕᓴᕆᔪᒪᒻᒥᔭᒃᑲ: 

 

 ᑖᒪᔅ ᐊᒡᓚᒃ 

 ᕋᐃᒪᔅ ᐊᒃᐸᓕᐊᐱᒃ 

 ᔮᑭ ᐊᖏᓕᖅ 

 ᕗᕆᐊᑎ ᐊᒃᐸᓕᐊᐱᒃ 

 ᓘᒐᓐ ᐊᕿᐊᕈᖅ 

 ᔫᕆ ᐊᕐᓇᑲᓪᓚᒃ 

 ᕕᐅᓪᒪ ᐋᕆᐊᒃ 

 ᕉ ᐊᑕᒍᑦᑕᒃ 

 

ᐱᔭᕇᖅᓯᔪᒪᒐᓗᐊᖅᐳᖓ ᐅᖃᖅᑎᑦᑎᔩ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎ ᐊᖏᖅᑕᐅᔪᒪᖕᒪᑦ ᐱᔭᕇᖅᓯᔪᓐᓇᕐᓂᐊᕐᒪᑦ. ᐋᒡᒑᖅᑐᖃᖅᐹ? ᐱᑕᖃᙱᒻᒪᑦ. 

ᑲᔪᓯᑐᐃᓐᓇᕆᑦ ᒥᔅ ᓄᑕᕋᖅ. 

 

ᓄᑕᕋᖅ: ᖁᔭᓐᓇᒦᒃ ᐅᖃᖅᑎᑦᑎᔩ.  

 

 ᕕᐅᓪᒪ ᐋᕆᐊᒃ 

 ᕉ ᐊᑕᒍᑦᑕᒃ 

 ᔅᑳᑦ ᐊᕙ 

 ᒪᑭᐊᓐᔨ ᐊᕙ 

 ᐲᑕᓴᓐ ᐃᓄᒍ 

 ᕉᓴᓕᓐ ᐃᓄᒍ 

 ᕇᐊ ᐃᕙᓗᐊᕐᔪᒃ 

 ᓇᕚᓇ ᐃᓄᐊᕋᖅ 

 ᑐᐊᕋ ᐃᑦᑐᕆᓕᒐᖅ 

 ᓵᓚᒪᓐ ᐃᑦᑐᕆᓕᒐᖅ 

 ᓇᐃᑕᓐ ᔪᕋᐃᑯ 

 ᑎᐅᕆᒃ ᑲᓪᓗᒃ 

 ᕇᐱᑲ ᑲᓪᓗᒃ 

 ᑳᓚ ᖃᑦᓴᒃ 

 ᔫᕕ ᖃᐅᓐᓇᖅ 

 ᔫᓯᐲᓐ ᕿᓕᖅᑎ 

 ᐹᓪ ᕿᓕᖅᑎ 

 ᑲᐃᔪᓪ ᖁᒪᖔᐱᒃ 

 ᐊᓖᓯᐊ ᖁᒪᖔᐱᒃ 

 ᒫᒃ ᑯᓐᓇᒃ 

 ᓯᐅᓪᑕᓐ ᑯᓐᓄᒃ 

 ᕕᐅᕆ ᒪᒃᑖᖅ 

 ᕼᐃᓗᕆ ᒪᐃ 

 ᒫᓖᑦ ᓄᑕᕋ 

 ᕌᑭ ᐆᑦᑐᖅ 

 ᑳᕈᓪ ᐆᑦᑐᕙᒃ 

 ᓴᑏᕙ ᔭᐃᒥᔅ ᐆᑦᑐᕙᒃ 

 ᐋᑕᓖᓐ ᐲᑦᑐᓘᓯ 

 ᒪᑭᐊᓐᔨ ᐲᑦᑐᓘᓯ 

 ᓂᑯᓪ ᐲᑦᑐᓘᓯ 

 ᓂᑰᓪ ᐱᑦᑎᐊᓛᖅ 

 ᔪᐊᔅ ᖃᙳᖅ 

 ᓕᐅᓂ ᕿᔪᐊᐱᒃ 

 ᒋᓕᐊᓇ ᖁᐊᕋᖅ 

 ᐋᔅᑎᓐ ᓴᖑᔭᖅ 

 ᕈᕘᔅ ᓴᖑᔭᖅ 

 ᔨᐊᓂᓴ ᓱᖅᖤᒃ 

 ᒪᐃᔭ ᓲᓅ 

 ᑲᐃᑕᓐ ᑕᒑᖅ 

 ᒪᐃᔪᓪᔅ ᑕᒑᖅ 

 ᒑᕙᓐ ᑕᐹᕐᔪᒃ, ᐊᒻᒪ 

 ᑖᓖᓐ ᑎᒍᓪᓚᒐᖅ 

 

ᑖᒃᑯᐊ ᐅᓄᖅᑐᐊᓗᐃᑦ ᒥᑭᔫᑕᐅᓂᖅᐹᓃᙶᖅᑐᑦ ᐱᔭᕇᖅᓯᓂᐊᖅᑐᑦ ᖁᑦᑎᖕᓂᑖᓛᖅᑐᑦ 1-ᒥ. ᐅᐱᒋᑦᑎᐊᖅᐸᒃᑲ 

ᑖᒃᑯᐊ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᐅᖅᑯᕐᒥᐅᓄᑦ, ᒥᔅ ᕿᓕᖅᑎ. 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑎᑦᑎᔩ. ᓇᖏᖅᓯᔾᔪᑎᖃᕐᒥᔪᖓᑦᑕᐅᖅ ᐆᒥᖓ ᐱᔭᕇᖅᓯᔪᑯᓗᓐᓂᑦᑕᐅᖅ 

ᒥᑭᓛᑯᓗᓐᓂᑦ ᑖᒃᑯᐊ ᐊᑖᑕᒋᓚᐅᖅᑕᓐᓂᒃ ᐊᑎᖃᐅᖅᑐᒐᓛᑯᓗᐃᑦ ᐅᐱᒋᓪᓗᒋᑦ ᓄᓇᖅᑲᑎᑯᓗᒃᑲ ᕿᑭᖅᑕᕐᔪᐊᕐᒥ. 

ᐅᖃᐅᓯᕆᔪᒪᒋᓪᓗᒋᑦ ᑕᕝᕙᓂ ᐃᓕᓴᕆᓪᓗᒋᑦ ᐅᐱᒋᓪᓗᒋᓪᓗ ᐊᖏᔪᖅᑳᖏᓪᓗ ᖁᔭᓐᓇᒦᖅᑐᒋᑦ. ᐅᑯᐊᖑᓪᓗᑎᒃ: 

 

 ᔩᓕᐊᓐ ᐊᐅᓚᕿᐊᖅ 

 ᐋᔅᓕ ᐃᓄᒍᖅ 

 ᐅᓕᕕᐊ ᑲᓪᓗᒃ 

 ᑖᓇ ᕿᔪᑦᑖᖅ-ᕼᐃᐅᔅᑕ-ᕿᓚᕝᕙᖅ 

 ᐊᐃᒧᓇ ᑰᓯᐊᒃ 

 ᐋᓚ ᑰᓂᓘᓯ 

 ᓴᐃ ᑰᓂᓘᓯ 

 ᔅᑳᑦ ᑰᐸᓕᒃ 

 ᔮᔅᒥᓐ ᐊᕙ 

 ᐊᐃᕙ ᑰᔅᓯᐊᖅ 

 ᓴᐃᓚᓯ ᓇᑦᓯᐊᐱᒃ 

 ᐸᐅᓗᓯ ᑭᐊᕙᓐ ᓄᑭᕈᐊᖅ 

 ᓕᐊᔅᓕ ᓄᕿᙵᖅ 

 ᐹᓚ ᖄᐱᒃ 

 ᔮᓐ ᐊᐃᒃᑭ ᕿᔪᑦᑖᖅ, ᐊᒻᒪ 

 ᓃᑭᐊ ᓴᖑᔭᖅ 

 

ᑖᒃᑯᐊ 16-ᑯᓘᓪᓗᑎᒃ ᒥᑭᔫᑕᐅᓂᖅᐹᓂᒃ ᑕᕝᕙᙵᑦ ᓅᒋᐊᕐᓂᐊᖅᑐᐃᑦ. ᐅᐱᒍᓱᖃᑎᒋᔪᒪᓪᓗᓯ 

ᖁᕕᐊᖃᑎᒋᔪᒪᕙᔅᓯ ᑖᒃᑯᓇᙵᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐃᖃᓗᐃᑦ-ᓯᓈᓄᑦ, ᒥᔅ ᐳᕉᔅᑐ. 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᑎᓴᒪᑦ ᐊᕐᕌᒎᓚᐅᖅᑐᓂᒃ ᐊᑖᑕᒐ ᐊᓪᓚᑦᑎᐅᑎᓪᓗᒍ ᑯᐊᐸᒃᑯᓐᓂ 

ᓴᓪᓕᕐᓂ, ᐊᖓᔪᓐᓂᒃ ᐅᕙᓐᓂᓪᓗ ᖃᐃᖅᑯᔨᓚᐅᖅᓯᒪᒻᒪᑦ ᓂᕈᐊᖁᓪᓗᑎᒍᒃ ᑎᑎᖅᑐᒐᓕᐊᕆᔭᐅᓯᒪᔪᖁᑎᓕᓐᓂᒃ 

ᐅᕕᓂᕈᕐᒥᒃ ᓂᐅᕕᕐᕕᒻᒦᑦᑐᓂᒃ, ᖁᕕᐊᓱᒃᑐᓄᒃ ᐃᓯᓚᐅᖅᓯᒪᔪᒍᒃ ᑕᑯᔭᖅᑐᖅᑐᓄᒃ ᓇᓕᐊᓐᓂᒃ ᐱᔪᒪᒻᒪᖔᑦᑎᓐᓂᒃ. 

ᐊᖓᔪᒐᓗ ᑯᕆᔅᑎ ᓂᕈᐊᓚᐅᖅᓯᒪᔪᖅ “ᓄᑲᕋ ᓂᐅᕕᐊᒃᓴᖅ. ᐊᑭᑭᑦᑐᖅ.” 

 

>>ᐃᓪᓚᖅᑐᑦ 

 

ᓂᐅᕕᕐᕕᐅᔪᒪᓚᐅᖅᓯᒪᙱᑦᑐᖅ. ᐅᖃᖅᑏ, ᑲᒪᓇᕋᔭᙱᓚᖅ ᑐᓴᕈᕕᑦ ᐅᖃᕈᒪ ᐃᓱᒪᖓ 

ᒥᑭᓪᓕᑎᓚᐅᖅᓯᒪᓂᐊᙱᓚᑦ ᐊᔪᙱᓐᓂᖓᐃᓛᒃ ᐅᖃᖅᑏ. ᑖᒃᑯᐊ ᓴᙱᓂᖃᕈᑕᐅᕙᒻᒪᑕ ᐊᕐᓇᕐᓄᑦ.  

 

ᐅᖃᖅᑎ, ᐅᓪᓗᒦᑦᑐᑦ ᖁᕕᐊᓱᑉᐳᖓ ᐊᕐᓇᓕᒫᑦ ᑐᐊᕕᓇᖅᑐᓕᕆᔨᓕᒫᑦᑎᐊᑦ ᐃᖃᓗᓐᓂ ᐱᔨᑦᓯᖅᐸᑦᑐᑦ ᒫᑦᓯ 6, 

2023-ᒥ ᐃᓚᐅᔪᔪᑦ ᓄᓇᕐᔪᐊᕐᒥ ᐊᕐᓇᐃᑦ ᐅᓪᓗᖅᓯᐅᑎᖃᖅᑎᓪᓗᒋᑦ. ᐃᒪᓕ ᒑᓚᐴ, ᑖᓐᓇ ᖃᑦᑎᕆᔨᐅᔪᖅ ᐊᒻᒪ 

ᑐᐊᕕᕐᓇᖅᑐᓕᕆᔨ. ᐊᒦᓕᐊ ᒫᑎᓐ, ᖃᑦᑎᕆ ᐊᒻᒪ ᑐᐊᕕᕐᓇᖅᑐᓕᕆᔨ. ᒫᒻ ᐅᐊᔅᒫᓂ, ᑖᓐᓇ ᑐᐊᕕᕐᓇᖅᑐᓕᕆᔨ, 

ᓈᓚᐅᓯᕆᔨ. ᐊᒻᒪᓗ ᖃᑦᑎᕆᔨ ᕗᕆᐊᓈ ᑰᕚᒃ ᑖᓐᓇ ᖃᑦᑎᕆᔨᐅᒻᒥᔪᖅ ᐊᒻᒪᓗ ᑐᐊᕕᕐᓇᖅᑐᓕᕆᔨᐅᒻᒥᔪᖅ. 

ᐊᖓᔪᖅᑳᖓᑦ ᓯᑏᕝ ᒪᒐᐃᓐ ᐃᓚᒋᔭᐅᓪᓗᓂ. 



ᐱᖓᑦᓯᖅ, ᒪᐃ 31, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  10 

 

 

 

 

ᐅᖃᖅᑎᑦᓯᔩ, ᑖᒃᑯᐊ ᐅᐱᒋᓪᓚᕆᑦᑕᒃᑲ ᐊᑦᓱᕈᖅᓯᒃᑳᖑᒻᒪᑕ ᑖᒃᑯᐊ ᐊᕐᓇᐃᑦ. ᐊᕐᓇᓕᒫᓪᓗ 

ᑐᐊᕕᕐᓇᖅᑐᓕᕆᔨᐅᖃᑦᑕᖅᑐᑦ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᑦᓴᖏᑦ. ᒪᓕᒐᓕᐅᖅᑎ ᓇᑦᓯᓕᖕᒧᑦ, ᒥᔅᑕ ᖂᑭᐊᖅ. 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᖃᖅᑎᑦᓯᔩ, ᓇᖏᖅᓯᕗᖓ ᐅᓪᓗᒥ ᐅᖃᐅᓯᖃᕈᒪᓪᓗᖓ 

ᐃᓱᒫᓘᑎᐅᓯᒪᔪᒥᒃ ᓂᕈᐊᖅᑎᖁᑎᓐᓄᑦ. ᑕᒪᒃᑯᐊ ᐋᓐᓂᐊᕕᓕᐊᖅᑐᑦ ᖃᓄᐃᑕᐅᕙᓐᓂᖏᑦ ᐋᓐᓂᐊᕕᑦᑎᓐᓂ. 

ᐅᖃᖅᑎᑦᓯᔩ, ᐃᓐᓇᕆᔭᐅᔪᖅ ᓂᕈᐊᖅᑕᐅᕝᕕᖁᑎᓐᓂ ᐋᓐᓂᐊᕕᓕᐊᔪᒻᒪᑦ. ᐊᓂᖁᔭᐅᔪᕗᖅ 

ᐋᙵᔮᕐᓇᓱᒋᔭᐅᒐᒥᒎᖅ ᐋᙵᔮᙱᑎᓪᓗᒍ. 

 

ᐅᖃᖅᑎᑦᓯᔩ, ᐅᑎᓕᖅᑮᓐᓇᕋᓱᓚᐅᖅᑐᖅ ᐃᓱᐊᖅᓴᖅᑕᐅᔪᒪᓪᓗᓂ ᑕᑯᔭᐅᒍᓐᓇᖅᓯᑕᐃᓐᓇᖅᓱᓂ. ᑖᒃᑯᐊ 

ᐅᖃᓗᒃᑐᖃᓚᐅᖅᑎᓪᓗᒋᑦ ᐃᓚᓐᓇᕆᔭᒥᓂᒃ. ᑐᐊᕕᕐᓇᖅᑐᒧᑦ ᐊᐅᓪᓚᖅᑎᑕᐅᓚᕿᓚᐅᖅᑐᖅ 

ᐊᑯᓂᐅᓚᐅᕋᓗᐊᖅᑐᓃᓛᒃ ᑖᒻᓇ ᑐᐊᕕᕐᓇᖅᑐᖅᓯᐅᑦ ᖃᖓᑕᓲᖅ. 

 

ᐅᖃᖅᑎᑦᓯᔩ, ᖃᐅᔨᒪᔭᒃᑯᑦ ᓯᕗᓪᓕᖅᐹᖑᙱᓚᖅ ᑕᒪᓐᓇ. ᐃᓱᒫᓗᓐᓇᖅᐳᖅ ᐃᓐᓇᐅᔪᖅ 

ᑲᒪᒋᔭᐅᑦᓴᐅᑎᒋᔪᓐᓇᓚᐅᙱᒻᒪᑦ. ᐊᒻᒪ ᐃᓱᒫᓗᓐᓇᕆᕗᖅ ᑕᑯᑎᑦᓯᖅᑰᔨᖕᒪᑦ ᐃᓕᓐᓂᐊᖅᓯᔪᖃᑦᓯᐊᖅᓯᒪᓂᖏᓐᓂᒃ 

ᖃᐅᔨᒪᑦᓯᐊᖅᐸᙱᓐᓂᖏᓐᓂᒃ ᐃᓱᐊᖅᓴᐃᔨᖁᑎᕗᑦ. ᐅᑉᐱᕆᒐᓗᐊᖅᖢᒍ ᐃᓕᓐᓂᐊᖅᓯᒪᔪᑦᓯᐊᖅᑐᑦ 

ᐱᓇᓱᑦᓯᐊᖅᐸᓐᓂᖏᓐᓂᓪᓗ ᓄᓇᕗᒻᒥᐅᑕᓄᑦ.  

 

ᐃᒪᐃᖅᑰᔨᒻᒥᔪᖅ ᐃᓕᖅᑯᓯᕐᒥᒃ ᖃᐅᔨᒪᙱᓗᐊᕐᓂᖅ ᑐᓗᖅᓯᒪᐅᑎᐅᕙᖕᒪᑦ ᑲᒪᑦᓯᐊᕋᔭᕋᓗᐊᖅᑎᓪᓗᒋᑦ. 

 

ᐅᖃᖅᑎᑦᓯᔩ, ᑐᑭᓯᑎᑕᐅᑦᓯᐊᕈᒪᕗᖓ ᐅᐱᒋᓪᓚᕆᒃᑲᒃᑭᑦ ᐊᑦᓱᕈᑦᓯᐊᖅᐸᓐᓂᖏᑦ ᐋᓐᓂᐊᓯᐅᖅᑎᖁᑎᕗᑦ ᑭᓯᐊᓂ 

ᐃᓕᓐᓂᐊᖅᑎᑕᐅᔾᔫᒥᒃᑲᓐᓂᕆᐊᖃᖅᑐᑦ ᐃᓱᐊᖅᓴᐃᔨ ᐃᓕᖅᑯᓯᕐᒥᒃ ᐃᓅᓯᕆᔭᐅᔪᓂᒃ ᖃᓄᐃᑉᐸᓐᓂᖓᓂᓪᓗ 

ᐱᓕᕆᒋᐊᒥᒃ ᓄᓇᕗᒻᒥ. ᑐᑭᓯᐅᒪᖃᑦᑕᐅᑎᙱᓐᓂᖅ ᑕᐃᒪᐃᑲᐅᑎᒋᔭᒻᒪᑦ ᐅᖃᐅᓯᖃᑎᒌᙱᑦᑎᓪᓗᒋᑦ. ᑖᓐᓇ 

ᓇᓪᓕᐊᒃ ᐅᖃᑦᓯᐊᕈᓐᓇᙱᑦᑎᓪᓗᒍ ᐊᓯᐊᓄᑦ ᐊᓯᒥᑕ ᐱᓂᐊᕐᓂᕆᔭᖓᓂᒃ ᐃᓕᖅᑯᓯᕆᔭᖓᓂᒃ. 

 

ᐃᓇᑉᐸᒃᑲ ᒐᕙᒪ ᐊᑦᓱᕈᒃᑲᓐᓂᖁᑉᓗᒋᑦ ᑕᒪᒃᑯᐊ ᐃᓱᐊᖅᓴᐃᔩᑦ ᐃᖅᑲᓇᐃᔭᕆᐊᖅᑐᑦ ᓄᓇᖃᕆᐊᖅᑐᖅᑐᑦ 

ᓄᓇᕗᒻᒥ ᐃᓕᓐᓂᐊᖅᑎᑕᐅᑦᑎᐊᖃᑦᑕᖁᑉᓗᒋᑦ ᓄᓇᓕᑦᑎᓐᓂ ᐃᓕᖅᑯᓯᑦᑎᓐᓂᓪᓗ. ᑖᓐᓇ ᐃᓱᐊᕐᓂᖅᓴᒥᒃ 

ᐸᖅᑭᑦᓯᕈᑎᐅᒃᑲᓐᓂᕈᓐᓇᕐᓂᐊᖅᑐᖅ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᑦᓴᖏᑦ. ᒪᓕᒐᓕᐅᖅᑎ ᖃᒪᓂ’ᑐᐊᕐᒧᑦ, ᒥᔅᑕ ᓯᒪᐃᓚᒃ. 

ᓯᒪᐃᓚᒃ: ᒪ’ᓇ ᐅᖃᖅᑎᑦᓯᔩ. ᐅᑉᓗᑦᓯᐊᖅ ᒪᓕᒐᓕᐅᖅᑎᐅᖃᑎᒃᑲ ᖃᒪᓂ’ᑐᐊᕐᒥᐅᑕᓪᓗ ᐅᑉᓗᖃᑦᓯᐊᕐᓂᐊᖅᐳᓯ.  

 

(ᑐᓵᔨᑎᒎᓕᖅᑐᖅ) ᐅᖃᖅᑎᑦᓯᔩ, ᐅᓪᓗᒥ ᐅᖃᖅᑕᐅᖅᑲᐅᒻᒪᑦ ᓂᕈᐊᖅᑎᖁᑎᒪ ᐅᖃᖅᑲᐅᒻᒪᑦ ᓄᖅᑲᕐᓂᐊᓕᕐᖓᑦ 

ᐋᓂ ᐊᓇᐅᑕᓕᒃ. ᐃᖅᑲᓇᐃᔭᓕᖅᑐᖅ ᐊᑯᓂᐊᓗᒃ ᖃᒪᓂ’ᑐᐊᕐᒥ ᑕᒪᒃᑯᐊ ᓇᔾᔨᔪᓄᑦ ᓂᕿᑦᑎᐊᕙᓕᕆᓂᕐᒧᓪᓗ. 

ᐊᒥᓱᓂᒃ ᐃᑲᔪᖃᑦᑕᖅᓯᒪᕗᖅ ᓇᔾᔨᔪᓂᒃ ᓂᖅᑎᐅᓂᕐᒥᒃ ᓂᕿᑦᓯᐊᕙᓕᕆᓂᕐᒥᓪᓗ ᐊᓈᓇᐅᑉᓗᓂ. ᖁᓚᙱᓚᖓ 

ᑖᓐᓇ ᑭᙳᖅᑕᐅᓪᓚᕆᓚᖓᒻᒪᑦ ᐊᓪᓚᕝᕕᖓᓐᓂ, ᐊᓈᓇᒋᔭᐅᔪᓄᓪᓗ ᐃᑲᔪᖃᑦᑕᖅᓯᒪᔭᖏᓐᓄᑦ ᐊᕐᕌᒍᓂᑦ. 

 

ᐅᐱᒋᓪᓚᕆᑉᐸᕗᑦ ᐱᓕᕆᓚᐅᕐᓃᑦ ᐋᓃ, ᓄᖅᑲᖔᑦᓯᐊᓛᖅᐳᑎᑦ. ᖁᔭᓐᓇᒦᒃ, ᐅᖃᖅᑎᑦᓯᔩ. 



ᐱᖓᑦᓯᖅ, ᒪᐃ 31, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  11 

 

 

 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᑦᓴᖏᑦ. ᒪᓕᒐᓕᐅᖅᑎ, ᖁᑦᑎᒃᑐᒧᑦ, ᒥᔅᑕ ᑕᐃᕕᑎ 

ᐊᕿᐊᕈᖅ. 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᐱᒋᐊᓚᐅᙱᓐᓂᓐᓂᖅᑲᐃ 

ᐃᖅᑲᐅᒪᔪᒪᑦᑎᐊᖅᐳᖓ ᐃᓐᓇᑦᑎᓐᓂ ᐃᓅᔪᓐᓃᖅᑐᖃᕋᑖᓚᐅᕐᒪᑦ ᐃᒃᐱᐊᕐᔪᖕᒥ. ᐊᑕᒍᑦᑖᓗᒃᑯᑦ ᐃᓚᒌᓕᒫᑦ 

ᓇᒡᓕᒋᕙᔅᓯ. ᑭᖑᓂᖃᕐᔪᐊᕐᓂᐊᖅᓱᓂᓗ ᑕᐃᓐᓇ ᐃᓐᓇᖁᑎᕗᑦ. ᐊᒻᒪᓗ ᓇᓪᓕᐅᓂᖅᓯᐅᕐᒪᑕ ᐋᓐ ᐊᕿᐊᕈᖅ 

ᐊᒻᒪᓗ ᔮᓂ ᕕᓕᐅᕆᑎ. ᑖᒃᑯᐊᒃ ᐅᓪᓗᖁᑎᒋᔭᓪᓚᕆᐊᓗᒋᖃᑦᑕᕐᒪᒋᑦ ᒪᐃ ᓄᙳᐊᓂ. 

ᓇᓪᓕᐅᓂᖅᓯᐅᑦᑎᐊᖁᓪᓗᒋᑦ. 

 

ᐅᖃᖅᑎᑦᑎᔩ, ᐅᓪᓗᒦᓛᒃ ᓂᑯᕕᑦᑐᖓ ᑖᓐᓇ ᖁᔭᓐᓇᒦᕈᒪᓪᓗᒍ ᒧᐊᑎ ᐋᓗᓘᖅ, ᒥᓂᔅᑕ ᖁᔭᓕᕋᑖᖅᑲᐅᒻᒥᔭᖓᑦ. 

ᑖᓐᓇ ᐃᖅᑲᓇᐃᔮᒥᓂᒃ ᓄᖅᑲᕐᓂᐊᓕᕐᒪᑦ ᐃᓅᔭᖅ ᐃᓕᓐᓂᐊᕐᕕᖓᓂᒃ ᑕᕝᕙᓂ ᐊᕐᕌᒍᓂᒃ 43-ᓂᒃ 

ᐊᕐᕌᒍᖁᑎᖃᖅᓱᓂ ᐃᓕᓴᐃᔨᐅᓯᒪᓪᓗᓂ. ᐃᓕᓐᓂᐊᖅᑐᑦ ᐊᑐᖅᑕᐅᓂᐊᖅᑐᓂᒃ ᑎᑎᕋᖃᑦᑕᕐᓂᑰᓪᓗᓂ ᐊᒻᒪᓗ 

ᐃᓕᓴᕕᒻᒥ ᐊᖓᔪᖅᑳᕆᓚᐅᓚᐅᕆᓪᓗᓂ ᐃᒃᐱᐊᕐᔪᖕᒥ. 

 

ᒧᐊᑎ ᑖᓐᓇ ᐱᒋᐊᓚᐅᖅᓯᒪᕗᖅ 1976-ᒥ ᑖᒃᑯᓂᖓ ᐃᖅᑲᓇᐃᔮᖅᑖᕆᔪᒪᓪᓗᓂᐅᒃ, ᐃᓕᓴᐃᔪᒪᓪᓗᓂ ᓱᕈᓯᕐᓂᒃ. 

ᑕᐃᒪ ᑕᒪᒃᑯᐊ ᑕᕝᕙᓂ ᐊᕐᕌᒍᒐᓴᐅᓕᖅᑐᑦ ᐃᓕᓐᓂᐊᕐᕖᑦ ᐋᖅᑭᒋᐊᕐᔪᐊᖅᓯᒪᒻᒪᑕ. ᐊᒻᒪᓗ ᓇᒻᒥᓂᖅ 

ᐃᑲᔪᖅᓯᒪᓪᓗᓂ ᑖᒃᑯᐊ ᐃᓕᓴᐅᑏᑦ ᑎᑎᕋᖅᑕᐅᔭᕆᐊᖃᖅᓯᒪᔪᑦ ᑎᑎᕋᖃᑕᐅᓯᒪᓪᓗᓂ. ᐃᓄᒃᑎᑑᓐᓂᕐᒧᓪᓗ 

ᐊᒃᓱᕈᕐᔪᐊᖃᑦᑕᖅᖢᓂ. 

 

ᐊᖏᔪᖅᑳᖑᑲᐃᓐᓇᓚᐅᖅᑑᒐᓗᐊᖅ ᐃᓕᓴᐃᔨᓄᑦ ᑭᓯᐊᓂ ᐃᓐᓇᕐᓂᒃ ᐊᐅᓚᑦᑎᒍᒪᓇᓂ ᑭᓯᐊᓂ ᓱᕈᓯᕐᓂᒃ 

ᐃᓕᓴᐃᔨᐅᖔᕈᒪᓪᓗᓂ ᐅᑎᓚᐅᕐᒪᑦ ᐃᓕᓴᐃᔨᐅᓂᕐᒥᓄᑦ. ᑕᕝᕙᓂᓗ ᑖᒃᑯᐊ ᐃᓕᓴᕆᐊᖅᑳᓚᐅᖅᓯᒪᔭᖏᑦ 

ᐊᓈᓇᑦᑎᐊᕆᔭᐅᓕᖅᑐᑎᓪᓗ ᐊᑖᑕᑦᑎᐊᕆᔭᐅᓕᖅᓱᑎᓪᓗ ᒫᓐᓇᐅᔪᖅ ᑕᕝᕙᓂ ᓄᖅᑲᓕᖅᓱᓂ ᑕᐃᒃᑯᐊ 

ᐃᓕᓴᖅᑕᖏᑦ ᐃᕐᖑᑕᕆᔭᐅᓕᖅᑐᑦ. ᑕᐃᒪᓐᓇᐃᓕᖓᓪᓗᓂ ᐊᒃᓱᐊᓗᒃ ᖁᔭᓕᓯᒪᒐᒪ.  

 

ᐅᖃᖅᑎᑦᑎᔩ, ᒧᐊᑎ ᑭᖑᓂᖃᕐᔪᐊᓛᖅᑐᖅ ᑖᓐᓇ ᓄᖅᑲᖅᓯᒪᓕᕈᓂ ᑭᓯᐊᓂ ᖃᐅᔨᒪᑦᑎᐊᖅᑐᖓ 

ᐱᓕᕇᓐᓇᓂᐊᖅᑐᖅ ᐊᒻᒪᓗ ᐃᑲᔪᖅᑐᐃᓇᕐᓂᐊᖅᑐᖅ. ᑕᐃᒃᑯᐊᓪᓗ ᐃᓕᓐᓂᐊᖅᑐᐃᑦ ᒫᓐᓇ ᐃᓕᓴᐃᔨᐅᓇᓱᓐᓂᕐᒧᑦ 

ᑕᐃᔅᓱᒥᖓ ᐃᑲᔪᖃᑦᑕᓂᐊᖅᑐᖅ ᖃᐅᔨᒪᑦᑎᐊᖅᖢᒍ ᑕᐃᒪᐃᓐᓇᐃᓕᖓᑎᓪᓗᒍ.  

 

ᓴᑭᖅᐹᒃ, ᓄᖅᑲᖔᑦᑎᐊᓂᐊᖅᐳᑎᑦ ᐊᒻᒪᓗ ᖁᕕᐊᓱᑉᐳᖓ ᐊᒻᒪᓗ ᖁᔭᓐᓇᒦᕐᔪᐊᖅᐳᖓ ᑕᕝᕙᓂ ᐊᑯᓂᐊᓗᒃ 

ᐃᖅᑲᓇᐃᔭᖅᑎᐅᓚᐅᕋᕕᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ  

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᐃᖃᓗᐃᑦ-ᓂᐊᖁᙴᒧᑦ, ᒥᔅᑕ ᐸᐅᓗᓯ 

ᐊᕿᐊᕈᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 334 - 6(2): ᓇᓪᓕᐅᑎᑦᑎᐊᖁᔨᓂᖅ ᐊᓈᓇᒥᓂᒃ (ᐊᕿᐊᕈᖅ, ᐸ)  

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᓂᑯᕕᔾᔪᑎᖃᖅᑐᖓ ᐅᓪᓗᒥ ᑖᓐᓇ ᒪᐃ 31-ᖑᑎᓪᓗᒍ 

ᐱᐅᒻᒪᕆᖅᔪᐊᕐᒪᑦ ᐊᓈᓇᑯᓗᒐ ᐋᓐ ᑕᑉᐹᓂ ᐊᐅᓱᐃᑦᑐᒦᑦᑐᖅ ᓇᓪᓕᐅᑎᒻᒪᑦ ᐅᓪᓗᒥ. ᐊᒃᓱᐊᓗᒃ ᓇᓪᓕᒋᕙᕗᑦ 

ᐅᓪᓗᖃᑦᑎᐊᖁᓂᐊᖅᐸᕗᑦ ᐅᓪᓗᒥ ᓇᓪᓕᐅᑎᑎᓪᓗᒍ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 



ᐱᖓᑦᓯᖅ, ᒪᐃ 31, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  12 

 

 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᐃᖃᓗᒃᑑᑦᑎᐊᕐᒧᑦ, ᒥᔅᑕ ᒍᕌᔅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 335 - 6(2): ᓯᓚᑦᑐᖅᓴᕐᕕᖕᒥ ᐊᓂᒍᐃᔪᑦ ᐃᖃᓗᒃᑑᑦᑎᐊᒥ (ᒍᕌᔅ)  

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇᖅ, (ᑐᓵᔨᑎᒎᓕᖅᑐᖅ) ᐅᖃᖅᑎᑦᑎᔩ.  ᐅᓐᓄᓴᒃᑯᑦ ᐃᖃᓗᒃᑑᑦᑎᐊᕐᒦᑦᑐᓕᒫᑦ.  

 

ᐅᖃᖅᑎᑦᑎᔩ, ᐅᓐᓄᓴ ᐃᓕᓴᖅᓯᔪᒪᔪᖓ ᖁᕝᕙᓯᓐᓂᖅᓴᒥ ᐃᓕᓐᓂᐊᕐᕕᒻᒥ ᐃᓱᓕᑦᑎᕙᓪᓕᐊᔪᑦ. ᑕᐃᒪᑐᖅ 

ᑕᐃᑲᓃᓪᓚᖓ ᐊᒻᒪᓗ ᐃᓚᒃᑲᓂᕐᓂᐊᖅᖢᒋᑦ ᑖᒃᑯᐊ ᑭᑭᑦᑎᓐᓂᕈᒪ. ᒫᓐᓇ ᐃᓕᓴᕆᔪᒪᔭᒃᑲ ᑕᐃᒃᑯᐊ 

ᓯᓚᑦᑐᓴᕐᕕᓕᐊᕐᓂᐊᓕᖅᑐᑦ ᐃᓄᓕᕆᔨᐅᓂᕐᒥᒃ ᔫᓐ 2-ᖑᓕᖅᐸᑦ, ᐅᖃᖅᑎᑦᑎᔩ. ᐃᓕᓴᕆᔪᒪᓪᓗᒋᑦ 

ᐃᓱᓕᑦᑎᓂᐊᖅᖢᑎᒃ:  

 

 ᓂᐊᓕ ᕼᐅᒐᓗᒃ 

 ᑭᐊᓕ ᓕᐅ 

 ᔨᓃᔅ ᓇᑯᔭᒃ, ᐊᒻᒪᓗ  

 ᐳᕆᐊᔅᓕ ᑕᐃᓗ 

 

ᑖᒃᑯᐊ ᐃᓱᓕᑦᑎᕙᓪᓕᐊᓕᕐᒪᑕ ᐃᓄᓕᕆᔨᐅᓂᕐᒥᒃ ᐃᓕᓐᓂᐊᖅᑕᒥᓐᓂᒃ.  

 

ᐅᖃᖅᑎᑦᑎᔩ, ᐃᓕᓴᕆᔪᒪᒋᕙᕋ ᓅᕙ ᓯᑰᓴᒥ ᓯᓚᑦᑐᓴᕐᕕᒻᒥ ᓱᓪᓗᓕᕆᔨᒃᓴᐅᓂᖕᒧᑦ ᐃᓕᓐᓂᐊᕐᓂᖅ 

ᐃᓱᓕᑦᑎᓂᐊᓕᕐᓂᖓᓄᑦ ᔫᓐ 6-ᖑᓕᖅᑲᑦ ᐳᕋᐃᔭᓐ ᒫᓚ.  

 

ᑖᒃᑯᐊ ᑕᐃᔭᒃᑲ ᐃᓘᓐᓇᖏᑦ ᑲᔪᓯᑦᑎᐊᕐᓕᑦ ᐃᖅᑲᓇᐃᔮᖅᑖᕆᔪᒻᒥᓐᓂᒃ ᐃᖅᑲᓇᐃᔭᕐᕕᒻᒨᕐᓂᐊᕈᑎᒃ 

ᐃᓕᓐᓂᐊᒃᑲᓐᓂᕐᓂᐊᖅᐸᑕᓘᓐᓃᑦ, ᐅᖃᖅᑎᑦᑎᔩ, ᐊᒻᒪᓗ ᑕᐃᒃᑯᐊ ᖁᕕᐊᓲᑎᒋᒋᓪᓗᒋᑦ ᐃᓘᓐᓇᖏᑦ 

ᐃᓱᓕᑦᑎᕙᓪᓕᐊᔪᑦ ᓯᓚᑦᑐᓴᕐᕕᒻᒥ ᐊᒻᒪᓗ ᓯᕗᓂᔅᓴᖃᑦᑎᐊᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᐊᕐᕕᐊᑦ ᐅᐊᓐᓇᖓᓄᑦ ᑎᑭᕋᕐᔪᐊᒧᓪᓗ, ᒥᔅᑕ 

ᒪᐃᓐ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 336 - 6(2): ᐃᓐᓇᐅᓕᕐᓂᕐᒧᑦ ᐃᖅᑲᓇᐃᔭᕈᓐᓃᕐᓂᖅ ᕆᑦᓱᑦ ᐋᕐᑳᓐ (ᒪᐃᓐ)  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᓂᑯᕕᑦᑐᖓ ᐃᓕᑕᕆᕈᐊᖅᑐᒍ ᐃᓕᓐᓂᐊᑎᑦᑎᔨᕕᓂᖅ ᕆᑦᓱᑦ 

ᐋᕐᑳᓐ. ᐱᓕᕆᐊᓂᑦᑐᒻᒫᓕᕐᒪᑦ ᐃᓕᓐᓂᐊᖅᑐᓕᕆᓂᕐᒧᑦ ᒥᓂᔅᑕᐅᑉ ᐅᖃᐅᓯᕆᐊᓂᓵᕐᒪᒍ. ᒪ’ᓈᕈᐊᖅᖢᒍ ᕆᑦᓱᑦ 

ᑕᒫᓂ 1993-ᒥᐅᖅᑰᖅᑐᖅ ᐃᓕᓐᓂᐊᑎᑦᓯᔨᒋᓚᐅᖅᓯᒪᒐᑉᑯ ᑕᐃᑉᓱᒪᓂ ᖁᕝᕙᓯᓐᓂᓕᓐᓂ 8-ᒦᑎᓪᓗᑕ. ᒦᑕ 

ᑕᕝᕙᓂᑦᑕᐅᖅ ᒪᓕᒐᓕᐅᕐᕕᒻᒥ ᐱᓕᕆᔪᖅ ᒦᑕ ᐸᐃᓐᔅ ᐃᓕᓐᓂᐊᑎᑦᓯᔨᖃᓚᐅᕐᒥᔪᖅ.  

 

ᕆᑦᓱᑦ ᒪ’ᓈᕈᐊᖅᐸᒋᑦ ᐱᓕᕆᖃᑦᑖᓚᐅᕋᕕᑦ ᐊᒻᒪ ᑐᙵᓇᐃᓐᓇᐅᔭᖅᖢᓂ ᐱᓕᕆᑦᑕᕐᓂᑰᓯᒪᒐᕕᑦ ᐊᒻᒪ 

ᐊᕐᕕᐊᕐᒥᐅᓂ ᐃᓚᓕᐅᑎᓯᒪᑦᑎᐊᓚᐅᕋᕕᑦ ᐃᒡᓗᔪᐊᖅᑖᓚᐅᖅᖢᓂ, ᐃᓪᓗᕋᓛᖅᑖᓚᐅᖅᑐᓂ, ᖃᓄᖅ, 

ᑭᖑᓂᖃᕐᔪᐊᓂᐊᕐᒪᑦ ᕆᑦᓱᑦ ᒪ’ᓈᕈᐊᓚᐅᖅᖢᒍ ᐊᒻᒪᓗ ᑕᐃᑉᓱᒪᓂ ᐃᓕᓐᓂᐊᑎᑦᓯᔨᒋᓚᐅᕋᒃᑯ 

ᑐᓵᕐᓂᓴᓗᐊᕐᓂᒋᓚᐅᒐᒃᑲ ᐅᒡᒍᕆᕙᒃᑲ. ᑭᓯᐊᓂ ᐃᓕᓐᓂᐊᑎᑦᓯᔨᐊᔾᔫᓚᐅᕐᒪᑦ ᓴᐱᓕᓱᐃᑦᑑᓚᐅᖅᖢᓂ ᑕᐃᑉᓱᒪᓂ 

ᒦᑕᓗ ᑐᓵᙱᑐᕐᔪᐊᖑᓚᐅᖅᓯᒪᒐᒻᓄᑦ ᐅᖓᑕᒃᑕᖅᖢᑕ ᐊᒡᓛᑦ ᐱᓚᐅᖅᓯᒪᒐᑉᑕ. ᒪ’ᓈᑕᕐᓚᕗᑦ ᑕᒪᒃᑯᐊ 

ᐃᓕᓐᓂᐊᑎᑦᓯᔩᑦ ᐃᑲᔪᕐᔪᐊᑕᕐᒪᑕ ᑕᖃᓱᐃᑦᑑᓪᓗᑎᓪᓗ. ᒪ’ᓇ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 



ᐱᖓᑦᓯᖅ, ᒪᐃ 31, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  13 

 

 

 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᐊᕐᕕᐊᑦ ᓂᒋᐊᓄᑦ, ᒥᔅᑕ ᓴᕕᑲᑖᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 337 - 6(2): ᐃᓐᓇᐅᓗᐊᓕᖅᑐᑦ ᐃᖅᑲᓇᐃᔭᕈᓐᓃᖅᑐᑦ ᓂᕈᐊᖅᑏᑦ 

(ᓴᕕᑲᑖᖅ)  

ᓴᕕᑲᑖᖅ: ᒪ’ᓇ, ᐅᖃᖅᑏ. ᐊᕐᕕᐊᕐᒥᐅᑦ ᐅᑉᓗᒃᑰᑦᓯᐊᐸᑦᓯ.  

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᐅᖃᐅᓯᕆᓂᐊᖅᑲᐅᔭᕋᓗᐊᒃᑲ ᒪᓕᒐᓕᐅᖅᑎᐅᖃᑎᓐᓄᑦ ᐅᖃᐅᓯᕆᔭᐅᒻᒪᑕ. ᕆᑦᓱᑦ 

ᐋᕐᑳᓐ ᐊᑯᓂᐊᓗᒃ ᐃᓕᓴᐃᔨᐅᓯᒪᒻᒪᑦ ᐊᕐᕕᐊᓂ. ᐃᓘᓕᑯᓘᔭᖏᑦ ᑖᒃᑯᐊ ᐅᖃᐅᓯᕆᔾᔮᙱᑦᑕᕋᓗᐊᒃᑲ. ᒥᔅᑕ ᐋᕐᑳᓐ 

ᐃᓱᓕᑦᑎᑎᐊᕐᓂᐊᖅᐳᑎᑦ ᓄᖅᑲᖓᑦᑎᐊᓂᐊᖅᐳᑎᑦ ᐃᓕᓐᓂᐊᕐᓇᖅ ᐃᓱᓕᑉᐸᑦ.  

 

ᐃᓕᓴᐃᔨᒃᑲᓐᓂᖅ ᑕᐃᓐᓇ ᓄᖅᑲᓕᕐᒥᔪᖅ ᐊᕐᓇᖅ, ᒫᓕ ᑭᓪᓛᐱᒃ. ᑖᓐᓇᑦᑕᐅᖅ ᐊᕐᕕᐊᕐᒥᐅᑕᐅᔪᖅ ᒥᔅ ᑭᓪᓛᐱᓪᓗ 

ᐊᑯᓂᐊᓗᒃ ᐃᓕᓴᐃᔨᐅᓯᒪᔪᖅ ᐊᒻᒪᓗ ᖁᕕᐊᓱᒃᖢᖓ ᓄᖅᑲᕐᓂᐊᓕᕐᒪᑦ. ᐃᓱᒪᖅᓱᕐᓗᓂ 

ᖃᐅᑕᒫᖅᓯᐅᖃᑦᑕᕐᓂᐊᓕᕐᒪᑦ. (ᑐᓵᔨᑎᒎᕈᓐᓃᖅᑐᖅ) ᒫᓕ ᓄᖅᑲᖓᑦᓯᐊᓂᐊᖅᐳᑎᑦ ᐅᐃᓪᓗ ᑕᒪᑉᓯ 

ᓄᖅᑲᖓᓂᐊᓕᕋᑉᓯ ᖁᕕᐊᓇᑯᓂ. ᑖᒃᑯᐊ ᑎᒍᐊᖅᑕᑎᑎ ᐱᐅᔭᖅᑕᕐᓂᐊᓕᕋᑉᓯᐅᒃ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᐃᖃᓗᐃᑦ-ᒪᓂᕋᔭᒻᒧᑦ, ᒥᔅᑕ ᓚᐃᑦᓯᑑᓐ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 338 - 6(2): ᐱᕙᓪᓕᐊᔪᓕᕆᔨᓄᑦ ᓴᖅᑭᑦᑎᓂᖓ ᐃᖃᓗᐃᑦ 

ᐃᓕᓐᓂᐊᖅᑐᓕᕆᔨᖏᑕ ᑲᑎᒪᔨᖏᑦ (ᓚᐃᑦᓯᑑᓐ)  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᓇᖏᖅᓯᕗᖓ ᐃᓱᒫᓘᑎᖃᕐᓂᕋ ᑖᓐᓇ ᓇᓗᓇᐃᕈᒪᓪᓗᒍ 

ᑐᓴᒐᒃᓴᐅᓚᐅᖅᑐᖅ ᐱᔾᔪᑎᒋᓪᓗᒍ ᐃᖃᓗᐃᑦ ᐃᓕᓐᓂᐊᖅᑐᓕᕆᔨᖏᑕ ᑲᑎᒪᔨᖏᓐᓃᖔᖅᑐᖅ ᐊᐃᐳᕈᓪ 12-

ᖑᑎᓪᓗᒍ, ᐃᑲᔪᖅᓲᑏᑦ ᐃᑲᔪᖅᓱᖅᑎᖃᔾᔮᒍᓐᓃᕐᓂᖏᑦ ᑕᐃᒃᑯᐊ ᐃᓕᑦᑕᕇᑦᑐᑦ.  

 

ᑲᓇᑕᐅᑉ ᒐᕙᒪᒃᑯᖏᓐᓂ ᑖᒃᑯᐊ ᑮᓇᐅᔭᖅᑖᑎᑕᐅᓯᒪᔪᑦ ᑭᓯᐊᓂ ᓄᓇᕗᒻᒥ ᑕᐃᒃᑯᐊ 

ᑮᓇᐅᔭᖃᖅᑎᑕᐅᔪᓐᓇᙱᒻᒪᑕ ᐅᖃᖅᓯᒪᔪᑦ ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ ᐃᑲᔪᖅᓱᖅᑕᐅᖅᑳᓚᐅᖅᓯᒪᔫᒐᓗᐊᑦ 

ᑕᒪᑐᒧᖓ ᐊᑐᖅᑐᒃᓴᓂᒃ ᐃᓕᓐᓂᐊᖅᑐᓕᕆᔨᒃᑯᓐᓂ. ᐊᒻᒪ, ᐅᑯᐊ ᐱᕙᓪᓕᐊᔪᒃᑰᖅᑎᑕᐅᔪᑦ ᐅᖃᖅᓯᒪᔪᑦ 

ᐃᓕᓐᓂᐊᖅᑐᓕᕆᔨᒃᑯᑦ ᑳᓐᑐᕌᑎᓂᒃ ᐊᑐᔾᔮᒍᓐᓃᖅᑐᑦ ᓄᓇᕗᑦ ᐃᓗᐊᓂ.  

 

ᓄᓇᕗᒻᒥ ᓱᕈᓰᑦ ᑲᔪᓯᑦᑎᐊᖁᓪᓗᒋᑦ ᐃᓕᓐᓂᐊᕐᕕᒻᒥ. ᑕᒪᓐᓇ ᐱᕚᓪᓕᐅᑎᓪᓚᕆᐊᓘᒻᒪᑦ. ᖃᓄᐃᒻᒪᒃᑭᐊᕐᖑᑯᐊ 

ᐃᓕᓐᓂᐊᖅᑐᓕᕆᔨᒃᑯᑦ ᐃᑲᔪᖅᓱᙱᓚᑦ ᑕᒪᑐᒪᓂ? ᑕᐃᒪᐃᑦᑐᖅᑕᖃᖁᔨᒐᓗᐊᖅᑎᓪᓗᒋᑦ ᐃᓕᓐᓂᐊᖅᑐᓕᕆᔨᒃᑯᑦ 

ᑲᑎᒪᔨᖏᑦ. ᐃᓗᓕᑯᓘᔭᖏᓐᓂᒃ ᑐᓴᖅᑎᑕᐅᔪᒪᒐᒪ ᐊᐱᖅᓱᕐᓇᖅᓯᑉᐸᑦ ᑕᒪᓐᓇ ᐊᐱᖅᑯᑎᒋᑲᑕᓐᓂᐊᖅᑕᕋ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᒃᓴᖅ 4. ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ. ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᕗᑦ ᐃᒡᓗᓕᕆᔨᕐᔪᐊᒃᑯᖏᓐᓄᑦ, ᒥᔅᑕ ᑯᓱᒐᖅ.  

 

ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ 

 

ᑭᐅᔾᔪᑎ ᐅᖃᐅᓯᒃᑯᑦ ᐊᐱᖅᑯᑎᒧᑦ 426 - 6(2): ᑮᓇᐅᔭᖃᖅᑎᑕᐅᓂᖏᑦ ᓄᓇᓕᖕᓂ ᐃᒡᓗᓕᕆᔨᕋᓛᖑᔪᑦ 

(ᑯᓱᒐᖅ) (ᑯᓱᒐᖅ) 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᒥᔅᑕ ᔪᐊᔾ ᕼᐃᒃᔅ, ᒪᓕᒐᓕᐅᖅᑎ ᐃᖃᓗᐃᑦ-

ᑕᓯᓗᒻᒧᑦ ᒪᐃ 24-ᖑᑎᓪᓗᒍ ᐊᐱᖅᑯᑎᖃᓚᐅᖅᓯᒪᒻᒪᑦ ᐅᕙᓐᓄᑦ ᒥᓂᔅᑕᕆᔭᐅᔪᒧᑦ ᖃᓄᖅ 



ᐱᖓᑦᓯᖅ, ᒪᐃ 31, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  14 

 

 

 

ᐱᕙᓪᓕᐊᓂᖃᖃᑦᑕᕐᒪᖔᖅ ᐃᒡᓗᓕᕆᔨᕐᔪᐊᒃᑯᑦ ᑮᓇᐅᔭᑦ ᐊᑐᕈᒫᕐᓂᐊᖅᑐᓂᒃ ᑮᓇᐅᔭᒡᓗ ᐋᖅᑭᓱᐃᕙᓪᓕᐊᓕᕌᖓᒥ 

ᐃᒡᓗᓕᕆᔨᒃᑯᓐᓄᑦ ᐊᑐᖅᑕᐅᔪᒃᓴᓂᑦ.  

 

ᐅᓇ ᑭᒡᒍᑎᒋᓪᓗᒍ:  

ᓄᓇᓕᓐᓂ ᐃᒡᓗᓕᕆᔨᒃᑯᑦ ᐋᖅᑭᒋᐊᖅᑕᐅᓯᒪᔪᓂᒃ ᐃᓗᐃᒃᑲᓂᒃ ᑮᓇᐅᔭᖅᑖᖅᑎᑕᐅᖃᑦᑕᖅᑐᑦ ᒪᑭᒪᐅᑎᓄᑦ 

ᐊᓪᓚᕝᕕᓕᕆᓂᕐᒧᓪᓗ ᑮᓇᐅᔭᖅᑐᕈᑎᓄᑦ ᐊᑐᖅᑕᐅᔪᒃᓴᑦ. ᐋᖅᑭᒋᐊᖅᑕᐅᒍᓐᓇᖅᖢᑎᒃ ᓄᓇᓕᓐᓄᑦ 

ᑐᕌᖓᓂᖅᓴᐅᖁᓪᓗᒋᑦ ᓲᕐᓗ ᓄᓇᕗᒻᒥ ᐅᑭᐅᖅᑕᖅᑐᒥᐅᑕᐅᔪᓯᐊᑦ. ᐃᒡᓗᑦ ᐅᓄᕐᓂᖏᓐᓂᒃ ᑖᓐᓇ ᑐᙵᕕᖃᖅᑐᖅ 

ᐊᒻᒪᓗ ᐃᒪᓐᓇᑎᒋ ᑮᓇᐅᔭᖃᕆᐊᖃᖅᐳᑦ ᐱᔨᑦᑎᕈᑏᑦ ᑲᒪᒋᔭᐅᙱᓐᓇᖁᓪᓗᒋᑦ ᐃᒡᓗᓕᕆᔩᓪᓗ ᐱᓕᕆᔪᒃᓴᖏᑦ 

ᑲᒪᒋᔭᐅᓗᑎᒃ. ᐆᒻᒪᖅᑯᑎᓕᒫᑦ ᑖᒃᓰᔭᐅᑏᑦ ᓄᓇᓂᓪᓗ ᐊᑐᖅᑕᐅᓂᖏᑦᑕ ᑮᓇᐅᔭᖅᑐᕈᑎᖏᑦ 

ᐃᒡᓗᓕᕆᔨᕐᔪᐊᒃᑯᓐᓄᑦ ᐊᑭᓕᖅᑕᐅᕙᑦᑐᑦ.  

 

ᐃᒡᓗᓕᕆᔨᒃᑯᑦ ᑕᖅᑭᑕᒫᖅᓯᐅᑎᖏᑦ ᑮᓇᐅᔭᓂᒃ ᑐᓂᔭᐅᖃᑦᑕᖅᑐᑦ ᐊᒻᒪᓗ ᐊᕐᕌᒍᑕᒫᖅ ᐃᒡᓗᓄᑦ ᐊᑐᖅᑐᐊᕈᑏᑦ 

ᕿᒥᕐᕈᓇᒃᑕᐅᖃᑦᑕᖅᑐᑦ ᐃᒡᓗ ᐅᓄᕐᓂᖏᑦ ᐊᐅᓚᑕᐅᔪᑦ ᒪᓕᒃᖢᒋᑦ ᐊᒻᒪᓗ ᐊᑐᖅᑐᐊᖅᑐᑦ ᑮᓇᐅᔾᔭᔅᓵᖏᑦ. 

ᐃᒡᓗᓕᕆᔨᒃᑯᓄᓪᓗ ᑕᐃᒃᑯᓇᙵᑦ ᑮᓇᐅᔭᖅᑎᑕᐅᖃᑦᑕᖅᖢᑎᒃ.  

 

3%-ᒧᑦ ᐋᖅᑭᑦᑕᐅᓯᒪᔪᑦ ᐊᑭᓖᒍᓐᓇᙱᑦᑐᑦ ᑕᐃᒪᓐᓇ 97% ᐊᑭᓕᖅᓱᐃᑎᑦᑎᔭᕆᐊᓖᑦ. ᐋᖅᑭᒋᐊᖅᑕᐅᓯᒪᔪᑦ 

ᑕᒻᒪᖅᓯᒪᔪᖅᑕᐅᓯᒪᔪᕕᓃᑦ ᐱᔭᕇᖅᑕᐅᓯᒪᓕᖅᑎᓪᓗᒋᑦ ᐊᕐᕌᒎᑉ ᑮᓇᐅᔭᓕᕆᓐᓇᐅᑉ ᐊᕐᕌᒍᖓᑕ ᐃᓗᐊᓂ.  

ᐃᒡᓗᓄᑦ ᐊᑐᖅᑐᐊᕈᑏᑦ ᖃᐅᔨᓴᖅᑕᐅᖃᑦᑕᖅᐳᑦ ᐃᒡᓗᓕᕆᔨᒃᑯᑦ ᑕᒪᒃᑯᓂᖓ ᐊᑭᓕᖅᓱᖅᑕᐅᔭᕆᐊᓕᓐᓂᒃ 

ᑲᑎᖅᓱᐃᔨᐅᖃᑦᑕᖅᑐᑦ ᐊᒻᒪᓗ ᑮᓇᐅᔭᖅᑐᕈᑎᓄᑦ ᐊᑐᖅᐸᒃᖢᓂᒋᑦ. ᑮᓇᐅᔭᓂᒃ ᐊᒃᑐᐃᖃᑦᑕᕐᒪᑦ ᑮᓇᐅᔭᑦ 

ᐃᓯᖅᐸᓪᓕᐊᔾᔪᑏᑦ ᑖᒃᑯᑎᒎᓈᖃᑦᑕᕐᒪᑕ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᒃᓴᖅ 5. ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ. ᒪᓕᒐᓕᐅᖅᑎ 

ᐃᖃᓗᐃᑦ-ᓯᓈᓄᑦ, ᒥᔅᑕ ᐳᕉᔅᑐ.  

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᖕᒧᑦ 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑲᐅᒐᒪ ᐅᐊᑦᑎᐊᖅ ᖁᕕᐊᓱᑦᑐᖓ ᑐᙵᓱᑦᑎᑦᑎᔪᓐᓇᕋᒪ 

ᐃᖃᓗᒻᒥᐅᑕᓂᒃ ᑕᕝᕙᓂ ᐳᓛᕆᐊᖅᓯᒪᔪᓂᒃ ᐅᓪᓗᒥ: ᐃᐊᒥᓕ ᑕᓕᑯ, ᐊᒦᓕᐊ ᒫᑎᓐ, ᒫᒻ ᐆᔅᒪᓂ, ᐊᖓᔪᖅᑳᖓ 

ᓯᑎᕝ ᒪᒌ, ᐊᒻᒪᓗ ᑐᙵᓱᑦᑎᑦᑐᒪᒋᓪᓗᒍ ᓂᕈᐊᖅᑎᒐ ᒥᔅᑕ ᑭᐊᓐ ᑐᕆᔅᑐᓪ, ᖃᐅᔨᒪᔭᒃᓴᕆᔭᓯ. ᑐᙵᓱᒋᑦ 

ᒪᓕᒐᓕᐅᕐᕕᒻᒧᑦ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑐᙵᓱᒋᔅᓯ ᒪᓕᒐᓕᐅᕐᕕᒻᒧᑦ. ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ. 

ᑲᑎᒪᔾᔪᑎᒃᓴᖅ 6. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᑕᓯᐅᔭᕐᔪᐊᒧᑦ, ᒥᔅᑕ ᖃᕝᕕᒃ.  

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 488 - 6(2): ᑎᑎᖅᑲᑦ ᐱᔾᔪᑎᓖᑦ ᐃᓐᓇᕐᓂᒃ ᑲᒪᒋᔭᖃᕐᓂᕐᒥᒃ (ᖃᕝᕕᒃ) 

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᑯᐊ ᐊᐱᖅᑯᑎᒋᓂᐊᖅᑕᒃᑲ ᓯᕗᓕᖅᑎᒧᑦ ᓄᓇᕗᒻᒥ ᐱᔾᔪᑎᓖᑦ 

ᑕᐃᒃᑯᐊ ᐱᔭᒃᓴᖅᑖᕆᓯᒪᔭᕗᑦ ᑕᒫᓂ ᐃᓐᓇᕈᖅᐸᓪᓕᐊᓂᖅ ᐃᒃᐱᒋᔭᖃᑦᑎᐊᕐᓂᕐᒥᒃ ᓄᓇᕗᒻᒥ.  

 

ᐅᖃᖅᑏ, ᒫᑦᓯ 14, 2023-ᒥ ᑎᑎᕋᓚᐅᖅᓯᒪᔪᖓ ᓄᓇᕗᑦ ᓯᕗᓕᖅᑎᖓᓐᓄᑦ ᓄᓇᕗᑦ ᑐᙵᕕᒃᑯᓪᓗ 

ᐊᖏᔪᖅᑳᖓᓄᑦ ᑖᒃᑯᓄᖓ ᐃᑲᔪᖅᑕᐅᔪᒪᓪᓗᖓ ᐃᒡᓗᓕᐅᕈᓐᓇᕐᓂᐊᕋᑦᑕ ᓴᓂᑭᓗᐊᕐᒥ. ᑎᑎᕋᓚᐅᖅᑕᓐᓂᒃ 

ᐅᖃᒃᑲᓐᓂᓚᐅᕐᒥᔪᖓ ᐊᕐᕌᒍ ᐊᓂᒍᖅᓯᒪᔪᓂᒃ ᑕᓪᓕᒪᑦ ᐃᓐᓇᐃᑦ ᐃᓅᔪᓐᓃᖅᓯᒪᓕᖅᑐᑦ ᑕᐃᑲᓂ ᐃᐊᒻᐸᓯ 

ᐅᐊᐃᔅᒥ ᐋᑐᕚᒥ ᕿᒪᐃᓯᒪᓪᓗᑎᒃ ᐃᓚᒥᓃᖏᖦᖢᑎᒃ. ᑕᐃᒃᑯᐊ ᑎᑎᕋᖅᑕᒃᑲ ᑭᐅᔭᐅᓚᐅᙱᒻᒪᑕ.  



ᐱᖓᑦᓯᖅ, ᒪᐃ 31, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  15 

 

 

 

 

ᑖᓐᓇᖃᐃ ᓄᓇᕗᑦ ᑐᙵᕕᒃᑯᑦ ᐊᖓᔪᖅᑳᖓᓐᓂᖃᐃ ᑲᑎᒪᖃᑎᖃᖅᓯᒪᕙ ᑎᑎᕋᓚᐅᖅᑕᓐᓂᒃ ᐱᔾᔪᑎᖃᕐᓗᓂ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓕᖅᑎ ᓄᓇᕗᒻᒧᑦ, ᒥᔅᑕ ᐸᐅᓗᓯ ᐊᕿᐊᕈᖅ.  

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᖅᐸᕋ ᒪᓕᒐᓕᐅᖅᑎᐅᖃᑎᒐ 

ᑎᑎᕋᓚᐅᖅᓯᒪᒻᒪᑦ ᒫᑦᓯᐅᑎᓪᓗᒍ ᑖᓐᓇ ᐃᓐᓇᑯᓗᐃᑦ ᖃᓄᖅ ᐃᑲᔪᒃᑲᓐᓂᕈᓐᓇᙱᒃᑲᓗᐊᕐᒪᖔᑦᑎᒍ ᓄᓇᓕᑦᑕ 

ᐱᓗᐊᙳᐊᖅᑐᒥ ᒥᑭᑦᑐᓂᒃ. ᒫᓐᓇᒧᑦ ᑎᑭᑦᑐᒍ ᐱᓕᕆᓗᐊᙳᐊᖅᓯᒪᔭᕗᑦ ᑖᒃᑯᐊ ᐃᓐᓇᕐᓂᒃ ᑐᓴᕈᒪᖃᑦᑕᖅᓯᒪᔭᕗᑦ 

ᐳᓚᕋᕈᑎᒋᓯᒪᒐᑦᑎᒍ ᒫᓐᓇᐅᔪᖅ. ᑖᓐᓇ ᓱᓕ ᑲᑎᖅᓱᐸᓪᓕᐊᓪᓗᑎᒍ. ᑭᓯᐊᓂ ᑎᑎᖅᑲᖓᓐᓄᑦ ᒫᓐᓇ 

ᑎᑎᕋᕈᒫᖅᑯᖓ ᑖᓐᓇ ᒪᓕᒐᓕᐅᖅᑎᓐᓅᕙᖓ ᑭᐅᔾᔪᑎᔅᓴᓂᑦ.  

 

ᐊᒻᒪ ᑐᖏᓕᖓ ᐊᐱᖅᑯᑎᖓ, ᓄᓇᕗᑦ ᑐᙵᕕᒃᑯᑦ ᒫᓐᓇ ᓱᓕ ᐅᖃᓪᓚᖃᑎᒋᓯᒪᙱᑕᕋ ᑖᓐᓇ ᑎᑎᖅᑲᐅᑉ 

ᒥᔅᓵᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ ᐊᐱᖅᑯᑎᖕᓄᑦ, ᒥᔅᑕ ᖃᕝᕕᒃ.  

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᒪᑐᒪᓂ ᑕᖅᑭᖅ ᐱᒋᐊᓕᓵᖅᑲᐅᑎᓪᓗᒍ ᓯᕗᓕᖅᑎ ᐊᒻᒪᓗ 

ᒥᓂᔅᑕᐃᑦ ᑲᑎᒪᔨᖏᑦ ᐋᑐᕚᒦᓵᓚᐅᕐᒪᑕ ᐊᒻᒪᓗ ᑕᐃᑲᓃᑎᓪᓗᒋᑦ ᓯᕗᓕᖅᑎ ᐊᒻᒪᓗ ᒥᔅᑕ ᑐᕉᑐ ᑲᑐᔾᔨᓪᓗᑎᒃ 

ᑐᓴᒐᒃᓴᓂᒃ ᓴᖅᑭᑦᑎᓚᐅᖅᓯᒪᒻᒪᑎᒃ. ᐅᖃᖅᓯᒪᓪᓗᑎᒃ, ᑲᑎᒪᓂᖃᓚᐅᖅᐳᒍᑦ ᓄᓇᕗᒻᒥᐅᑦ ᑕᒫᓃᑎᓪᓗᒋᑦ ᐊᒻᒪᓗ 

ᒥᓂᔅᑕᐃᑦ ᑲᑎᒪᔨᖏᑦ ᑲᑎᒪᖃᑎᒋᖅᑳᖃᑦᑕᓚᐅᖅᖢᑎᒃ ᒥᓂᔅᑕᐅᖃᑎᒥᓐᓂᒃ ᐃᓪᓗᓕᕆᓂᕐᒥᒃ, 

ᐋᓐᓂᐊᖃᕐᓇᙱᑦᑐᓕᕆᓂᕐᒥᒃ, ᓯᓚᐅᑉ ᐊᓯᔾᔨᐸᓪᓕᐊᓂᖏᓐᓂᒃ ᑲᓇᑕᒥᐅᑕᐅᓂᑦᑎᓐᓂᒃ ᐊᒻᒪᓗ ᓄᓇᕗᑦ 

ᓇᒻᒥᓂᖅᓱᕐᓂᖓ.  

 

ᑖᒃᑯᓇᓂ ᐅᖃᓚᐅᕐᒥᔪᖅ ᑲᓇᑕᐅᑉ ᒐᕙᒪᒃᑯᖏᑦ ᒫᓐᓇᕈᓘᓚᐅᖅᑐᖅ ᑮᓇᐅᔭᓕᖅᓰᓯᒪᓂᖏᑦ ᐱᔾᔪᑎᒋᓪᓗᒋᑦ 

ᓄᓇᕗᒻᒥᐅᓄᑦ ᑕᒫᓂ $198-ᐱᓕᐊᓐᓂᒃ ᑐᓂᓯᓛᖅᑐᑦ ᖁᓪᓕᑦ ᐊᕐᕌᒍᑦ ᐊᒡᒋᖅᑐᓂᒃ. ᑲᓇᑕᒥ ᒐᕙᒪᒃᑯᑦ ᐊᒻᒪᓗ 

ᓄᓇᕗᑦ ᐅᖃᐅᓯᕆᔭᐅᙱᓐᓇᓂᐊᖅᑐᖅ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᑐᕌᖓᔪᓂᒃ ᐊᖑᒻᒪᑎᖁᓪᓗᒋᑦ 

ᓄᓇᕗᒻᒥᐅᑦ ᑕᐃᒃᑯᐊᓕ ᐃᓐᓇᕈᖅᐸᓪᓕᐊᔪᑦ ᐃᑲᔪᖅᑕᐅᓗᑎᒃ ᐊᖏᕐᕋᒦᓪᓗᑎᒃ 

ᐊᖏᕐᕋᒦᖏᓐᓇᖃᑦᑕᕈᓐᓇᖅᓯᓂᐊᕐᒪᑕ ᐊᒻᒪᓗ ᐸᖅᑭᔭᐅᑦᑎᐊᕐᓗᑎᒃ ᐱᐅᓂᖅᓴᐅᓕᕐᓗᑎᓪᓗ 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᑐᕌᖓᔪᑦ.  

 

ᓯᕗᓕᖅᑎ ᐊᐱᕆᔪᒪᔭᕋ, ᓄᓇᓕᐊᓛᓂᒃ, ᓲᕐᓗ ᓴᓂᑭᓗᐊᕐᒥ, ᐅᖃᐅᓯᕆᔭᐅᖃᑕᐅᓚᐅᖅᐹ ᑕᒪᓐᓇ 

ᐱᓕᕆᐊᕆᔭᐅᑎᓪᓗᒍ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓕᖅᑎ, ᒥᔅᑐ ᐸᐅᓗᓯ ᐊᕿᐊᕈᖅ.  

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒃᑲᓐᓂᕈᒪᒋᕙᕋ, ᒪᓕᒐᓕᐅᖅᑎᐅᖃᑎᒐ 

ᓯᕗᓕᖅᑎᕐᔪᐊᖅ ᐊᖓᔪᖅᑳᖅ ᑐᕉᑐ, ᑲᑎᖃᑎᒋᒍᓐᓇᓚᐅᖅᓯᒪᒐᒃᑯ, ᑕᐃᑦᑎᐊᕋᑖᖅᑕᖏᑦ ᑲᑎᒪᔾᔪᑎᒋᓚᐅᖅᑕᕗᑦ. 

 

ᓇᓗᓇᐃᕈᓐᓇᖅᑐᒐ ᐃᓐᓇᐃᑦ ᐱᔾᔪᑎᒋᓪᓗᒋᑦ ᐅᖃᐅᓯᕆᓚᐅᕐᒥᔭᕗᑦ, ᖃᓄᖅ ᓄᓇᕗᒻᒧᑦ 

ᐅᑎᖅᑎᒍᓐᓇᖏᒃᑲᓗᐊᕐᒪᖔᑦᑎᒍ, ᑐᐊᕕᐊᕆᒐᑦᑎᒍᑦ, ᑖᓐᓇ ᒐᕙᒪᐅᑎᓪᓗᑕ ᓇᓗᓇᐃᑦᑎᐊᖅᓯᒪᒻᒪᑦ ᑲᑐᔾᔨᓗᑕᐅᑉ 

ᐃᓗᐊᓂ. ᐱᖁᔨᕗᖔᕈᑏᑦ ᑕᕝᕙᐅᑎᓪᓗᒋᑦ ᓯᕗᓕᖅᑎᕐᔪᐊᖅ ᐊᒻᒪ ᒥᓂᔅᑑᑏᑦ, ᒥᓂᔅᑐ ᓚᕙᓛᖕ, ᒥᓂᔅᑐ ᒥᓗ, ᐊᒻᒪ 

ᒥᓂᔅᑐ ᕚᓐᑎᐅᓪ ᑖᒃᑯᐊ ᐅᖃᐅᓯᕆᖃᑎᒋᒍᓐᓇᑦᑎᐊᓚᐅᖅᑕᒃᑲ ᑖᒃᑯᐊ ᐃᓐᓇᐃᑦ ᓄᓇᕗᒻᒧᑦ 

ᐅᑎᖅᑎᒍᓐᓇᖏᒃᑲᓗᐊᕐᒪᖔᑦᑎᒍ. 

 

ᑖᓐᓇ ᐊᖏᕐᔪᐊᕐᒪᑦ ᐊᐱᖅᑯᑎ. ᓄᓇᓕᓕᒫᑦ ᖃᐅᔨᒪᔪᒍᑦ ᐃᓐᓇᑯᓗᓐᓂᒃ ᑐᐊᕕᐊᖃᖅᓯᒪᔪᑦ. ᑖᓐᓇ 

ᐅᖃᐅᓯᕆᓗᐊᙳᐊᓚᐅᖅᑕᕗᑦ, ᖃᓪᓗᓈᑦ ᓄᓇᖓᓃᑦᑐᑯᓗᐃᑦ ᖃᓄᖅ ᓄᓇᕗᒻᒧᑦ ᐅᑎᕈᓐᓇᖏᒃᑲᓗᐊᕐᒪᖔᑕ, 



ᐱᖓᑦᓯᖅ, ᒪᐃ 31, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  16 

 

 

 

ᑕᒪᓐᓇ ᑐᙵᕕᒋᓪᓗᑎᒍ, ᐅᖃᐅᓯᕆᓗᐊᙵᐊᓚᐅᖅᑕᕗᑦ ᑲᑎᒪᑎᓪᓗᑕ ᑕᐅᓇᓂ ᐋᑐᐊᒦᑎᓪᓗᑕ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᒥᓗ ᐊᐱᖅᑯᑏᑦ, ᒥᔅᑐ ᖃᕝᕕᒃ. 

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᕐᕌᒍᒋᔭᑦᑎᓐᓂ ᑖᓐᓇ ᐱᒋᐊᓵᖅᑎᓪᓗᒍ ᓄᓇᕗᑦ 

ᓴᖅᑭᑦᑎᓚᐅᖅᓯᒪᒻᒪᑕ, ᐱᓕᕆᕕᒃ ᑖᓐᓇ ᐱᕙᓪᓕᐊᔪᓂᒃ 2023-ᖑᑎᓪᓗᒍ ᐱᔾᔪᑎᒋᓪᓗᒍ ᑐᓴᕋᓱᐊᕈᑕᐅᖃᑦᑕᖅᑐᖅ 

ᐱᒋᐊᕈᑕᐅᓪᓗᓂ, ᑖᑯᐊ ᐅᐸᓗᖓᐃᔭᐅᑎᔅᓴᓄᑦ ᐸᕐᓇᐅᑎᓕᐅᕋᓱᑦᑎᓪᓗᒋᑦ ᓄᓇᕗᒻᒥ. 

 

ᑕᐃᑲᓂ ᓴᖅᑭᑕᐅᑎᓪᒋᑦ ᐱᕙᓪᓕᐊᔪᑎᒍᑦ, ᐅᖃᐅᑕᐅᓚᐅᖅᑐᖅ; “ᑕᖅᑭᓂ ᐊᒡᒋᖅᑐᓂ ᑕᐃᒃᑯᐊ 

ᖃᐅᔨᒋᐊᕐᕕᖃᕐᓂᐊᕐᒪᑕ, ᑐᓴᕆᐊᕐᕕᖃᕐᓗᑎᒃ ᕿᑭᖅᑖᓘ ᐅᐊᖕᓇᖓᓂᒃ, ᓂᒋᐊᓂᓗ ᕿᑭᖅᑖᓘᑉ, ᕿᑎᕐᒥᐅᓂ, 

ᐊᒻᒪᓗᑦᑕᐅᖅ ᕿᑭᖅᑕᓂ, ᐋᑐᐋᒥᓪᓗ, ᐃᓚᒌᓂᒃ, ᓄᓇᓕᓕᓐᓂᒃ, ᐊᒻᒪ ᐱᓕᕆᖃᑕᐅᔪᓂᒃ.” 

 

ᐊᐱᕆᔪᒪᔭᕋ ᓯᕗᓕᖅᑎᐅᔪᖅ, ᑐᓴᒐᔅᓴᖁᑎᖃᓕᕐᒪᖔᑦ, ᖃᖓᒃᑯᑦ ᓄᓇᓕᓐᓄᑦ ᐳᓚᕋᕐᓂᐊᕐᒪᖔᑕ 

ᑐᓴᕋᓱᐊᕈᑎᖃᕐᓗᑎᒃ ᑖᒃᑯᐊ ᐱᔾᔪᑎᒋᓪᓗᒋᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓕᖅᑎ ᓄᓇᕗᒻᒥ, ᒥᔅᑐ ᐸᐅᓗᓯ ᐊᕿᐊᕈᖅ.  

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ ᖁᕕᐊᒋᑦᑎᐊᕐᒥᔭᕋ. ᑐᐊᕕᐊᕆᓯᒪᒐᑦᑎᒍᑦ 

ᑖᒃᑯᐊ ᐃᓐᓇᕐᓂᒃ ᑐᓴᕆᐊᖃᕐᓂᖅᐳᑦ, ᐊᑲᐅᖏᓪᓕᐅᕈᑎᖃᖅᑐᑦ ᑐᓴᕐᕕᒋᒋᐊᖃᕋᑦᑎᒍ. 

 

ᑖᒃᑯᐊ ᓄᓇᓖᑦ ᑕᐃᕋᑖᖅᑕᖏᑦ ᐳᓚᕋᖅᓯᒪᓕᕋᑦᑎᒍᑦ. ᑕᖅᑭᐅᕋᑖᖅᑎᐊᒥ ᐱᔭᕇᕋᑖᑦᑎᐊᕋᑦᑕ, ᑖᒃᑯᐊ 

ᑲᑎᖅᓱᓕᖅᑕᕗᑦ ᒫᓐᓇᐅᔪᖅ ᑐᓴᓚᐅᖅᑕᕗᑦ. ᐅᖃᖅᓯᒪᓚᐅᕋᑦᑕ, ᑐᓴᖅᓯᒪᓚᐅᕐᓗᑕ ᐃᓐᓇᕐᓄᑦ 

ᐅᑎᒃᑲᓐᓂᕐᓂᐊᒐᑦᑕ, ᑕᒪᓐᓇ ᐃᓐᓇᕐᓄᑦ ᐅᑎᓚᐅᕐᓗᑕ ᐅᓂᒃᑳᖏᑦ ᐅᕙᓐᓄᑦ ᓴᖅᑭᑕᐅᓛᕐᒪᑕ, ᖃᓄᖅ 

ᑐᓴᖅᓯᒪᓕᕐᒪᖔᑦᑕ.  

 

ᑭᓯᐊᓂ ᐸᕐᓇᓯᒪᔭᑦᑕ ᐃᓗᐊᓂ ᓇᓕᖅᑯᖅᓯᐊᑦᑎᒪᔪᐃᑦ ᒫᓐᓇᐅᔪᑦ ᐅᒡᓗᒥᒧᑦ ᑎᑭᖦᖢᒍ 

ᐳᓚᕋᕈᑎᒋᒍᒪᓚᐅᖅᓯᒪᔭᕗᑦ. ᓄᓇᓕᒃᑲᓐᓂᕐᓄᑦ ᐳᓚᕋᖅᓯᒪᔾᔮᖅᓯᒪᙱᑦᑐᒍᑦ ᑖᒃᑯᐊ ᑲᑎᖅᓱᓚᐅᕋᑦᑎᒍ 

ᐃᓐᓇᑯᓗᐃᑦ ᑕᕝᕗᖓ ᑐᓴᕐᒐᕕᒋᒍᒪᓪᓗᑎᒍ, ᓄᓇᓕᓕᒫᓃᙶᖅᓯᒪᔪᓂᒃ ᑐᙵᕕᖃᖅᖢᑕ.  

 

ᑕᒪᒃᑯᐊ ᒫᓐᓇᐅᔪᖅ ᐅᓂᒃᑳᑦ ᐃᓗᓕᑯᓗᖏᑦ ᑲᑎᖅᓱᑕᐅᓕᕐᒪᑕ, ᓱᓕ ᐱᔭᕇᖏᒻᒪᑕ, ᑭᓯᐊᓂ ᓈᒻᒪᓈᑦᑎᐊᖅᓯᒪᔪᖅ 

ᐊᑐᖅᓯᒪᒍᒪᓂᐊᓚᐅᖅᑕᕗᑦ ᑖᒃᑯᐊ ᐃᓐᓇᕐᓂᑦ ᐅᖃᓪᓚᖃᑎᖃᕈᓐᓇᕐᓂᐊᕐᓂᑦᑕ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏ. ᐊᕐᕕᐊᑦ ᓂᒋᐊᓄᑦ, ᒥᔅᑐ ᓴᕕᑲᑖᖅ. 

 

ᐊᐱᖅᑯᑦ 489 - 6(2): ᑲᑐᔾᔨᖃᑎᖃᕐᓂᖅ ᓴᒃᑯᒃᑯᑦ ᓄᑖᕈᐃᔪᓕᕆᔨᖏᓐᓂᒃ (ᓴᕕᑲᑖᖅ) 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒋᔪᒪᔭᕋ, ᒥᓂᔅᑕ ᑲᒪᔪᖅ ᐃᒡᓗᓕᕆᔨᕐᔪᐊᒃᑯᓐᓄᑦ, ᒥᓂᔅᑕ 

ᐅᖃᐅᓯᕆᖅᑲᐅᔭᖓᓄᑦ. 

 

ᓯᕗᓕᖅᐹᒥᒃ ᐅᖃᖅᑏ, ᖁᕕᐊᓱᑦᑐᖓ ᐊᓕᐊᓇᐃᒍᓱᑦᑐᖓᓗ ᑖᒃᑯᐊ ᐅᖃᐅᓯᕆᖅᑲᐅᔭᖏᑦ ᐃᒡᓗᓕᕆᔨᕐᔪᐊᒃᑯᑦ 

ᓴᒃᑯᒃᑯᓐᓂᒃ ᐊᖏᖃᑎᖃᕐᒪᑕ ᑕᐃᒃᑯᓂᖓ ᐊᕐᕕᐊᓂ ᐃᒡᓗᖁᑎᒋᔭᖏᓐᓂᒃ, ᑖᒃᑯᐊ 

ᐃᓕᓐᓂᐊᖅᑎᑦᑎᖃᑦᑕᕐᓂᐊᕐᒪᑕ ᑕᐃᑲᓂ ᐊᕐᕕᐊᒥ. ᐅᐱᒋᑦᑎᐊᖅᑕᕋ ᐃᓕᓴᐃᓂᐊᕐᒪᑕ, ᑕᒪᓐᓇ ᐃᒡᓗᓕᐅᖅᑎᓪᓗᒍ 

ᒪᒃᐱᒐᖅ ᐅᖃᓪᓚᑎᓪᓗᒍ 2-ᒥ. 

 

ᒪᕐᕉᒃ, ᐱᖓᓱᓂᒃ, ᑖᒃᑯᐊ ᓂᐅᕕᖅᑕᐅᓂᐊᖅᑐᑦ 11-ᐸᐃᑦ, 22-ᖑᔪᑦ ᐃᒡᓖᑦ, ᒪᕐᕉᒃ ᐱᖓᓱᓂᒃ ᑖᒃᑯᐊ 

ᐃᒡᓗᒋᔭᐅᑲᐃᓐᓇᕐᓂᐊᖅᑐᑦ ᐃᒡᓗᓕᐅᖅᑎᐅᔪᓄᑦ ᑕᐃᒃᑯᓂᖓ ᐃᒡᓗᓕᐅᖅᑎᐅᔪᓂᒃ ᐊᖏᖃᑎᒌᒍᑏᑦ ᒪᓕᒡᓗᒋᑦ, 

ᑖᐃᒃᑯᐊ NCC-ᑯᑦ D, ᑖᒃᑯᐊ ᐃᒡᓗᐃᑦ ᐱᔭᕇᖅᐸᑕ ᑖᒃᑯᐊ ᐃᒡᓗᓕᕆᔨᕐᔪᐊᒃᑯᓐᓄᑦ ᓄᓇᕗᒻᒥ ᑲᒪᒋᔭᐅᓕᕐᓗᑎᒃ 

ᑖᒃᑯᐊ ᐊᑐᖅᑐᐊᖅᑕᐅᓗᑎᓪᓘᓐᓃᑦ ᓇᖕᒥᓂᖅᑖᕆᔭᐅᓗᑎᓘᓐᓃᑦ, ᐃᒡᓗᓕᕆᔨᒃᑯᓄᓪᓘᓐᓃᑦ ᐱᔭᐅᓗᑎᒃ. 

 

ᐊᐱᖅᑯᑎᒋᓂᐊᖅᑕᕋ, ᑭᖑᓂᑦᑎᓐᓂᒃ ᑕᐃᒃᑯᐊ ᑳᓐᑐᕌᖅᑐᑦ ᐃᒡᓗᓕᕆᔨᒃᑯᓐᓂᒃ ᐃᒡᓗᓕᐅᕐᓂᕐᒧᑦ, ᑳᓐᑐᕌᑉ ᐃᓗᐊᓂ 

ᑐᔪᕐᒥᕕᖕᒦᖃᑦᑕᕆᐊᖃᖅᑎᑕᐅᓚᐅᖅᓯᒪᒐᓗᐊᕐᒪᑕ ᑕᐃᔅᓱᒪᓂ, ᒫᓐᓇᓕ ᑕᑯᒃᓴᐅᓕᖅᑐᖅ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ ᐃᒡᓗᖃᖅᑎᑦᑎᓂᐊᖅᑐᑦ ᐃᒡᓗᓕᐅᖅᑎᐅᔪᓄᑦ ᑲᒻᐸᓂᖏᓐᓂᒃ. 

 

ᐊᑭᓕᖅᓯᓂᐊᖅᐹᑦ ᑖᒃᑯᐊ ᐃᒡᓗᓕᐅᖅᑎᐅᔫᑦ, ᑐᔪᕐᒥᔾᔪᑎᒋᔭᖏᓐᓂᒃ ᑐᔪᕐᒥᕕᐅᑉ ᐊᔾᔨᖓᓂᒃ, ᖃᐅᑕᒫᖅᓯᐅᑎ 

ᐅᕝᕙᓘᓐᓃᑦ ᐊᑭᖃᖏᑦᑑᓂᐊᖅᐸ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᕗᒻᒥ ᐃᒡᓗᓕᕆᔨᕐᔪᐊᑯᓐᓄᑦ ᒥᓂᔅᑕ ᑲᒪᔪᖅ, ᒥᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᐃᖅᑲᓇᐃᔭᖅᑕᐅᔪᑦ ᐅᖃᖅᑏ, ᑕᒪᒃᑯᐊ 

ᐊᑐᖅᑕᐅᑦᑎᐊᑲᓐᓂᖁᓪᓗᒋᑦ ᑮᓇᐅᔭᐃᑦ ᐊᖏᕐᕋᖑᖅᑎᑕᐅᓂᐊᓕᕐᓗᑎᒃ ᐃᒡᓘᑉ ᑖᒃᑯᐊ ᓄᓇᕗᒻᒥᐅᓄᑦ 

ᐊᑐᖅᑕᐅᓂᐊᕐᒪᑕ.  

 

ᐊᒻᒪᓗᑦᑕᐅᖅ ᐅᓄᖅᑐᕐᓗ ᐊᑐᖃᑦᑕᕐᓂᐊᖅᑐᑦ ᑐᔪᕐᒥᕕᓐᓂᒃ, ᐊᓯᖏᓐᓂᒡᓗ ᑐᔪᕐᒥᕝᕕᐅᔪᓂᒃ. ᑕᐃᒃᑯᐊ 

ᑲᔪᓯᓂᐊᖅᑐᑦ, ᐊᒻᒪᓗᑦᑕᐅᖅ ᑕᐃᒃᑯᐊ ᐃᒡᓗᐃᑦ ᑐᓂᔭᐅᔪᒃᓴᐃᑦ, ᑕᐃᒪᓐᓇ ᐊᑐᖔᕈᒪᓕᓚᐅᕋᑦᑕ $200,000ᓂᒃ 

ᐊᑐᖏᖔᕐᓗᑕ, ᑐᔪᕐᒥᕕᑦᓴᐅᓂᐊᖅᑐᓂᒃ ᐊᓯᖏᓐᓂᒃ ᐃᓱᒪᓚᐅᕋᑦᑕ ᓂᐅᕕᕐᓗᑎᒍ ᐃᒡᓗᑦ, ᐊᑐᖅᑐᐊᖅᑕᐅᓗᑎᒃ 

ᐊᖏᖃᑎᒌᒍᑎᑎᒍᑦ. 

 

ᑖᒃᑯᐊ ᐃᒡᓗᓕᐅᖅᑎᐅᔪᑦ ᓇᔪᑲᐃᓐᓇᕐᓂᐊᕐᒪᑕ, ᐃᖅᑲᓇᐃᖅᐸᑕ ᑐᓂᔭᐅᓂᐊᖅᑐᑦ ᐃᒡᓗᑦ ᓄᓇᓕᖕᓂ 

ᐃᒡᓗᓕᕆᔨᒃᑯᓐᓄᑦ ᐅᕝᕙᓘᓐᓃᑦ ᐊᓯᐊᓄᑦ, ᓄᓇᖕᓂ ᐃᑲᔪᕈᑎᒃᓴᐅᓗᓂ ᐃᒡᓗ ᐊᑐᖅᑕᐅᓂᐊᖅᑐᖅ. ᓇᓛᒎᖏᑦᑐᖅ 

ᐊᑦᑐᐃᓂᖃᔾᔮᖏᑦᑐᖅ ᓄᓇᓕᓐᓂ ᑐᔪᕐᒥᕕᖕᓂ. ᑮᓇᐅᔭᓂᒃ ᐊᑐᑦᑎᐊᓂᖅᓴᐅᓕᕋᔭᕐᒪᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑏᑦ, ᒥᔅᑐ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᖃᑦᓯᓂᒃ ᐊᑭᖃᕐᓂᐊᕐᒪᖔᑦ ᐃᒡᓗ ᐊᑕᐅᓯᖅ 

ᖃᐅᔨᒪᖏᓐᓇᒪ, ᑕᒪᒃᑯᐊ ᐃᒡᓗᓕᕆᔨᕐᔪᐊᒃᑯᑦ ᑮᓇᐅᔭᖏᑦ ᑮᓇᐅᔭᖏᑎᒎᖏᑦᑐᖅ. 

 

ᐊᑭᖃᔾᔮᖏᑦᑐᕉᖅ, ᒥᓂᔅᑐ ᐅᖃᕋᑖᕐᒪᑦ. ᐊᑭᓖᔭᕆᐊᓕᐅᒐᓗᐊᓂᒃᑯᐊ ᐃᒡᓗᓄᑦ, ᐊᑭᓕᖅᑕᐅᓲᖑᒐᓗᐊᑦ.  

ᑭᐅᔭᐅᖅᑲᐅᙱᑦᑐᖓ. ᐊᑭᖏᑦ ᐊᔾᔨᒋᓂᐊᖅᐸᐃᑦ ᑐᔪᕐᒥᔾᔪᑎᒋᔭᖏᑦᑕ ᐃᒡᓗᓕᐅᖅᑎᐅᔪᑦ ᐊᑭᓖᒐᔭᓚᐅᕐᓂᖏᓐᓂᒃ 

ᑐᔪᕐᒥᕕᖕᒥ?  

 

ᑖᒃᑯᐊ ᑮᓇᐅᔭᖏᑦ ᓇᖕᒥᓂᖃᖅᑐᓂᒃ ᐊᖅᓵᖅᓯᖕᒪᑕ ᓄᓇᓕᖕᓂ, ᐃᓚᖏᓪᓗ ᑐᔪᕐᒥᕖᓪᓗ ᐃᓚᖏᑦ 

ᑲᑕᖃᑦᑕᑐᐃᓐᓇᖅᖢᑎᒃ, ᑐᔪᕐᒥᕕᐅᖃᑦᑕᑦᑎᐊᖏᒻᒪᑕ ᒪᑐᐃᖓᑎᓐᓇᓱᒡᖢᓂᔾᔪᒃ ᑐᔪᕐᒥᕕᒃ. 

 

ᒐᕙᒪᒃᑯᑦ ᐊᑐᐊᒐᖓ, ᐱᕙᓪᓕᐊᔪᓕᕆᔨᒃᑯᑦ ᐊᒻᒪ ᐃᖏᕐᕋᔾᔪᑎᓕᕆᔨᒃᑯᑦ ᐃᓗᐊᓂ, ᑭᓱᐃᓐᓇ ᑕᐃᒍᐊ? ᑮᓇᐅᔭᓂᒃ 

ᐃᓕᓯᑐᐃᓐᓇᖁᖏᑦᑐᖅ ᐊᑭᖃᖏᑦᑐᓂᒃ, ᓲᕐᓗ ᐊᕕᐊᕈᑎᐅᓂᐊᖏᒻᒪᑕ ᓄᓇᓕᖕᓂ 

ᐊᑭᓴᖅᑐᖃᑦᑕᐅᑎᓂᐊᖅᑕᖏᓐᓂᒃ ᓇᒻᒥᓂᖃᖅᑎᐅᔪᑦ.  

 

ᑖᓐᓇ ᑕᐃᑯᖓ ᐱᖃᓯᐅᑎᖅᑰᕐᒪᑦ, ᒥᓂᔅᑐ ᐊᐱᕆᔪᒪᓪᓗᒍ, ᐊᑐᖅᑐᐊᖅᑕᐅᓂᐊᖅᑐᒡᒎᖅ ᐊᔾᔨᒋᓂᐊᖅᐸᐅᒃ 

ᐊᑭᓕᕋᔭᓚᐅᖅᑕᖓ ᐃᒡᓗᓕᐅᖅᑎᐅᔪᑦ ᑐᔪᕐᒥᕕᖕᒥ ᐊᑭᓕᕋᔭᓚᐅᖅᑕᖏᓐᓄᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑐ ᑲᒪᔪᖅ ᐃᒡᓗᓕᕆᔨᕐᔪᐊᑯᓐᓄᑦ, ᒥᔅᑐ ᑯᓱᒐᖅ. 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᒡᓗᐃᑦ, ᐅᖃᓚᐅᙱᑦᑐᖓ 

ᐊᑭᖃᖏᑦᑑᓂᕋᕐᓗᒋᑦ. ᐆᑦᑑᑎᖃᕐᓂᐊᖅᐳᖓ, ᐃᒡᓗᓕᐅᕈᑦᑕ ᓄᓇᓕᖕᓂ ᓇᓕᐊᖕᓂᒃᑭᐊᖅ, ᑕᐃᓐᓇ ᓄᓇᓕᒃ 

ᑐᔪᕐᒥᕕᖃᕆᐊᖃᕐᒪᑦ ᐃᒡᓗᓕᐅᖅᑎᓄᑦ. ᑖᒃᑯᐊ ᐃᒡᓗᑦ ᓴᓇᔭᐅᓂᐊᖅᑐᑦ NCC-ᑯᓐᓄᑦ ᐊᑭᓖᑉᐸᑕ $200,000ᓂᒃ, 

ᑐᔪᕐᒥᔾᔪᑎᖓᓐᓂᒃ ᑕᐃᔅᓱᒪᖓ, ᑖᓐᓇ ᐃᓚᖓᐅᑕᐅᓂᐊᖅᑐᖅ ᑕᐃᑲᓂ ᑐᔪᕐᒥᕕᖕᒦᓕᕈᑎᒃ, ᑮᓇᐅᔭᐃᑦ 

ᐊᑐᖅᑕᐅᖔᓕᖅᑐᑦ ᑐᔪᕐᒥᕕᖕᒧᑦ ᐊᓯᐊᓄᑦ ᐊᑐᖅᑕᐅᒐᔭᓚᐅᖅᑑᒐᓗᐊᖅ, ᑖᓐᓇ ᐃᒡᓗ ᐊᑭᓕᖅᑕᐅᖔᓕᕐᓗᓂ. 

 

ᑕᐃᒪᓐᓇ ᑐᑭᓯᓇᑦᑎᑦᑎᐊᕋᓱᑦᑕᕋᓗᐊᕋ ᐅᖃᖅᑏ, ᑖᒃᑯᐊ. ᑕᐃᒃᑯᐊᓇᓛᒎᖏᑦᑐᑦ ᐊᒃᑐᐃᓂᖃᕐᓂᖅ 

ᑐᔪᕐᒥᕕᖃᖅᑐᓂᒃ ᓇᖕᒥᓂᖃᖅᑐᓂᒃ, ᖃᐅᔨᔪᒍᑦ ᐊᕐᕌᒍᑕᒫᑦᑎᐊᖅ ᖃᐅᔨᖃᑦᑕᕋᑦᑕ ᑐᔪᕐᒥᕕᒃᑖᑦ 

ᐃᓂᒃᓴᖃᖃᑦᑕᖏᒻᒪᑕ ᒫᓐᓇᐅᔪᖅ. ᐊᑦᑐᐃᓂᖃᔾᔮᖏᑦᑐᖅ ᓇᓛᒎᖏᑦᑐᒃᑯᑦ ᑐᔪᕐᒥᕕᖕᓂᒃ, ᒫᓐᓇᐅᔪᖅ ᑖᓐᓇ, ᒫᓐᓇ 

ᑐᔪᕐᒥᕕᖁᑎᒋᔭᐅᔪᓂᒃ ᓄᓇᓕᖕᓂ. ᐃᓕᔭᐅᑎᓪᓗᒋᑦ ᑕᐃᒪᓐᓇ ᐋᖅᑭᑦᑕᐅᑎᓪᓗᒋᑦ ᑖᒃᑯᐊ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊᓂᒃ ᑭᖑᓪᓕᖅᐹᖓᓗ ᐊᐱᖅᑯᑏᑦ, ᒥᔅᑐ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ ᒥᓂᔅᑖ ᓇᓗᓇᐃᖅᓯᑦᑎᐊᕋᕕᑦ ᑖᒃᑯᓂᖓ.  

ᓇᓗᓇᐃᑦᑎᐊᕋᓱᖕᓂᐊᖅᑕᕋ, ᐱᔭᕐᓂᖅᑐᒃᑯᑦ. ᑭᓯᐊᓂᓕ, ᐊᑭᖃᔾᔮᖏᓐᓂᕋᕋᑖᕋᕕᐅᒃ, ᐊᑭᖃᕐᓂᐊᖅᑐᖅ ᑭᓯᐊᓂ.  

ᖃᓄᑭᐊᖅ, ᓯᕗᕐᖓᒍᑦ ᖃᐅᔨᒪᓂᕐᒪᖔᑦ ᓇᒧᖓᐅᓂᕐᒪᖔᑦ ᑐᔪᕐᒥᕕᖕᒧᑦ, ᑐᔪᕐᒥᕕᖃᖏᑉᐹᑦ ᑖᒃᑯᐊ 

ᐃᓕᔭᐅᓂᐊᕐᒪᖔᑕ ᑐᔪᕐᒥᕕᐅᔪᓄᑦ. ᒫᓐᓇ ᐊᐃᕙᐅᑎᒋᔪᓐᓇᖏᑕᕋ ᑭᓯᐊᓂᓕ ᑖᒃᑯᐊ ᐃᒡᓗᐃᑦ 7-ᓂᒃ 

ᐅᑭᐅᖃᓕᕐᓂᐊᖅᑐᖅ ᑐᓂᔭᐅᒍᑎᑦ ᐃᒡᓗᓕᕆᔨᒃᑯᓐᓄᑦ, ᓂᐅᕐᕈᑕᐅᓗᑎᒡᓘᓐᓃᑦ. ᐃᒡᓗᓕᐅᖅᑏᑦ 

ᓂᑲᒍᓱᖏᑦᑎᐊᕐᒪᑕ ᐃᒡᓗᒥᒃ ᓇᔪᖅᑕᖏᓐᓂᒃ, ᐃᖅᑲᓇᐃᔭᕆᐊᑐᐃᓐᓇᖅᓯᒪᖕᒪᑕ. 

 

ᐃᒡᓗᓕᕆᔨᕐᔪᐊᒃᑯᑦ, ᐅᕝᕙᓘᓐᓃᑦ ᐃᒡᓗᓕᐅᖅᑎᐅᔪᑦ ᐊᑭᓖᓛᖅᐹᑦ, ᓄᑖᕈᕆᐊᖅᑕᐅᑎᓪᓗᒋᑦ ᓄᑖᖑᑦᑎᐊᓕᕐᓗᑎᒃ 

ᐃᒡᓗᓕᕆᔨᒃᑯᓐᓄᑦ, ᓇᓕᐊᓐᓄᑐᐃᓐᓇᖅ ᑐᓂᔭᐅᓂᐊᖅᐸᑦ ᑐᓂᔭᐅᑐᐃᓐᓇᕐᓗᑎᒃ ᐃᒡᓗᒥᒃ 

ᓄᑖᕈᕆᐊᖅᓯᔭᕆᐊᖃᓕᕐᓗᑎᒡᓗ ᐱᓂᐊᖏᒻᒪᑕ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᔪᖅ ᐃᒡᓗᓕᕆᔨᕐᔪᐊᑯᓐᓂᒃ ᓄᓇᕗᒻᒥ, ᒥᔅᑐ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑖᒃᑯᐊ ᐃᒡᓗᐃᑦ ᑎᑭᑎᑕᐅᑉᐸᑕ, 

ᐊᖅᑭᑦᓱᖅᑕᐅᒃᑲᓐᓂᕐᓂᐊᖅᑐᑦ ᓄᑖᕈᕆᐊᖅᑕᐅᒃᑲᓐᓂᕐᓗᑎᒃ.  

 

ᓲᕐᓗ ᒫᓐᓇ ᐃᒡᓗᓕᐅᖅᑎᒃᑯᓐᓄᑦ ᑲᒪᒋᔭᐅᓕᖅᐸᑦ, ᐃᓛ ᐊᑐᖅᑕᐅᓕᖅᐸᑦ ᐃᒡᓗᒋᔭᐅᓚᐅᕐᓗᑎᒃ, ᓲᕐᓗ ᐊᕐᓇᓄᑦ 

ᑭᒫᕕᖑᕈᓐᓇᕐᓂᐊᕐᓗᑎᒃ, ᐊᖑᑎᓄᓪᓘᓐᓃᑦ, ᕼᐊᒻᓚᒃᑯᓄᓪᓘᓐᓃᑦ ᑐᓂᔭᐅᔪᓐᓇᓂᐊᖅᑐᖅ, 

ᐃᒡᓗᓕᕆᔨᒃᑯᓐᓄᓪᓘᓐᓂᑦ. ᐊᑭᖃᕋᔭᕐᒥᔪᖅ ᓄᑖᕈᕆᐊᔾᔭᐅᔾᔪᑎᒋᓂᐊᖅᑕᖏᑦ. ᑕᐃᒪᓐᓇᐃᑦᑐᓄᑦ 

ᐊᑐᖅᑕᐅᔪᓐᓇᕐᓂᐊᕐᒪᑦ ᓄᓇᕗᒥ ᐃᒡᓗᓕᕆᔨᕐᔪᐊᒃᑯᑦ ᕿᒥᕐᕈᓇᕐᓂᐊᖅᑐᑦ ᐊᑭᒋᔭᖏᓐᓂᒃ ᓄᑖᕈᕆᐊᖅᑕᐅᓂᖏᑕ. 

 

ᐅᖃᖅᑏ, ᐃᒪᓐᓇᐃᒐᔪᒪᓪᓕ ᐃᒡᓗᑦ ᑐᓂᔭᐅᒐᔭᑦᑐᖅ, ᐃᖅᑲᓇᐃᖅᑕᐅᒃᐸᑦ ᑭᓯᐊᓂ ᐃᒡᓗᓕᐅᕐᓂᖅ ᐊᕐᕌᒎᓄᑦ 

ᒪᕐᕉᓄᖅᑲᐃ. ᑭᓯᐊᓂ ᑖᒃᑯᓂᖓ ᐅᓄᖅᑐᐊᓗᖕᓂᒃ ᐃᓗᓕᑯᓘᔭᖏᓐᓂᒃ ᓱᓕ ᐋᖅᑭᑦᓱᐃᓇᓱᒃᑲᑦᑕ. ᒫᓐᓇ 

ᐃᓛᓐᓂᒃᑯᑦ ᐊᒃᓱᕈᑦᑎᐊᓕᖃᑦᑕᖅᑐᒍᑦ. ᕿᓂᖅᑐᒍᑦ ᖃᓄᖅ ᐃᒡᓗᓂᒃ ᓄᓇᓕᓐᓂ ᐃᓕᓯᓇᓱᑦᑐᒍᑦ. ᑭᖒᒪᑦᓯᖅᑐᑦ 

ᕿᒫᕕᖕᓂᒃ ᑐᓵᖃᑦᑕᖅᑐᒍᑦ, ᓄᓇᓕᖕᓂᓗ ᐊᔾᔨᒌᖏᑦᑐᓂᒃ ᑭᓐᖒᒪᒃᓯᖅᑐᑦ.  

 

ᐃᓱᒪᒐᔪᒃᑑᓪᓗᑕ ᑕᒪᒃᑯᐊ ᐋᖅᑭᒃᓱᒐᓱᖃᑦᑕᖅᑕᕗᑦ, ᐱᕕᖃᓚᐅᕋᑦᑕ ᑕᒪᑐᒥᖓ ᐱᓕᕆᔪᓐᓇᖅᑎᑕᐅᓪᓗᑕ. 

ᐱᓇᓱᐊᕈᓯᒐᓴᐃᑦ ᐊᓂᒍᕈᓐᓇᖅᑐᑦ ᐃᓗᓕᑯᓘᔭᖏᑦ ᑕᒪᒃᑯᐊ ᐅᖃᐅᓯᕆᔪᓐᓇᓛᖅᑕᒃᑲ ᓯᕗᓂᒃᓴᑦᑎᓐᓂ, ᑕᒪᒃᑯᐊ 

ᐋᖅᑭᒃᐸᓪᓕᐊᓂᖏᑦ ᒪᓕᒡᓗᒋᑦ ᒪᓕᒐᓕᐅᕐᕕᖕᒥ ᐅᖃᐅᓯᕆᓛᖅᑕᒃᑲ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑎᑦ. ᖁᕐᓗᖅᑐᒧᑦ ᒪᓕᒐᓕᐅᖅᑎ, ᒥᔅᑐ ᐊᓇᕕᓗᒃ. 

 

 

 



ᐱᖓᑦᓯᖅ, ᒪᐃ 31, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  19 

 

 

 

ᐊᐱᖅᑯᑦ 490 - 6(2): ᐃᓄᐃᓐᓇᖅᑐᓐ ᐅᖃᐅᓯᖓᓄᑦ (ᐊᓇᕕᓗᒃ) 

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒐ ᑖᒃᑯᓄᖓ ᒥᓂᔅᑕᖓᓐᓄᑦ ᐅᖃᐅᓯᓕᕆᓂᕐᒧᑦ, 

ᐱᔾᔪᑎᖃᖅᑐᖅ ᐃᓄᐃᓐᓇᖅᑐᑦ ᐅᖃᐅᓯᖓᓂᒃ. 

 

ᐅᖃᖅᑏ, ᐅᐱᒋᔪᒪᔭᕋ ᒥᓂᔅᑕ, ᒥᓂᔅᑕᐅᓕᕐᒪᑦ ᐅᖃᐅᓯᓕᕆᓂᕐᒧᑦ ᐃᓕᓴᕆᕙᕋᓗ, ᖁᔭᒋᑦᑎᐊᖅᐸᕋᓗ 

ᐃᖅᑲᓇᐃᔮᕆᓚᐅᖅᓯᒪᒻᒪᒍ ᐊᐅᓚᑦᑎᔨᐅᓪᓗᓂ ᕿᑎᕐᒥᐅᑦ ᐃᑦᑕᕐᓂᓴᓕᕆᔩᑦ ᐃᓗᐊᓂ. ᑖᓐᓇ ᐃᑲᔪᖅᓯᒪᑉᒪᑦ 

ᓄᑖᕈᕆᐊᖅᑕᐅᓪᓗᓂ ᐱᐅᖅᓱᐊᖅᑕᓂᖓ, ᐃᓛᒃ ᐊᑐᖅᑕᐅᒃᑲᓐᓂᓕᓐᓂᖓᓗ ᐃᓄᐃᓐᓇᖅᑐᑦ ᔭᒐᑕᐅᖁᓇᒍ 

ᐅᖃᐅᓯᖅ. 

 

ᐅᖃᖅᑏ, ᒪᓕᒐᓕᐅᖅᑏ ᑲᑎᒪᑎᓪᓗᒋ ᒫᔾᔨ 10, 2023-ᒥ, ᒥᓂᔅᑕᐅᓚᐅᖅᓯᒪᔪᖅ ᐅᖃᓚᐅᖅᓯᒪᖕᒪᑦ ᐃᒪᓐᓇ. 

ᑐᒃᓯᕋᐅᑎᓕᐅᖅᑐᒍᑦ ᐃᔨᒋᓂᖅᓴᐅᔪᒪᓪᓗᑕ ᐃᓄᐃᓐᓇᖅᑐᑦ ᑐᓵᔨᐅᔪᓂᒃ ᓯᕗᓪᓕᐅᔾᔭᐅᖁᓪᓗᒋᑦ ᓲᕐᓗ 

ᐱᐅᓯᒋᐊᕆᐊᖃᓐᓂᐊᖅᑐᑦ ᐆᒻᒪᖅᑎᒃᑲᓐᓂᓪᓗᒋᓪᓘᓐᓃᑦ ᐅᕝᕙᓘᓐᓃᑦ ᐃᑲᔪᖅᑐᑦᑎᐊᓪᓗᒋᑦ 

ᐱᔨᑦᓯᖅᑕᐅᔪᓐᓇᓐᓂᐊᒻᒪᑕ ᐃᓄᐃᓐᓇᖅᑐᓐ. 

 

ᐅᖃᖅᑏ, ᓱᖅᑯᐃᖅᓯᔪᖓ ᑕᒪᒃᑯᐊ ᐃᔨᒋᓂᖅᓴᐅᔪᑦ ᑖᒃᑯᐊ ᐊᔭᐅᖅᑐᐃᓂᖅᓴᐅᒻᒪᑕ ᑮᓇᐅᔭᖃᖅᑎᑦᑎᓂᖅᓴᐅᓪᓗᑎᒃ 

ᐃᓄᐃᓐᓇᖅᑐᓐ ᐃᓕᓐᓂᐊᕈᒪᔪᓄᑦ. ᒥᓂᔅᑕ ᓇᓗᓇᐃᖅᓯᔪᓇᖅᐹ ᖃᓄᐃᑦᑐᓂᒃ ᐊᐅᓚᔾᔭᐃᓯᒪᖕᒪᖔᑕ 

ᐱᓕᕆᓯᒪᖕᒪᖔᑕ ᐱᐅᓯᒋᐊᖅᑕᐅᖁᓪᓗᒋᑦ ᐃᓄᐃᓐᓇᖅᑐᑦ ᐃᓕᓐᓂᐊᕈᒪᔪᓄᑦ, ᐃᓕᓴᐅᑎᒃᓴᓄᓪᓗ ᐱᔪᒪᔪᓂᒃ. 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐅᖃᐅᓯᓕᕆᓂᕐᒧᑦ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇᖅ, (ᑐᓵᔨᑎᒎᓕᖅᑐᖅ) ᐅᖃᖅᑏ. ᖁᔭᓐᓇᒦᒡᓗ ᐊᐱᖅᑯᑎᒃᓴᖃᑦᑎᐊᕐᒪᑦ 

ᐃᓄᐃᓐᓇᖅᑐᓐ ᑖᓐᓇ. ᐅᕙᒍᑦ ᐊᒃᓱᐊᓗᒃ ᑖᓐᓇ ᐊᓐᓂᕆᒐᑦᑎᒍᑦ ᑕᒪᒃᑭᐅᓪᓗᑕ. ᓯᕗᓪᓕᖅᐹᒥᒃ ᖁᔭᓐᓇᒦᕈᒪᔭᒃᑲ 

ᑐᓵᔩᑦ ᑕᒫᓃᑦᑐᑦ ᑕᕝᕙᓂ ᒪᓕᒐᓕᐅᕐᕕᖕᒥ. ᐊᒃᓱᕈᑦᑎᐊᖅᖢᑎᒃ ᑖᒃᑯᐊ ᐱᓕᕆᑦᑎᐊᖃᑦᑕᕆᐊᖃᕐᒪᑕ 

ᑲᔪᖏᖅᓴᐃᓗᑎᒃ ᓴᐳᒻᒥᖅᓯᖅᑐᑎᒡᓗ ᐃᓄᐃᓐᓇᖅᑐᓐ. ᑕᑯᔪᒪᒐᓗᐊᖅᑐᖓ ᐃᓄᐃᓐᓇᖅᑐᓐ ᐱᔨᔅᓯᕈᑎᐅᔪᓂᒃ 

ᓄᓇᓕᖕᓂ. ᐊᒻᒪᓗᑦᑕᐅᖅ, ᐃᖅᑲᓇᐃᔭᖅᑎᓪᓗᒋᑦ ᓴᙵᑦᑎᒋᐊᖅᑎᓪᓗᒋᑦ ᐅᖃᐅᓯᖓᑦ ᐃᓄᐃᓐᓇᖅᑐᓐ. 

 

ᐅᖃᖅᑏ, ᒪᓕᒐᓕᐅᖅᑎ ᐊᐱᕆᖅᑲᐅᖕᒪᑦ ᐃᖅᑲᓇᐃᔭᖅᑕᐅᔪᓂᑦ ᐃᓄᐃᓐᓇᖅᑐᓐ ᐱᓕᕆᔭᐅᔪᓂᒃ. ᐅᓄᖅᑐᑲᓪᓚᐃᑦ 

ᑕᒪᒃᑯᐊ ᐱᓕᕆᔭᐅᓕᕐᒪᑕ ᐆᒻᒪᖅᑎᑕᐅᒐᓱᒃᑲᓐᓂᕐᓂᖓ ᐃᓄᐃᓐᓇᖅᑐᓐ ᓄᓇᕗᑦ ᒐᕙᒪᒃᑯᖏᑦ 

ᐃᓄᑑᔾᔨᔪᓐᓇᙱᒻᒪᑕ. ᑭᓯᐊᓂ ᐱᓕᕆᖃᑕᐅᔪᓐᓇᕐᒥᔪᑦ ᑕᒪᒃᑯᐊ ᑮᓇᐅᔭᓂᒃ ᑐᒃᓯᕋᐅᑎᓕᐅᖅᑐᑦ ᐊᒻᒪ 

ᐃᑲᔪᕈᓯᐊᖅᑖᕈᒪᔪᑦ ᑐᓐᓂᖅᑯᓯᐊᓂᒃ ᐱᓕᕆᕕᖓᖕᓃᙶᖅᑐᑦ ᐃᓕᖅᑯᓯᓕᕆᔨᒃᑯᑦ ᖃᓄᐃᙱᑦᑎᐊᕋᓱᖕᓂᕐᒥᖕᓄᑦ 

ᐃᓛᒃ, ᑲᑐᔾᔨᔨᐅᔪᑦ ᐃᖅᑲᓇᐃᔭᑦᑎᐊᓚᐅᕐᒪᑕ ᐃᓄᐃᓐᓇᖅᑐᓐ ᓯᕗᒧᐊᑦᑎᐊᖁᓪᓗᒍ ᐅᖃᐅᑕᐅᖁᓪᓗᒍᓗ 

ᐊᒻᒪᓗᑦᑕᐅᖅ ᐅᖃᖃᑎᒌᖁᓪᓗᑕ. 

 

ᐅᖃᖅᑏ, ᑮᓇᐅᔭᐃᑦ ᐊᑐᐃᓐᓇᐅᔪᑦ ᑕᒪᒃᑯᐊ ᐊᑐᐃᓐᓇᑦᑎᐊᖅᐸᑕ ᐃᖅᑲᓇᐃᔭᑦᑎᐊᒃᑲᓐᓂᕈᓐᓇᖅᑐᑦ. ᐅᖃᖅᑏ, 

ᐱᓕᕆᕕᒃ ᕿᓂᓕᖅᑐᖅ ᖃᓄᖅ ᐃᖅᑲᓇᐃᔭᖃᑎᖃᕈᓐᓇᕐᒪᖔᑕ ᖁᕐᓗᖅᑐᕐᒥ ᐊᒡᓚᒡᕕᖓᖕᓂ. 

 

ᐊᑐᖅᑕᐅᔪᓐᓇᕐᓂᐊᕐᒪᑕ ᑕᐃᒃᑯᐊ ᑐᓵᔨᕈᕆᐅᖅᓴᖅᑐᓄᑦ ᑐᓵᔨᓄᓪᓗ ᕿᓂᖅᑐᓪᓗ ᑕᒪᒃᑯᓂᖓ ᖃᓄᖅ 

ᐊᑐᖅᑕᐅᔪᓐᓇᕐᒪᖔᑕ. ᐅᐊᑦᑎᐊᕈᐊᐃ, ᐃᒥᐊᓪᓚᒡᓚᖓᐃᑦ... ᐱᓕᕆᕕᒃ ᑖᓐᓇ ᕿᓂᖅᑐᖅ ᖃᓄᖅ 

ᐊᑐᖅᑕᐅᔪᓐᓇᕐᒪᖔᑕ ᑖᒃᑯᐊ ᓄᓇᓕᖕᓂ ᐃᖅᑲᓇᐃᔭᖅᑕᖏᑦ ᑕᒪᒃᑯᐊ ᐱᕚᓪᓕᖁᓪᓗᒋᑦ ᐊᔾᔨᒌᙱᑦᑐᓕᑦ 

ᐃᖅᑲᓇᐃᔭᖅᑏᑦ, ᐃᓕᓴᐃᔩᓪᓗ, ᐅᖃᐅᓯᕐᓂᒡᓗ ᑲᔪᖏᖅᓴᐃᔩᑦ. ᑐᓵᔨᑑᙱᑦᑐᑦ ᑐᑭᓕᐅᖅᑎᑑᙱᑦᑐᑦ ᑖᒃᑯᐊ 

ᑎᑎᕋᖅᐸᒃᑐᓪᓗ ᑕᒪᒃᑯᐊ. 

 

ᐅᖃᖅᑏ, ᓂᕆᐅᑦᑎᐊᖅᐳᖓ ᑕᒪᒃᑯᐊ ᑐᓴᒐᒃᓴᐃᑦ ᐱᓕᕆᕕᑦᑎᓐᓂ ᐃᖅᑲᓇᐃᔭᖅᑎᓪᓗᒋᑦ ᑕᒪᒃᑯᓂᖓ 

ᐆᒻᒪᖅᑎᑦᑎᕆᒃᑲᓐᓂᕐᒥᒃ ᐃᓄᐃᓐᓇᖅᑐᓐ ᐅᖃᐅᓯᕆᔭᖓᖕᓂ. (ᑐᓵᔨᑎᒎᕈᓐᓃᖅᑐᖅ) ᖁᐊᓇᖅ, (ᑐᓵᔨᑎᒎᓕᖅᑐᖅ) 

ᐅᖃᖅᑏ. 



ᐱᖓᑦᓯᖅ, ᒪᐃ 31, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  20 

 

 

 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᐊᓇᕕᓗᒃ. 

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ ᒥᓂᔅᑕ ᑭᐅᖕᒪᑦ. ᐅᖃᖅᑏ, ᕖᕝᕗᐊᕆ 28, 2023-

ᖑᑎᓪᓗᒍ ᑕᐃᒃᑯᐊ 2020-2021-ᓕᓴᐃᑦ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᓕᐊᒥᓂᖏᑦ ᒥᓂᔅᑕᖓᑕ ᐅᖃᐅᓯᓕᕆᓂᕐᒧᑦ 

ᒪᓕᒐᓕᐅᕐᕕᒻᒧᑦ ᓴᖅᑭᖅᑕᐅᔪᒻᒪᑕ ᑕᕝᕙᓂᒎᖅ 32-ᓂᒡᒎᖅ ᐃᓄᐃᑦ ᐅᖃᐅᓯᖏᓐᓂᒃ ᐱᔾᔪᑎᓕᓐᓂᒃ ᐱᓕᕆᔨᐅᔪᓂᒃ 

ᐱᒋᐊᖅᑎᑎᓐᓂᕐᖓᑕ ᐃᑦᑕᕐᓂᓴᓕᕆᔨᒃᑯᑦ ᐃᓕᖅᑯᓯᓕᕆᔨᒃᑯᑦ 2020-2021-ᖑᑎᓪᓗᒍ. 

 

ᐄ, ᖁᔭᒋᔭᒃᑲ ᑖᒃᑯᐊ ᐊᒥᓱᒻᒪᕆᑯᓗᓐᓂᒃ ᐃᑲᔪᖅᓰᒐᓱᓐᓂᕐᖓᑕ ᐊᑐᖅᑕᐅᓂᖏᓐᓄᑦ ᓴᖅᑭᔮᖅᑎᑕᐅᓂᖏᓐᓄᓪᓗ 

ᐃᓄᐃᓐᓇᖅᑐᓐ. 

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᖃᑦᑎᐊᑎᖅᑐᑎᒃ ᐃᓄᐃᑦ ᐅᖃᐅᓯᖏᓐᓂᒃ ᐱᓕᕆᔪᓂᒃ ᐱᒋᐊᖅᑎᑎᓐᓂᖅᑲᑦ 

ᑮᓇᐅᔭᖃᖅᑎᑎᓪᓗᑎᒃ 2022-2023 ᐊᕐᕌᒍᖓᓂ? ᐊᒻᒪᓗ ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᖃᑦᑎᑦ ᑖᒃᑯᐊ 

ᐃᓄᐃᓐᓇᖅᑐᓐ ᐅᖃᐅᓯᖓᓂᒃ ᒪᓕᓐᓂᖅᑲᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᒍᕌᔅ. ᐅᖃᐅᓯᕐᓄᑦ ᒥᓂᔅᑕ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇᖅ, (ᑐᓵᔨᑎᒎᓕᖅᑐᖅ) ᐅᖃᖅᑏ. ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ ᐊᐱᕆᒻᒪᑦ 

ᑕᐃᒫᒃ. ᑖᓐᓇ ᐃᓗᓕᖅᑐᕕᐅᑎᒻᒪᑦ ᐊᐱᖅᑯᑎᖓ ᖃᐅᔨᒋᐊᕈᓐᓇᓂᐊᖅᑕᕋ ᐱᓕᕆᕕᑦᑕ ᐃᓗᐊᓂ ᑖᒃᑯᐊ ᓈᓴᐅᑏᑦ 

ᑕᐃᒍᕋᑖᖅᑕᖏᑦ ᐊᒥᓱᑲᓪᓚᐅᒻᒪᑕ ᐅᑯᐊ ᑮᓇᐅᔭᓂᒃ ᑐᔅᓯᕌᔅᓴᐃᑦ ᑐᔅᓯᕋᓚᐅᖅᑐᑎᑦ ᐱᓕᕆᔾᔪᑎᔅᓴᐃᑦ. 

 

ᐅᖃᖅᑏ, ᑖᒃᑯᐊ ᑐᓂᕐᕈᑎᐅᖃᑦᑕᓲᑦ ᐃᑲᔫᑎᐅᖃᑦᑕᓲᓪᓗ ᓄᓇᕗᓕᒫᒥ ᒫᓐᓇᒧᑦ ᑐᓂᐅᖅᑲᐃᓯᒪᔪᒍᑦ $11 ᒥᓕᐊᓐ 

ᑮᓇᐅᔭᑦ ᐊᒥᓲᓂᖅᓴᓂᑦ. ᐃᓄᐃᓐᓇᖅᑐᓪᓕ ᐱᓪᓗᒍ, ᑖᓐᓇ ᒪᓕᒐᓕᐅᖅᑎ ᐅᑎᕐᕕᒋᔪᓐᓇᓛᖅᑕᕋ ᖃᐅᔨᒍᒪ 

ᖃᑦᑎᓂᒃ ᑮᓇᐅᔭᓂᒃ ᑕᕝᕗᖓ ᐃᓄᐃᓐᓇᖅᑐᓐ ᐅᖃᐅᓯᖓᓂᒃ ᐆᒻᒪᐃᕚᓪᓕᕈᑎᔅᓴᐅᔪᓄᑦ 

ᐊᑐᖅᑕᐅᓯᒪᔪᖃᓕᕐᒪᖔᖅ. (ᑐᓵᔨᑎᒎᕈᓐᓃᖅᑐᖅ) ᖁᐊᓇᖅ, (ᑐᓵᔨᑎᒎᓕᖅᑐᖅ) ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ ᐊᒻᒪᓗ ᑭᖑᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᐊᓇᕕᓗᒃ. 

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ ᒥᓂᔅᑕ ᑭᐅᖕᒪᑦ. ᐅᖃᖅᑏ, ᐅᖃᐅᓯᕗᑦ 2.0 

ᒪᓕᒐᓕᐅᕐᕕᒻᒧᑦ ᓴᖅᑭᖅᑕᐅᓚᐅᖅᓯᒪᒻᒪᑦ ᔫᓂ 14, 2018-ᖑᑎᓪᓗᒍ. ᑖᒃᑯᐊ ᑎᑎᕋᖅᓯᒪᔪᑦ ᓇᓗᓇᐃᖅᓯᓯᒪᒻᒪᑕ 

ᑕᓪᓕᒪᓄᑦ ᐊᕐᕌᒍᒧᑦ ᑐᑭᒧᐊᒍᑎᔅᓴᐅᓂᐊᖅᑐᓂᒃ ᓇᓗᓇᐃᖅᓯᓯᒪᔪᓂᒃ ᓯᕗᓪᓕᐅᖁᔭᐅᓯᒪᔪᓂᒃ 

ᓴᖅᑭᖅᑕᐅᖁᔭᐅᓯᒪᔪᓂᓪᓗ. ᐃᖅᑲᓇᐃᔭᕐᕕᒻᒥ ᐅᖃᐅᓯᕐᓂᒃ ᐊᑐᖅᑕᐅᓲᓂᒃ ᐅᖃᐅᓯᖅᑎᒍᓪᓗ ᐱᔨᑦᑎᕋᐅᑎᓂᒃ, 

ᐊᒻᒪ ᐆᒻᒪᖅᓯᕚᓪᓕᕐᓂᕐᒧᑦ ᐅᖃᐅᓯᕐᓂᒃ. 

 

ᑖᓐᓇ ᐅᖃᐅᓯᕗᑦ 2.0 ᑐᑭᒧᐊᒍᑎᔅᓴᖅ ᓄᖑᓐᓂᐊᓕᕐᖓᑦ ᑕᕝᕙᓂ ᐊᕐᕌᒍᑦᑎᓐᓂ. ᒥᓂᔅᑕ ᓇᓗᓇᐃᖅᓯᒍᓐᓇᖅᑳ 

ᖃᖓ ᐱᔭᕇᖅᑕᐅᓛᕐᒪᖔᑕ ᓄᑖᑦ ᐅᖃᐅᓯᕐᒥᒃ ᐊᑐᓕᖅᑎᑦᑎᓂᕐᒧᑦ ᐸᕐᓇᐅᑎᓕᐊᕆᒐᔭᖅᑕᖏᑦ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇᖅ, (ᑐᓵᔨᑎᒎᓕᖅᑐᖅ) ᐅᖃᖅᑏ. ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ ᐊᐱᕆᒻᒪᑦ. 

ᑕᐃᒪ ᒪᓕᒐᓕᐅᖅᑎ ᐅᖃᕋᑖᕐᖓᑦ ᐅᖃᐅᓯᕗᑦ 2.0 ᐊᑐᖅᑕᐅᓯᒪᓕᕐᖓᑦ ᐱᓕᕆᕝᕕᕗᑦ 

ᐊᑐᓕᖅᑎᑦᑎᒐᓱᐊᖏᓐᓇᓂᐊᕐᒥᔪᑦ 2023-2024-ᒧᑦ ᐊᒻᒪᑦᑕᐅᖅ ᒫᓐᓇ ᐱᓕᕆᐊᖃᖅᑐᒍᑦ ᐸᕐᓇᐅᑎᓕᐅᖅᑐᑕ 

ᐃᓗᓕᖅᑐᔪᒥᒃ ᑭᖑᓪᓕᕐᒥᒃ ᐱᓕᕆᐊᖑᓂᕆᓛᖅᑕᖓᓄᑦ ᐅᖃᐅᓯᕗᑦ. ᐊᒻᒪᓗᑦᑕᐅᖅ, 

ᐊᑐᓕᖅᑎᑕᐅᒍᑎᒋᒐᔭᖅᑕᖏᓐᓂᒃ ᒐᕙᒪᒃᑯᓐᓄᑦ ᐊᒥᓱᕈᕆᐊᖅᓯᑎᑦᑎᒐᓱᐊᖅᑐᑎᒃ ᐊᑐᖃᑦᑕᖅᑐᓂᒃ ᐃᓄᐃᓐᓇᖅᑐᓐ 

ᐅᖃᐅᓯᖓᓂᒃ. ᐃᓕᓴᕆᔭᐅᓯᒪᔪᓪᓗ ᐅᖃᐅᓰᑦ ᐊᓯᖏᑦ. (ᑐᓵᔨᑎᒎᕈᓐᓃᖅᑐᖅ) ᖁᐊᓇᖅ, (ᑐᓵᔨᑎᒎᓕᖅᑐᖅ) 

ᐅᖃᖅᑏ. 



ᐱᖓᑦᓯᖅ, ᒪᐃ 31, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  21 

 

 

 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ-ᓯᓈ ᒪᓕᒐᓕᐅᖅᑎᖓᑦ, ᒥᔅ ᐳᕉᔅᑐ. 

 

ᐊᐱᖅᑯᑦ 491 - 6(2): ᑭᖑᓂᐊᒍᑦ ᑲᒪᓂᖅ ᐃᖅᑲᖅᑐᐃᕝᕕᖕᒧᑦ ᐅᖅᓱᐊᓗᖕᒥᒃ ᑯᕕᔪᕕᓂᐅᑉ 

ᓴᓗᒻᒪᖅᓴᖅᑕᐅᖁᔨᓂᖓ (ᐳᕉᔅᑐ) 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒃᑲ ᑐᕌᖅᑎᒍᒪᔭᒃᑲ ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᓄᑦ. 

ᐅᖃᖅᑏ, ᐊᐱᕆᒍᒪᔭᕋ ᐊᐱᖅᑯᑎᖁᑎᖃᕈᒪᒐᒪ ᒥᓂᔅᑕᐅᑉ ᑎᑎᖅᑲᕆᔪᔭᖓᓂᒃ ᑲᑎᒪᔨᕋᓛᖑᔪᓄᑦ ᐱᔾᔪᑎᖃᖅᑐᓂ 

ᐃᖅᑲᖅᑐᐃᕕᒃᑯᑦ ᓱᔭᐅᖁᔭᖏᓐᓂᒃ. 

 

ᑕᐃᒪ ᒥᓂᔅᑕ ᓇᓗᓇᐃᖅᓯᔪᒻᒪᑦ ᑮᓇᐅᔭᖏᒡᒎᖅ ᐊᐅᓪᓛᖅᑕᐅᓯᒪᒻᒪᑕ ᐅᖅᓱᐊᓗᒻᒥᒃ ᑯᕕᔪᒥᓂᕐᒥᒃ 

ᓴᓗᒻᒪᑦᓴᐃᒍᑕᐅᓂᐊᕐᓗᑎᑦ ᐃᖅᑲᖅᑐᐃᕕᒃᑯᓐᓄᑦ ᑕᐃᒪᐃᖁᔭᐅᓪᓗᑎᒃ. 

 

ᒥᓂᔅᑕ ᓇᓗᓇᐃᖅᓯᒋᐊᕈᓐᓇᖅᑳ ᑖᔅᓱᒥᖓ ᐃᖅᑲᖅᑐᐃᔨᒃᑯᓐᓄᑦ ᓱᖁᔨᓂᐅᔪᔪᒥᒃ ᖃᓄᕐᓗ ᓴᖅᑭᓂᕐᒪᖔᖅ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇᖅ, (ᑐᓵᔨᑎᒎᓕᖅᑐᖅ) ᐅᖃᖅᑏ. ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ ᐊᐱᕆᒻᒪᑦ 

ᑕᐃᒫᒃ ᐱᔾᔪᑎᖃᖅᑐᒥᒃ ᐃᖅᑲᖅᑐᐃᔨᒃᑯᓐᓄᑦ ᓱᖁᔭᐅᓂᒥᓂᕐᒥᒃ. ᐃᓕᓐᓂᐊᖅᑐᓕᕆᔨᒃᑯᑦ ᐱᔨᑦᑎᕋᖅᓯᒪᔪᐃᑦ 

ᓴᓗᒻᒪᖅᓴᐃᖅᑕᐅᑎᑦᑎᒐᓱᐊᖅᑐᑎᒃ ᐅᖅᓱᐊᓗᓐᓂᒃ ᑯᕕᔪᒥᓂᕐᓂᑦ ᐃᓕᓴᕖᑦ ᓴᓂᐊᓂ ᕿᑭᖅᑖᓗᓐᓂ. 

 

ᓄᓇᓕᓐᓂ ᒐᕙᒪᒃᑯᓐᓂ ᐱᔨᑦᑎᕋᖅᑎᑯᓐᓄᑦ ᑮᓇᐅᔭᓂᒃ ᐊᐅᓪᓛᖅᑎᑎᓯᒪᔪᑦ ᐊᑭᑐᔪᖅᑐᕈᑎᔅᓴᑎᒍᑦ ᑕᒪᓐᓇ 

ᐱᓕᕆᖑᔪᓐᓇᓛᕐᖓᑦ. ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᖃᑎᖃᖅᐸᑦᑐᑦ ᓄᓇᓕᓐᓂ ᒐᕙᒪᒃᑯᓐᓂ ᐱᔨᑦᑎᕋᖅᑎᑯᓐᓂᒃ 

ᑕᐃᒪᐃᑦᑐᓄᑦ ᑮᓇᐅᔭᖃᖅᑎᓲᕆᒐᑦᑎᒍᑦ.  

 

ᒪᓕᒐᓕᐅᖅᑎᐅᑉ ᐅᖃᐅᓯᕆᕋᑖᖅᑕᖓᓂᒃ, 34-ᖑᓐᓂᕐᖓᑕᒎᖅ ᑖᒃᑯᐊ ᐱᓕᕆᐊᖑᓯᒪᙱᑦᑐᐃᑦ 

ᐃᖅᑲᖅᑐᐃᔨᒃᑯᓐᓄᑦ ᐱᓕᕆᐊᖑᖁᔭᐅᓐᓂᕐᖓᑕ. 2023-ᓕᓴᐃᑦ 2023-ᒥ ᐱᔭᕇᖅᑕᐅᔭᕆᐊᓖᑦ. ᐊᒻᒪ ᑮᓇᐅᔭᓂᒃ 

ᑕᕝᕗᖓ ᐃᓕᐅᖅᑲᐃᕕᒋᓯᒪᑦᑕᖅᑲᕗᑦ ᑕᐃᒃᑯᐊ ᑕᐃᔭᐅᔪᔪᐃᑦ ᑎᑎᖅᑲᕐᒥᒃ ᒪᓕᒐᓕᐅᖅᑎᐅᑉ 

ᐅᖃᐅᓯᕆᖃᑦᑕᕋᑖᖅᑕᖏᓐᓂᒃ. ᓄᓇᓕᓐᓂ ᒐᕙᒪᒃᑯᓐᓂ ᐱᔨᑦᑎᕋᖅᑎᑯᓐᓄᑦ ᐃᖅᑲᖅᑐᐃᔨᒃᑯᓐᓄᑦ 

ᓴᓗᒻᒪᓴᖅᑕᐅᖁᔭᐅᓯᒪᔪᐃᑦ ᑯᕕᕕᒥᓂᐅᔪᐃᑦ ᑲᒪᒋᔭᑎᑕᕗᑦ. (ᑐᓵᔨᑎᒎᕈᓐᓃᖅᑐᖅ) ᖁᐊᓇᖅ, (ᑐᓵᔨᑎᒎᓕᖅᑐᖅ) 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓱᓕ ᑐᑭᓯᑦᑎᐊᙱᑦᑐᖓ ᓱᒻᒪᑦ ᐃᖅᑲᖅᑐᐃᔨᒃᑯᓐᓄᑦ 

ᓱᖁᔭᐅᒋᐊᖃᓚᐅᕐᒪᖔᑕ. ᐅᖃᖅᑏ, ᒪᓕᒐᓕᐅᖅᑏᑦ ᖁᔭᓕᕙᓚᐅᖅᑐᐃᑦ ᑐᑭᓯᒃᑲᓐᓂᕈᑎᔅᓴᓂᒃ 

ᐱᑎᑕᐅᒃᑲᓐᓂᕐᖓᑕ ᐅᖃᐅᓯᖃᖅᑐᓂᒃ 9-ᓂᒃ ᐃᓕᓴᕕᓐᓂ ᕿᑭᖅᑖᓗᒻᒥ ᓴᓇᔭᐅᒋᐊᕆᐊᓕᓐᓂᒃ. 

ᓇᓗᓇᐃᖅᑕᐅᓯᒪᔪᖃᓚᐅᙱᑦᑎᐊᖅᑐᖅ ᓱᒻᒪᑦ ᐊᒻᒪᓗ ᖃᖓ ᓄᓇᕗᒻᒥ ᐃᖅᑲᖅᑐᐃᔨᒃᑯᓐᓄᑦ 

ᓱᖁᔭᐅᒋᐊᖃᕐᓂᕐᖓᑕ ᐊᒻᒪ ᐱᔭᕇᖅᑕᐅᓯᒪᒋᐊᖃᖅᑐᑎᒃ ᐊᒃᑑᕝᕙ 2023-ᒥ. 

 

ᑐᓴᑐᐃᓐᓇᕋᑖᕋᒃᑯ ᐅᓪᓗᖓ ᐊᒃᑑᕝᕙ 23-ᓚᔪᖅ. 

 

ᒥᓂᔅᑕ ᖃᐅᔨᒍᒪᔭᕋ ᓇᓗᓇᐃᖅᓯᒍᓐᓇᕐᒪᖔᖅ ᑖᒃᑯᐊ ᓴᓗᒻᒪᓴᖅᑕᐅᒋᐊᓕᓕᒫᕌᓗᐃᑦ  9-ᓂᒃ ᕿᑭᖅᑖᓗᒻᒥ 

ᐃᓕᓴᕕᓐᓂ, ᐊᒃᑑᕝᕙᒥ ᓴᓗᒻᒪᓴᖅᑕᐅᓯᒪᔭᐃᓐᓇᐅᒍᓐᓇᓛᖅᑳᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᒍᕌᔅ. 



ᐱᖓᑦᓯᖅ, ᒪᐃ 31, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  22 

 

 

 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇᖅ, (ᑐᓵᔨᑎᒎᓕᖅᑐᖅ) ᐅᖃᖅᑏ. ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ ᐊᐱᕆᒻᒪᑦ 

ᑕᐃᒫᒃ.  

 

ᐅᖃᖅᑏ, ᐃᓕᓐᓂᐊᖅᑐᓕᕆᔨᒃᑯᑦ ᐃᖅᑲᖅᑐᐃᔨᒃᑯᓐᓄᑦ ᓱᖁᔨᔾᔪᒻᒥᒃ ᑐᓂᔭᐅᓚᐅᖅᓯᒪᙱᑦᑐᑦ. ᑕᐃᓐᓇ 

ᑐᓂᔭᐅᔪᔪᖅ ᓄᓇᓕᓐᓂ ᒐᔭᒪᒃᑯᓐᓂ ᐱᔨᑦᑎᕋᖅᑎᒃᑯᓐᓄᑦ. ᐃᓕᓐᓂᐊᖅᑐᓕᕆᔨᒃᑯᓪᓕ ᑮᓇᐅᔭᓂᒃ ᑎᒍᒥᐊᓲᖑᒻᒪᑕ 

ᐊᑭᑐᔪᖅᑐᕈᑎᔅᓴᓂᒃ ᒐᕙᒪᒃᑯᑦ ᐱᖁᑎᒋᒻᒪᒋᑦ. ᑕᐃᒪᓕ ᐊᑭᓖᒋᐊᖅ ᑮᓇᐅᔭᐃᕆᐊᖃᖅᑯᒍᑦ ᓄᓇᓕᓐᓂ 

ᒐᕙᒪᒃᑯᓐᓂᒃ ᐱᔨᑦᑎᕋᖅᑎᑯᓐᓄᑦ ᐱᓕᕆᐊᖑᔪᓐᓇᓂᐊᕐᖓᑕ. (ᑐᓵᔨᑎᒎᕈᓐᓃᖅᑐᖅ) ᖁᐊᓇᖅ, (ᑐᓵᔨᑎᒎᓕᖅᑐᖅ) 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓᑦ ᐊᒻᒪᓗ ᑭᖑᓪᓕᖅᐹᖅ ᐃᓚᒋᐊᕈᑎ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒪᓕᒐᓕᐅᖅᑎᓕᒫᓄᑯᐊ ᑐᓴᐅᒪᕙᓪᓚᐃᔪᑦ ᑐᓴᐅᒪᑦᑎᐊᐸᓪᓚᐃᔪᑦ 

ᖃᓄᖅ ᐱᓕᕆᕖᑦ ᐱᓕᕆᖃᑎᒌᓲᖑᒻᒪᖔᑕ. ᑕᐃᒪᐃᖁᓇᑦᑕᕋᓗᐊᖅᑯᖅ ᑕᕝᕙᓂ ᐱᓕᕆᖃᑎᒌᑦᑎᓪᓗᓯ ᐊᒻᒪ 

ᓇᓗᓇᐃᖅᓯᖃᑦᑕᕈᔅᓯ ᖃᓄᐃᓕᕙᓪᓕᐊᔭᐅᒻᒪᖔᑕ ᐊᒻᒪᓗᑦᑕᐅᖅ ᑭᓱᓂᒃ ᐊᖏᖅᓯᒪᓂᖃᕐᒪᖔᔅᓯ 

ᑐᓴᖅᑎᑦᑎᖃᑦᑕᕈᔅᓯ ᐱᐅᒐᔭᖅᑐᖅ.  

 

ᑖᓐᓇᓗ ᒥᓂᔅᑕ ᑲᒪᔨᓪᓚᕆᐅᔪᖅ ᐃᓪᓗᐃᑦ ᐃᓪᓗᓂᒃ ᑲᒪᒋᒋᐊᓕᖏᓐᓂᒃ. ᑐᑭᓯᒃᑲᓐᓂᕈᑎᔅᓴᓂᒃ ᑕᐃᒪᐃᑦᑐᓂᒃ 

ᐅᖃᐅᓯᖃᕋᔭᙳᐊᕐᓂᕐᒥᔫᒐᓗᐊᖅ ᖃᖓ ᐱᓕᕆᐊᖑᓂᐊᕐᒪᖔᑕ.  

 

ᒪᓕᒐᓕᐅᖅᑏᓄᑯᐊ ᖁᔭᓕᖃᑦᑕᓲᑦ ᖃᓄᐃᓕᖓᓕᕐᒪᖔᑕ ᓇᓗᓇᐃᖅᑐᐃᕕᐅᒐᐃᒻᒪᑕ ᓂᕈᐊᕐᕕᒋᓯᒪᔭᖏᓐᓂᒃ 

ᐊᒻᒪᓗᑦᑕᐅᖅ ᐊᑐᓪᓚᕆᑦᑐᐊᓗᓐᓂᒃ ᐃᓕᓴᕕᓐᓂ ᐋᓐᓂᐊᕕᓐᓂᓗ ᑕᐃᒪᐃᑦᑐᖃᓕᖅᑎᓪᓗᒍ ᑐᓴᕆᐊᖃᕐᖓᑕ. 

ᒪᓕᒐᓕᐅᖅᑎᐅᖃᑎᒐ ᓇᑦᓯᓕᒻᒥᑦᑕᐅᖅ, ᑕᓗᕐᔪᐊᕐᒥ ᐊᑯᓂᐊᓗᒃ ᒪᑐᓯᒪᓂᕋᐃᓚᐅᕐᒥᒻᒪᑦ ᑯᕕᔪᖃᖅᑐᒥᓂᐅᒻᒪᒡᒎᖅ 

ᐱᔾᔪᑕᐅᓪᓗᓂ. 

 

ᑕᐃᒪᐃᑦᑐᑲᓐᓂᕐᓂᒃ ᐅᖅᓱᐊᓗᒻᒧᑦ ᑯᕕᕕᒥᓂᐅᔪᓂᒃ ᑲᒪᔪᖃᓛᕆᕚ ᑭᕙᓪᓕᕐᒥ, ᕿᑎᕐᒥᐅᓐᓂᓗ 

ᐃᖅᑲᖅᑐᐃᔨᒃᑯᓐᓄᑦ ᓱᖁᔭᐅᖅᑳᓚᐅᙱᓪᓗᓯ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇᖅ, (ᑐᓵᔨᑎᒎᓕᖅᑐᖅ) ᐅᖃᖅᑏ. ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ ᐊᐱᖅᓱᕐᖓᑦ 

ᑕᐃᒫᒃ. ᐄ. ᐃᓕᓐᓂᐊᖅᑐᓕᕆᔨᒃᑯᑦ ᑯᕕᔪᒥᓂᕐᓂᒃ ᐊᒻᒪ ᑕᐃᒪᐃᑦᑐᓂᒃ ᐱᓕᕆᐊᖃᓲᖑᔪᐃᑦ. ᑕᓗᕐᔪᐊᕐᓕ ᐱᓪᓗᒍ, 

ᓄᓇᖓᑦ ᐊᐅᔅᓯᐊᕆᒃᑲᓐᓂᑲᓚᐅᕋᑦᑎᒍ. ᖃᓗᕋᖅᑕᐅᒍᓐᓇᓛᕐᖓᑦ ᓱᕈᖅᓯᒪᔪᑦ ᐃᓕᓴᕕᐅᑉ ᓴᓂᐊᓃᑦᑐᖅ 

ᑯᕕᕕᐅᓯᒪᔪᖅ. ᑕᐃᒫᒃ ᐱᓕᕆᐊᕆᕙᒃᑲᑦᑎᒍᑦ ᑯᕕᕕᐅᓯᒪᔪᓕᒫᑦ. 

 

ᐱᓕᕆᐊᖑᑎᑦᑐᑎᒍᑦ ᐊᕐᕌᓂᐅᓚᐅᖅᑐᕐᓗ ᐃᓱᒫᓗᒋᔭᐅᔪᓂᑦᑕᐅᖅ ᐱᓕᕆᐊᖃᖅᐸᓚᐅᕐᒥᔪᒍᑦ ᐅᖅᓱᐊᓗᓐᓂᒃ 

ᑯᕕᕕᐅᓯᒪᔪᓂᒃ. ᐱᒻᒪᕆᐊᓘᑎᑦᑐᑎᒍᑦ ᑲᒪᒋᓲᕆᒐᑦᑎᒍᑦ. ᑕᐃᒫᒃ ᓴᓗᒻᒪᓴᖅᑕᐅᓂᐊᕋᓗᐊᕐᒪᖔᑕ 

ᖃᐅᔨᒪᒐᓱᐊᓲᖑᔪᒍᑦ. ᑕᒪᑯᐊᓕ ᐃᖅᑲᖅᑐᐃᔨᒃᑯᓐᓄᑦ ᓴᓗᒻᒪᓴᖅᑕᐅᖁᔭᐃᑦ ᑯᕕᕕᒥᓃᖅ ᐊᐅᔭᖅ ᑲᒪᒋᔭᐅᓂᐊᖅᑐᑦ. 

ᐊᒻᒪᓗ ᑮᓇᐅᔭᓂᒃ ᓈᒻᒪᑦᑐᓂᒃ ᐃᓕᓯᕕᒋᓂᐊᖅᑕᕗᑦ ᐱᓕᕆᐊᖑᑦᑎᐊᕈᓐᓇᖁᓪᓗᒋᑦ ᓄᓇ 

ᓴᓗᒻᒪᓴᖅᑕᐅᑦᑎᐊᕐᓂᐊᕐᖓᑦ ᐅᖅᓱᐊᓗᐃᓪᓗ ᑯᕕᔪᒥᓃᑦ ᐅᖅᓱᐊᓗᖃᐅᑎᖏᓪᓗ ᕿᕐᓛᖅᑐᒥᓃᑦ ᐊᓯᔾᔨᖅᑕᐅᓗᑎᒃ. 

(ᑐᓵᔨᑎᒎᕈᓐᓃᖅᑐᖅ) ᖁᐊᓇᖅ, (ᑐᓵᔨᑎᒎᓕᖅᑐᖅ) ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐊᐃᕕᓕᒃ ᒪᓕᒐᓕᐅᖅᑎᖓᑦ, ᒥᔅᑕ ᒪᓕᑭ. 

 

 

 

 



ᐱᖓᑦᓯᖅ, ᒪᐃ 31, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  23 

 

 

 

ᐊᐱᖅᑯᑦ 492 - 6(2): ᐳᔫᖃᑦᑕᖅᑐᒧᑦ ᓯᖓᖅᓯᓯᒪᓇᓲᑎᑦ (ᒪᓕᑭ) 

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒃᑯᑦ ᑭᒡᒐᖅᑐᖅᑕᒃᑲ ᓇᐅᔮᕐᒥᐅᑦ ᓴᓪᓕᕐᒥᐅᓪᓗ. ᐅᖃᖅᑎᑦᑎᔩ, 

ᐊᐱᖅᓲᑎᖃᕐᓂᐊᖅᑐᖓ ᐃᑉᐸᒃᓴᖅ ᐊᐱᖅᓲᑎᒋᓚᐅᖅᑕᕐᒪ ᑲᔪᓯᓗᒍ ᑖᓐᓇ ᐊᖅᑯᑎ ᐳᐃᒍᖃᑦᑕᕐᓂᖏᓐᓄᑦ.  

 

(ᑐᓵᔨᑎᒎᓕᖅᑐᖅ) ᒥᓂᔅᑕ ᑕᐃᒪ ᖃᐅᔨᒪᒻᒪᑦ ᕼᐋᒻᒪᓚᐃᑦ ᑲᑐᔾᔨᖃᑎᖐᖓᑦ ᐱᖁᔨᕗᖔᕈᑎᒥᒃ ᑲᔪᓯᑎᑦᑎᔪᒻᒪᑕ 

2022-ᒥ ᐊᕐᕌᒍᑕᒫᖅᓯᐅᒻᒥᒃ ᑲᑎᒪᔾᔪᑎᖃᖅᑎᓪᓗᒋᑦ ᑖᔅᓱᒥᖓ ᐳᔫᕐᓂᐅᖃᑦᑕᖅᑐᓂᒃ ᓯᐅᕋᕐᒥᒃ. ᑖᓐᓇ 

ᐱᖁᔨᕗᖔᕈᑎ ᒐᕙᒪᒃᑯᓐᓂᒃ ᐅᖃᐅᔾᔨᓚᐅᖅᑐᐃᑦ ᑮᓇᐅᔭᓂᒃ ᐃᓕᐅᖅᑲᐃᖁᔨᓪᓗᑎᒃ ᓄᓇᕗᓕᒫᕐᒥ ᐳᔫᖅᑐᓄᑦ 

ᑲᒪᖃᑦᑕᖁᔨᓪᓗᑎᒃ, ᓯᐅᕋᕐᒥᒃ ᐳᔫᖅᑐᓄᑦ.  

ᐃᑲᔪᓪᓚᕆᒃᑲᔭᕐᖓᑦ ᑕᒪᓐᓇ ᓇᐅᔮᕐᒥ ᓴᓪᓖᓂᓪᓗ.  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᖃᓄᐃᓕᐅᕋᓱᒻᒪᖔᖅ ᑕᐃᓐᓇ ᐱᖁᔨᕗᖔᕈᑎᓕᐊᖑᓯᒪᔪᖅ ᐱᓪᓗᒍ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᒋᔭᐅᔪᖅ ᓄᓇᓕᓐᓂ ᒐᕙᒪᒃᑯᓐᓂᑦ ᐱᔨᑦᑎᕋᖅᑎᑯᓐᓄᑦ, ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃᑲᓐᓂᖅᑲᕋ ᒪᓕᒐᓕᐅᖅᑎ 

ᐊᐱᖅᓱᑲᓐᓂᕐᖓᑦ ᐊᐱᖅᓱᑲᓐᓂᕐᖓᑦ ᑕᐃᒪᐃᑦᑐᓂᒃ. ᓇᓗᓇᐃᖅᓯᑎᐊᒃᑲᓐᓂᕈᓐᓇᕐᓂᐊᕋᒪ ᐃᑉᐸᒃᓴᖅ 

ᐊᐱᖅᓱᓚᐅᕐᒥᒻᒫᖓᑦᑕᐅᖅ ᐅᖃᐅᓯᖃᖅᑐᓂ ᑖᔅᓱᒥᖓ. 

 

ᓄᓇᕗᓕᒫᕐᒥ ᓯᐅᕋᕐᒥᒃ ᐳᔫᖃᑦᑕᖅᑐᓄᑦ ᑲᒪᔾᔪᑎᖃᕐᒪᖔᑕ. ᑕᐃᒪᐃᑦᑐᖃᙱᑦᑐᖅ ᒫᓐᓇ. ᓄᓇᕗᒻᒥ ᕼᐋᒻᒪᓚᐃᑦ 

ᑲᑐᓂᔾᔨᖃᑎᒌᖏᑦ ᐱᓕᕆᖃᑎᒋᓪᓗᑎᒍᑦ ᐊᑖᒍᑦ ᑭᓱᐃᓐᓇ ᑕᐃᒎᓯᖓ, ᐃᓛᒃ ᒫᓐᓇ. ᑮᓇᐅᔭᐃᑦ ᑮᓇᐅᔭᓄᑦ  

ᐊᖏᖅᑕᐅᒍᓐᓇᖏᒻᒪᑦ ᒐᕙᒪᑐᖃᒃᑯᓐᓂᑦ ᑮᓇᐅᔭᖅᑖᖑᕙᑦᑐᓂᒃ ᐊᐅᓚᑉᐸᑦᑕᕗᑦ ᐅᕙᒍᑦ ᐱᓕᕆᕕᖓᑎᒍᑦ ᐊᒻᒪ 

ᒫᓐᓇ ᐅᖃᖅᓯᒪᓂᖃᖅᑐᒍᑦ ᓯᐅᕋᕐᒥᒃ ᐳᔫᖃᑦᑕᕐᓂᖅ ᑮᓇᐅᔭᖃᖅᑎᑕᐅᔪᓐᓇᕐᖓᑦ ᕼᐊᒻᒪᓚᐃᑦ 

ᑮᓇᐅᔭᖅᑖᕆᕙᑦᑕᖏᑎᒍᑦ ᐊᕐᕌᒍᑕᒫᑦ ᐊᑐᕈᒫᕐᓂᐊᖅᑐᖁᑎᖏᑦ ᐊᑐᖅᑕᐅᓪᓗᑎᒃ ᓈᒻᒪᑦᑐᒋᒐᑦᑎᒍ ᕼᐊᒻᒪᓚᒃᑯᓐᓄᑦ 

ᐱᔭᐅᕙᑦᑐᑦ. ᓯᐅᕋᕐᒥᒃ ᐳᔫᖃᑦᑕᕐᓂᖅ ᑖᓐᓇ ᐃᓱᒫᓗᓇᖅᑐᓂ ᓴᖅᑭᖃᑦᑕᓲᖑᒻᒪᑦ ᐊᐅᔭᒃᑯᑦ ᐱᓗᐊᖅᑐᒥᒃ. 

ᐃᖅᑲᓇᐃᔭᖃᑎᖃᖃᑦᑕᓂᐊᖅᑐᒍᓂᓛᒃ ᐊᔾᔨᒌᙱᑦᑐᓂᒃ ᐋᖅᑭᒍᑎᔅᓴᖅᓯᐅᕈᑎᒋᓗᑎᒍ ᓄᓇᕗᒻᒥ ᐃᑲᔪᕋᓱᓪᓗᑎᒍ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ ᐅᖃᖅᑎᑦᑎᔨ. ᐄᓛᒃ ᑖᓐᓇ ᖃᖓᑲᓪᓚᒃ ᓴᖅᑭᑕᐅᖃᑦᑕᓕᓚᐅᖅᑐᖅ ᐳᔪᖅ ᒐᕙᒪᓪᓘᓐᓃᑦ 

ᓴᖅᑭᑕᑦ, ᓄᓇᕗᑦ ᒐᕙᒪᒃᑯᑦ ᓴᖅᑭᓚᐅᙱᑎᓪᓗᒍ ᓴᖅᑭᑕᐅᖃᑦᑕᖅᑐᒃᓴᐅᓚᐅᖅᑐᖅ ᓱᓕ ᒫᓐᓇᒧᑦ 2023-ᖑᓕᖅᑐᖅ 

ᓱᓕ ᑕᐅᑐᒃᑕᕗᑦ ᐊᒻᒪ ᓴᖅᑭᑕᐅᖃᑦᑕᖅᑎᓪᓗᒍ ᒐᕙᒪᒃᑯᑦ ᑮᓇᐅᔭᖁᑎᖃᖅᑎᓪᓗᒋᑦ ᖄᖏᕐᓂᑯᓕᐅᕈᑎᓂᒃ 

ᖃᓄᐃᒻᒪᓪᓕᑭᐊᖅ ᑖᒃᑯᐊ ᑖᒃᓱᒧᖓ ᑐᕌᖓᔪᒥᒃ ᓴᖅᑭᑦᑎᓯᒪᙱᓚᑦ ᐊᒥᓱᐃᖅᑐᖅᑕᐅᓪᓗᓂ ᓴᖅᑭᑕᐅᓕᖅᑎᓪᓗᒍ 

ᑕᐃᑲᓂ ᖄᖏᖅᑐᓂᒃ ᒪᓕᒐᓕᐅᖅᑎᐅᖃᑦᑕᓚᐅᖅᑐᓂᒃ. ᖁᔭᓐᓇᒦᒃ, ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓄᓇᓕᓐᓂ ᒐᕙᒪᒃᑯᓐᓂᑦ ᐱᔨᑦᑎᖅᑎᒃᑯᓐᓄᑦ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᑖᓐᓇᖃᐃ ᑮᓇᐅᔭᓂᒃ ᐊᒥᐊᒃᑯᓂᒃ ᑐᓴᐅᒪᙱᓐᓇᒪ 

ᐅᖃᐅᓯᕆᒋᐊᒃᑲᓐᓂᕈᓐᓇᖅᐸᒍ, ᑭᓯᐊᓂ ᐅᖃᖅᑏ ᑕᒪᒃᑯᐊ ᑮᓇᐅᔭᐃᑦ ᓄᓇᓕᓐᓂ ᒐᕙᒪᒃᑯᑦ ᐱᔨᑦᓯᖅᑎᓂᒃ 

ᕼᐊᒻᒪᓚᒃᑯᓐᓄᑦ ᑐᓂᔭᐅᖃᑦᑕᖅᑎᓪᓗᒋᑦ ᐃᓚᖏᑦ ᑐᒃᓯᕋᐅᑎᑎᒎᖓᔪᑦ ᐃᓚᖏᑦ ᑐᓂᔭᐅᑐᐃᓐᓇᖅᐸᒃᑎᓪᓗᒋᑦ 

ᑕᒪᓐᓇ ᐊᒥᐊᒃᑯᓂᒃ ᖄᖏᐅᑎᒍᑎᕕᓂᐅᓂᑯᓂᓪᓘᓐᓃᑦ ᖃᓄᖅᑑᖃᑎᒌᓐᓇᕋᓱᐊᖅᑕᕗᑦ ᕼᐊᒻᒪᓚᒃᑯᑦ 

ᕼᐊᒻᒪᓚᓕᕆᔩᑦ ᑕᒪᓐᓇ ᑮᓇᐅᔭᖃᖅᑎᑕᐅᒋᐊᖃᖅᐸᑕ ᒐᕙᒪᑐᖃᒃᑯᓐᓄᓪᓘᓐᓃᑦ ᕿᓂᕈᑎᒋᒐᓱᐊᕈᓐᓇᕐᒥᔭᕗᑦ 

ᑕᐃᑰᓇ ᐊᖅᑯᑎᒋᔭᐅᒍᓐᓇᖅᐸᑕ ᐅᖃᖅᑏ, ᕿᒥᕐᕈᒋᐊᕐᓂᐊᖅᐸᕗᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᐹ ᐃᓚᒋᐊᕈᑎᓄᒃ ᑭᖑᓪᓕᖅᐹᕆᓗᒍ, ᒥᔅᑕ ᒪᓕᑭ. 



ᐱᖓᑦᓯᖅ, ᒪᐃ 31, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  24 

 

 

 

 

ᒪᓕᑭ: ᖁᔭᓐᓇᒦᒃ, ᐅᖃᖅᑏ. ᑐᑭᓯᔪᒪᔭᕋ ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ ᓴᖅᑭᑎᑦᑎᑎᓪᓗᒍ ᖄᖏᕐᓂᑯᓕᐅᕈᑎᓂᒃ 

ᐅᖃᓚᐅᖅᓯᒪᖕᒪᑦ ᑕᐃᑲᓂ ᑮᓇᐅᔭᖅᑕᖃᕈᓐᓇᖅᑰᖅᑐᖅ. (ᑐᓵᔨᑎᒎᓕᖅᑐᖅ) ᐃᑉᐸᑦᓴᖅ ᐊᐱᖅᓱᕐᓇᐅᑎᓪᓗᒍ 

ᐅᔾᔨᕆᓚᐅᕋᒃᑯᑦ ᒐᕙᒪᒃᑯᑦ ᐊᓪᓚᑦᓯᕋᑖᓚᐅᕐᒪᑕ ᐊᕙᑎᓕᕆᓂᕐᒧᑦ ᐊᑐᐊᕋᑦᓴᓂᒃ ᑕᒪᒃᑯᐊ ᐳᔪᕐᓘᕙᑦᑐᑦ ᐊᖅᑯᑎᓐᓂ 

ᐱᓪᓗᒍ 2014-ᒥᑦ ᐱᔪᑦ.  

 

ᒥᓂᔅᑕ ᑭᐅᑦᓯᐊᕈᓐᓇᖅᐹ ᐅᓪᓗᒥ ᖃᖓ ᑖᒃᑯᐊ ᑎᑎᕋᖅᓯᒪᔪᑦ ᓄᑖᙳᕆᐊᖅᑕᐅᒐᔭᕐᒪᖔᑕ ᑕᒪᓐᓇ 

ᐱᕚᓪᓕᕈᑎᑦᓴᐅᒍᓐᓇᖅᑐᓄᑦ ᐳᔪᕐᓗᖃᑦᑕᖅᑐᑦ ᐱᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᓕᓐᓂ ᒐᕙᒪᒃᑯᓐᓄᑦ ᐱᔨᑦᓯᖅᑎᒃᑯᓐᓄᑦ ᒥᓂᔅᑕ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ ᑖᓐᓇ ᑎᑎᖅᑲᖅ ᓴᖅᑭᑕᐅᓚᐅᖅᓯᒪᔪᒥᓂᖅ 

ᐊᒻᒪᓗ ᓄᑖᕈᖅᑎᑕᐅᒋᐊᖃᖅᑎᓪᓗᒍ ᓇᒦᓕᕐᒪᖔᖅ ᖃᐅᔨᒪᓪᓚᕆᙱᒃᑲᓗᐊᖅᑐᖓ ᑭᓯᐊᓂ ᐅᖃᖅᑏ 

ᐅᖃᒃᑲᓐᓂᕐᓗᖓ ᑖᓐᓇ ᑖᒃᑯᐊ ᕼᐊᒻᒪᓚᐃᑦ ᐊᖅᑯᑎᒥᓂᒃ ᐊᑐᖅᐸᒻᒪᑕ ᑕᒪᒃᑯᐊ ᐳᔫᔾᔭᐃᒃᑯᑎᓂᒃ ᐃᒻᒪᖄ 

ᑕᐃᒍᕐᓗᒍ ᖃᓪᓗᓈᑎᑐᑦ ᐊᑎᓕᒃ ᑳᓯᐊᒻ ᑯᓗᐊᕋᐃᑦ/calcium chloride.  

 

ᐊᒻᒪᓗ ᑖᓐᓇ ᐋᖅᑭᑦᑕᐅᒋᐊᖃᖅᑐᑎᒃ ᑕᒪᐅᖓ ᐊᖅᑯᑎᒧᑦ ᑭᓯᐊᓂ ᐊᑯᓚᐃᑦᑐᒃᑯᑦᑕᐅᖅ ᑕᒪᓐᓇ 

ᐱᓕᕆᐊᕆᔭᐅᒋᐊᖃᖅᑎᓪᓗᒍ ᕼᐊᒻᒪᓚᓕᕆᔩᑦ ᐊᒻᒪᓗ ᑖᒃᑯᐊ ᓄᓇᓕᓐᓂ ᐱᓕᒻᒪᓴᕐᓂᕐᒧᑦ ᑲᑐᔾᔨᖃᑎᒌᖏᑦ 

ᐃᑲᔪᖅᑎᒋᓪᓗᑎᒃ ᑕᒪᓐᓇ ᑕᐃᓐᓇᓗ ᐃᓕᓐᓂᐊᕈᑎ ᖃᓄᖅ ᑐᑭᓯᐅᒪᔾᔪᑎᓂᒃ ᐃᓛᒃ ᑎᑎᖅᑲᖅ 

ᓄᑖᕈᕆᐊᖅᑕᐅᒋᐊᖃᕐᓂᖓ ᑐᑭᓯᓇᖅᓯᑉᐸᑦ ᒪᓕᒐᓕᐅᖅᑎᐅᖃᑎᒃᑲ ᑐᓴᖅᑎᑦᓱᒫᖅᐸᒃᑲ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᓇᑦᓯᓕᖕᒧᑦ, ᒥᔅᑕ ᖂᑭᐊᖅ. 

 

ᐊᐱᖅᑯᑦ 493 - 6(2): ᐃᑲᔫᑎᒃᓴᑦ ᐃᓐᓇᖁᑎᑦᑎᓐᓄᑦ (ᖂᑭᐊᖅ) 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔨ. ᐅᖃᖅᑎᑦᑎᔩ, ᐊᐱᖅᓱᕈᒪᓪᓗᒍ ᒥᓂᔅᑕᐅᔪᖅ ᐃᓐᓇᕐᓄᑦ.  

 

ᐅᖃᖅᑎᑦᑎᔩ, ᐃᓚᖏᑦ ᓂᕈᐊᖅᑎᖁᑎᒋᔭᒃᑲ ᐃᓐᓇᐅᑎᐅᔪᑦ ᖃᐃᖃᑦᑕᖅᓯᒪᓕᕐᒪᑕ ᐃᑲᔪᖅᑕᐅᔪᒪᓪᓗᑎᒃ ᑕᒪᒃᑯᐊ 

ᐋᖓᔮᖅᐸᑦᑐᑦ ᐱᑦᓯᐊᖅᐸᖏᑦᑐᓪᓗ ᐃᓪᓗᒥᐅᖃᑎᒋᕙᑦᑕᖏᑦ.  

 

ᐅᖃᖅᑎᑦᑎᔩ, ᖁᓚᙱᓚᖓ ᑲᑎᒪᔨᐅᖃᑎᒃᑲ ᐊᔾᔨᒐᓚᖓᓂᑦᑕᐅᖅ ᑲᒪᒋᐊᖃᖃᑦᑕᖅᓯᒪᒻᒪᑕ ᐃᓱᒫᓘᑎᓂᒃ. 

ᐅᖃᖅᑎᑦᑎᔩ, ᐃᓐᓇᕐᓂᒃ ᐱᑦᓯᐊᖃᑦᑕᖏᓐᓂᖅ ᐊᑲᐅᙱᑦᑐᒻᒪᕆᐅᒻᒪᑦ ᐊᑲᐃᓪᓕᐅᕈᑕᐅᓪᓗᓂ ᓄᓇᕗᒻᒥ.  

 

ᐅᖃᖅᑎᑦᑎᔩ, ᓈᓚᑦᑐᑦ ᐱᓪᓗᒋᑦ ᐊᒻᒪᓗ ᐅᕙᓐᓄᑦ ᑭᐅᔾᔪᑎᑦᓴᓐᓄᑦ ᓄᓇᓕᖁᑎᓐᓂ ᒥᓂᔅᑕᐅᔪᖅ 

ᑐᓴᖅᑎᑦᑎᔪᓐᓇᖅᐹ ᑐᑭᒧᐊᕈᑎᑦᓴᒥᓪᓘᓐᓃᖃᐃ ᑭᑐᑦ ᐃᑲᔪᕈᑎᑦᓴᐅᒍᓐᓇᕐᒪᖔᑕ ᐃᓐᓇᐃᑦ ᐃᑲᔪᖅᑕᐅᖁᓪᓗᒋᑦ 

ᐃᓐᓇᐃᑦ ᐅᖃᐅᓯᕆᓵᖅᑕᒃᑲ ᐆᑦᑑᑎᒋᓗᒍ? ᖁᔭᓐᓇᒦᖅ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᓐᓇᕐᓄᑦ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖃᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᖅᐸᕋ ᒪᓕᒐᓕᐅᖅᑎ ᐊᐱᕆᒻᒪᖅ. 

ᐅᖃᖅᑎᑦᑎᔩ, ᒪᓕᒐᓕᐅᖅᑎ ᐊᐱᕆᒃᑲᓐᓂᕈᓐᓇᖅᐸ ᑐᑭᓯᐊᑦᑎᐊᕋᑖᙱᓐᓇᒃᑯ ᐅᖃᓱᖓᖅᑖ. ᖁᔭᓐᓇᒦᖅ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎ ᖂᑭᐊᖅ, ᐊᐱᖅᓱᒃᑲᓐᓂᕈᓐᓇᖅᐲᑦ ᒥᓂᔅᑕᒧᑦ. ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔨ. ᐅᖃᖅᑎᑦᑎᔩ, ᑕᒪᒃᑯᐊ ᓈᓚᑦᑐᖁᑎᕗᑦ ᐱᓪᓗᒋᑦ ᐊᒻᒪᓗ 

ᑭᐅᔾᔪᑎᑦᓴᒋᔪᓐᓇᖅᑕᓄᑦ ᓄᓇᖅᑲᑎᓐᓄᑦ ᒥᓂᔅᑕᐅᔪᖅ ᑐᓴᖅᑎᑦᑎᔪᓐᓇᖅᐹ ᑐᑭᒧᐊᕈᑎᑦᓴᖃᖅᐸᓘᕝᕙ ᑭᑐᑦ 



ᐱᖓᑦᓯᖅ, ᒪᐃ 31, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  25 

 

 

 

ᐃᑲᔪᖅᑐᐃᒍᑕᐅᔪᓐᓇᕐᒪᖔᑕ ᐃᓐᓇᐃᑦ ᐃᑲᔪᖅᑕᐅᔪᓐᓇᖁᓪᓗᒋᑦ ᖃᓄᐃᑦᑐᒦᑦᑐᑦ ᐅᖃᐅᓯᕆᓵᖅᑕᑐᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᓐᓇᕐᓄᑦ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖃᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᖅᐸᕋ ᒪᓕᒐᓕᐅᖅᑎ ᐊᐱᕆᒻᒪᑦ. 

ᑖᓐᓇᓕ ᐱᓕᕆᖃᑎᖃᖅᐸᓐᓂᖏᓛᒃ ᐃᓐᓇᕐᓂᒃ ᐊᔾᔨᒌᖏᒻᒪᑕ ᐱᓕᕆᐊᖑᕙᑦᑐᑦ ᐊᔾᔨᒌᙱᓐᓂᖏᑦ ᒐᕙᒪᒃᑯᑦ 

ᐱᓕᕆᕝᕕᖏᑦ. ᑖᒃᑯᐊ ᐃᓐᓇᐃᑦ ᐱᓪᓗᒋᓪᓕ ᓲᖑᓯᕙᓪᓕᐊᒃᑲᓐᓂᕈᒪᕙᕗᑦ ᐃᖅᑲᓇᐃᔮᖑᔭᕆᐊᓖᑦ ᐃᓐᓇᕐᓄᑦ 

ᒐᕙᒪᒃᑯᓐᓂ ᐃᓕᖅᑯᓯᓕᕆᔨᒃᑯᑦ ᐊᑖᓃᒻᒪᑦ ᒫᓐᓇ.  

 

ᑭᓯᐊᓂ ᐱᓕᕆᕝᕕᖃᓲᖑᒻᒥᔪᖅ ᐃᖅᑲᖅᑐᐃᔪᓕᕆᔨᒃᑯᑎᒍᑦ. ᑕᐃᒃᑯᐊ ᐃᖅᑲᑐᐃᔪᓕᕆᔨᒃᑯᑦ ᐱᓇᓱᓲᖑᒻᒪᑕ 

ᐱᔭᔅᓴᖃᐅᑦᓯᐊᕋᓗᐊᕐᒪᖔᑦ ᐃᓐᓇᕐᓄᑦ ᐊᒻᒪᓗ ᐃᑲᔪᖅᑕᐅᑦᑎᐊᕋᓗᐊᕐᒪᖔᑕ ᐃᓐᓇᐃᑦ. ᑖᒃᑯᐊᓕ ᐃᓐᓇᐃᑦ 

ᐱᓇᓱᕝᕕᒋᓂᐊᕐᓗᒋᑦ ᐃᖅᑲᑐᐃᔪᓕᕆᔨᒃᑯᑦ ᐱᓕᕆᐊᔅᓴᖃᐅᕐᒥᒻᒪᑕ ᐊᑕᐅᓯᐅᙱᑦᑐᓂᒃ ᑲᑎᒪᔨᐊᓛᓂᓪᓗ 

ᐃᑲᔪᖅᑐᐃᒐᓱᐊᖅᐸᑦᑐᓂᒃ ᐃᓐᓇᕐᓂᒃ ᓇᓃᒃᑯᑎᒃ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᓂᒃ ᐃᓚᒋᐊᕈᑦ, ᒥᔅᑕ ᖂᑭᐊᖅ.  

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔨ. ᐅᖃᖅᑎᑦᑎᔩ, ᖃᐅᔨᓯᒪᓪᓗᒍ ᒐᕙᒪᑐᖃᒃᑯᑦ ᓄᑖᖅ 

ᐱᓕᕆᐊᔅᓴᖓᑦ ᐃᓐᓇᕐᓄᑦ ᓂᐅ ᕼᕋᐃᔭᓐᔅ/new horizons $25,000-ᒥᒃ ᑮᓇᐅᔭᖃᖅᑎᑦᓯᕙᓐᓂᐊᕐᒪᑕ 12-ᓄᑦ 

ᐊᔾᔨᒌᙱᑦᑐᓄᑦ ᐱᓕᕆᐊᔅᓴᐅᔪᓐᓇᖅᑐᓄᑦ ᓄᓇᕗᒻᒥ ᐃᓐᓇᕐᓄᑦ. ᖁᕕᐊᓱᓪᓚᕆᑉᐳᖓ ᐃᓐᓇᕐᓄᑦ ᐃᓅᓱᑦᑐᓄᓪᓗ 

ᑕᓗᕐᔪᐊᕐᒥ ᑮᓇᐅᔭᖅᑖᖅᑎᑕᐅᓛᕐᒪᑕ ᖃᐅᔨᒪᓂᑐᖃᖏᑦ ᐃᓄᐃᑦ ᐱᓇᓱᒍᓯᖏᓪᓗ ᐃᓕᓐᓂᐊᖅᑕᐅᔪᓐᓇᖁᓪᓗᒋᑦ.  

 

ᒥᓂᔅᑕᐅᔪᖅ ᐅᓂᒃᑳᕈᓐᓇᖅᐸ ᒐᕙᒪᒃᑯᑦ ᐅᖃᖃᑎᖃᖅᐸᓐᓂᖓ -ᖃᖅᓯᒪᓂᖓ ᒐᕙᒪᑐᖃᒃᑯᓐᓂᒃ ᓂᐅ ᕼᕋᐃᔭᓐᔅ 

ᐃᓐᓇᕐᓄᑦ ᐱᓕᕆᐊᔅᓴᐅᔪᒥᒃ ᑕᒪᒃᑯᐊ ᐊᑭᓕᖅᓱᖅᑕᐅᖏᓪᓗᑎᒃ, ᐱᓇᓱᒍᓐᓇᕐᓗᑎᒃ ᐃᓐᓇᐃᑦ ᐊᒻᒪᓗ ᐃᓐᓇᐃᑦ 

ᖃᐅᔨᒪᑎᑦᓯᕙᓪᓕᐊᒍᓐᓇᕐᓗᑎᒃ ᐃᓐᓇᐃᑦ ᐱᓂᕐᓗᒃᑕᐅᕙᓐᓂᖏᓐᓂᒃ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᓐᓇᕐᓄᑦ, ᒥᔅ ᒍᕌᔅ. 

  

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖃᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ ᐊᐱᕆᒻᒪᑦ. ᐃᓐᓇᕐᓂᒃ 

ᐱᓂᕐᓗᒃᑐᖃᖃᑦᑕᕈᓂ ᐱᕋᔭᓐᓂᐅᒻᒪᑦ ᖃᐅᔨᒪᔪᖅᑕᖃᖅᐸᑦ ᐃᒪᐃᑦᑐᖃᖅᐸᒋᐊᖓᓂᒃ ᐅᖃᐅᓯᐅᖃᑦᑕᑐᔅᓴᐅᔪᑦ 

ᐸᓖᓯᒃᑯᓐᓄᑦ ᖃᐅᔨᒋᐊᖅᑕᐅᕙᓐᓂᐊᕐᒪᑕ ᐃᑲᔪᖅᑕᐅᖁᓪᓗᒋᑦ ᐃᓐᓇᐃᑦ ᖃᓄᑐᐃᓐᓇᖅ 

ᐋᓐᓂᖅᑕᐅᓂᐅᔭᕈᑎᓪᓘᓐᒦᓃᑦ ᑮᓇᐅᔭᑎᒍᑦ ᐅᕝᕙᓘᓐᓃᑦ ᖃᓄᕐᓘᓐᓃᑦ ᑕᐃᒃᑯᐊ ᑕᐃᒪᐃᑦᑕᐃᓕᒪᑎᑦᓯᒍᓐᓇᕐᓗᑎᒃ. 

ᒐᕙᒪᑐᖃᒃᑯᓂᓪᓕ ᐱᓕᕆᖃᑎᖃᕐᓂᕗᑦ ᓂᐅ ᕼᐅᕋᐃᔭᓐᔅ ᐃᓐᓇᕐᓅᖓᔪᖅ ᑕᖅᑭᒋᓚᐅᖅᑕᑎᓐᓂ ᐋᑐᕚᒦᑦᑎᓪᓗᑕ 

ᓄᓇᕗᑦ ᐅᓪᓗᖓᓐᓂ ᒪᓕᒐᓕᐅᕐᕕᔾᔪᐊᕐᒥ ᒥᓂᔅᑕᒥᒃ ᑲᑎᖃᑎᖃᕈᓐᓇᓚᐅᕋᒪ ᑖᓐᓇ ᓂᐅ ᓇᐅᕋᐃᔭᓐᔅ 

ᐃᓐᓇᕐᓅᖓᔪᖅ ᒥᔅ ᐅᕼᐊᕋ ᐅᖃᐅᓯᖃᖃᑎᒋᓚᐅᖅᑕᕗᑦ ᓄᓇᕗᒻᒥᐅᑕᑦ ᐃᑲᔪᖅᑕᐅᕙᓪᓕᐊᓂᖏᓐᓂᒃ ᑕᕝᕙᙵᑦ 

ᑮᓇᐅᔭᓂᒃ. ᐃᓱᒫᓘᑎᖃᕐᓂᕋᓚᐅᕋᒪ ᑮᓇᐅᔭᐃᑦ ᑕᐃᒃᑯᐊ ᐱᓪᓗᒋᑦ.  

 

ᓄᓇᕗᑦ ᐊᒥᓲᓗᐊᙱᒻᒪᑕ ᑮᓇᐅᔭᓕᐅᕋᓱᑦᑎᐅᖏᑦᑐᑦ ᐃᓐᓇᕐᓄᑦ ᐱᓇᓱᑉᐸᑦᑐᐃᑦ, ᑖᓐᓇ ᑮᓇᐅᔭᐃᑦ 

ᐃᓐᓇᕐᓅᖓᔪᑦ ᐱᔭᕐᓂᖅᑐᑯᓘᕙᑦᓴᐃᓐᓇᖏᒻᒪᑕ ᒐᕙᒪᑐᖃᒃᑯᓐᓄᑦ ᑕᕝᕙ ᐱᓇᓱᔅᓯᒪᕗᒍᑦ ᑕᒪᒃᑯᐊ ᐱᓕᕆᐊᔅᓴᑦ 

ᓲᕐᓗ ᓂᐅ ᕼᐅᕋᐃᔭᓐᔅ-ᑎᑐᑦ ᐊᑐᐃᓐᓇᐅᓂᖅᓴᐅᓕᖁᓪᓗᒋᑦ ᓄᓇᕗᒻᒥᐅᓄᑦ ᐊᑐᕈᓐᓇᕐᓗᑎᒍ ᓲᕐᓗ ᑭᑐᒧᑦ 

ᑐᑦᓯᕋᖅᑐᖃᑐᐃᓐᓇᕈᓂ ᐊᒡᒍᖅᑐᕈᓐᓇᕋᔭᖅᑕᑎᓐᓂᒃ ᓄᓇᓕᓕᒫᕗᑦ ᐃᑲᔪᕈᑎᑦᓴᖏᓐᓂᒃ ᐃᓚᐃᓐᓇᖏᐅᙱᑦᑐᖅ 

ᐱᔨᑦᓯᕋᐅᑎᐅᒍᓐᓇᖅᑐᐃᑦ ᐱᓕᕆᐊᔅᓴᐃᓪᓘᓐᓃᑦ ᐃᓐᓇᖅᑎᓐᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅᐹᕆᓗᒍ ᐊᐱᖅᑯᑏᑦ. ᒥᔅᑕ ᖂᑭᐊᖅ.  

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔨ. ᐅᖃᖅᑎᑦᑎᔩ, ᑕᒪᓐᓇ ᐃᓐᓇᕐᓂᒃ ᐱᓂᕐᓗᐸᓐᓂᖅ ᐱᓚᑦᑖᕌᓘᒻᒪᑦ 

ᐅᓄᓗᐊᖅᑐᓄᓪᓗ ᐊᒃᑐᖅᑕᐅᕙᒃᓱᑎᓪᓗ ᐃᓐᓇᐃᑦ. ᐅᖃᖅᑎᑦᑎᔩ, ᐃᓇᐃᑦ ᐊᒥᓱᑦ ᐃᓄᑑᔪᕆᓗᐊᖅᐸᒻᒪᑕ 

ᐱᒋᐊᓪᓚᕝᕕᖃᖅᑰᔨᙱᔅᓱᑎᒃ ᐊᑲᐃᓪᓕᐅᕈᑎᒋᕙᑦᑕᒥᓄᑦ. ᒥᓂᔅᑕ ᑖᓐᓇ ᐊᖏᕈᓐᓇᖅᐸᑦ ᒐᕙᒪᑐᖃᒃᑯᓐᓂᒃ 

ᐱᓕᕆᖃᑎᖃᕐᓂᐊᕐᓂᖏᓐᓂᒃ. ᐊᒻᒪᓗ ᓄᓇᕗᒻᒥ ᐊᕕᒃᑐᖅᓯᒪᔪᓂᓪᓗ ᐃᓄᐃᑦ ᑎᒥᖁᑎᖏᓐᓂᒃ ᑕᒪᒃᑯᐊ ᐃᓐᓇᕐᓂᒃ 

ᐱᓂᕐᓗᓐᓂᐅᕙᒃᑐᑦ ᐱᓪᓗᒋᑦ ᓄᖅᑲᖅᑎᑕᐅᔾᔫᒥᓕᖁᓪᓗᒋᓪᓗ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᓐᓇᕐᓄᑦ. ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖃᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᖅᐸᕋ ᒪᓕᒐᓕᐅᖅᑎ ᐊᐱᕆᒻᒪᑦ. ᐄ, 

ᐊᖏᕈᓐᓇᖅᐳᖓ ᑕᒪᓐᓇ ᐃᓐᓇᕐᓂᒃ ᐱᓂᕐᓗᑉᐸᓐᓂᖅ ᐅᖃᐅᓯᐅᔾᔫᒥᖃᑦᑕᖁᓪᓗᒍ ᐊᓪᓛᑦ 

ᐅᖃᐅᓯᕆᖃᑦᑕᖅᓯᒪᒻᒥᔭᕋ ᒐᕙᒪᑐᖃᒃᑯᑦ ᒥᓂᔅᑕᖓᓐᓄᑦ ᐊᑲᐅᓈᑐᐊᕌᖓᑦ ᓲᕐᓗ ᑲᑎᒪᖃᑎᒋᓪᓗᒍ. ᐊᒻᒪ 

ᒐᕙᒪᑐᖃᒃᑯᑦ ᑲᓇᑕᒥᓗ ᐊᕕᒃᑐᖅᓯᒪᓃᑦ ᑲᑎᒪᓂᖏᓐᓂᒃ ᑕᒪᓐᓇ ᐃᓚᒋᔭᐅᒍᓐᓇᑦᓯᐊᕐᒥᒻᒪᑦ ᐃᓐᓇᕐᓂᒃ 

ᐱᓂᕐᓗᓐᓂᐅᕙᑦᑐᖅ.  

 

ᐃᓐᓇᖅᐳᑦ ᐅᐱᒋᓪᓚᕆᑉᑲᑦᑎᒍ ᑕᒪᒃᑯᐊ ᐃᑉᐱᒋᖃᑦᑕᖅᐸᕗᑦ ᐊᒃᓱᕈᕐᓇᑐᒃᑰᐸᑦᑐᑦ ᐃᑲᔪᕈᒪᓪᓗᑎᒍᑦ ᐊᒻᒪᓗ 

ᑕᒪᒃᑯᐊ ᖃᓄᐃᔾᔪᑎᐅᕙᑦᑐᑦ ᓴᖅᑭᖅᑕᐅᕌᖓᑕ ᑲᒪᒋᔭᐅᑲᐅᑎᒋᔪᓐᓇᖅᐸᓪᓗᑎᒃ ᐅᖃᖅᑲᐅᒐᒪ ᑭᓇᑐᐃᓐᓇᑦᑎᐊᒥᒃ 

ᖃᐅᔨᒪᔪᖅᑕᖃᕈᓂ ᖃᓄᐃᑕᐅᔪᒥᒃ ᐸᓖᓯᒃᑯᑦ ᑐᓴᖅᑎᑕᐅᒋᐊᖃᑦᑕᕐᓗᑎᒃ. ᐅᖃᐅᑎᓗᒋᑦ ᓇᐅᒃᑯᑦ 

ᐃᑲᔪᖅᑕᐅᔪᔅᓴᐅᑕᐅᒻᒪᖔᑕ ᐃᓐᓇᐅᔪᖅ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐊᒥᑦᑐᕐᒧᑦ. ᒥᔅᑕ ᖃᐃᕐᓂᖅ.  

 

ᐊᐱᖅᑯᑦ 494 - 6(2): ᑕᕆᐅᕐᒥ ᐱᖁᑎᕐᔪᐊᓄᑦ (ᖃᐃᕐᓂᖅ) 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᖅ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᐊᐱᖅᑯᑎᖃᕐᓂᐊᖅᑐᖓ ᐱᕙᓪᓕᐊᔪᓕᕆᓂᕐᒥᒃ 

ᐃᖏᕐᕋᔪᓕᕆᓂᕐᒧᑦ ᒥᓂᔅᑖᓄᑦ. ᒥᓂᔅᑕ ᐃᖅᑲᐅᒪᔪᔅᓴᐅᕗᖅ ᐅᖃᖅᑎᑦᑎᔩ, ᐃᓪᓗᒨᖅᓯᔪᒐᒪ ᐸᐃᑉᐹᑦ ᐊᔾᔨᖏᓐᓂᒃ 

ᑐᓚᑦᑕᕐᕕᓕᕆᓂᕐᒧᑦ ᖃᐅᔨᓴᕐᓂᐅᓯᒪᔪᒥᒃ ᓴᓂᕋᔭᒻᒥ. ᐅᖃᖅᑎᑦᑎᔩ, ᐅᐱᒋᕙᒃᑲ ᑖᒃᑯᐊ ᒪᐃᔭᖓᑦ ᑲᑎᒪᔨᖏᓪᓗ 

ᑕᒪᑐᒪᙵᑦ ᑐᕌᒐᖃᕋᓱᔅᓯᒪᓂᖏᑦ ᓄᑖᒥᒃ ᑐᓚᑦᑕᕐᕕᑦᑖᕈᒪᓂᖓᑦ.  

 

ᐅᖃᖅᑎᑦᑎᔩ, ᖃᐅᔨᓴᕐᓂᖅ ᓇᓗᓇᐃᖅᓯᒍᑎᐅᓯᒪᒻᒪᑦ ᐃᑲᔪᕈᑎᒻᒪᕆᐅᒍᓐᓇᖅᑐᓂᒃ ᑖᓐᓇ ᑐᓚᑦᑕᕐᕕᐊᓛᖅ 

ᐊᑑᑎᖃᕋᔭᕐᓂᖓᓂᒃ ᓄᓇᓕᒻᒧᑦ ᓲᕐᓗ ᑕᒪᒃᑯᐊ ᑮᓇᐅᔭᓕᐅᕈᑎᑦᓴᐅᒍᓐᓇᖅᑐᑦ ᐃᖃᓗᓕᕆᓂᕐᒥᒃ 

ᐊᑐᐃᓐᓇᖃᑦᓯᐊᕈᓐᓇᓂᐊᕐᒪᑕ ᑐᓚᑦᑕᕐᕕᒃᓴᒥᒃ ᓄᓈᕐᕕᒃᓴᒥᒃ.  

 

ᒥᓂᔅᑕᐅᔪᖅ ᐅᓂᒃᑳᕈᓐᓇᖅᐸ ᖃᓄᖅ ᐱᓇᓱᐊᖃᑎᖃᕐᒪᖔᑕ ᐱᓕᕆᖃᑎᖃᕐᒪᖔᑕᓗ ᓴᓂᕋᔭᒻᒥᐅᑦ 

ᕼᐊᒻᒪᓚᒃᑯᖏᓐᓂᒃ ᓄᑖᒥᒃ ᑐᓚᑦᑕᕐᕕᑦᓴᖅᑖᖅᐸᓪᓕᐊᓂᕐᒧᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᑦ, ᒥᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᓴᓂᕋᔭᐅᑉ ᕼᐊᒻᓚᒃᑯᖏᑦ ᖁᔭᒋᕙᒃᑲ 

ᑖᔅᓱᒥᖓ ᓴᖅᑭᑦᑎᓚᐅᕐᒪᑕ ᐊᒻᒪᓗ ᐱᓕᕆᔪᒪᓯᒪᔭᖏᓐᓂᒃ.  

 

ᑖᓐᓇᓗ ᖃᓄᖅ ᐊᑭᖃᖅᑎᒋᒐᔭᕐᒪᒃᑭᐊᖅ ᖃᐅᔨᓴᖅᑕᐅᑎᓪᓗᒍ, ᑕᐃᒪᓐᓇᐃᑎᓪᓗᒍ ᑖᒃᑯᐊ 

ᖃᓄᖅᑑᖃᑎᒋᓇᓱᓐᓂᐊᖅᑕᕗᑦ, ᑕᒪᒃᑯᓂᖓ ᓴᖅᑭᒋᐊᖃᓪᓚᖅᑖᖅᑐᓃᓛᒃ ᑐᓚᑦᑕᕕᓐᓂ ᓄᓇᕘᓕᒫᒥ, ᑖᒃᑯᐊ 

ᐱᖃᓯᐅᑎᒍᓐᓇᕐᓂᐊᖅᓱᑎᒍ. ᐊᔾᔨᒌᖏᑦᑐᓂᒃ ᑮᓇᐅᔭᓂᒃ ᑐᒃᓯᕋᐅᑎᓂᒃ ᓴᖅᑭᕐᕕᐅᖃᑦᑕᕋᑦᑕ ᒐᕙᒪᑐᖃᒃᑯᓐᓂᒃ, 

ᑕᐃᑰᓈᖅᑎᒐᔭᖅᓱᑎᒍ.  

 

ᑕᐃᒪᓐᓇᐃᑎᓪᓗᒍ, ᑖᓐᓇ ᐃᓚᒋᔭᐅᓕᑦᑎᐊᕐᓂᐊᕐᒪᑦ ᑖᒃᑯᓂᖓ ᑐᓚᑦᑕᕐᕕᑦᓴᐅᔪᓂᒃ ᓄᓇᕘᓕᒫᒧᑦ ᑐᕌᖓᔪᓂᒃ 

ᐱᓇᓱᒃᑎᓪᓗᑕ, ᑮᓇᐅᔭᓂᒃ ᓴᖅᑭᕝᕕᐅᒐᐃᒍᑦᑕ ᑖᒃᑯᓂᖓ ᒐᕙᒪᑐᖃᒃᑯᓐᓂᒃ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎᖕᓄᑦ, ᒥᔅᑐ ᖃᐃᕐᓂᖅ. 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᒐᕙᒪᑐᖃᒃᑯᑦ ᑮᓇᐅᔭᖏᑦ ᐃᓱᒪᒋᓪᓗᒋᑦ ᐅᖃᕈᒪᕗᖓ, 

ᒐᕙᒪᕗᑦ ᐱᓕᕆᐊᒃᓴᖓᓂᒃ ᐊᒥᓱᓂᒃ ᑮᓇᐅᔭᓕᐅᕈᑎᑦᓴᐅᒍᓐᓇᖅᑐᓂᒃ, ᓲᕐᓗ ᑐᙳᑐᒥᒃ ᐅᖃᖅᐸᑦᑕᕗᑦ, 

ᐃᖃᓗᓕᕆᓂᕐᒥ. 

 

ᒥᓂᔅᑐ ᖃᐅᔨᒪᒻᒪᑦ, ᐅᖃᓵᕐᒪᑦ ᒐᕙᒪᑐᖃᒃᑯᑦ ᑲᓇᑕᒥ ᐊᖅᑯᑎᐅᕙᑦᑐᓄᑦ ᑮᓇᐅᔭᑖᖑᓚᐅᖅᑐᓂᒃ, ᓴᓇᓂᒃᓴᖓᑕ 

ᖃᓄᐃᓕᖓᓂᑦᓴᖓ, ᓲᕐᓗ ᖃᐅᔨᓚᐅᕋᑦᑕ ᕿᑭᖅᑕᕐᔪᐊᖅ ᑐᓚᑦᑕᕐᕕᖓᓄᑦ $20-ᒥᓕᐊᓂᒃ 

ᐊᑭᖃᕈᒫᕐᓂᐊᖅᓯᒪᓐᓂᕐᒪᑦ. 

 

ᑖᒃᑯᐊ ᓄᑖᖑᕆᐊᖅᑕᐅᓂᐊᕈᓂ, ᑖᓐᓇ ᐱᓕᕆᐊᑦᓴᖁᑎᒋᔭᖓ ᒐᕙᒪᑐᖃᒃᑯᑦ. ᐊᒋᕈᓐᓇᖅᐸᑦ, ᑖᓐᓇ 

ᐃᓱᒪᒋᔭᐅᓛᖁᓪᓗᒍ ᓴᓂᒐᔭᖅ ᑐᓚᑦᑕᕐᕕᑦᓴᕋᓛᒧᑦ? ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᑦ ᒥᓂᔅᑐ, ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᑮᓇᐅᔭᖏᑦ 

ᓇᓗᓇᐃᖅᑕᐅᑎᓪᓗᒋᑦ ᑕᐃᓐᓇ ᑐᓚᑦᑕᕐᕕᕋᓛᖅ ᓂᓪᓕᐅᑎᒋᔭᐅᓚᐅᓯᒪᖏᑦᑐᖅ.  

 

ᑕᐃᒪᐃᑦᑐᐸᓗᓐᓂᑦ ᐱᑕᖃᓕᖅᐸᑦ ᐊᒃᓱᐊᓗᒃ ᐱᕚᓪᓕᐅᑎᒋᔪᓐᓇᕐᓂᐊᖅᑕᕗᑦ ᓄᓇᕗᒻᒥᐅᑎᒍᑦ. 

ᓱᓖᓛᒃ ᑕᐃᒃᑯᐊ ᐸᕐᓇᐅᑏᑦ ᑮᓇᐅᔭᖁᑎᖃᖅᑐᑦ. ᑕᐃᓐᓇ ᐃᖃᓗᓕᕆᓂᕐᒧᑦ ᒥᓂᔅᑕᕆᔭᐅᔪᖅ ᑲᓇᑕᐅᑉ 

ᒐᕙᒪᒃᑯᖏᓐᓂᒃ, ᐱᓕᕆᕕᖏᓪᓗ ᑕᖅᑲᐅᖓᖅᓯᓲᑦ ᑎᑎᖅᑲᓂᑦ ᓄᓇᓕᓐᓄᓪᓗ, ᐅᑭᐅᖅᑕᖅᑐᒥᐅᓄᓪᓗ ᐊᔾᔨᖏᓐᓂᒃ 

ᑐᓂᐅᖅᑲᐃᖃᑦᑕᖅᖢᓂ.  

 

ᐄ, ᑕᐃᒃᑯᐊ ᐱᕝᕕᒋᓇᓱᖃᑦᑕᖅᑕᕗᑦ ᐅᓄᖅᑐᑦ ᐱᓕᕆᐊᖑᔭᕆᐊᓖᑦ ᐱᓕᕆᐊᕆᔭᐅᖁᓪᓗᒋᑦ. ᐄ, 

ᖃᐅᔨᒪᑏᓐᓇᓂᐊᖅᐸᒃᑲᑦ ᑕᐃᒃᑯᐊ ᒥᓂᔅᑕᐅᖃᑎᒃᑲ ᑲᓇᑕᐅᑉ ᒐᕙᒪᒃᑯᖏᓐᓂᒃ. ᑕᒪᓐᓇ ᐊᒃᓱᕉᑎᒌᓐᓇᖅᑕᕗᑦ 

ᐊᒻᒪᓗ ᐅᖃᐅᑎᓇᓱᐃᓐᓇᖃᑦᑕᖅᖢᑎᒃ ᑐᓚᑦᑕᕐᕕᓐᓂᒃ ᐱᑕᖃᕆᐊᖃᓪᓚᕆᓐᓂᖓᓐᓂᒃ. 

 

ᕿᒻᒪᑯᓪᓛᓘᒐᑦᑕ ᑲᓇᑕᒥᐅᓕᒫᑦ ᑕᑯᓐᓇᖅᖢᒋᑦ. ᐊᒃᓱᕉᑎᒌᓐᓇᓂᐊᖅᑕᕋ ᐊᒻᒪᓗ ᓄᓇᓖᑦ ᐊᒻᒪᓗ ᒪᓕᒐᓕᐅᖅᑏᑦ 

ᖁᔭᓐᓇᒦᖅᐸᒃᑲ, ᑕᐃᒪᓐᓇ ᐱᔪᒪᔭᒥᓐᓂᒃ ᓇᓗᓇᐃᖅᓯᖃᑦᑕᕐᒪᑕ, ᑭᓐᖒᒪᔭᒥᓂᒃ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᐊᒻᒪᓗ ᑭᖑᓪᓕᖅᐹᖅ, ᒥᔅᑐ ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᒥᓂᔅᑕᕆᔭᐅᔪᖅ 

ᑲᑐᔾᔨᖃᑎᒌᓐᓂᖅᑰᖃᑎᖃᕐᒪᑦ ᒥᓂᔅᑕᐅᖃᑎᒥᓂᒃ. ᐄ, ᓄᓇᓖᑦ ᐅᓄᖅᑐᑦ ᑭᖑᕙᖅᓯᒪᔪᕐᔪᐊᒻᒪᕆᐊᓘᖕᒪᑕ 

ᑕᒪᒃᑯᓂᖓᓗ ᑐᒃᓯᕌᖃᖃᑦᑕᖅᖢᑎᒃ, ᓲᕐᓗ ᑐᓚᑦᑕᕐᕕᓐᓂᒃ.  

 

ᐊᒻᒪᓗ ᑐᑭᓯᐅᒪᓪᓗᖓ ᐃᓕᓴᖅᓯᓯᒪᓪᓗᖓᓗ ᑖᔅᓱᒪ ᐱᓕᕆᕕᐊ ᒥᓂᔅᑕᐅᑉ, ᐊᒻᒪᓗ ᑮᓇᐅᔭᖅ ᐱᔾᔪᑎᒋᓪᓗᒋᑦ, 

ᑐᒃᓯᕋᐅᑎᑎᒍᑦ ᑭᓯᐊᓂ ᑖᒃᑯᐊ ᑮᓇᐅᔭᑦ ᐱᔭᐅᔪᓐᓇᖃᑦᑕᕐᒪᑕ ᕼᐊᒻᓚᒃᑯᓐᓄᑦ. ᒪᑯᓄᖓ ᒥᑭᔫᑎᓄᑦ 

ᑐᓚᑦᑕᕐᕕᖕᓄᑦ. 

 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸ, ᓇᓗᓇᐃᖅᓯᑲᓐᓂᕈᓐᓇᖅᐸ ᐱᓕᕆᕕᐊ ᑐᒃᓯᕋᐅᑎᓂᒃ ᑕᑕᑎᖅᓯᒪᔪᓂᒃ 

ᐱᓯᒪᓕᕐᒪᖔᑦ ᓴᓂᕋᔭᐅᑉ ᕼᐊᒻᓚᒃᑯᖏᓐᓂᒃ, 2023-2024 ᐊᕐᕌᒍᐊᓂ ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ?  

 

ᐅᖃᖅᑎ (ᑐᓵᔨᑎᒍᑦ): ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔾᔪᑎᓕᕆᓂᕐᒧᓪᓗ ᒥᓂᔅᑕᕆᔭᐅᔪᖅ, ᒥᔅᑐ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᕿᓂᓵᕋᓱᓵᕋᒃᑯ ᑕᐃᒃᑯᐊ 

ᐃᖏᕐᕋᔾᔪᑎᓕᕆᓂᕐᒧᑦ ᑐᕌᖓᔪᑦ. ᑕᐃᓐᓇᓗ ᓵᓐᓃᖏᖦᖢᓂ ᒫᓐᓇ. 

 



ᐱᖓᑦᓯᖅ, ᒪᐃ 31, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  28 

 

 

 

ᑭᓯᐊᓂ ᐅᖃᒃᑲᓐᓂᕈᒪᔪᖓ, ᓴᓂᕋᔭᒃ ᕼᐊᒻᓚᒃᑯᖏᓐᓂᒃ ᑖᒃᑯᓂᖓ ᑮᓇᐅᔭᓂᒃ ᐊᑐᓚᐅᖅᑐᑦ. ᖃᑦᓯᓂᒃ 

ᐊᑭᖃᕋᔭᕐᒪᖔᑦ ᑕᐃᒪᓐᓇ ᑐᑭᓯᔪᒪᑉᓗᑎᒃ ᑕᒪᑐᒪᓂ ᐊᕐᕌᒍᒥ. ᐃᓛᒃ ᕿᓂᓵᕈᓐᓇᖏᓐᓇᒃᑯᑦ, ᑭᓯᐊᓂ ᑕᐃᒃᑯᐊ 

ᐊᔾᔨᖏᓐᓂᑦ ᒪᓕᒐᓕᐅᖅᑎ ᑐᓂᓂᐊᖅᐸᕋ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᑐᓄᓂᕐᒧᑦ ᒪᓕᒐᓕᐅᖅᑎ, ᒥᔅ ᓄᑕᕋᖅ. 

 

ᐊᐱᖅᑯᑦ 495 - 6(2): ᖃᓄᐃᓕᖓᓕᕐᓂᖓ ᖃᓂᒻᒪᓯᕐᒥᒃ ᑳᓐᓱᒥᒃ ᖃᐅᔨᓴᕈᑎᖏᑦ (ᓄᑕᕋᖅ) 

 

ᓄᑕᕋᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓐᓄᓴᐅᔪᖅ ᐊᐱᖅᓱᕐᓂᐊᖅᑕᕋ, ᒥᓂᔅᑑᔪᖅ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ. 

 

ᐅᖃᖅᑎᑦᑎᔩ, (ᑐᓵᔨᑎᒎᓕᖅᑐᖅ) ᒥᓂᔅᑕ ᖃᐅᔨᒪᓂᐊᕐᒪᑦ, ᒥᑦᑎᒪᑕᓕᖕᒥ ᐋᓐᓂᐊᖅᑕᖃᕐᒪᖔᑦ 

ᑕᖅᑭᐅᓚᐅᖅᑐᓃᓛᒃ ᖃᐅᔨᓴᖅᑐᖃᓚᐅᕐᒪᑦ ᐊᒻᒪᓗ ᐃᓚᖏᑦ ᑕᑯᔭᐅᔪᑦ ᐋᓐᓂᐊᖃᑐᐃᓐᓇᕆᐊᖃᕐᒪᑕ 

ᖃᐅᔨᓴᖅᑕᐅᔭᕆᐊᔩᑦ.  

ᑭᓯᐊᓂ ᐊᑯᓂᐊᓗᒃ ᐅᑕᖅᑭᔭᕆᐊᖃᕐᓂᐊᖅᑐᑦ, ᐊᕐᕌᒍᓗᐊᖅ ᓇᑉᐸᖓᓄᓪᓗ. ᐊᑯᓂᐅᓗᐊᕐᓂᐊᕐᒪᑦ ᑕᒪᓐᓇ.  

 

ᖃᓄᐃᓕᐅᕈᑕᐅᕙ ᑖᓐᓇ, ᓱᒃᑲᓂᖅᓴᒃᑯᑦ ᐱᓕᕆᐊᖑᔪᓐᓇᕐᓂᐊᕐᒪᑕ ᑕᑯᔭᐅᔭᕆᐊᓖᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ, ᒥᔅᑐ ᒪᐃᓐ. 

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᒪ’ᓈᖅᐸᕋ ᒪᓕᒐᓕᐅᖅᑎ ᐊᐱᖅᓱᖅᑑᓪᓗᐊᕐᒪᑦ ᑕᒪᒃᓱᒪ ᒥᒃᓵᓄᑦ. (ᑐᓵᔨᑎᒎᓕᖅᑐᖅ) 

ᑕᐃᒃᑯᐊ ᖃᐅᔨᓴᖅᑕᐅᔪᑦ ᐋᓐᓂᐊᖃᕐᒪᖔᑦ, ᖃᐅᔨᓴᐃᖃᑦᑕᕐᒪᑕᐃᒃᑯᐊ ᐃᕐᕋᕕᒃᑯᑦ ᐃᖅᖢᒃᑯᓪᓘᓐᓃᑦ 

ᐋᓐᓂᐊᖃᖅᑐᑦ ᐅᓄᕐᓂᖅᐹᖑᖃᑦᑕᕐᒪᑕ. 

 

ᐄ, ᑕᒪᓐᓇ ᖁᕕᐊᓇᖅᑐᖅ ᐱᓕᕆᐊᕆᕋᑦᑎᒍ. ᒥᑦᑎᒪᑕᓕᒻᒥᐅᑦ ᐱᔾᔪᑎᒋᓪᓗᒋᑦ, ᐆᑦᑑᑎᒋᓪᓗᑎᒃᑯᑦ ᓄᓇᓖᑦ 

ᐱᖓᓱᑦ ᖃᐅᔨᓴᖅᑕᐅᓚᐅᕐᒪᑕ, ᒥᑦᑎᒪᑕᓕᒃ ᐃᓚᒋᔭᐅᖃᑕᐅᓪᓗᓂ. ᐊᒻᒪᓗ ᐃᖅᖢᒃᑯᑦ ᐃᕐᕋᕕᒃᑯᓪᓘᓐᓃᑦ 

ᖃᐅᔨᓴᖅᑕᐅᔪᑦ ᑕᕐᕋᖅᑐᖅᑕᐅᔪᑦ, ᑕᒪᓐᓇ ᐱᓕᕆᐊᕆᕙᓪᓕᐊᔭᕗᑦ. ᐊᒻᒪᓗ ᑕᐃᒪᓐᓇ ᖃᐅᔨᓴᖅᑕᐅᔭᕆᐊᓖᑦ 

ᐅᓄᖅᑑᓪᓗᑎᒃ ᑕᒫᓂᑐᐃᓐᓇᐅᖏᑦᑐᖅ, ᑲᓇᑕᓕᒫᒥ. ᐅᓄᖅᓯᕙᓪᓕᐊᑐᐃᓐᓇᕐᓂᖏᑦ ᑕᐃᒃᑯᐊ 

ᑕᑯᔭᐅᖏᑯᑖᓚᐅᖅᑐᑦ ᓄᕙᒡᔪᐊᕐᓇᖅ ᐱᔾᔪᑎᒋᓪᓗᒍ.  

 

ᐊᒻᒪᓗ ᓄᓇᕗᒻᒥᐅᓂᑦ ᐊᓯᐊᓄᖔᖅ ᐊᐅᓪᓚᖅᑎᑦᑎᔪᓐᓇᕐᒪᖔᑦᑕ ᖃᐅᔨᓴᐃᔪᒍᑦ, ᑭᖑᕙᖅᓯᒪᓗᐊᕐᓂᖏᑦ 

ᐱᔾᔪᑎᒋᓪᓗᒋᑦ. ᐅᓄᖅᑐᓂᒃᑯᐊ ᑕᐃᒪᓐᓇᑐᐃᓐᓇᑦᑕᐅᖅ ᖃᓪᓗᓈᑦ ᓄᓇᖏᓐᓂ ᐅᑕᖅᑭᔪᑦ ᐅᓄᖅᑐᐊᓘᒻᒥᒻᒪᑕ. 

ᑕᒪᓐᓇ ᖃᓄᖅᑑᕈᑎᒋᔭᕗᑦ ᕿᓚᒻᒥᐅᓂᖅᓴᖅ ᑕᑯᔭᐅᖃᑦᑕᕈᓐᓇᓂᐊᕐᒪᑕ ᑕᑯᔭᐅᔭᕆᐊᓖᑦ. ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐃᓚᒋᐊᕈᑦ, ᒥᔅ ᓄᑕᕋᖅ. 

 

ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᑲᓂ ᒥᑦᑎᒪᑕᓕᒻᒥ ᖃᐅᔨᓴᖅᑕᐅᔪᖃᕐᒪᑦ ᖁᕕᐊᓇᖅ. 

(ᑐᓵᔨᒃᑰᕈᓐᓃᖅᑐᖅ) ᐃᓛᓐᓂᒃᑯᑦ ᖃᐅᔨᔭᐅᖏᔅᓲᔭᖃᑦᑕᕐᒪᑕ. ᑖᓐᓇ ᐋᓐᓂᐊᖃᕐᓂᖓ 4-ᒨᓚᐅᖏᓐᓂᖓᓂ 

ᐅᕝᕙᓘᓐᓃᑦ ᑖᓐᓇ ᐋᓐᓂᐊᖅ ᑎᒥᒥᒃ ᐊᖏᒡᓕᓗᐊᓚᐅᖏᓐᓂᖓᓂᒃ ᖃᐅᔨᔭᐅᓵᓕᖃᑦᑕᕆᐊᖃᕐᓂᖅ, 

ᐱᓕᕆᐊᕆᔭᐅᔭᕆᐊᖃᕐᒪᕆᖕᒪᑦ ᓄᓇᕘᒥ. 

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᐄ, ᑕᐃᒪᓐᓇ ᐋᓐᓂᐊᖃᑐᐃᓐᓇᕆᐊᖃᖅᑐᑏᓚᔭᐅᓪᓗᓂ, ᐃᓛᒃ ᑲᑉᐱᓇᖅᑐᖅᓴᐅᒻᒪᑦ 

ᑭᓯᐊᓂᑦᑕᐅᖅ ᐱᓕᕆᐊᕆᔭᐅᓂᐊᕐᓗᓂ ᐅᑕᖅᑭᑯᑖᒋᐊᖃᖃᑦᑕᕐᒪᑕ. ᐃᓚᖏᓂᒃᑯᐊ ᐊᕐᕌᒍ ᒪᕐᕉᒃ ᐅᖓᑖᓄᑦ 

ᐅᑕᖅᑭᖃᑦᑕᕐᒪᑕ. 

 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸ, ᐃᓄᐃᑦ ᖃᓄᐃᑦᑐᓂᒃ ᐃᓅᓯᓕᕆᔾᔪᑎᓂᒃ ᑐᓴᒪᔾᔪᑎᓂᓪᓘᓐᓃᑦ 

ᐊᑐᐃᓐᓇᕈᐃᖃᑦᑕᕐᒪᖔᑦ,  ᐋᓐᓂᐊᖃᖅᑐᖃᕐᓂᖅᐸᑦ ᐊᒻᒪᓗ ᐃᓅᓕᓴᖅᑕᐅᔭᕆᐊᖃᕐᓂᕐᒥᓂᑦ ᐅᑕᖅᑭᓪᓗᑎᒃ 

ᑕᐃᒪᓐᓇ ᑲᒪᒋᔭᐅᒍᓐᓇᖅᑲᑦ?  



ᐱᖓᑦᓯᖅ, ᒪᐃ 31, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  29 

 

 

 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ, ᒥᔅᑐ ᒪᐃᓐ. 

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒍᑦ) ᑕᐃᒃᑯᐊ ᐱᔨᑦᑎᕈᑏᑦ ᐊᑐᐃᓐᓇᕈᖅᑎᑕᐅᓯᒪᔪᑦ 

ᐃᓅᓕᓴᖅᑕᐅᔭᕆᐊᖃᖅᑐᓄᑦ. 

 

ᓯᕘᕋᓂᕐᓘᓐᓃᑦ, ᐅᕝᕙᓘᓐᓃᑦ ᖃᐅᔨᓵᖑᓚᐅᕐᓗᓂ ᑭᓱᕐᓗᕐᒪᖔᑦ ᖃᐅᔨᔭᐅᓪᓗᑎᒃ. ᐃᓗᐃᒃᑲᐅᓗᒋᓂᒃᑯᐊ 

ᑲᒪᒋᓇᓱᖃᑦᑕᕋᑦᑎᒃᑯ ᐃᑲᔪᕋᓱᖃᑦᑕᕋᑦᑎᒃᑯᓪᓗ ᓄᓇᕗᒥᐅᑦ. 

 

ᐄ, ᑕᐃᒫᑐᐃᓐᓇᖅ ᓄᓇᕗᒻᒥᐅᓕᒫᑦ ᐃᑲᔪᖅᑕᐅᔪᓐᓇᕐᒪᑕ ᐃᓄᑑᖃᑎᒋᔭᐅᓗᑎᒃ ᐃᓅᓯᓕᕆᔭᐅᔪᓐᓇᖅᑐᑦ. ᑕᐃᓐᓇ 

ᐃᓅᓯᓕᕆᔭᐅᔪᒪᔪᖅ ᓘᑦᑖᒥᓄᑦ ᐅᖃᐅᔾᔨᔭᕆᐊᓕᒃ ᓯᕘᕋᓂᕐᒥᓂᑦ ᖃᓄᐃᓐᓂᕐᒥᓂᑦ ᑲᒪᒋᔭᐅᔪᓐᓇᕐᓂᐊᕐᒪᑦ. ᐊᒻᒪᓗ 

ᐃᓱᒪᓕᕆᓂᖅ ᑕᒪᓐᓇ ᓱᓕᑦᑎᐊᕐᒥᔪᖅ, ᑎᒥᒃᑯᑦ ᐋᓐᓂᐊᖏᒃᑲᓗᐊᕋᒥ ᐃᓱᒪᒃᑯᑦ ᐊᑲᐅᖏᓪᓕᐅᕈᑎᓖᑦ, ᑕᒪᓐᓇ 

ᓱᓕᓪᓚᕆᑦᑐᖅ, ᐱᔪᓐᓃᕈᒪᒻᒥᒻᒪᑕ. ᑲᒪᒋᔭᐅᔭᕆᐊᖃᕐᒪᑕᓗ. ᐊᑐᐃᓐᓇᖃᐅᖅᑐᒍᑦ, ᐃᑲᔫᑎᒃᓴᓂᒃ. ᑕᐃᓐᓇ 

ᓇᓗᓇᐃᖅᓯᔭᕆᐊᖃᖅᐳᖅ ᓘᒃᑖᒥᓄᑦ, ᐋᓐᓂᐊᓯᐅᖅᑎᒥᓄᓪᓘᓐᓃᑦ ᐃᑲᔪᖅᑕᐅᔪᓐᓇᕐᓂᐊᕐᒪᑕ. ᐃᓛᓐᓂᑦ ᖃᓪᓗᓈᑦ 

ᓄᓇᖏᓐᓃᒃᖢᑎᒃ, ᓲᕐᓗ ᐃᑲᔪᖅᓲᑎᑦᓴᖏᓐᓂᑦ ᐊᑐᐃᓐᓇᕈᐃᕕᐅᓲᑦ, ᓲᕐᓗᖃᐃ ᐋᓐᓂᐊᖃᕐᓂᕈᑎᒃ.  

 

ᐊᒻᒪᓗ ᐃᖅᖢᒃᑯᑦ ᐋᓐᓂᐊᓕᒃ ᑖᓐᓇ ᐊᒃᑐᐃᓂᖅᐹᖑᖃᑕᐅᕐᒪᑦ ᓄᓇᕗᒻᒥᐅᓂᒃ, ᑕᒫᓂᖃᐃ 19-ᐳᓴᑦ 

ᐋᓐᓂᐊᖃᖅᑐᑦ ᐃᖅᖢᒥᒍᑦ ᐊᓐᓂᐊᖃᖃᑦᑕᖅᓯᒪᔪᑦ 1999 ᐊᒻᒪᓗ 2011-ᒧᑦ ᑎᑭᖦᖢᒍ ᑕᐃᒪᓐᓇ ᓈᓴᖅᑕᐅᓯᒪᔪᑦ. 

(ᑐᓵᔨᒃᑰᖏᑦᑐᖅ) ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ, ᒥᔅ ᓄᑕᕋᖅ. 

 

ᓄᑕᕋᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒃ ᒥᓂᔅᑐ. (ᑐᓵᔨᑎᒍᑦ) ᐅᖃᖅᑎᒃᓯᔩ, ᐄ, ᖁᕕᐊᓱᑦᑐᖓ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐊᒃᓱᕉᑎᖃᕐᒪᑕ. ᐊᒻᒪᓗ ᖃᐅᔨᓴᐅᑎᓂᑦ ᑕᒪᒃᑯᓂᖓ ᐅᓄᖅᓯᒋᐊᖅᑎᑎᒻᒪᑕ 

ᐃᓅᓕᓴᖅᑕᐅᔭᕆᐊᖃᖅᑐᓪᓗ ᓄᓇᕗᒻᒥᐅᑕᐃᑦ ᑐᑦᑕᕐᕕᒻᒦᖏᑦᑐᑦ, ᐊᑐᐃᓐᓇᖃᖏᓂᖅᓴᐅᔪᑦᓴᐅᒻᒪᑕ ᓗᒃᑖᓂᒃ. 

 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸ, ᖃᓄᐃᑦᑐᓂᑦ ᐱᒋᐊᖅᑎᑦᑎᓯᒪᒻᒪᖔᑦ, ᓲᕐᓗ ᐆᑦᑑᑎᒋᓗᒍ ᐋᓐᓂᐊᖃᕐᒪᖔᑦ 

ᐃᕐᕋᕕᒃᑯᑦ ᐃᖅᖢᒃᑯᓪᓘᓐᓃᑦ. ᓄᕙᒡᔪᐊᕐᓇᖅ ᑕᒪᓐᓇ ᐃᓱᒫᓘᑕᐅᔪᓐᓃᕐᒪᑦ ᑲᑦᑑᒥᔾᔪᑎᒋᔭᐅᖏᑦᑐᒃᓴᐅᓕᖅᑐᖅ 

ᐋᓐᓂᐊᖃᕐᓇᖏᑦᑐᓕᕆᓂᖅ ᐱᓪᓗᒍ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ, ᒥᔅᑐ ᒪᐃᓐ. 

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᒪ’ᓈᖅᐸᕋ ᒪᓕᒐᓕᐅᖅᑎ ᐊᐱᖅᓱᖅᑑᓪᓗᐊᕐᒪᑦ. (ᑐᓵᔨᑎᒍᑦ) ᐊᑕᐅᓯᐅᖏᑦᑐᓂᒃ 

ᐱᓕᕆᐊᖃᖅᐸᓪᓕᐊᔪᒍᑦ.  

 

ᒫᓐᓇᕈᓘᓚᐅᖅᑐᖅ ᓄᓇᕗᒻᒥ ᐋᓐᓂᐊᓖᑦ ᑲᑎᒪᔾᔪᑎᒋᓚᐅᕋᑦᑎᒃᑯᑦ ᑕᒫᓂ, ᓵᖓᓗᐊᙳᐊᖅᖢᑎᒃᑯ ᑕᐃᒃᑯᐊ 

ᐋᓐᓂᐊᓯᐅᖅᑏᑦ ᓘᑦᑖᑲᓴᑦᑎᐊᑦ, ᐊᔾᔨᒌᖏᑐᓪᓗ ᓘᑦᑖᑦ. ᑕᒪᓐᓇ ᖁᕕᐊᓈᓘᓚᐅᖅᑐᖅ ᑲᑎᒪᕐᔪᐊᖅᑎᑕᐅᒐᑦᑕ. 

ᐱᒋᐊᕈᑎᒋᔭᐅᓂᐊᖅᖢᓂ ᑖᓐᓇ ᐊᓯᖏᓐᓄᓪᓗ ᐋᓐᓂᐊᖃᖅᑐᓕᕆᓂᐅᑉ ᒥᒃᓵᓄᑦ ᐱᒋᐊᕈᑎᑦᑎᐊᕙᐅᓂᐊᖅᖢᓂ, 

ᒥᑦᑎᒪᑕᓕᖕᒦᓚᐅᕐᓂᖏᑦ. ᓱᓕ ᐱᔭᒃᓴᕗᑦ ᑕᕝᕙᐅᕗᖅ.  

 

ᓘᑦᑖᑦ ᐊᖏᔪᖅᑳᖓᑕ ᑎᑎᕋᕐᕕᖓᑦ ᐊᖅᑯᑎᒋᓪᓗᒍ, ᐃᒡᓕᐊᒃᑯᑦ ᐋᓐᓂᐊᓖᑦ ᒪᓕᒐᖏᑦ ᑖᒃᑯᐊ 

ᐊᓯᔾᔨᖅᓯᒪᒐᓚᓕᖅᑕᕗᑦ 2019-ᒥᓂᑦ, ᑲᓇᑕᒥᓗ ᒪᓕᒐᐃᑦ ᒪᓕᒃᑕᐅᔭᕆᐊᖃᕐᓂᖏᑦ. ᐊᒻᒪᓗ ᐃᑲᔪᖅᓱᐃᓂᖅ 

ᖃᐅᔨᓴᐃᓂᒡᓗ ᐃᕕᐊᖏᒃᑯᑦ ᐋᓐᓂᐊᓖᑦ, ᑐᓴᒐᒃᓴᐃᑦ ᑕᒪᔾᔭᐅᑲᓐᓂᖅᑐᑦ. 

 

ᖃᓄᐃᑦᑐᓂᒃ ᐊᑐᐃᓐᓇᕈᐃᓯᒪᒻᒪᖔᑦᑕ ᓄᓇᕗᑦ ᐃᓗᐊᓂ, ᑕᒪᓐᓇ ᕿᒥᕐᕈᓇᑦᑎᐊᖅᑕᕗᑦ. ᐊᒻᒪᓗ ᐊᔾᔨᒌᖏᑦᑐᓂᑦ 

ᐱᒋᐊᖅᑎᑦᑎᓯᒪᔪᒍᑦ. ᐊᑯᓂᐅᓗᐊᕈᒪᓇᖓᓘᒐᓗᐊᖅ, ᑭᓯᐊᓂ ᖁᔭᓐᓇᒦᕐᔪᐊᖅᑕᕋ ᑖᓐᓇ ᒪᓕᒐᓕᐅᖅᑎ ᑕᒪᑐᒪ 

ᒥᒃᓵᓄᑦ ᐊᐱᖅᑯᑎᖃᓵᕐᒪᑦ. 



ᐱᖓᑦᓯᖅ, ᒪᐃ 31, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  30 

 

 

 

 

ᐄ, ᐃᓕᒃᑲᓐᓂᕈᒥᓇᖅ ᖃᓄᒃᑲᓐᓂᖅ ᐋᓐᓂᐊᑖᖃᑦᑕᖏᓐᓂᖅᓴᐅᔪᓐᓇᕐᒪᖔᑦ ᐊᒻᒪᓗ ᖃᐅᔨᓴᖅᑕᐅᔪᒪᓐᓂᕈᕕᑦ ᐊᑏ 

ᐋᓐᓂᐊᕕᒻᒧᑦ ᐅᖄᓚᓂᐊᖅᐳᑎᑦ. ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐅᖅᑯᕐᒥᐅᑦ ᒪᓕᒐᓕᐅᖅᑎᖓ, ᒥᔅ ᕿᓕᖅᑎ. 

 

ᐊᐱᖅᑯᑦ 496 - 6(2): ᖁᑭᐅᑎᑦ ᐅᓗᕆᐊᓇᖏᑦᑐᒥᒃ ᐃᓕᓐᓂᐊᕈᑎᖏᓐᓄᑦ ᓄᓇᕘᒥ (ᕿᓕᖅᑎ) 

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒃ. ᐅᓪᓗᒃᑯᑦ. ᑐᕌᖅᑎᑦᑐᒪᓪᓗᒍ ᐊᐱᖅᓱᕈᒪᔭᕋ ᒥᓂᔅᑕᙳᔪᖅ 

ᐃᖅᑲᖅᑐᐃᕕᓕᕆᔨᒃᑯᓐᓄᑦ ᐱᔾᔪᑎᖃᖅᑐᓂ ᑕᒪᒃᑯᐊ ᖁᑭᐅᑏᑦ ᐊᑦᑕᓇᕐᓂᖏᑦ, ᐊᑦᑕᓇᕐᓂᐅᓪᓗ ᒥᔅᓵᓐᓄᑦ 

ᐃᓕᒃᑲᓐᓂᕆᐊᖃᕐᓂᐅᔪᒥᒃ ᓄᓇᕗᒻᒥ. 

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᑐᑭᓯᓪᓗᖓ ᖃᐅᔨᒪᓪᓗᖓᓗ ᑕᐃᓐᓇ ᖁᑭᐅᓯᕆᓂᕐᒧᑦ ᐱᖁᔭᕐᔪᐊᖅ ᑲᓇᑕᐅᑉ 

ᒐᕙᒪᒃᑯᖏᑦᑕ ᐱᖁᔭᕐᔪᐊᕆᖕᒪᒍ. ᑕᐃᒪᐃᒃᑲᓗᐊᖅᑎᓪᓗᒍ ᓄᓇᕗᑦ ᐊᔾᔨᐅᙱᑦᑐᖅ. ᐊᒻᒪᓗ ᓄᓇᖃᖅᑳᖅᓯᒪᔪᓄᑦ 

ᑲᓇᑕᒥ ᐋᖅᑭᒋᐊᖅᑕᐅᓯᒪᔪᓂᒃ ᒪᓕᒐᓂᒃ ᐊᑐᖃᑦᑕᕐᒪᑕ ᖁᑭᐅᑏᑦ ᐱᔾᔪᑎᒋᓪᓗᒋᑦ ᓚᐃᓴᓐᓯᑖᖅᑎᑦᑎᓂᕐᓗ. 

 

ᑐᑭᓯᐅᒪᓂᕋ ᒪᓕᒃᖢᒍ, ᑕᐃᒪᐃᑦᑐᓕᕆᔨᒥᒃ ᑲᒪᔨᑕᖃᖅᑐᖅ ᑐᓐᓂᖅᑯᑎᓂᐊᕈᑎᒡᓘᓐᓃᑦ ᐊᖅᓵᖅᓯᓂᐊᕈᑎᓪᓘᓐᓃᑦ 

ᓚᐃᓴᓐᓯᒥᒃ.  

 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐹ ᖃᓄᖅ ᐃᖅᑲᓇᐃᔭᖃᑎᖃᕐᒪᖔᑦ ᖁᑭᐅᓯᕿᓂᕐᒧᑦ ᐊᖓᔪᖅᑳᖑᔪᒥᒃ? 

ᓄᓇᓕᐊᓛᖑᓂᖅᓴᐅᔪᐃᑦ ᓄᓇᕗᒻᒥ ᖁᑭᐅᓯᕿᓂᕐᒧᑦ ᐃᓕᓐᓂᐊᖅᑎᑕᐅᖃᑦᑕᕈᓐᓇᕐᓂᐊᕐᒪᑕ ᐃᓚᓕᐅᓪᓗᒍ 

ᑲᖏᖅᖢᒑᐱᒃ ᕿᑭᖅᑕᕐᔪᐊᕐᓘᓐᓃᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᒪᓕᒐᓕᕆᔨᒃᑯᓐᓄᑦ, ᒥᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᐊᓕᐊᓇᐃᑦ ᑖᓐᓇ ᐊᐱᕆᔭᐃᑦ 

ᑖᒃᑯᐊ ᒪᓕᒐᓕᐅᖅᑎᒃᑯᑦ ᐱᓕᕆᕝᕕᖓᑦ ᐱᓕᕆᒋᐊᖅᐸᓪᓕᐊᓯᒪᓕᕐᒪᑕ ᑖᒃᑯᓄᖓ ᒥᔅᓵᓄᑦ. ᐆᑦᑐᕋᖅᓱᑕ 

ᐸᖕᓂᖅᑑᕐᒥ ᑕᐃᒪᓐᓇ ᓴᖅᑭᔮᖅᑎᑦᑎᓚᐅᕋᑦᑕ ᑖᒃᑯᐊ ᓚᐃᓴᓐᓯᑖᕈᓐᓇᐅᑎᓂᒃ ᖃᓄᖅ ᐃᓕᓐᓂᐊᖅᑎᑕᐅᓪᓗᑎᓪᓗ 

ᐊᒻᒪᓗ ᖁᑭᐅᑏᑦ ᖃᓄᖅ ᐊᑦᑕᕐᓇᙱᓐᓂᖅᓴᐅᓗᒋᑦ ᐱᔪᓐᓇᖅᓱᑎᒃ. 

 

ᐊᒃᓱᐊᓗᒃ ᐃᑲᔫᑎᖃᓚᐅᕐᒪᑦ ᓄᓇᓕᓐᓂ. ᒫᓐᓇ ᑕᐃᒪ ᐸᕐᓇᒃᐸᓪᓕᐊᔪᒍᑦ ᓯᐊᒻᒪᖅᑎᒃᐸᓪᓕᐊᓗᒍ ᐊᓯᖏᓐᓄᑦ 

ᓄᓇᖕᓄᑦ. ᑕᐃᒪᓐᓇᐃᓕᖓᓪᓗᑎᒃ. ᐊᒻᒪᓗ ᒫᓐᓇᐅᔪᖅ ᑎᑎᕋᐅᔭᖅᑎᑦᑎᔪᒍᑦ ᑖᒃᑯᐊ ᒪᒃᑯᒃᑐᓄᑦ ᓱᕈᓯᕐᓄᓪᓗ 

ᑕᒪᒃᑯᓂᖓ ᐃᓕᓐᓂᐊᕈᑎᕈᔪᓐᓂᑦ ᓴᖅᑭᑦᑎᑦᑎᕙᓪᓕᐊᑐᐃᓐᓇᕐᓂᐊᕋᑦᑕ ᑕᐃᒃᑯᐊ ᐱᓕᕆᖃᑎᒋᓪᓗᑎᒍᑦ 

ᒐᕙᒪᑐᖃᒃᑯᑦ ᖁᑭᐅᑎᓕᕆᔨᖏᓐᓂᒃ ᐱᓕᕆᔨᐅᓲᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᓐᓇ ᑭᐅᔾᔪᑎᒋᔭᐃᑦ. ᐃᓛᒃ, ᑭᒡᒐᑐᖅᑐᖓ ᑕᕝᕙᓂ 

ᒪᓕᒐᓕᐅᕐᕕᒻᒥ, ᑖᒃᑯᐊ ᑭᒡᒐᖅᑐᖅᑕᒃᑲ ᐅᖅᑯᕐᒥᐅᑦ ᐃᒫᓪᓚᕆᒃ ᓴᙱᓇᓱᐊᕈᑎᒋᓯᒪᒐᒃᑯ ᑕᒪᓐᓇ ᐊᑦᑕᓇᖅᑑᓂᖓ 

ᖁᑭᐅᓯᕆᓂᖅ, ᖃᓄᖅ ᐃᓂᓪᓚᔅᓯᒪᑦᑎᐊᕆᐊᖃᕐᓂᖓ ᐱᓕᕆᐊᖑᖃᑦᑕᕐᓗᓂᓗ ᑕᕝᕙᓂ ᐃᑲᔪᖅᑕᐅᓗᑎᒃ 

ᑲᖏᖅᑐᒑᐱᖕᒥᐅᑦ ᕿᑭᖅᑕᕐᔪᐊᕐᒥᐅᓪᓗ ᐊᒻᒪᓗᑦᑕᐅᖅ ᓄᓇᕗᒻᒥᐅᑦ ᓄᓇᖃᖅᑐᑦ. 

 

ᑕᐃᑲᓂ ᑖᓐᓇ ᐅᖃᓪᓚᐅᓯᕆᒌᕋᑖᖅᑕᕋᓗᐊᑦ ᖁᑭᐅᑎᓕᕆᓂᖅ ᓄᓇᕗᒻᒥ ᐃᓕᓐᓂᐊᓂᕐᒥᒃ 

ᑐᑭᓯᑎᑦᑎᒃᑲᓐᓂᕐᓂᕐᓂᕐᒥᒃ ᐊᑦᑕᓇᕐᓂᐅᑉ ᒥᔅᓵᓄᑦ, ᐊᑦᑕᕐᓇᕈᓐᓇᕐᓂᖓᑕᓗ ᒥᔅᓵᓄᑦ ᐱᔾᔪᑎᒋᓪᓗᒍ. ᑕᐃᒪᓕ 

ᐊᐱᕆᒋᐊᒃᑲᓐᓂᕈᒪᔪᖓ ᑖᓐᓇᓗ ᐊᐱᕆᒋᐊᓚᐅᙱᓂᓐᓂ ᐃᓕᓐᓂᐊᑎᑦᑎᓂᐅᓂᐊᖅᑐᖅ ᐸᖕᓂᖅᑑᕐᒥ ᑖᓐᓇ 

ᑕᑯᓯᒪᒋᓪᓗᒍ ᑲᔪᓯᓂᐊᕐᓂᖓᓂᓪᓗ.  

 



ᐱᖓᑦᓯᖅ, ᒪᐃ 31, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  31 

 

 

 

ᑭᓯᐊᓂᓕ ᑕᐃᒪ, ᐅᖃᖅᑎᑦᑎᔩ, ᐊᐱᕆᒋᐊᒃᑲᓐᓂᕈᒪᔪᖓ ᑖᓐᓇ ᒥᓂᔅᑕ ᖃᓪᓗᓈᑐᖅᑲᐃ, (ᑐᓵᔨᑎᒎᓕᖅᑐᖅ) 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᐱᓕᕆᕕᐅᔪᖅ ᑖᓐᓇ ᖁᑭᐅᑎᓕᕆᓂᕐᒧᑦ ᐅᖃᐅᓯᖃᖅᑎᓪᓗᒋᑦ ᖃᓄᖅ ᐃᓄᐃᑦ 

ᖃᓪᓗᓇᐅᔭᕈᓐᓇᙱᑦᑐᖅ ᐃᑲᔪᖅᑕᐅᔪᓐᓇᖅᐸᑦ ᓚᐃᓴᓐᓯᑖᖅᑎᓪᓗᒋᑦ ᖁᑭᐅᑎᑖᕐᓂᕐᒧᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐃᓚᖓᑦ ᑕᕝᕙ ᑖᓐᓇ 

ᐊᒃᓱᕉᑎᒋᓯᒪᔭᖓᑦ ᐸᓖᓯᒃᑯᑦ ᐱᓗᐊᖅᑐᒥᒃ ᖁᑭᐅᓯᕆᓂᖅ ᐱᓪᓗᒍ. ᐊᑎᓕᐅᖅᑕᐅᕕᖕᒧᑦ ᖁᑭᐅᑎᖃᖅᑐᑦ ᑖᒃᑯᐊ 

ᑎᑎᕋᖅᓯᒪᔭᕆᐊᖃᕐᒪᑕ ᐃᓄᒃᑎᑐᑦ ᐱᓕᕆᕕᕗᓪᓗ ᑕᐃᒃᑯᐊ ᐅᖃᐅᑎᓚᐅᖅᑕᒃᑲ ᒐᕙᒪᑐᖃᒃᑯᑦ ᒥᓂᔅᑕᖓᑦ 

ᐃᓱᒫᓘᑎᒋᒐᑦᑎᒍᑦ ᑖᒃᑯᐊ ᑎᑎᕋᖅᑕᐅᓯᒪᔭᕆᐊᖃᖅᑐᑦ ᐃᓄᒃᑎᑐᑦ ᖁᓪᓗᓈᑎᑐᑦ, ᐅᐃᕖᑎᑐᓪᓗ 

ᐱᑕᖃᑐᐃᓐᓇᕐᒪᑦ. ᐃᓄᒃᑎᑑᖅᓯᒪᙱᒻᒪᑦ. ᑕᐃᒃᑯᐊ ᖃᓪᓗᓇᐅᔭᕈᓐᓇᙱᑦᑐᑦ ᑐᑭᓯᔭᕆᐊᖃᕐᒪᑕ ᒪᓕᒐᕐᓂᒡᓗ 

ᐱᖁᔭᕐᔪᐊᓂᒃ ᒪᓕᒋᐊᖃᖅᖢᑎᒃ ᑖᒃᑯᐊ ᐃᖅᑲᓇᐃᔭᖅᑕᐅᖁᔭᕗᑦ ᐃᕐᖐᓐᓇᖅ ᐱᔪᓐᓇᖅᓯᑐᐊᖅᐸᑕ. 

 

ᓇᓛᒎᖅᑐᒃᑯᓪᓗ ᑐᓴᕆᐊᕈᒪᓪᓗᖓ ᑕᐃᒃᑯᓇᙵᑦ ᖃᐅᔨᒪᓕᕇᖅᑐᑦ. ᑖᒃᑯᐊᓗ ᐊᔭᐅᖅᑐᐃᔾᔪᑎᒌᓐᓇᕐᓂᐊᕐᒥᔭᒃᑲ 

ᐊᖑᓇᓱᒃᑏᑦ ᑭᒡᒐᖅᑐᕐᓗᒋᑦ ᖁᑭᐅᓯᖃᖃᑦᑕᖅᑐᑦ ᓄᓇᕗᒻᒥ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑐᒡᓕᐊᓂ ᑭᖑᓪᓕᖅᐹᕐᒥᓗ ᐊᐱᖅᑯᑏᑦ, ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄᑦᑎᐊᖅ ᑖᓐᓇ ᐃᒫᒃ ᐃᓅᓪᓗᑕ ᐅᖃᐅᓯᖅᐳᑦ ᐊᑐᖅᑐᒍᑦ ᐊᒻᒪᓗ 

ᐃᓕᓐᓂᐊᖅᑎᑕᐅᑎᓪᓗᑕ ᐅᖃᐅᓯᖅᐳᑦ ᐃᓕᓐᓂᐊᑎᑦᑎᔾᔪᑎᖃᖅᑎᓪᓗᒍ ᐊᔅᓱᐊᓗᒃ ᑲᑦᑐᖓᐃᖅᓯᒪᓪᓗᑕ 

ᑲᑦᑐᖓᐃᖅᓯᒪᓪᓗᑎᓪᓗ ᑕᒪᓐᓇ ᐊᑐᖅᑕᐅᓯᐅᖑᒻᒪᑦ. ᑕᐃᒪᐃᓐᓂᑯᖓᓄᑦ ᑖᓐᓇ ᐃᑉᐱᒋᑦᑎᐊᕈᒃ ᑲᔪᓯᑎᓪᓗᒍᓗ 

ᐋᖅᑭᑦᑕᐅᖁᒥᓇᖅᑐᖅ ᐃᓄᐃᑦ ᐃᒫᓪᓚᕆᒃ ᑕᒪᔅᓱᒥᖓ ᐊᑦᑕᓇᕐᓂᖓᓂᒃ ᑐᑭᓯᒃᑲᓐᓂᕆᐊᖃᖅᑐᐃᓐᓇᐅᖃᑦᑕᕋᑦᑕ. 

 

ᐅᖃᖅᑎᑦᑎᔩ, (ᑐᓵᔨᑎᒎᓕᖅᑐᖅ) ᐱᓕᕆᕕᖓᑦ ᐸᓖᓯᒃᑯᒡᒎᖅ ᑕᐃᒃᑯᐊ ᐊᖓᔪᖅᑳᖓᑦ ᐊᒻᒪᓗ ᐸᓖᓯᒃᑯᓪᓗ 

ᐊᓯᖏᓪᓗ ᑎᒥᐅᔪᑦ ᐱᓕᕆᖃᑎᒌᖕᒪᑕ ᐊᑦᑕᕐᓇᙱᑦᑐᒃᑯᑦ ᖁᑭᐅᓯᕆᔪᓐᓇᕐᓂᕐᒥᒃ ᓄᓇᕗᒻᒥ ᐃᓕᓐᓂᐊᖅᑎᑦᑎᖕᒪᑕ. 

ᖁᔭᓕᕗᖓ ᑲᑐᔾᔨᖃᑎᒌᖦᖢᑎᒃ ᑖᒃᑯᓂᖓ ᐱᓕᕆᖕᒪᑕ ᖁᑭᐅᓯᕆᓂᕐᒧᑦ ᐊᑦᑕᓇᕐᔭᐃᖅᓯᒪᓂᕐᒧᑦ ᓄᓇᓖᑦ 

ᐊᑦᑕᕐᓇᙱᑦᑐᒦᖁᓪᓗᒋᑦ. ᒪᒥᐊᓇᖅᑑᒐᓗᐊᖅ ᖁᑭᐅᑏᑦ ᑐᖅᑯᖅᑕᐅᓯᒪᑦᑎᐊᕋᑎᒃ ᑕᐃᒃᑯᐊ ᑕᐃᒪᓐᓇ 

ᐱᓂᕐᓗᒍᑕᐅᖃᑦᑕᕐᒪᑕ ᑕᐃᒃᑯᐊ ᐱᕐᔪᐊᕌᓗᖕᒥ ᓴᖅᑭᑦᑎᔪᓐᓇᕐᒪᑕ ᐋᓐᓂᖅᓯᕐᔪᐊᕐᓗᑎᑦ ᐅᕝᕙᓘᓐᓃᑦ 

ᑎᒍᔭᐅᔪᖃᕐᓗᓂᓘᓐᓃᑦ ᐅᕝᕙᓘᓐᓃᑦ ᖁᑭᐅᓯᖃᕈᓐᓇᐃᓪᓕᑎᑕᐅᓪᓗᓂ ᐱᖁᔭᕐᔪᐊᖅᑎᒍᑦ. 

 

ᐅᖃᖅᑏ, ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖁᑭᐅᑎᓂᒃ ᐊᖅᓵᖅᓯᓯᒪᓕᕐᒪᖔᑕ ᓄᓇᕗᒻᒥ ᐊᑐᕐᓂᕐᓗᒃᑕᐅᖃᑦᑕᖅᑐᑦ 

ᑕᖅᑮᒃ ᒪᕐᕉᒃ ᐊᓂᒍᕋᑖᖅᑑᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᒪᓕᒐᓕᕆᔨᒃᑯᓐᓄᑦ, ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᑎᒍᔭᐅᓯᒪᔪᑦ ᖁᑭᐅᑏᑦ 

ᐱᓯᒪᙱᓐᓇᒃᑭᑦ ᒫᓐᓇ. ᑖᒃᑯᐊ ᐊᐱᖅᑯᑎᒋᖅᑲᐅᔭᖓᑕ ᐃᓚᖓᓂᒃ ᐊᑦᑕᕐᓇᕐᔭᐃᖅᓯᒪᔭᕆᐊᖃᕐᓂᖏᑦ ᖁᑭᐅᑏᑦ. 

ᖁᔭᓐᓇᒦᕈᒪᔭᒃᑲ ᒐᕙᒪᑐᖃᒃᑯᑦ.  

 

ᖁᑭᐅᑏᑦ ᐊᑦᑕᕐᓇᕐᔭᐃᖅᓯᒪᓂᕐᒧᑦ ᐊᐅᓚᔾᔭᐃᒋᐊᕈᑎ ᑮᓇᐅᔭᓂᒃ ᐱᑕᖃᕐᒪᑕ ᐊᕐᕌᒍᓄᑦ ᑕᓪᓕᒪᓄᑦ 

ᐊᖏᖃᑎᒌᒍᑎᓕᐅᖅᓯᒪᓕᕐᒪᑕ. ᒐᕙᒪᑐᖃᒃᑯᓐᓄᑦ ᑖᒃᑯᐊ ᐊᑐᓕᖅᑎᑕᐅᓂᐊᖅᑐᑦ ᐊᕐᕌᒍᒋᔭᑦᑎᓐᓂ ᐊᕐᕋᒍᓄᑦ 

ᑎᓴᒪᓄᑦ ᐱᓕᕆᔭᐅᓂᐊᖅᑐᖅ. ᐊᒻᒪᓗᑦᑕᐅᖅ, ᑖᒃᑯᐊ ᑐᑭᒧᐊᒍᑎᐅᖃᑦᑕᕐᓂᐊᖅᑐᑦ 

ᑐᑭᒧᐊᑦᑎᑦᑎᔨᖃᖃᑦᑕᕐᓂᐊᖅᑐᑦ ᐱᓕᕆᔭᐅᑎᓪᓗᒍ ᓄᓇᕗᒥ ᐋᑐᕚᒦᙶᕐᓗᑎᒃ. 

 

ᑖᓐᓇ ᐊᓪᓗᕈᑎᒋᑦᑎᐊᖅᑕᕗᑦ ᓇᓛᒎᖅᑐᒃᑯᑦ ᒐᕙᒪᕗᑦ ᐱᓕᕆᑦᑎᐊᖅᓯᒪᔪᑦ ᐊᒻᒪᓗᑦᑕᐅᖅ 

ᐃᖅᑲᓇᐃᔭᖃᑎᖃᑦᑎᐊᕈᒪᕗᒍᑦ ᐃᓕᔅᓯᖕᓂᒃ ᐊᒻᒪᓗ ᓄᓇᓕᖕᓃᑦᑐᓂᑦ ᑖᒃᑯᐊ ᓴᖅᑭᖅᑕᐅᕙᓪᓕᐊᓕᖅᑎᓪᓗᒋᑦ 

ᖁᑭᐅᓯᕆᓂᕐᒧᑦ ᐊᑦᑕᓇᔾᔭᐃᖅᓯᒪᓂᕐᒧᑦ ᐃᓕᓴᐃᓂᖅ. ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒥᔅᑕ ᕼᐃᒃᔅ. ᒪᓕᒐᓕᐅᖅᑎ ᐃᖃᓗᐃᑦ-ᑕᓯᓗᒻᒧᑦ. 

 

ᐊᐱᖅᑯᑦ 497 - 6(2): ᐱᔭᕇᖅᑕᐅᓯᒪᔪᑦ ᐃᖅᑲᓇᐃᔭᖅᑎᓄᑦ ᑭᒃᑯᓕᒫᓄᓪᓗ ᐃᒡᓗᖁᑎᒋᔭᐅᔪᑦ (Hᐃᒃᔅ) 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒐ ᑐᕌᖅᑎᑕᕋ ᒥᓂᔅᑕᖓᖕᓄᑦ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᓐᓄᑦ. ᐅᖃᖅᑏ 2019-2022-ᖑᑎᓪᓗᒍ ᓄᑖᓂᒃ ᐃᒡᓗᓕᐅᓚᐅᖅᐸᑦ? ᖃᔅᓯᓂᒡᓗ 

ᐃᖅᑲᓇᐃᔭᖅᑎᓄᑦ ᐃᒡᓗᒃᓴᓂᒃ ᐃᒡᓗᓕᐅᓚᐅᖅᐸᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᔪᖅ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᓄᑲᓪᓚᑦᑐᓂᒃ ᐃᒡᓗᓕᐅᖃᑦᑕᖅᓯᒪᔪᑦ 

ᐱᔭᕇᖅᓯᒪᓕᕐᒪᑕ ᐃᕕᖅᑕᐅᔪᑦ, ᓇᑉᐸᖅᑕᐅᔪᑦ, ᐃᖅᑲᓇᐃᖅᑕᐅᓯᒪᓕᖅᑐᑦ ᐊᕐᕌᒎᒃ ᒪᕐᕉᒃ ᐊᓂᒍᖅᑑᒃ. 

ᐱᓯᒪᔭᕋᓗᐊᒃᑲᐃᒃᑯᐊ ᓇᓂᑭᐊᖅ. 

 

ᐃᒡᓗᐃᑦ ᐃᖅᑲᓇᐃᖅᑕᐅᓯᒪᔪᑦ ᓇᐸᓕᖅᑐᑦ ᐅᓪᓗᒥᒧᑦ ᑎᑭᓪᓗᒍ... ᕿᓄᐃᓵᕌᕐᔪᒍᓐᓇᕈᔅᓯ... 2022-2023 

ᐊᕐᕌᒍᐊᓂ ᐃᒡᓗᓕᕆᔨᒃᑯᑦ ᐃᒡᓗᒃᓴᖏᑦ ᐃᖅᑲᓇᐃᖅᑕᐅᓚᐅᖅᑐᑦ 103-ᖑᓚᐅᖅᑐᑦ ᐅᖃᖅᑏ. ᐊᒻᒪᓗᑦᑕᐅᖅ 

ᑭᖑᓂᑦᑎᓐᓂ ᐃᖅᑲᓇᐃᖅᑕᐅᓚᐅᖅᑐᑦ ᐃᒡᓗᑦ ᐱᓯᒪᙱᓐᓇᒃᑭᑦ ᑕᐃᒃᑯᐊ. ᑭᓯᐊᓂᓕ ᐅᑎᕐᕕᒋᓂᐊᖅᑕᕋ 

ᒪᓕᒐᓕᐅᖅᑎᐅᖃᑎᒐ ᐃᓗᓕᑯᓘᔭᖏᑦ ᐱᑐᐊᕈᒃᑭᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ):  ᓯᕗᓪᓕᖅᐹᖅ ᐃᓚᒋᐊᕈᑏᑦ, ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᓈᓴᐅᑏᑦ ᐱᓯᒪᔭᒃᑲ ᐃᒻᒪᖄ $175 ᒥᓕᐊᓐᓂᒃ ᑮᓇᐅᔭᓂᒃ 

ᐊᑐᖅᑐᕕᓃᑦ. ᑐᓂᔭᐅᔪᑦ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ ᐃᒡᓗᑖᕈᑕᐅᓂᐊᕐᒪᑕ ᐃᒡᓗᒃᓴᓂᒃ 

ᐊᖏᕐᕋᐅᕆᔭᐅᓂᐊᖅᑐᓂᒃ ᐊᒻᒪ ᐃᖅᑲᓇᐃᔭᖅᑎᓄᑦ. ᑖᒃᑯᐊ ᓇᐃᓴᐅᑏᑦ ᐊᑐᖅᑕᐅᓯᒪᔪᑦ ᖃᔅᓯᓪᓗ ᑮᓇᐅᔭᐃᑦ 

ᐊᑐᖅᑕᐅᙱᓐᓂᑯ ᐊᕐᕌᒍᒧᑦ ᓄᑖᕐᒧᑦ ᓄᒃᑎᖅᑕᐅᖕᒪᖔᑦ ᐃᒡᓗᓕᕆᔨᕐᔪᐊᒃᑯᓐᓄᑦ. 

 

ᐅᖃᖅᑏ, ᑖᒃᑯᐊᒃ ᒪᕐᕉᒃ ᐊᑭᓕᖅᑕᐅᔾᔪᑏᑦ ᓯᕗᕐᖓᒍᑦ ᓄᖅᑲᖅᑎᑕᐅᓯᒪᓕᕐᒪᑕ. ᐱᖃᑖ ᑖᒃᑯᐊ ᐊᖏᕐᕋᕆᔭᐅᔪᓄᑦ 

ᐃᒡᓗᓕᐅᖅᑕᐅᔾᔪᑎᒃᓴᑦ ᓴᓇᒪᓂᖓ ᐊᑕᐅᓯᐅᙱᑦᑐᓄᑦ 11-000-2096 66-ᕌᓗᐃᑦ ᐃᒡᓗᐃᑦ ᐊᔾᔨᒌᙱᑦᑐᓂᒃ 

ᓄᓇᓕᖕᓂ. ᑐᕌᒐᒃᓴᖃᓚᐅᖅᓯᒪᔪᑦ ᑐᒃᓯᕋᐅᑎᖃᖅᖢᑎᒃ ᑳᓐᑐᕌᒃᑦ-ᒐᒃᓴᓂᑦ $25 ᐊᑕᐅᓯᖅ ᑭᑉᐹᕆᑦᑐᖅ ᐃᓯᒐ 

ᐊᖏᓂᖓ. ᕿᒥᕐᕈᓇᒃᖢᒍ ᑖᒃᑯᐊ ᑐᓴᖅᑎᑦᑎᔾᔪᑕᐅᓚᐅᖅᑐᑦ ᐅᓪᓗᒥ. ᐅᐊᑦᑎᐊᖅ. ᑐᓴᖅᑎᑦᑎᔾᔪᑕᐅᓚᐅᖅᑐᖅ 

ᑕᖅᑭᐅᓚᐅᖅᓯᒪᔪᒥ. 

 

ᓄᓇᕗᒻᒥ ᓴᓇᔪᓕᕆᔨᒃᑯᑦ ᑯᐊᐳᕇᓴᓐ ᐱᕙᓪᓕᐊᓂᕐᒧᑦ ᑎᒥᖓᓗ ᐊᑎᓕᐅᕐᒪᑕ 150-ᓂᒃ ᓄᑖᓂᒃ ᐃᒡᓗᓕᕆᔨᒃᑯᑦ 

ᐃᒡᓗᒃᓴᖏᓐᓂᒃ ᓴᓇᓂᐊᕐᒪᑕ ᐅᑭᐊᒃᓵᖅ. ᐊᑭᖃᖅᖢᑎᒃ $600 ᐊᑕᐅᓯᖅ ᑭᑉᐹᕆᑦᑐᖅ ᐃᓯᒐ ᐊᖏᓂᖓ. ᓈᓴᐅᑏᑦ 

ᑖᒃᑯᐊ ᐅᔾᔨᕆᔮᓗᒋᖅᑲᐅᒐᒃᑭᑦ ᑕᖅᑲᒃᑯᓄᖓ ᓴᖅᑭᑕᐅᖕᒪᑦ ᐋᖅᑭᒃᓱᐃᓪᓗᑎᑦ ᒪᓕᒐᖏᓐᓂᒃ ᑳᓐᑐᕌᒃᑦ-ᓂᑦ 

ᐱᓇᓱᒃᑎᓪᓗᒋᑦ.  

 

ᓈᓴᐅᑏᑦ ᑖᒃᑯᐊ ᐊᑭᑐᓂᖅᓴᐅᖕᒪᑕ ᐊᖏᖃᑎᒌᒍᑎᒋᓚᐅᖅᑕᖓᑦ ᓄᓇᕗᒻᒥ ᓴᓇᔪᓕᕆᔨᒃᑯᑦ ᑯᐊᐳᕇᓴᙵᑕ. 

ᐱᐅᒃᓴᙱᓪᓗᖓ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐋᔩᕈᑎᒋᓚᐅᖅᑕᖓᓂᒃ ᐱᙱᑦᑐᖓᐅᒍᓗᐊᖅ. ᑭᓯᐊᓂ ᓄᓇᕗᒻᒥ 

ᓴᓇᔪᓕᕆᔨᒃᑯᑦ ᐱᕙᓪᓕᐊᓂᕐᒧᑦ ᑎᒥᖓᓄᑦ ᑐᕌᒐᒃᓴᕆᔭᖓ ᐊᖏᖅᓂᖅᓴᐅᖕᒪᑕ ᑐᒃᓯᕋᐅᑎᓕᐊᕆᔭᐅᓚᐅᖅᑐᓂᑦ 

ᑳᓐᑐᕌᒃᑦ-ᒥ ᐱᓇᓱᒍᑎᓂᑦ. ᓄᖅᑲᖅᑎᑕᐅᓪᓗᑎᓪᓗ ᑮᓇᐅᔭᖏᑦ ᐊᒥᒐᓗᐊᕐᒪᑕ. ᐅᖃᐅᔾᔨᔪᖅ ᓲᕐᓗ ᑕᐃᒃᑯᐊ 

ᑳᓐᑐᕌᒃᑦ-ᒥᒃ ᐱᓇᓱᒃᑐᑦ ᐊᑭᑐᔫᓂᖅᓴᐅᖕᒪᑕ ᓄᖅᑲᖅᑎᑕᐅᓯᒪᔪᓪᓗ ᑐᒃᓯᕋᐅᑎᓕᐅᓚᐅᕈᓗᐊᖅᑎᓪᓗᒋᑦ ᑳᓐᑐᕌᒃᑦ-

ᒐᒃᓴᓂᒃ ᑕᐃᒃᑯᐊ ᑐᑭᒧᐊᑦᑎᑦᑎᔾᔪᑎᑦ 3000 ᐱᓕᕆᔾᔪᑎᖓᓄᑦ ᐃᒡᓗᓕᐅᕐᓂᕐᒧᑦ ᐱᓇᓱᒃᑐᖃᓚᐅᙱᒻᒪᓪᓘᓐᓃᑦ 

ᑳᓐᑐᕌᒃᑦ-ᒐᒃᓴᓂᒃ. 

ᐃᓚᖓᑦ ᑕᕝᕙ ᓴᖅᑭᓪᓚᕆᒃᑐᖅ ᐅᔾᔨᕆᔭᕋ ᑖᒃᑯᐊ ᒥᒃᓴᐅᓴᒃᓯᒪᔪᑦ ᐊᑐᕈᒫᖅᑐᒃᓴᓂᒃ $2.6 ᕕᓕᐊᓐ ᑮᓇᐅᔭᓂᒃ 

ᐊᑐᕐᓗᑎᒃ ᐃᖅᑲᓇᐃᖅᑕᐅᖁᓪᓗᒋᑦ ᑖᒃᑯᐊ ᐱᓕᕆᔭᐅᓂᖏᑦ ᐃᖅᑲᓇᐃᔭᖅᑎᑖᕆᒐᔭᖅᑐᖅ ᐊᐅᓚᑦᑎᓂᐊᖅᑎᓪᓗᒍ. 

ᐊᖏᖅᓯᒪᓗᐊᕋᑎᒃ $2.6 ᕕᓕᐊᓐ ᑮᓇᐅᔭᑦ ᐊᑭᖏᓐᓄᑦ ᑎᑭᙱᑦᑐᖅ. 

 

ᐊᐱᖅᑯᑎᒐ ᒥᓂᔅᑕᒧᑦ, ᕿᒥᕐᕈᓇᒃᑎᓪᓗᑎᒍᑦ ᑕᒪᒃᑯᐊ ᑐᕌᒐᒃᓴᓕᐊᕆᔭᐅᔪᑦ ᓯᒃᑭᑕᒧᑦ ᐊᑕᐅᓯᕐᒧᑦ ᐊᑐᖅᑎᓪᓗᒋᑦ, 

ᖃᓄᕐᓕ ᓯᕗᒧᐊᒍᓐᓇᖅᐹᑦ ᐋᔩᖅᑎᓪᓗᒋᑦ ᐅᕝᕙᓘᓐᓃᑦ ᑲᒻᐸᓂᐅᔪᒧᑦ ᐊᑕᐅᓯᕐᒧᑦ ᑳᓐᑐᕌᒃᑦ-ᓯᑎᓪᓗᒋᑦ 

ᑐᒃᓯᕋᐅᑎᓕᐅᓚᐅᕋᑎᒃ ᐃᓇᑦᑎᔾᔪᑎᑎᒍᑦ ᑳᓐᑐᕌᒃᑦ-ᒥᒃ ᐱᓇᓱᖁᔨᓪᓗᑎᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ ᒥᓂᔅᑕ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᔾᔨᒌᙱᑦᑐᕐᔪᐊᕌᓘᓚᐅᕐᒪᑎᒃ 

ᐅᖃᖃᑎᒌᖕᓂᐅᔪᖅ ᓄᓇᕗᒻᒥ ᓴᓇᔪᓕᕆᔨᒃᑯᑦ ᑯᐊᐳᕇᓴᙵ ᐅᖃᖃᑎᒋᔭᐅᑎᓪᓗᒋᑦ ᓄᓇᕗᑦ ᓴᓇᔪᓕᕆᔨᒃᑯᑦ 

ᑯᐊᐳᕇᓴᓐ-ᒃᑯᓐᓂ. ᑖᒃᑯᐊ ᐋᔩᕈᑕᐅᖃᑦᑕᓚᐅᖅᑐᑦ ᐃᒡᓗᓕᕆᓂᖅ $600 ᐊᑕᐅᓯᖅ ᑭᑉᐹᕆᑦᑐᖅ ᐃᓯᒐ 

ᐊᖏᓂᖓᓄᑦ ᐊᖏᓪᓕᒋᐊᖅᑎᑦᑎᓚᐅᕐᒪᑦ. 

 

ᓂᕆᐅᒍᒪᓚᐅᕈᓗᐊᖅᑐᒍᑦ ᐅᖃᖅᑏ, ᑖᒃᑯᐊ ᑳᓐᑐᕌᒃᑦ-ᒃᓴᐃᑦ ᓴᖅᑭᑕᐅᑉᐸᑦ ᑎᑎᕋᐅᔭᖅᓯᒪᓂᖓ 

ᓇᑉᐸᖅᑎᕆᓂᕐᒧᓪᓗ ᑳᓐᑐᕌᒃᑦ-ᑕᐅᑉᐸᑦ ᑕᐃᒪᓐᓇ ᐱᓇᓱᒍᓐᓇᕋᔭᕐᒪᑕ $600 ᐊᑕᐅᓯᖅ ᑭᑉᐹᕆᒃᑐᖅ ᐃᓯᒐ 

ᐊᖏᓂᖓᓂᒃ ᖃᓄᐃᒃᓴᕐᓂᖅᓴᐅᓗᑎᒃ. 

 

ᑕᐃᒪᓐᓇ ᓄᓇᕗᒻᒥ ᐃᒡᓗᓕᕆᔨᒃᑯᑦ ᐃᒡᓗᓕᐅᖅᑐᓄᑦ, ᑕᐃᒃᑯᐊ ᒪᕐᕈᐊᖅᑎᖅ $1.2 ᑎᑭᖦᖢᒍ $1.5 ᒥᓕᐊᓐ 

ᑮᓇᐅᔭᑦ ᐊᑭᖏᑦ ᑐᒃᓯᕋᐅᑎᓂᑦ, ᐊᒻᒪᓗ ᑕᒪᓐᓇ ᐱᔭᒃᓴᐅᙱᒻᒪᑦ. ᐅᖃᖅᑏ, ᑕᐃᒪᐃᒻᒪᑦ ᑖᒃᑯᐊ 

ᓴᖅᑭᒃᑲᓐᓂᕐᓂᐊᖅᑕᕗᑦ ᑮᓇᐅᔭᓕᕆᓐᓇᐅᑉ ᐊᕐᕌᒍᐊ ᐊᒡᒋᖅᑐᒥᒃ. ᕿᒥᕐᕈᓇᓚᐅᙱᓐᓂᑦᑎᓐᓂᒃ 

ᐊᖅᑯᑕᐅᔪᓐᓇᖅᑐᓂᒃ ᖃᓄᖅ ᑕᒪᒃᑯᐊ ᐊᑭᑭᓐᓂᖅᓴᐅᓕᖅᑎᔪᓐᓇᕐᒪᖔᑦᑎᒍᑦ. 

 

ᐅᖃᖅᑏ, ᑖᒃᑯᐊ ᑮᓇᐅᔭᑦ ᐊᑭᑐᔪᐊᓘᓕᕐᒪᑕ ᐃᒡᓗᓕᐅᖅᑕᐅᓇᓱᒃᑐᑦ. $1.2 ᒥᓕᐊᓐ ᑮᓇᐅᔭᑦ ᐊᑭᒋᔭᐅᓪᓗᑎᑦ. 

1,200 ᑎᑭᖦᖢᒍ 1,500 ᐊᑕᐅᓯᖅ ᑭᑉᐹᕆᑦᑐᖅ ᐃᓯᒐ ᐊᖏᓂᖓᓄᑦ ᐊᑭᖃᖅᖢᑎᒃ ᐅᖓᑖᓂ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑭᖑᓪᓕᖅ ᑭᖑᓪᓕᖅᐹᕆᓗᒍᓗ, ᒥᔅᑕ ᕼᐊᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐄ, ᖁᔭᓕᑦᑎᐊᖅᑐᖓ ᑐᓴᒐᒃᓴᓂᒃ ᑐᓂᓯᖕᒪᑦ ᑭᓯᐊᓂᓕ 

ᕿᒥᕐᕈᓇᒃᑎᓪᓗᒍ ᐊᑭᖓ ᑭᑉᐹᕆᒃᑑᑉ ᓯᒃᑭᑕᐅᑉ ᐊᑖᓂ ᐅᖃᖅᑲᐅᖕᒪᑦ. ᓱᓕᔪᒥᒃ ᓴᖅᑭᑦᑎᓯᒪᙱᒻᒪᑦ 

ᖃᑦᓯᑦᑖᓚᐅᓪᓚᑦᑖᕐᒪᖔᖅ ᐊᒡᒍᖅᑐᖅᓯᒪᓗᒍ ᒥᓂᔅᑕᐅᑉ ᐱᓯᒪᙱᑕᖓ ᖃᐅᔨᒪᔭᕋᓗᐊᕋ ᐱᓯᒪᙱᑕᖓ ᑭᓯᐊᓂ 

ᑎᑎᕋᐅᓯᐊᓛᕐᓂᐊᕐᓂᓐᓂᒃ ᓂᕆᐅᓐᓂᐊᖅᐳᖓ. ᐊᑭᖓ ᐊᑕᐅᓯᖅ ᓯᒃᑭᑕᖅ ᐊᕐᕌᒍᑦ ᐱᖓᓱᑦ ᐊᓂᒍᖅᑐᖅ 

ᐃᓪᓗᕈᓯᖃᖅᑐᖅ ᐊᒻᒪ ᐃᒡᓗ ᐊᑕᐅᓯᖅ ᐃᒡᓗ ᖃᑦᓯᑦᑖᓚᕌᖅᖢᑎᒃ ᓇᑉᐸᑎᖅᑕᐅᖃᑦᑕᓚᐅᖅᐸᑦ? ᖁᔭᓐᓇᒦᒃ 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᔪᖅ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᓐᓄᑦ. ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᖅ, ᐅᖃᖅᑏ. ᑭᐅᓗᒍ ᐊᐱᖅᑯᑎ ᓯᕗᓪᓕᖅᐹᒥᒃ. NCC-ᑯᑦ 

ᑐᓕᓯᓚᐅᙱᑦᑐᑦ ᑳᓐᑐᕌᒃᒥᒃ ᐱᓇᓱᒍᑎᐅᔪᒥᒃ. ᐅᖃᖅᑏ, ᐊᒻᒪᑦᑕᐅᖅ ᒪᓕᒐᓕᐅᖅᑎ ᓱᓕᔪᖅ ᐱᓯᒪᙱᑕᒃᑲ 

ᑕᐃᒃᑯᐊ ᑐᓴᒐᒃᓴᐃᑦ ᑕᖅᑲᒪᓃᑦᑐᑦ ᑳᓐᑐᕌᒃᓄᑦ ᐱᓇᓱᒍᑎᐅᖃᑦᑕᖅᑐᓂᒃ ᐊᑐᓂᒃ ᐊᕐᕌᒍᑕᒫᑦ ᑕᐃᒪᓐᓇ 

ᓴᖅᑭᑦᑎᖃᑦᑕᕐᒪᑕ. ᐃᓚᖏᑦ ᑖᒃᑯᐊ ᓈᓴᐅᑏᑦ ᑲᑎᑕᐅᔪᓐᓇᕐᒥᔪᑦ, ᓈᒻᒪᒃᓯᑉᐸᑦ ᖁᕕᐊᓱᓐᓂᐊᖅᑐᖓ 

ᑕᐃᒪᓐᓇᐃᑦᑐᓂᒃ ᑐᓴᒐᒃᓴᓂᒃ ᑐᓂᓯᔭᕆᐊᒃᓴᖅ ᒪᓕᒐᓕᐅᖅᑎᑐᐃᓐᓇᕐᓄᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖃᐅᔨᒪᓂᐊᖅᐳᓯ ᐱᕕᒃᓴᓯᓐᓂᒃ ᒪᓕᒐᓕᐅᖅᑏ. ᒥᔅᑕ ᓯᒪᐃᓚᒃ. 

 



ᐱᖓᑦᓯᖅ, ᒪᐃ 31, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  34 

 

 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᖅ, ᐅᖃᖅᑏ. ᐃᓘᓐᓇᖏᓐᓄᑦ ᐊᖏᖅᑕᐅᔪᒪᒐᓗᐊᖅᑐᖓ ᑖᓐᓇ ᐊᐱᖅᑯᑎ 

ᐅᖃᐅᓯᒃᑯᑦ ᐊᐱᖅᓱᕐᓇᖅ ᐅᖓᕙᕆᐊᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐃᓘᓐᓇᖏᓐᓄᑦ ᑖᓐᓇ ᑲᑎᒪᔨᐅᖃᑕᐅᔪᖅ ᐊᖏᖅᑕᐅᔪᒪᒐᓗᐊᕐᒪᑦ ᑖᓐᓇ ᐊᐱᖅᓱᕐᓇᖅ 

ᐅᖓᕙᕆᐊᖅᑕᐅᖁᓪᓗᒍ. ᐋᒃᑳᖅᑐᖃᖅᐹ? ᐋᒃᑳᖅᑐᖃᙱᒻᒪᑦ. ᐊᐱᖅᓱᕐᓇᖅ ᐅᖓᕙᕆᐊᖅᑕᐅᒃᑲᓐᓂᖅᐳᖅ ᐃᑲᕐᕋᖅ 

ᐊᕝᕙᖓᓐᓄᑦ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ-ᒪᓂᕋᔭᖕᒧᑦ ᒪᓕᒐᓕᐅᖅᑎ, ᒥᔅᑕ ᓚᐃᑦᓯᑑᓐ.  

 

ᐊᐱᖅᑯᑦ 498 - 6(2): ᐊᒃᓱᕈᖅᑐᓄᑦ ᐃᑲᔪᕈᑎᖏᓐᓄᑦ ᐱᔨᑦᑎᕋᐃᔾᔪᑎᖏᑦ (ᓚᐃᑦᓯᑑᓐ) 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑲᐅᒐᒪᐃᓛᒃ ᒪᓕᒐᓕᐅᖅᑏᑦ ᐅᖃᐅᓯᒃᓴᖏᓐᓂᒃ 

ᐅᖃᓪᓚᖕᓂᐊᕐᓂᕋᖅᖢᖓ ᐃᓕᓐᓂᐊᖅᑐᓕᕆᔨᒃᑯᒃ ᒥᓂᔅᑕᖓᓐᓄᑦ ᐊᐱᖅᓲᑎᖃᕐᓂᐊᕋᒪ ᐃᖃᓗᖕᓂ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦᑕ ᓴᖅᑭᓚᐅᖅᑕᖏᓐᓂᒃ ᐱᓪᓗᒋᑦ ᐄᐳᕈ 12-ᖑᑎᓪᓗᒍ ᑕᐃᔭᐅᔪᖅ 

ᐊᖏᔪᖅᑳᕆᔭᐅᔪᖅ ᐋᒃᑳᖅᑕᐅᔪᑦ ᓱᕈᓯᖏᑦ ᕿᑐᕐᖓᖏᑦ ᑭᙴᒪᒃᓯᖅᑎᓪᓗᒍ.  

 

ᐅᖃᖅᑏ, ᖁᔭᓕᑦᑎᐊᕋᔭᖅᑐᖓ ᐱᑎᑕᐅᒍᒪ ᒥᓂᔅᑕᐅᑉ ᐃᖅᑯᓪᓕᐅᑎᒋᓚᐅᖅᑕᖓ ᐅᖃᐅᓯᕆᓚᐅᖅᑕᖓᓂᒃ 

ᑕᐃᒃᑯᓄᖓ ᑲᑎᒪᔨᕋᓛᖏᓐᓄᑦ ᐃᓕᓐᓂᐊᖅᑐᓕᕆᔨᒃᑯᑦ ᑕᐃᑲᓂ ᑕᕝᕙᓂ ᒪᑉᐱᒐᖅ ᐃᓗᐊᓃᑦᑐᖅ 

ᐅᖃᖅᓯᒪᙱᒻᒪᑦ ᖃᓄᖅ ᑐᑭᖃᓪᓚᑦᑖᕐᒪᖔᑦ ᑕᒪᓐᓇ ᓲᕐᓗ ᐊᐱᖅᑯᑎᒋᔪᒪᔭᕋ ᑖᓐᓇ ᒥᓂᔅᑕ ᐃᓛᒃ ᐃᒪᓐᓇ 

ᑎᓕᓯᔾᔪᑎᒃᓴᒥᒃ ᑕᒪᒃᑯᓂᖓ ᐃᓛᒃ ᐃᖅᑲᓇᐃᔭᖅᑎᒻᒪᕇᑦ ᑕᒪᒃᑯᓂᖓ ᑎᒍᓯᔪᓐᓇᖁᓪᓗᒋᑦ ᑐᓴᒐᒃᓴᓂᒃ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᓕᓐᓂᐊᕐᓂᓕᕆᓂᕐᒧᑦ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ ᐊᐱᕆᒻᒪᑦ ᑖᓐᓇ ᒪᓕᒐᓕᐅᖅᑎ. 

ᐃᖃᓗᐃᑦ ᐃᓕᓪᓂᐊᕐᓂᓕᕆᓂᕐᒥᒃ ᑲᑎᒪᔨᖏᓐᓂᒃ ᑭᐅᔾᔪᑎᒋᓪᓗᒋᑦ ᓴᖅᑭᓚᐅᖅᑕᖏᓐᓄᑦ ᐱᕙᓪᓕᐊᔪᓄᑦ. 

ᐅᖃᖅᑏ, ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕕᖓᑦ ᐃᓕᓐᓂᐊᕐᕕᖕᒥ ᐃᓱᒪᓕᕆᔨᖃᕐᒪᑕ ᐃᑲᔪᖅᑐᐃᖃᑦᑕᖅᑐᑦ 

ᐃᓕᓐᓂᐊᖅᑐᓂᒃ ᒫᓐᓇᓗ ᐆᒃᑐᕋᐅᑕᐅᓪᓗᓂ ᖃᐅᔨᓴᖅᑕᐅᔪᒥᒃ ᐱᓕᕆᐊᖃᖅᑐᑦ ᐃᓱᒪᓕᕆᔨᐅᖃᑦᑕᖅᑐᑦ 22-

ᖑᔪᓂᒃ ᓄᓇᓕᖕᓂᒃ ᐃᓱᒪᓕᕆᔨᖃᖅᖢᑎᒃ ᒥᑭᑦᑑᑕᐅᓂᖅᓴᓂᒃ ᓄᓇᓕᖕᓂᒃ.  

 

ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ ᐅᓄᖅᓯᒋᐊᖅᑕᐅᓚᐅᖅᑐᑦ ᑮᓇᐅᔭᐃᑦ ᐊᑐᕈᒫᖅᑐᑦ ᐃᓱᒪᓕᕆᓂᕐᒧᑦ 

ᐱᔨᑦᓯᕈᑕᐅᓂᐊᖅᑐᑦ ᓄᓇᕗᓕᒫᖅ ᓄᓇᖁᑎᖏᓐᓂ. ᐃᓘᓐᓇᖏᑦ ᑕᐃᒪᓐᓇᐃᑦᑐᓂᒃ ᐃᓱᒪᓕᕆᔨᑖᕈᓐᓇᕐᓂᐊᖅᑐᑦ 

ᓄᓇᓕᖕᓂ ᐃᓕᓐᓂᐊᕐᕕᓐᓂᒃ ᑭᓯᐊᓂ ᐱᓕᕆᕕᖃᕐᒥᒐᑦᑕ ᐱᓕᕆᕕᒃᓴᒥᒃ ᓴᖅᑭᑦᑐᖃᓚᐅᖅᓯᒪᒻᒪᑦ 2017-ᖑᑎᓪᓗᒍ 

ᐃᓕᓐᓂᐊᖅᑏᑦ ᓯᕗᒧᐊᑦᑎᐊᕐᓂᖏᑦ ᐃᓕᑉᐸᓪᓕᐊᓂᖏᑦ 2017 ᐊᑕᐅᓯᕐᒥᒃ ᐃᖅᑲᓇᐃᔭᖅᑎᖃᓚᐅᖅᓯᒪᔪᖅ.  

 

ᖁᕕᐊᓱᑦᑐᖓ ᐃᒻᒪᖄ 16-ᓂᒃ ᐃᖅᑲᓇᐃᔭᖅᑎᖃᓕᖅᑐᒍᑦ ᑕᐃᑲᓂ ᐱᓕᕆᐊᕈᓯᕐᒥᒃ ᐃᓕᓐᓂᐊᖅᑎᓂᒃ 

ᓄᓇᕗᓕᒫᒥ ᐃᑲᔪᖅᑐᐃᔾᔪᑎᒋᓂᐊᖅᑕᖏᑦ ᑕᐃᒪᓐᓇᐃᑦᑐᓂᒃ ᐃᑲᔪᖅᑐᐃᔾᔪᑎᑖᖁᓪᓗᒋᑦ ᐃᓕᓐᓂᐊᖅᑎᐅᔪᑦ. 

ᐊᒻᒪᓗᑦᑕᐅᖅ ᐃᑲᔪᖅᑐᐃᔾᔪᑏᑦ ᑖᒃᑯᐊ ᐊᑐᐃᓐᓇᐅᑎᑕᕗᑦ ᑳᓐᑐᕌᒃᑕᐅᓯᒪᓪᓗᑎᒃ ᐃᖅᑲᓇᐃᔭᖃᑎᒋᔭᐅᖁᓪᓗᒋᑦ 

ᐃᑲᔪᖅᑐᐃᔾᔪᑎᖃᕐᓗᑎᒃ ᐃᓕᓐᓂᐊᖅᑎᓂᒃ ᑕᒪᒃᑯᓂᖓ ᐃᑲᔪᖅᑕᐅᔪᒪᓗᑎᒃ ᐅᐸᒍᑎᒑᖓᑕ.  

 

ᐅᖃᖅᑏ, ᓯᕕᑐᔪᐊᓗᒃᑯᑦ ᐊᑯᓂᐊᓗᒃ ᑕᒪᓐᓇ ᐱᔾᔪᑕᐅᓪᓗᓂ ᐃᓱᒫᓘᑎᒋᔭᐅᓚᐅᖅᓯᒪᔪᖅ 2019-ᖑᑎᓪᓗᒍ 

ᐱᒋᐊᖅᑕᐅᓚᐅᖅᓯᒪᔪᖅ ᓄᓇᓕᖕᓂ ᐃᓕᓐᓂᐊᖅᑐᓕᕆᔨᒃᑯᑦ ᐃᖃᓗᓐᓂ ᑐᒃᓯᕋᐅᑎᓕᐅᓚᐅᖅᓯᒪᒻᒪᑕ 

ᓱᕈᓯᓕᕆᔾᔪᑎᒃᓴᓄᑦ ᑮᓇᐅᔭᓂᒃ ᑕᐃᔅᓱᒪᓂ 2019-ᖑᑎᓪᓗᒍ ᐃᓕᓐᓂᐊᕐᓂᓕᕆᓂᕐᒧᑦ ᒪᓕᒐᕐᔪᐊᖅ ᐱᑐᖃᖅ 

ᐊᑐᖅᑕᐅᓚᐅᖅᓯᒪᒻᒪᑦ.  

 

ᓅᕖᑉᐱᕆ 2020-ᒥ ᐋᖅᑭᒋᐊᑕᐅᓚᐅᖅᓯᒪᒻᒪᑦ ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᕐᔪᐊᖓ ᐊᓯᔾᔨᕐᒪᑦ ᑖᒃᑯᐊ 

ᑲᑎᒪᔨᕋᓛᑦ ᓇᐅᑦᑎᖅᓱᐃᔨᒥᒃ ᐱᑕᖃᕈᓐᓇᖅᓯᒪᒻᒪᑕ ᐃᓕᓐᓂᐊᖅᑕᐅᔪᑦ ᑖᒃᑯᐊ ᐱᒋᐊᖅᑕᐅᖁᓪᓗᒋᑦ ᓄᓇᓕᖕᓂ 

ᐃᓕᓐᓂᐊᖅᑐᓕᕆᔨᒃᑯᓐᓂᒃ ᑲᒪᒋᔭᐅᓗᑎᒃ. ᑖᓐᓇᓗ ᐃᓕᓴᐃᔩᑦ ᐊᖓᔪᖅᑳᖓ ᑕᒪᒃᑯᓂᖓ ᐱᓕᕆᓂᐊᖅᑎᓪᓗᒍ. 

ᑕᒪᒃᑯᐊᓗ ᓇᓗᓇᐃᖅᑕᐅᓪᓗᑎᒃ ᐃᓕᓐᓂᐊᖅᑏᑦ ᑭᓱᒥᒃ ᑭᙴᒪᒻᒪᖔᑕ ᐱᓕᕆᕕᒻᒥ ᐱᓕᕆᕕᐅᔪᖅ. ᑖᓐᓇ 

ᐃᖅᑲᓇᐃᔭᖃᑎᖃᐃᓐᓇᕐᓂᐊᖅᑎᓪᓗᒍ ᑕᒪᒃᑯᓂᖓ ᐱᐅᓂᖅᐹᓂᒃ ᐱᔨᔅᓯᕈᑎᓂᒃ ᑖᒃᑯᐊ ᓄᓇᓕᓐᓂ 

ᐱᓕᕆᔪᓐᓇᖅᑕᖏᑦ ᑕᒪᒃᑯᐊ ᑭᒡᓕᖃᕐᒪᑕ.  

 

ᐱᔾᔪᑎᒋᓪᓗᒍ 2019-ᒥ ᑕᐃᒪᐃᓕᓚᐅᖅᓯᒪᒻᒪᑦ ᑐᒃᓯᕋᐅᑎᓕᐅᖅᑎᓪᓗᒋᑦ ᑕᐃᔅᓱᒪᓂ ᐊᓯᔾᔨᖅᑕᐅᑎᓪᓗᒍ  

ᐃᓕᓐᓂᐊᕐᓂᓕᕆᓂᕐᒥᑦ ᐱᖁᔭᕐᔪᐊᖓᑦ ᓄᑖᓂᒃ ᐊᓯᔾᔨᖅᑕᐅᑎᓪᓗᒍ ᑕᒪᒃᑯᐊ ᓄᓇᓕᖕᓂ ᐃᓕᓐᓂᐊᖅᑐᓕᕆᔨᒃᑯᑦ 

ᑲᒪᒋᓚᐅᖅᓯᒪᒐᓗᐊᕐᒪᒍ. ᑭᓯᐊᓂᓕ ᐅᖃᐅᑎᔪᓐᓇᖅᑕᒋᑦ ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕕᖓᑦ ᓯᕗᓪᓕᐅᔾᔨᓯᒪᒻᒪᑕ 

ᐃᖅᑲᓇᐃᔭᕐᓂᐊᖅᑎᓪᓗᒋᑦ ᐱᔨᔅᓯᕈᑎᐅᖃᑦᑕᖅᑐᓂᒃ ᑕᒪᒃᑯᓂᖓ ᐃᖅᑲᓇᐃᔭᖃᑎᒋᓪᓗᒋᓪᓗ ᐃᓕᓐᓂᐊᖅᑏᑦ 

ᐊᑦᑕᕐᓇᖏᑦᑐᒃᑯᑦ ᑲᙳᓇᖅᑐᒃᑰᕐᓗᒋᑦ ᐊᖏᔪᖅᑳᖏᓪᓗ ᐱᖃᓯᐅᑎᓗᒋᑦ ᑕᒪᒃᑯᓂᖓ ᐱᓕᕆᐊᖃᕐᓂᐊᖅᑎᓪᓗᒋᑦ.  

 

ᑖᓐᓇ ᑲᔪᓰᓐᓇᖅᑐᖅ ᐱᓕᕆᔭᕗᑦ ᐃᓱᒫᓘᑎᐅᔪᖅ ᑲᑎᒪᖃᑎᒋᔪᒪᒐᑦᑎᒍ ᓄᓇᓕᖕᓂ ᐃᓕᓐᓂᐊᖅᑐᓕᕆᔨᒃᑯᑦ 

ᑕᐃᒃᑯᐊ ᑲᑎᒪᖃᑎᒋᔪᒪᓚᐅᖅᑕᒃᑲ ᑖᓐᓇ ᓴᖅᑭᑕᐅᓚᐅᙱᓐᓂᖓᓂᒃ ᐱᕙᓪᓕᐊᔪᖅ ᑭᓯᐊᓂ ᐋᒃᑳᓚᐅᕐᒪᑕ 

ᐅᕙᓐᓂᒃ ᓂᕆᐅᒍᒪᒐᓗᐊᖅᑐᖓ ᐃᑲᔪᖅᑐᐃᔾᔪᑎᑕᖃᖅᑐᖅ ᐃᓕᓐᓂᐊᖅᑎᓄᒃ ᑐᓂᔭᐅᖃᑦᑕᖅᓯᒪᔪᑦ 

ᐃᑲᔪᖅᑐᐃᔾᔪᑏᑦ ᐱᓕᕆᕕᒻᒦᙶᖅᓯᒪᓪᓗᑎᒃ. ᐊᒻᒪ ᐅᖃᖅᑏ ᐅᖃᕈᓐᓇᖅᑐᖓ ᑕᕝᕙᓃᑦᑐᒍᑦ ᐃᑲᔪᖅᑐᐃᓂᐊᕋᑦᑕ 

ᐃᓕᓐᓂᐊᖅᑎᓂᒃ ᑖᓐᓇ ᐱᒋᐊᖅᑕᐅᓕᕐᒪᑦ ᐃᓕᓐᓂᐊᖅᑏᑦ ᑎᑎᕋᖅᑕᐅᓯᒪᔪᑦ ᐃᑲᔪᖅᑕᐅᔭᕆᐊᖅᑲᖅᑐᑦ ᑕᒪᒃᑯᓄᖓ 

ᐃᓱᒪᓕᕆᓂᕐᒧᑦ 2019-ᒥ ᐊᒻᒪ ᐃᑲᔪᖅᓯᑲᓐᓂᕈᓐᓇᒻᒪᕆᓐᓂᐊᖅᑕᕗᓪᓗ ᐃᓕᓐᓂᐊᖅᑏᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᖅ, ᐅᖃᖅᑏ. ᐅᖃᖅᑏ, ᐊᕐᕌᒍᒐᓚᓐᓂᒃ ᖃᑦᑎᒻᒪᕆᓐᓂᒃᑭᐊᖅ 

ᐃᓕᓐᓂᐊᑐᓕᕆᔨᒃᑯᑦ ᑲᑎᒪᔨᖏᑦ ᑐᔅᓯᕌᖃᖃᑦᑕᖅᓯᒪᒻᒪᑕ ᐱᑦᑎᐊᖃᑦᑕᖏᑦᑐᑦ ᐃᓕᓐᓂᐊᖅᑏᑦ 

ᐃᑲᔪᖅᑕᐅᓂᖅᓴᐅᒍᑎᔅᓴᖏᓐᓂᒃ ᑖᓐᓇᓗ ᐅᖃᐅᓯᕆᖃᑦᑕᖅᓯᒪᓪᓗᒍ ᐅᕙᖓ ᐊᒻᒪ ᑕᑯᓐᓈᖅᑐᒍ 

ᐃᓕᓐᓂᐊᑐᓕᕆᔨᒃᑯᑦ ᐱᓕᕆᐊᔅᓴᓄᑦ ᐸᕐᓇᐅᑎᖏᑦ ᑖᔅᓱᒧᖓ ᑕᐃᒪᐃᑦᑐᓕᕆᔨᖏᓐᓂᒃ ᐅᖃᐅᓯᖃᖅᑐᑦ 

ᐃᓕᓪᓂᐊᖅᑐᓕᕆᔨᒃᑯᑦ ᐃᑲᔪᖅᓰᒍᑎᖏᑦ ᐃᖅᑲᓇᐃᔭᖅᑐᑎᒃ ᐅᖃᕆᐅᖅᓴᑎᑦᑎᓂᖅ ᐅᖃᑦᑎᐊᕆᐅᖅᓴᑎᑦᑎᓂᖅ 

ᐊᒻᒪ ᑐᓯᓚᒃᑐᓂᒃ ᐃᑲᔪᕐᓂᖅ ᑎᒥᖏᑎᒍᓪᓗ ᖃᓱᓴᕆᐊᓕᓐᓂᒃ ᐃᑲᔪᕐᓂᖅ.  

 

ᐅᖃᖅᑏ, ᐃᖃᓗᓐᓂ ᐃᓕᓐᓂᐊᑐᓕᕆᔨᒃᑯᑦ ᑲᑎᒪᔨᖏᑦ ᑲᑎᑎᕆᓯᒪᒻᒪᑕ ᑕᐃᒪᐃᑦᑐᓂᒃ 

ᐃᑲᔪᖅᓰᒍᑎᖃᖃᑦᑕᕈᒪᓪᓗᑎᒃ ᐃᓕᓐᓂᐊᖅᑎᓂᒃ ᐊᔪᖃᑦᑕᖅᑐᓂᒃ ᐃᓕᓐᓂᐊᑐᐃᓐᓇᓂᕐᒥᒃ. 

ᐋᓐᓂᐊᖅᑕᐃᓕᓕᕆᔨᒃᑯᒃᑦᑕᐅᖅ ᐃᑲᔪᖅᓰᖃᑦᑕᒥᒻᒪᑕ ᐃᓕᓐᓂᐊᖅᑎᓂᒃ ᐊᔅᓱᕈᖃᑦᑕᖅᑐᓂᒃ ᐃᓱᒪᒃᑯᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᐳᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ ᐊᐱᖅᓱᕐᖓᑦ. 

ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕕᖓ ᐱᐅᓯᕚᓪᓕᑎᑦᑎᒋᐊᕈᓐᓇᖅᓯᒪᔪᖅ ᑕᒪᑐᒥᖓ ᑕᐃᒪᐃᑦᑐᒥᒃ 

ᐱᓕᕆᓂᕆᔭᑦᑎᓐᓂ ᐃᓱᒪᓕᕆᓂᕐᒧᑦ ᑐᕌᖓᔪᓂᒃ ᐃᑲᔪᖅᓰᒍᑎᓂᒃ. ᓴᖅᑭᖅᓯᖃᑦᑕᖅᓯᒪᔪᒍᑦ ᐱᔨᑦᑎᕋᐅᑎᓂᒃ 

ᐃᓕᓐᓂᐊᖅᑐᓕᕆᔨᒃᑯᑎᒍᑦ ᐊᒻᒪ ᐃᓱᒪᒃᑯᑦ ᐃᑲᔪᖅᓰᒍᑎᓂᒃ ᓴᖅᑭᐊᑎᑦᑎᓪᓗᑕ. ᐊᒻᒪ ᐅᖃᕈᓐᓇᖅᑐᖓ ᐅᖃᖅᑏ, 

ᒫᓐᓇ ᐊᑐᐃᓐᓇᐅᑎᑦᑎᓯᒪᔪᒍᑦ 135-ᓄᑦ ᓄᓇᕘᒥ ᐃᓱᒪᒃᑯᑦ ᐃᑲᔪᖅᓯᖅᑕᐅᒃᑲᓂᕐᓂᐊᕐᓗᑎᒃ.  

 

ᐅᖃᖅᑏ, ᑕᐃᒪᐃᑦᑐᖅᑕᖃᓚᐅᖅᓯᒪᑉᐸᑦ ᐃᓕᓐᓂᐊᖅᑎᑕᖃᕐᓗᓂ ᐃᑲᔪᖅᓯᑕᐅᒃᑲᓐᓂᕆᐊᓕᒻᒥᒃ ᐃᓕᓴᕕᒻᒥ 

ᐱᓕᕆᖃᑎᒌᑦᑏᑦ ᕿᓂᓲᖑᒻᒥᔪᐃᑦ ᓯᓚᑖᓂ ᐃᑲᔪᖅᑐᖃᕈᓐᓇᖏᒃᑲᓗᐊᕐᒪᖔᑦ ᐸᓖᓯᒃᑯᓂᓪᓘᓐᓃᑦ 

ᐃᑲᔪᖅᑎᑐᐃᓐᓇᓂᓪᓘᓐᓃᑦ ᐃᑲᔪᖅᑕᐅᒃᑲᓐᓂᕈᓐᓇᓂᐊᕐᖓᑕ ᐃᓕᓐᓂᐊᖅᑏᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ ᐊᒻᒪ ᑭᖑᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᖅ, ᐅᖃᖅᑏ. ᖁᔭᓕᔭᕋ ᒥᓂᔅᑕ ᑕᐃᒫᒃ ᑭᐅᒻᒫᖓ. ᐱᐅᔪᖅ ᑐᓴᕆᐊᔅᓴᖅ 135 

ᐃᑲᔪᖅᑕᐅᓯᒪᓕᕐᖓᑕ ᐃᓱᒪᖏᑎᒍᑦ ᐃᓕᓴᕕᓐᓂ. ᐃᓱᒫᓘᑏᑦᑕᐅᖅ ᓴᖅᑭᖅᑕᐅᖃᑦᑕᖅᓯᒪᒻᒥᔪᖅ 

ᐃᓕᓐᓂᐊᖅᑐᓕᕆᔨᒃᑯᑦ ᒫᓐᓇ ᒪᓕᑉᐸᑦᑕᖓ ᐊᑕᐅᓯᕐᒥᒃ ᐃᖅᑲᓇᐃᔭᖅᑎᒥᒃ ᓄᓇᓕᒻᒨᑎᑦᑎᖃᑦᑕᖅᑐᓯ 

ᐊᑕᐅᓯᐊᖅᑐᓂ ᐊᕐᕌᒍᒥ. ᖃᖓᐅᑯᐊ 28 ᐃᖃᓗᒻᒥᐅᑕᐃᑦ ᐱᓛᖅᑲᑦ ᖃᐅᔨᓴᖅᑕᐅᓂᕐᒥᓂᒃ ᐃᖅᑲᓇᐃᔮᖏᑎᒍᑦ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ ᐊᐱᖅᓱᕐᖓᑦ ᑕᐃᒫᒃ. 

ᐃᓕᓐᓂᐊᖅᑐᓕᕆᔨᒃᑯᑦ ᐃᖅᑲᓇᐃᔭᖃᑎᖃᖃᑦᑕᖅᓯᒪᔪᑦ ᐃᓕᓴᕆᔭᐅᔾᔪᑎᓕᓐᓂᒃ ᐱᔪᓐᓇᐅᑎᓕᓐᓂᒃ ᑳᓐᑐᕌᒃᑐᒋᑦ 

ᐃᑲᔪᖅᓯᔨᐅᓪᓗᑎᒃ ᐃᓕᓐᓂᐊᖅᑎᓂᒃ. ᑕᒪᒃᑯᐊ ᑐᓂᕐᕈᑎᐅᓯᒪᔪᐃᑦ ᐊᑎᖏᑦ ᖃᐅᔨᒋᐊᖅᓯᒪᔭᕗᑦ. ᑕᐃᒃᑯᐊ 

ᑎᑎᖅᑕᐅᖃᑕᐅᓯᒪᒐᓗᐊᕐᒪᖔᑕ ᖃᐅᔨᒪᒐᓱᐊᖅᑐᑎᒍ ᐃᑲᔪᖅᓯᖅᑕᐅᒋᐊᓕᓐᓄᑦ ᐃᑲᔪᖅᓯᖅᑕᐅᕙᒃᑲᓗᐊᕐᒪᖔᑕ. 

ᐱᓕᕆᐊᕗᑦ ᐱᓕᕆᐊᖑᓕᖅᑭᑦᑖᖃᑦᑕᖁᙱᓇᑦᑎᒍ ᐊᔾᔨᖓᓂᒃ. 

 

ᑕᐃᒫᒃ ᑕᕝᕙ ᖃᐅᔨᒪᑦᑎᐊᕋᓱᐊᖅᓯᒪᕗᒍᑦ ᑕᐃᒃᑯᐊ ᐃᓕᓐᓂᐊᖅᑏᑦ ᐊᑎᖏᑦ ᑕᐃᔭᐅᓯᒪᔪᐃᑦ 2019-ᖑᑎᓪᓗᒍ 

ᐃᑲᔪᖅᓯᖅᑕᐅᓯᒪᒐᓗᐊᕐᒪᖔᑕ ᐃᓕᓐᓂᐊᖅᑐᓕᕆᔨᒃᑯᓐᓄᑦ. ᐊᒻᒪ ᐅᖃᕈᓐᓇᖅᑐᖓ ᖃᑦᑎᓚᑦᑖᖑᒻᒪᖔᑕ 

ᐅᖃᕈᓐᓇᖏᒃᑲᓚᐅᖅᑐᖓ ᒫᓐᓇ ᐃᓕᓴᕕᒻᒦᓐᖏᑐᐃᓐᓇᕆᐊᖃᕐᖓᑕ ᐃᓚᖏᑦ ᑭᓯᐊᓂ ᖃᐅᔨᒋᐊᓚᐅᕐᓗᒋᑦ 

ᒪᓕᒐᓕᐅᖅᑎᐅᖃᑎᓐᓄᑦ ᑐᓂᒍᓐᓇᓛᖅᑕᒃᑲ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏ. ᑲᖏᖅᓯᓂᐅᑉ ᐅᐊᓐᓇᖓᓄᑦ ᐃᓪᓗᓕᒑᕐᔪᒻᒧᓪᓗ ᒪᓕᒐᓕᐅᖅᑎ, 

ᒥᔅᑕ ᓴᒻᒧᖅᑐᑦ. 

 

ᐊᐱᖅᑯᑦ 499 - 6(2): ᓄᓇᓕᖕᒧᑦ ᒪᒥᓴᐃᕝᕕᒃᓴᒥᒃ ᐃᒡᓗᕐᔪᐊᒥᒃ ᑲᖏᖅᖠᓂᕐᒦᑦᑐᒃᓴᖅ (ᓴᒻᒧᖅᑐᖅ) 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᖅ, ᐅᖃᖅᑏ. ᐅᖃᖅᑏ, ᐊᐱᖅᑯᑎᒃᑲ ᑐᕌᖅᑎᒍᒪᔭᒃᑲ ᐋᓐᓂᐊᖅᑕᐃᓕᓕᕆᔨᒃᑯᑦ 

ᒥᓂᔅᑕᖓᓄᑦ.  

 

ᐅᖃᖅᑏ, ᐊᒥᓱᐊᓗᐃᑦ ᓄᓇᕗᒻᒥᐅᑦ ᐊᔅᓱᕈᕈᑎᖃᖃᑦᑕᖅᑐᑦ ᑎᒥᒧᑦ ᐴᖅᑲᒐᕐᓂᒃ ᐊᔪᓕᕈᑎᖃᖃᑦᑕᖅᑐᑎᓪᓗ 

ᖃᓪᓗᓈᓄᑦ ᒪᒥᓴᖅᑕᐅᒋᐊᖅᑐᕆᐊᖃᓲᖑᒻᒪᑕ. ᐱᐅᓪᓚᕆᒃᑲᔭᖅᑐᖅ ᓄᓇᕗᑦ ᑕᐃᒪᐃᑦᑐᒥᒃ ᐱᓕᕆᕕᖃᓕᖅᑲᑦ 

ᐃᑲᔪᕈᓐᓇᕋᔭᖅᑐᓂᒃ ᓄᓇᕗᒻᒥᐅᑕᕐᓂᒃ ᐊᔅᓱᕈᕈᑎᖏᓐᓂᒃ ᐃᑲᔪᖅᑕᐅᒍᑎᖃᕈᒪᔪᓄᑦ.  

 

ᒥᓂᔅᑕ ᓇᓗᓇᐃᓯᒍᓐᓇᖅᑳ ᖃᓄᐃᓕᖓᓕᕐᒪᖔᖅ ᒪᑐᐃᖅᓯᒐᓱᓐᓂᕆᔭᖓᑦ ᓄᓇᕗᒻᒥ ᒪᒥᓴᕐᕕᐅᒐᔭᖅᑑᑉ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐋᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᑎᔩ. ᒪ’ᓈᖅᐸᕋ ᒪᓕᒐᓕᐅᖅᑎ ᐊᐱᖅᓱᖅᒪᑦ. (ᑐᓵᔨᑎᒍᑦ) 

ᐊᖏᖃᑎᒋᔭᕋ ᓄᓇᕗᑦ ᐃᓗᐊᓂ ᐃᑲᔪᕈᓐᓇᕐᓂᖃᕈᑦᑕ ᒪᒥᓴᐃᒍᑎᖃᕈᑦᑕᐃᓛᒃ ᐱᐅᒐᔭᖅᑐᖅ. ᒫᓐᓇ ᑳᓐᑐᕌᒃᓂᒃ 

ᐱᒐᓱᐊᕋᔅᓴᓂᒃ ᓴᖅᑭᔮᖅᑎᑦᑎᔪᒍᑦ ᓄᓇᕘᒥ ᒪᒥᓴᕐᕕᐅᒐᔭᖅᑐᒥᒃ ᐸᓂᖅᓰᕕᐅᒐᔭᖅᑐᒥᒃ ᓴᓇᒐᔭᖅᑐᓄᑦ ᑮᓇᐅᔭᖏᑦ 

ᑖᒃᑯᐊ ᑕᐃᒋᐊᑲᓴᒐᓗᐊᕋᒃᑭᑦ ᐊᑐᕈᒫᕐᓂᐊᖅᑐᖁᑎᖏᑦ ᐃᓚᒋᐊᕆᐊᖃᓚᐅᕋᑦᑎᒍ ᒫᓐᓇᕈᓘᓚᐅᖅᑐᖅ. ᑕᐃᒫᒃ 

ᑮᓇᐅᔭᓕᕆᔨᒃᑯᑦ ᑲᑎᒪᔨᖏᓐᓄᑦ ᑐᔅᓯᕋᕆᐊᖅᑐᓚᐅᖅᑐᒍᑦ ᑮᓇᐅᔭᓂᒃ ᐃᓚᒋᐊᖅᓯᒍᒪᔾᔪᑎᓂᒃ ᐅᕙᙵᑦ 

ᑐᔅᓯᕋᖅᑐᑕ.  

 

ᐅᖃᖅᑏ, ᑖᓐᓇ ᐱᔭᕇᖅᑕᐅᕕᔅᓴᖃᖅᑐᖅ 2025-ᖑᓕᖅᑲᑦ ᐊᒻᒪ ᓄᓇᖓ ᓄᓇᑖᖅᓯᒪᓕᖅᑐᐃᑦ 

ᐃᓪᓗᖃᕐᕕᔅᓴᖓᓂᑦ ᐊᑐᖅᑐᐊᖅᑕᐅᓂᐊᖅᑐᒥᒃ ᐳᖅᑐᓂᖓᑕ ᓴᓂᐊᓃᑦᑐᖅ ᕼᐊᑭᕐᕕᐅᑉ ᓴᓂᐊᓃᒃᑲᔭᖅᑐᕉᖅ 

ᐃᖃᓗᓐᓂ. ᐊᒻᒪᓗᑦᑕᐅᖅ ᐊᐅᓚᒍᑎᔅᓴᖏᓐᓂᒃ ᐸᕐᓇᐅᑎᓕᐅᖅᐸᓪᓕᐊᒐᓱᑦᑕᕗᑦ ᑲᑐᔾᔭᐅᓪᓗᓂ ᑕᒪᓐᓇ 

ᐃᖅᑲᓇᐃᔭᖅᑎᓄᑦ. ᑕᐃᒃᑯᐊ ᐱᕙᓪᓕᐊᑎᑦᑎᔩᑦ ᑲᑐᔾᔨᔩᑦ ᐊᐅᓚᑦᑎᓂᐊᖅᑐᐃᑦ ᐃᓱᒪᑖᖑᒋᐊᓕᓐᓂᒃ 

ᐃᓱᒪᓕᐅᕈᑎᖃᖃᑦᑕᕐᓗᑎᒃ ᖃᓄᖅ ᐊᐅᓚᒐᔭᕐᒪᖔᑦ ᐊᒻᒪᓗ ᖃᓄᐃᑦᑐᓂᒃ ᐃᓗᐊᓂ ᐃᑲᔪᕈᑎᖃᕋᔭᕐᒪᖔᖅ. ᑖᓐᓇ 

ᖁᕕᐊᓇᓪᓚᕆᑦᑐᖅ 24-ᓂᒃ ᓯᓂᕝᕕᓕᒃ ᐃᓪᓗ ᓴᖅᑭᖅᑕᐅᓛᓕᕐᖓᑦ ᐊᕐᕌᒍᓂᒃ ᐊᒥᓲᙱᑦᑐᓂᒃ. (ᑐᓵᔨᑎᒍᑦ) ᒪ’ᓇ, 

ᐅᖃᖅᑎᑦᓯᔩ. 



ᐱᖓᑦᓯᖅ, ᒪᐃ 31, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  37 

 

 

 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᓴᒻᒧᖅᑐᖅ.  

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᖅ, ᐅᖃᖅᑏ. ᐅᖃᖅᑏ, ᖃᐅᔨᒪᒐᒪᐃᓛᒃ ᐊᓯᖏᓐᓂᒃ ᓇᓖᕌᕋᔅᓴᖅᑕᖃᕐᓂᕐᖓᑦ 

ᑲᒪᔾᔪᑕᐅᓂᐊᖅᑐᓂᒃ ᐊᔪᓕᕈᑎᖃᖅᓯᒪᔪᓂᒃ ᐃᓚᖃᖅᑐᑎᒃ ᐃᓱᒪᓕᕆᔭᐅᓂᕐᒥᒃ ᐊᒻᒪ ᐊᐅᓪᓚᐅᔾᔭᐅᖃᑦᑕᓂᕐᒥᒃ. 

ᑭᓯᐊᓂᓕ ᐊᑦᑕᓇᙱᑦᑐᑯᓗᒻᒦᓪᓗᓂ ᐃᓪᓗᒦᓪᓗᓂ ᐃᑲᔪᖅᑕᐅᕕᐅᔪᓐᓇᕐᒥᔪᖅ ᐊᖏᔪᐊᓘᒋᐊᖃᕋᔭᙱᑦᑐᖅ ᐃᓪᓗ 

ᒥᑭᔫᑏᑦ ᓄᓇᓕᓐᓂ ᑐᙵᕕᖃᖅᑐᐃᑦ ᐃᓪᓗᐃᑦᑕᐅᖅ ᐃᑯᔫᑎᖃᕈᓐᓇᕐᒥᔪᐃᑦ ᐃᓄᐃᑦ ᐃᓕᖅᑯᓯᖏᓐᓂᒃ ᐊᑐᕐᓗᑎᒃ 

ᐊᓯᖏᓐᓂᒃ ᑮᓇᐅᔭᖃᖅᑎᑕᐅᓗᑎᒃ ᐊᓯᖏᓐᓄᑦ. 

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑲ ᖃᓄᖅ ᐃᓱᒪᔅᓴᖅᓯᐅᕈᑎᖃᖅᓯᒪᒻᒪᖔᑕ ᒥᑭᔫᑎᓂᑦ ᒪᒥᓴᕐᕕᓐᓂᑦ, ᐸᓂᖅᓰᕕᓐᓂᒃ 

ᓴᖅᑭᖅᓯᒍᓐᓇᕐᒪᖔᑕ ᓄᓇᕘᒥ ᓄᓇᕗᒻᒥᐅᓄᑦ ᓇᔪᖅᑕᐅᑲᐃᓐᓇᕋᔭᖅᑐᓂᒃ ᐃᓱᒪᓕᕆᔭᐅᔭᕆᐊᓕᓐᓄᑦ 

ᐊᔪᓕᕈᑎᒋᓯᒪᔭᖏᓐᓄᓪᓗ ᐃᑲᔪᖅᑕᐅᕕᔅᓴᓂᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐋᓐᓂᐊᖅᑕᐃᓕᓕᕆᔨᒃᑯᓐᓄᑦ ᒥᓂᔅᑕᖓᑦ, ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᑖᓐᓇ ᐃᓚᒋᔭᐅᔪᖅ ᐊᔪᓕᕈᑎᖃᖅᓯᒪᔪᓂᒃ 

ᖁᐊᖅᓵᕈᑎᖃᖅᓯᒪᔪᓂᓪᓗ ᒪᒥᓴᐃᒍᑎᒋᒐᓱᑦᑕᑎᓐᓄᑦ. ᒪᓕᒐᓕᐅᖅᑎ ᓱᓕᑦᑎᐊᖅᑐᖅ ᑖᓐᓇ ᒪᑯᐊ ᒪᒥᓴᖅᑐᐃᑦ 

ᐃᓪᓗᖅᐸᔮᕌᓗᒻᒦᓐᓇᐅᒋᐊᖃᙱᒻᒪᑕ ᐊᓯᖏᓐᓂᑦᑕᐅᖅ ᐃᑲᔪᖅᑕᐅᔪᖃᕈᓐᓇᕐᒥᒻᒪᑦᑕᐅᖅ. ᐃᓚᖓᑦ ᑕᕝᕙ 

ᑐᙵᕕᒋᔭᐅᓪᓚᕆᒻᒪᑦ ᐸᓂᖅᓰᔨᓄᑦ ᐊᐅᓪᓚᐅᔾᔨᖃᑦᑕᕐᓂᖅ ᐃᑲᔪᖅᑕᐅᔪᓂᒃ.  

 

ᐄ, ᖁᕕᐊᓱᑉᐳᖓ ᐅᖃᕈᓐᓇᕋᒪ ᑖᔅᓱᒥᖓ ᑕᐃᒫᒃ ᐸᕐᓇᒃᑕᐅᓯᒪᒻᒪᑦ ᓄᓇᒥ ᐊᐅᓪᓚᐅᔾᔨᖃᑦᑕᕐᓂᖅ ᓄᓇᕗᒻᒥ 

ᐊᕕᑦᑐᖅᓯᒪᓂᓕᒫᖏᓐᓂᒃ ᐊᐅᔭᖅ ᐊᑐᖅᑕᐅᓂᐊᖅᑐᖅ ᑲᖏᖅᓯᓂᕐᒥ ᖃᑉᓗ ᑐᙵᓱᐊᑎᑦᑎᕕᖓᑦ, ᐱᔭᕇᓕᕐᒥᔪᑦ 

ᐸᕐᓇᐅᑎᖏᓐᓂᑦ. ᓯᕗᓪᓕᖅᐹᖓᓂᒃ 28-ᓄᑦ ᐅᓪᓗᓄᑦ ᒪᒥᓴᐃᓂᕆᓛᖅᑕᖏᓐᓄᑦ 2023 ᐊᐅᔭᖓᓄᑦ. 

ᐊᓯᖏᓐᓂᑦᑕᐅᖅ ᐱᒋᐊᖅᑎᑦᑎᓯᒪᒻᒥᔪᐃᑦ ᐊᐅᓪᓚᐅᔾᔨᖃᑦᑕᕋᔭᖅᑐᑎᒃ ᐃᖃᓗᒃᑑᑦᓯᐊᕐᒥ. ᒫᓐᓇ 

ᓴᖅᑭᔮᖅᑎᑕᐅᕋᑖᓚᐅᖅᑐᖅ ᕿᑎᕐᒥᐅᓂ. ᐊᒻᒪ ᐃᑲᔪᖅᑕᐅᒍᒪᔪᓂᑦ ᓄᐊᑦᑎᓂᐊᖅᑐᐃᑦ. ᕿᑭᖅᑖᓗᒻᒥ ᐃᓕᓴᖅᓯᕕᒃ 

ᑎᒥᖁᑎᖓᒍᑦ ᑲᖏᖅᑐᒑᐱᒻᒥ ᑲᒪᒋᔭᐅᓂᐊᖅᑐᑦ. ᐊᐅᓪᓚᐅᔾᔭᐅᖃᑦᑕᖅᑐᑎᓪᓗ ᐱᒋᐊᓛᖅᑐᑎᒃ 

ᐊᐅᓪᓚᐅᔾᔨᖃᑦᑕᕐᓂᖏᑦ. 

 

ᑲᔪᓰᓐᓇᖅᑐᖃᕆᐊᖃᕐᖓᑦ ᒪᒥᓴᖅᑕᐅᔾᔪᑎᓂᒃ. ᐅᓪᓗᒃᑯᑦ ᐃᓯᑐᐃᓐᓇᖅᑐᓄᓪᓗ ᐃᑲᔪᖅᑕᐅᔭᖅᑐᖅᑐᑦ ᑕᐃᑲᓂᓗ 

ᐊᖏᕐᕋᖃᖅᑎᑕᐅᔪᓪᓗ ᒪᒥᓴᖅᑕᐅᔪᑦ, ᐊᐅᓪᓚᐅᔾᔭᐅᓯᒪᔪᓪᓗ ᒪᒥᓴᖅᑕᐅᔪᑦ ᐊᒻᒪᓗᑦᑕᐅᖅ ᓄᓇᕗᑉ ᓯᓚᑖᓄᑦᑕᐅᖅ 

ᐊᑐᐃᓐᓇᖅᑕᖃᐃᓐᓇᕐᓂᐊᕐᒥᔪᖅ ᐱᔭᕆᐊᑐᓂᖅᓴᓄᑦ ᐃᑲᔪᖅᑕᐅᒋᐊᓕᓐᓄᑦ. 

 

ᐊᖏᖅᓯᒪᓂᖃᑦᑎᐊᖅᑐᒍᑦ ᓴᖅᑭᓯᒃᑲᓐᓂᕐᓂᕐᒥᒃ ᐃᑲᔪᖅᑕᐅᕕᔅᓴᓂᑦ ᓄᓇᕗᒻᒥᐅᓄᑦ ᐃᑲᔪᖅᑕᐅᒋᐊᖃᓕᕋᐃᑉᐸᑕ 

ᐃᑲᔪᖅᑎᔅᓴᓂᑦ ᐊᑐᐃᓐᓇᖃᖃᑦᑕᕐᓂᐊᕐᖓᑕ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ ᐊᒻᒪᓗ ᑭᖑᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᓴᒻᒧᖅᑐᖅ. 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ ᑕᐃᒪ ᖃᐅᔨᒪᔪᔅᓴᐅᒻᒪᑦ ᒪᑐᐃᖅᑕᐅᓂᖓ ᕕᐊᑖᕐᕕᒃ 

ᕙᐃᓂᑖᕐᕕᓗ ᑲᖏᖅᓯᓂᕐᒥ ᐃᓱᒫᓘᑎᓂᒃ ᓴᖅᑭᖅᓯᓯᒪᒻᒪᑦ. ᐊᒥᓲᓂᖅᓴᐃᑦ ᑕᐃᒪ ᐊᔪᓕᕈᑎᖃᕐᓂᐊᖅᑐᒋᔭᐅᓪᓗᑎᒃ 

ᑲᖏᖅᓯᓂᕐᒥ.  

 

ᐊᑕᐅᓯᐊᖅᑐᑎᑦ ᒪᓕᒐᓕᐅᕐᕕᐅᓚᐅᖅᓯᒪᔪᒥ ᐊᓯᓂᑦᑕᐅᔪᖃᕐᓂᐊᓚᐅᖅᓯᒪᒻᒥᒻᒪᑦ ᓱᕈᓰᑦ ᐊᖏᕐᕋᖓᓂ ᑲᖏᖅᓯᓂᕐᒥ 

ᐃᓱᒪᓕᕆᓂᕐᒧᑦ ᐃᑲᔪᕐᕕᐅᖔᕐᓂᐊᕐᓗᓂ ᓇᔪᖅᑕᐅᖃᑦᑕᕐᓗᓂ. ᑕᐃᓐᓇ ᐃᓪᓗ ᐊᑐᖅᑕᐅᕙᑦᑐᖅ ᐃᓛᓐᓂᒃᑯᑦ, 

ᑭᓯᐊᓂᓕ, ᐊᖏᓂᖅᓴᒧᑦ ᐊᑐᖅᑕᐅᒍᓐᓇᕐᖓᑦ. 

 

ᒥᓂᔅᑕ ᐃᓱᒪᔅᓴᖅᓯᐅᕈᑎᖃᕈᓐᓇᖅᑳ ᐊᓯᔾᔩᓂᕐᒥᒃ ᓱᕈᓯᒃᑯᕕᐅᕙᓚᐅᖅᑐᒥᒃ ᑲᖏᖅᓯᓂᕐᒥ ᓄᓇᓕᓐᓂ 

ᐸᓂᖅᓰᕕᕈᖅᑎᑕᐅᖔᕐᓗᓂ? ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ (ᑐᓵᔨᑎᒍᑦ): ᐋᓐᓂᐊᖅᑕᐃᓕᓕᕆᔨᒃᑯᓐᓄᑦ ᒥᓂᔅᑕᖓᑦ, ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᖅᑕᕋ ᒪᓕᒐᓕᐅᖅᑎ ᑕᐃᒪᐃᖁᔨᒻᒪᑦ. 

ᐊᖏᕈᓐᓇᖅᑕᕋ ᑖᓐᓇ, ᕿᒥᕐᕈᒋᐊᕈᓐᓇᕐᓂᕋᖅᑕᕋ. ᑕᐃᓐᓇ ᐃᓪᓗ ᑕᐃᖃᑦᑕᕋᑖᖅᑕᖓᑦ ᐊᑐᖅᑕᐅᒻᒪᖔᖅ 

ᐋᓐᓂᐊᖅᑕᐃᓕᓕᕆᔨᒃᑯᓐᓄᑦ ᖃᐅᔨᒪᙱᓐᓇᒪ. ᑭᓯᐊᓂ ᖃᐅᔨᒋᐊᕈᓐᓇᑦᑎᐊᖅᑕᕋ ᑕᒪᓐᓇ. ᑕᐃᓐᓇ ᐃᓪᓗ 

ᐊᑐᖅᑕᐅᒻᒪᖔᖅ ᐅᕝᕙᓘᓐᓃᑦ ᐊᒥᐊᒃᑰᓯᒪᒻᒪᖔᖅ ᒐᕙᒪᒃᑯᑦ ᐱᒥᓂᖏᓐᓄᑦ. 

 

ᐃᑲᔪᖅᑕᐅᖏᓐᓇᕐᓂᖅ ᑕᒪᓐᓇ ᐃᑲᔪᖅᑕᐅᒍᓐᓇᖅᓯᓱᒋᔪᓄᑦ ᐃᑲᔪᖅᑕᐅᕕᐅᖃᑦᑕᓂᐊᖅᑐᖅ ᐅᓪᓗᐃᓐᓇᒃᑯᓪᓗ 

ᐃᑲᔪᖃᑦᑕᓂᐊᖅᑐᑎᒃ ᐊᐅᓪᓚᐅᔾᔨᖃᑦᑕᕐᓗᑎᓪᓗ ᐊᒻᒪᓗᑦᑕᐅᖅ ᐅᓂᑦᑎᑦᑎᓯᒪᖃᑦᑕᕐᒥᓗᑎᑦᑕᐅᖅ 

ᒪᒥᓴᖅᑕᐅᒋᐊᓕᓐᓂᒃ. 

 

ᐊᒻᒪᑦᑕᐅᖅ ᐅᖃᕆᐊᖃᕐᒥᔪᖓ ᓄᓇᕗᒻᒥ ᑖᓐᓇ ᒪᒥᓴᐃᕕᔅᓴᖅ ᐸᓂᖅᓰᕕᔅᓴᖅ ᐱᕙᓪᓕᐊᑎᑦᑎᔨᓄᑦ ᑲᑐᔾᔭᐅᓗᓂ 

ᐱᓕᕆᐊᖑᓯᒪᒻᒪᑦ ᐅᓪᓗᒥᒧᑦ. ᓄᓇᕗᑦ ᑐᙵᕕᒃᑯᑦ ᐱᖃᑕᐅᓪᓗᑎᒃ, ᐃᓚᒌᑦ ᐃᑲᔪᖅᑕᖃᑦᑕᕈᓐᓇᓛᖅᑐᐃᑦ 

ᐃᓄᑐᐊᖑᓇᑎᒃ ᐃᓚᒥᓂᒃ ᕿᒪᐃᓯᒪᑎᑕᐅᓇᑎᒃ ᐃᑲᔪᖅᑕᐅᖃᑦᑕᕈᓐᓇᓛᕐᖓᑕ. ᑖᓐᓇᓗ ᖃᓄᓕᒫᖅ 

ᐃᑲᔪᕋᓱᓐᓂᑦᑎᐊᕙᐅᖕᒪᑦ ᐱᒻᒪᕆᐅᓪᓗᓂᓗ.  

 

ᐊᒻᒪᑦᑕᐅᖅ ᑭᖑᓂᐊᒍᑦ ᐃᑲᔪᖅᑕᐅᓚᐅᖅᑎᓪᓗᒍ ᐊᓂᒍᐃᓯᒪᓕᖅᑎᓪᓗᒍ ᖃᐅᔨᓴᖅᑕᐅᒃᑲᓐᓂᖃᑦᑕᕐᓗᑎᒃ 

ᐊᓂᑎᑕᐅᑐᐃᓐᓇᖃᑦᑕᔾᔮᙱᒻᒪᑕ ᐱᔭᕇᖅᑕᐅᒐᐃᑉᐸᑕ ᐃᑲᔪᖅᓯᖅᑕᐅᒃᑲᓐᓂᖃᑦᑕᓛᖅᑐᐃᑦ. ᐊᖅᑯᑎᒋᓯᒪᔭᖏᓐᓄᑦ 

ᑐᕌᑦᑎᐊᖏᓐᓇᕋᓗᐊᕐᒪᖔᖅ ᒪᒥᓴᕐᓂᕐᒧᑦ. 

 

ᑕᐃᓐᓇᓗ ᐊᐱᖅᑯᑎᒋᕋᑖᖅᑕᖓᑦ ᐃᓪᓗ ᖃᐅᔨᒋᐊᕈᓐᓇᕐᓂᐊᖅᑕᕋ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᖃᒪᓂ’ᑐᐊᖅ ᒪᓕᒐᓕᐅᖅᑎᖓᑦ, ᒥᔅᑕ ᓯᒪᐃᓚᒃ. 

 

ᐊᐱᖅᑯᑦ 500 - 6(2): ᑭᕙᓪᓕᕐᒧᑦ ᐆᒻᒪᖅᑯᑎᒧᑦ ᐅᐊᔭᒋᓂᐊᖅᑕᖓ ᖃᓪᓗᓈᓂᑦ (ᓯᒪᐃᓚᒃ) 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᖃᖅᑎᑦᓯᔩ, ᐊᐱᖅᑯᑎᒐ ᐅᓪᓗᒥ ᒥᓂᔅᑕᒧᑦ, ᐃᓛᒃ, 

ᓯᕗᓕᖅᑎᒧᑦ. ᐊᐱᖅᓱᖅᑕᐅᖃᑦᑕᖅᓯᒪᒻᒪᑦ ᒪᓕᒐᓕᐅᖅᑎᓄᑦ ᓯᕗᓕᖅᑎ ᓲᕐᓗ ᑭᕙᓪᓕᕐᒥ ᐊᖅᑯᑎᑦᓴᐃᑦ 

ᓄᓇᓕᖕᓄᑦ. ᐊᒻᒪᓗ ᐊᖅᑯᑎᑦᓴᖅ ᐊᒻᒪᓗ ᐅᐊᔭᒨᖅᑐᑦ ᖃᕆᑕᐅᔭᐃᑦ. 

 

ᓯᕗᓕᐅᓪᓗᐊᓕᕋᓗᐊᕐᒪᑕ ᓄᓇᕗᑦ ᒐᕙᒪᒃᑯᑦ ᑕᒪᒃᑯᓂᖓ ᐱᓕᕆᐊᑦᓴᐅᔪᓂᒃ. ᑖᓐᓇ ᒥᓂᔅᑕᐅᔪᖅ 

ᑭᐅᖃᑦᑕᖅᓯᒪᖕᒪᑦ ᑕᒪᒃᑯᐊ ᐅᖃᐅᓯᐅᔪᑦ ᐊᖅᑯᑏᓪᓗ ᐱᓪᓗᒋᑦ. 

 

ᐅᖃᖅᑎᑦᓯᔩ, ᑕᒪᓐᓇ ᑭᕙᓪᓕᕐᒥ ᖃᕆᑕᐅᔭᕐᒧᑦ ᐅᐊᔭᐃᑦ ᑲᒪᒋᓂᐊᕐᒪᖔᒍ? ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓕᖅᑎ ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᖁᔭᓐᓇᒦᕈᒪᓪᓗᒍ ᐊᐱᖅᑯᑎᒋᔮ 

ᒪᓕᒐᓕᐅᖅᑎᐅᑉ. ᑖᓐᓇ ᓯᕗᓕᖅᑎᐅᑉ ᐊᓪᓚᕝᕕᖓᓂ ᐱᓕᕆᐊᕆᓯᒪᒐᑉᑎᒍᑦ ᑕᒪᓐᓇ ᑭᕙᓪᓕᕐᒥ ᖃᕆᑕᐅᔭᕐᒧᑦ 

ᐅᐊᔭᒨᓕᖓᔪᑦ ᑕᒪᓐᓇ ᐊᑦᑐᐃᓯᒪᒻᒥᒻᒪᑦ ᒐᕙᒪᒃᑯᑦ ᐱᓕᕆᕝᕕᓕᒫᖏᓐᓂᒃ ᑕᐃᒪᐃᒻᒪᑦ ᒐᕙᒪᓕᕆᔨᒃᑯᑦ 

ᐊᑲᐅᓈᓃᖅᐹᒦᒻᒪᑕ ᑲᒪᒋᐊᒥᒃ. ᑕᒪᒃᑯᐊ ᑎᒥᐅᔪᑦ ᑲᒪᒋᔭᑦᓴᐅᓂᕆᒐᔭᖅᑕᖓᐃᓛᒃ ᒐᕙᒪᓕᕆᔨᒃᑯᓐᓄᑦ 

ᑎᒍᒥᐊᖅᑕᐅᒻᒪᑦ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᒥᒃ ᐃᓚᒋᐊᕈᑎ, ᒥᔅᑕ ᓯᒪᐃᓚᒃ. 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᓯᕗᓕᖅᑏᓪᓗ ᖁᔭᓐᓇᒦᒃ ᑭᐅᖕᒪᑦ. ᖃᐅᔨᒪᒻᒪᑦ ᒐᕙᒪᑐᖃᒃᑯᓐᓄᑦ 

ᑮᓇᐅᔭᖅᑐᕈᑎᑦᓴᐃᑦ ᓴᓗᒪᔪᒥᒃ ᐃᑯᒻᒪᖅᑯᑎᓯᐅᑏᑦ ᐃᑲᔪᖅᑐᐃᒍᑕᐅᒍᓐᓇᕋᔭᖅᑐᒥ ᐅᑭᐅᖅᑕᖅᑐᒥ 

ᐊᑐᕈᐊᖅᐸᓪᓕᐊᓂᐊᓕᕈᑎᑦ ᐅᖅᓱᐊᓗᑦᑐᙱᑦᑐᓂᒃ. ᑐᑭᓯᐅᒪᕗᖔ ᓄᓇᕗᑦ ᒐᕙᒪᒃᑯᑦ ᑲᒪᙱᒻᒪᑕ 

ᑮᓇᐅᔭᖃᖅᑎᑦᓯᙱᒻᒪᑕ ᑕᒪᑐᒧᖓ. ᑭᐅᔾᔪᑎᒋᔪᔭᖓᑦ ᐱᓇᓱᐊᕈᓯᐅᔪᔪᒥᒃ ᓯᕗᓕᖅᑎ ᑭᐅᔪᖕᒪᑦ, ᐃᓘᓐᓇᑕ 

ᐊᑲᐅᑦᓴᙱᑦᑐᐃᓐᓇᐅᓯᕙᑉᐳᒍᑦ ᑕᒪᒃᑯᐊ ᒐᕙᒪᑐᖃᒃᑯᓐᓂᒃ ᑮᓇᐅᔭᖅᑐᕈᑎᑦ ᓴᖅᑭᑕᐅᓚᐅᙱᒻᒪᑕ. 

 

ᓯᕗᓕᖅᑎ ᐅᖃᕈᓐᓇᖅᐹ ᖃᓄᐃᑦᑐᓂᒃ ᑮᓇᐅᔭᓂᑦ ᕿᓂᖅᓯᒪᒻᒪᖔᖅ ᐋᑐᕚᒥ ᑖᓐᓇ ᐱᓕᕆᐊᑦᓴᐅᖁᔭᐅᔪᖅ 

ᐱᔾᔪᑎᒋᓪᓗᒍ? ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓄᓇᕗᒻᒧᑦ ᓯᕗᓕᖅᑎ, ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᖁᔭᓐᓇᒦᕈᒪᓪᓗᒍ ᐊᐱᕆᒻᒪᑦ ᑕᐃᒪᓐᓇ. 

ᐅᖃᔪᒐᒪ ᐱᓕᕆᖃᑎᒌᑦᓯᐊᓪᓚᕆᑉᐸᑦᑐᒍᑦ ᑲᒪᓪᓗᐊᑕᖅᑐᓂᒃ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᑦᑐᑦ ᓄᑭᒃ 

ᑯᐊᐳᕇᓴᓐ-ᒃᑯᑦ. ᑕᐃᒪᐃᒻᒪᑦ ᐱᓇᓱᐊᖃᑎᒌᑦᓯᐊᖃᑦᑕᕋᑦᑎᒍᑦ ᐊᒻᒪ ᐅᖃᓚᐅᕋᒪ ᐋᑐᕚᒥ ᐃᓚᐅᔪᒐᒪ 

ᑐᓴᖅᑎᑕᐅᑎᓪᓗᑕ ᑖᒃᑯᐊ ᑕᒪᓐᓇ ᑲᒪᒋᓯᒪᒻᒪᔾᔪᒃ ᐃᓄᖕᓄᑦ ᓯᕗᓕᐅᖅᑕᐅᖕᒪᑦ ᐱᒋᐊᖅᑎᑕᐅᓯᒪᓪᓗᓂ. 

ᑭᓱᓪᓚᑦᑖᓂᒃ ᖃᑦᓯᓂᒃ ᐅᖃᐅᓯᖃᖅᑎᓪᓗᑕ ᑖᒃᑯᐊ ᑖᒃᑯᓄᖓ ᐱᓗᐊᖅᑐᖅ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ 

ᐊᔾᔨᒌᑦᑐᒥᒃ ᐃᓱᒫᓘᑎᖃᕐᓂᑦᑎᓐᓂᒃ ᐅᖃᖃᑎᒌᒍᓐᓇᓚᐅᖅᑐᒍᑦ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅᐹᕆᓗᒍ ᐊᐱᖅᑯᑎᖕᓄᑦ, ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᖃᖅᑎᑦᓯᔩ, ᑐᓴᕋᑦᓴᐅᑎᓯᒪᔪᖅ ᓄᑭᒃ ᑯᐊᐳᕇᓴᓐ-ᒃᑯᓐᓄᑦ, 

ᑭᕙᓪᓕᖅ ᐊᖏᕐᕋᐅᖕᒪᑦ ᐊᑐᐃᓐᓇᖃᕐᓂᖅᐹᖑᖕᒪᑦ ᐊᔾᔨᐅᙱᑦᑐᑦ ᓴᕕᕋᔭᑦᓴᔭᓂᒃ ᐱᒻᒪᕆᐅᔪᓂᒃ. ᑖᓐᓇ ᑭᕙᓪᓕᕐᒥ 

ᖃᕆᑕᐅᔭᕐᒧᑦ ᑲᓱᖅᓯᒪᒍᓐᓇᓕᕐᓂᖅ ᐊᑐᐃᓐᓇᕆᒋᐊᒃᑲᓐᓂᕈᑎᐅᓚᖓᖕᒪᑦ ᓴᕕᕋᔭᑦᓴᔭᐅᔪᓂᒃ. 

ᑐᓴᖅᑎᒍᓐᓇᖅᐱᑎᒎᑦ ᑕᒪᓐᓇ ᐅᔭᕋᓐᓂᐊᕐᓂᕐᒧᑦ ᐸᕐᓇᐅᑎ ᐱᖃᓯᐅᑎᓯᒪᓂᐊᕐᒪᖔᑦ ᑭᕙᓪᓕᕐᒧᑦ ᖃᕆᑕᐅᔭᕐᒥᒃ 

ᑲᓱᖅᓯᒪᐅᑎᑦᓴᒧᑦ? ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓄᓇᕗᑦ ᓯᕗᓕᖅᑎᖓᑦ, ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᑕᐃᒫᒃ ᒫᓂ ᐃᑯᒻᒪᖅᑯᑎᖃᕆᐊᖃᕐᒥᒐᑉᑕ 

ᑖᒃᑯᐊ ᐱᓇᓱᖃᑎᒋᑦᓯᐊᖃᑦᑕᑕᒃᑲ ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᔨᒃᑯᑦ ᑖᓐᓇ ᑎᒍᒥᐊᕐᒪᔾᔪᒃ ᐊᔾᔨᐅᙱᑦᑐᓂᒃ 

ᓴᕕᕋᔭᑦᓴᔭᓕᕆᓂᕐᒥᒃ. ᐊᒻᒪᓗ ᐊᔭᐅᖅᑐᐃᖃᑦᑕᕋᑉᑕ ᑭᓱᑐᐃᓐᓇᑦᓯᐊᒥᒃ ᓴᓇᔪᖃᕐᓂᐊᕈᓂ ᐅᑭᐅᖅᑕᖅᑐᒥ. 

ᑐᓗᖅᓯᒪᐅᑎᐅᖃᑦᑕᖅᓲᑐᖃᐅᒻᒪᑦ ᓲᕐᓗ ᒪᑯᓄᖓ ᓯᒥᑦᑎᕆᓂᕐᒧᑦ ᐃᑯᒻᒪᖅᑯᑎᓂᒃ ᐊᒻᒪᓗ ᐊᖅᑯᑎᐅᓂᖅ ᑕᒪᒃᑯᐊ.  

 

ᑕᒪᒃᑯᐊ ᐊᔾᔨᐅᙱᑦᑐᑦ ᓴᕕᕋᔭᑦᓴᐃᑦ ᐱᓪᓗᒋᑦ, ᑖᒃᑯᐊ ᐱᓇᓱᖃᑎᒋᑦᓯᐊᖃᑦᑕᖅᑕᒃᑲ ᐊᔭᐅᖅᑐᐃᓪᓗᑕ 

ᐃᓇᑦᑎᓇᓱᑦᓱᑕ ᓄᓇᓕᕆᔨᒃᑯᓐᓂᑦ ᑲᓇᑕᒥᒃ ᑖᓐᓇ ᐊᔭᐅᖅᑑᖏᓐᓇᕐᓂᐊᖅᓱᒍ ᑭᓱᑐᐃᓐᓇᑦᓯᐊᒥᒃ 

ᓴᓇᒋᐊᖃᓪᓚᕆᑦᑐᓂᒃ ᓲᕐᓗ ᒍᕌᐃᔅ ᕙᐃᒥᒃ ᐊᖅᑯᑎᑦᓴᖅ ᑐᓚᑦᑕᕐᕕᑦᓴᖅ ᐊᒻᒪᓗ ᖃᕆᑕᐅᔭᕐᒧᑦ ᐊᖅᑯᑎᐅᕙᑦᑐᑦ 

ᐅᐊᔭᐃᑦ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ-ᓯᓈᓄᑦ, ᒥᔅ ᐳᕉᔅᑐ. 

 

ᐊᐱᖅᑯᑦ 501 - 6(2): ᐅᓂᒃᑳᖓ ᑲᓇᑕᐅᑉ ᑕᒻᒪᖅᓯᒪᔪᖅᓯᐅᖅᑎᕐᔪᐊᖓᑕ ᓱᕈᓯᓄᑦ ᖃᑕᙳᑎᒌᓄᓪᓗ 

ᐱᔨᑦᑎᖅᑕᐅᓂᖏᓐᓄᑦ (ᐳᕉᔅᑐ) 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ ᐃᓕᑕᕆᒃᑲᓐᓂᕋᕕᙵ ᐊᐃᑉᐹᓂᒃ ᐅᑉᓗᒥ. ᐅᖃᖅᑎᑦᓯᔩ, 

ᐱᒻᒪᕆᐅᓇᓱᕆᒐᑉᑯ ᒥᓂᔅᑕ ᐃᓄᓕᕆᓂᕐᒧᑦ ᐅᖃᑲᐃᓐᓇᕈᓐᓇᖅᐹ ᐅᕙᑦᑎᓐᓄᑦ ᖃᓄᐃᒐᓱᓐᓂᐅᓂᐊᖅᑐᒥᒃ ᑖᓐᓇ 

ᑕᒻᒪᖅᓯᒪᔪᕐᓂᐊᖅᑎᐅᑉ ᐅᓂᒃᑳᖓᑦ ᐃᓪᓗᒨᖅᑕᐅᓚᐅᖅᑎᓪᓗᒍ ᐃᑉᐸᑦᓴᖅ? 

 



ᐱᖓᑦᓯᖅ, ᒪᐃ 31, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  40 

 

 

 

ᑖᓐᓇ ᓈᓴᐅᑎᖃᖅᑐᖅ 26 ᖃᐅᔨᔭᐅᔪᓂᒃ ᐅᓂᒃᑳᓃᑦᑐᑦ ᐅᖃᕐᒪᑦ ᖃᐅᔨᓴᕐᓂᖃᖅᑎᓪᓗᒍ, ᐃᓄᓕᕆᔨᒃᑯᑦ 

ᐅᑉᐱᕐᓇᓗᐊᙱᑦᑐᓂᒃ ᑎᑎᕋᖅᓯᒪᔪᖃᐅᓚᐅᕐᒪᑦ ᖃᑦᓯᑦ ᐃᓅᓱᑦᑐᑦ ᓄᑕᖅᑲᐃᓪᓗ ᐊᖏᔪᖅᑳᙳᐊᓂᒃ 

ᐱᓯᒪᔭᐅᒻᒪᖔᑕ. ᑖᓐᓇ ᐃᓱᒫᓗᓇᕐᒪᑦ ᓇᓗᓇᙱᓚᖅ ᒥᓂᔅᑕᒧᑦ, ᓄᓇᕗᒻᒥᐅᓕᒫᓄᑦ. 

 

ᒥᓂᔅᑕ ᑕᕝᕙ ᐱᕕᖃᖅᑎᑲᐃᓐᓇᕈᒪᕙᕋ ᐃᓱᒪᒋᖃᓯᐅᑎᓯᓐᓈᕐᓗᒍ ᐅᓂᒃᑳᑦ ᐃᓪᓗᒨᖅᑕᐅᕋᑖᓚᐅᕐᒪᑕ. ᑭᓯᐊᓂ 

ᖃᐅᔨᒪᕗᒍᑦ ᑲᖐᓇᖅᐳᓪᓗ ᒥᓂᔅᑕᐅᑉ ᐱᓯᒪᔅᓴᓕᕐᒪᒍ ᐅᓂᒃᑳᑦ ᐃᓪᓗᒨᖅᑕᐅᓚᐅᙱᑦᑎᓪᓗᒍ. ᖃᓄᓪᓚᑦᑖᖅ 

ᒥᓂᔅᑕ ᐅᖃᕈᓐᓇᖅᐹ, ᖃᓄᓪᓚᑦᑖᖅ ᐱᓇᓱᑉᐸᓪᓕᐊᓕᖅᐸᑦ? ᕿᓚᒥᒃᑯᑦ ᖃᐅᔨᒍᓐᓇᖁᓪᓗᒋᑦ ᖃᑦᓯᑦ ᓄᑕᖅᑲᑦ 

ᐱᓯᒪᔭᐅᕙᒻᒪᖔᑕ ᐊᖏᔪᖅᑳᙳᐊᒧᑦ ᐊᒻᒪᓗ ᓇᒥ? ᑭᒃᑯᓐᓄᓪᓗ ᐱᓯᒪᔭᐅᕙᑉᐸᑦ? ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐃᓄᓕᕆᓂᕐᒧᑦ ᒥᓂᔅᑕ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. ᐅᓪᓗᒥ ᓂᕆᐅᒋᔭᕋ 

ᐊᐱᕆᔭᐅᓂᐊᕆᐊᖅ ᑖᓐᓇ ᓴᖅᑭᖅᑕᐅᔪᖅ ᐱᔾᔪᑎᒋᓪᓗᒍ ᖁᕕᐊᒋᓪᓗᒍᓗ ᑕᐃᓐᓇ ᓴᖅᑭᖅᑕᐅᓂᖓᑦ 

ᐱᔾᔪᑎᒋᓪᓗᒍ. ᐃᓄᓕᕆᔨᒃᑯᑦ ᐊᔭᐅᕇᓐᓇᖅᓯᒪᓚᐅᕐᒪᑕ ᐃᑲᔪᖅᑕᐅᒃᑲᓐᓂᕆᐊᖃᕐᓂᑦᑎᓐᓂᒃ ᐱᓗᐊᖅᑐᒥᒃ 

ᐃᖅᑲᓇᐃᔭᖅᑎᓂᑦ ᐃᓄᓕᕆᔨᒃᑯᓐᓂ. ᑖᓐᓇ ᑐᓴᐅᑎᒋᒃᑲᓐᓂᙳᓱᒻᒪᑦ ᐊᒻᒪᓗ ᓴᒃᑯᒋᓕᕐᓗᑎᒍᑦ ᓯᕗᓂᑦᑎᓐᓂ. 

 

ᑖᒃᑯᐊ ᐊᔅᓱᐊᓗᒃ ᑕᐃᒪᙵᑦ ᑐᓴᓚᐅᕋᑦᑕᓂᑦ ᑕᐃᒪ ᐅᓂᒃᑳᖅ ᖃᓄᐃᓕᖓᓂᖓᓂᒃ ᒐᕙᒪᒃᑯᑦ ᐊᒻᒪᓗ 

ᒥᓂᔅᑕᐅᖃᑎᒃᑲ ᐃᑲᔪᕈᒪᓂᖏᑦ ᐊᔅᓱᐊᓗᒃ ᓴᙱᔫᓯᒪᔪᑦ. ᐊᒻᒪᓗ ᒥᓂᔅᑕ ᐃᓪᓗᓕᕆᔨᕐᔪᐊᒃᑯᓐᓄᑦ 

ᓇᓗᓇᐃᖅᓯᑦᑕᓚᐅᕆᕗᖅ -ᖅᑲᐅᒋᕗᖅ ᐃᓄᓕᕆᔨᒃᑯᓐᓂ ᐃᑲᔪᒃᑲᓐᓂᕐᓂᐊᕐᓂᖏᓐᓂᒃ. 

 

ᓯᕗᓕᖅᑎᕗᓪᓗ ᑕᒪᔅᓱᒥᖓ ᓂᐱᖃᐅᑎᖃᑦᑎᐊᓚᐅᖅᑐᖅ ᐃᑲᔪᖅᑕᐅᓂᕆᓂᐊᖅᑕᕗᑦ ᐃᓄᓕᕆᔨᒃᑯᑎᒍᑦ 

ᓇᓗᓇᙱᑦᑐᖅ. 

 

ᑖᓐᓇ ᐅᖃᐅᓯᕆᒃᑲᓐᓂᕐᒥᓗᒍ ᐊᕐᕌᒍᑕᒫᑦ, ᐊᕐᕌᒍᑦ ᖃᑦᑎᐅᓕᖅᑐᒃᑭᐊᖅ ᐅᖃᐅᓯᐅᖃᑦᑕᖅᓯᒪᒻᒪᑦ ᖃᕋᓴᐅᔭᒃᑯᑦ 

ᑲᒪᒋᔭᐅᔾᔪᑎᖓᑦ ᐃᓄᓕᕆᔨᒃᑯᑎᒍᑦ ᐋᖅᑭᒋᐊᕆᐊᖃᖅᓯᒪᔪᑐᖃᐅᒻᒪᑦ ᐊᒻᒪᓗ ᑖᓐᓇ ᐊᔅᓱᕈᐊᕇᓐᓇᕋᑦᑎᒍᑦ 

(ᑐᓵᔨᑎᒍᓕᖅᑐᖅ) ᑐᖅᑯᐃᕕᒃ ᑐᑭᓯᒋᐊᕈᑎᓄᑦ (ᑐᓵᔨᑎᒎᕈᓐᓂᖅᑐᖅ) ᑖᓐᓇ ᐅᐱᕐᖔᖅ ᓴᖅᑭᕐᓂᐊᕐᓂᖓᓂᒃ 

ᓂᕆᐅᒋᔭᕗᑦ ᐱᔭᕇᖅᑕᐅᓂᐊᕐᓂᖓᓂᒃ. ᑖᓐᓇ ᐊᔅᓱᐊᓗᒃ ᐃᑲᔫᑎᖃᙳᓱᒻᒪᑦ ᐱᓗᐊᖅᑐᒥᒃ ᐃᓄᓕᕆᔩᑦ 

ᐊᓯᔾᔨᖅᑕᖃᑦᑕᑎᓪᓗᒋᑦ ᐃᓚᖏᑦ ᓄᓇᓕᓐᓂ ᖃᕋᓴᐅᔭᒃᑯᑦ ᖃᐅᔨᒪᔾᔪᑎᐅᒃᑲᓐᓂᙳᓱᒻᒪᑦ ᑕᕝᕙᓂ ᐃᖃᓗᓐᓂ 

(ᑐᓵᔨᑎᒎᓕᖅᑐᖅ) ᐊᖓᔪᖅᑳᖃᕐᕕᑉ ᐊᓪᓚᕝᕕᖓᓂᑦ (ᑐᓵᔨᑎᒎᕈᓐᓃᖅᑐᖅ) ᓄᓇᓕᓐᓂ ᓄᓇᕗᓕᒫᕐᒥ.  

 

ᑖᒃᑯᐊ ᐊᖏᔪᖅᑳᕆᔭᐅᔪᑦ ᐃᓄᓕᕆᔨᒃᑯᑎᒍᑦ ᐊᒥᓲᓂᖏᓐᓂ ᐱᓯᒪᔭᐅᔪᐃᑦ ᐊᒻᒪᓗ ᓄᓇᓖᑦ ᖃᕋᓴᐅᔭᖏᓐᓂᒃ 

ᓇᓗᓇᐃᒃᑯᑕᖃᖅᓯᒪᓚᐅᖅᑐᐃᑦ ᐅᓪᓗᒥᒧᑦ ᓱᓕ ᑕᐃᒪᐃᓕᖓᔪᖅ. ᑭᓯᐊᓂ ᐋᖅᑭᒋᐊᕆᐊᖃᖅᓯᒪᓂᖓ ᑖᓐᓇ 

ᐃᓕᓴᕆᓯᒪᔭᕗᑦ ᑖᒃᑯᐊ. 

 

ᐅᖃᕈᓐᓇᖅᑐᖓᓕ, ᐊᒥᓲᓂᖏᑦ ᓄᓇᕘᒥ ᐅᓪᓗᒥᒧᑦ ᐱᓪᓗᒍ, 83 ᓱᕈᓰᑦ, ᐊᒻᒪ ᐅᕕᒃᑲᐃᑦ ᐱᓯᒪᔭᐅᔪᑦ ᓄᓇᕘ 

ᓯᓚᑖᓂ ᐅᑯᐊᓕ ᐱᓯᒪᔭᐅᓂᖏᑦ ᓇᔪᒐᐅᔪᒥ ᐅᖃᐅᓯᕆᔭᒃᑲ. ᒪᒥᐊᓇᖅ ᑕᒻᒪᕋᒪ. ᑖᒃᑯᐊ ᐃᓗᓕᖏᑦ 

ᓇᓗᓇᐃᔭᑦᑎᐊᑲᓐᓂᖑᓱᑉᐸᒃᑲ, ᑕᕗᖓᐅᖏᑦᑐᖅ ᐱᒐᒪ. 

 

ᑖᒃᑯᐊ ᓇᓗᓇᐃᑦᑎᐊᑲᓐᓂᖑᓱᑉᐸᒃᑲ, 108-ᒦᑦᑐᑦ ᓱᖅᑯᐃᒋᒍᒃᑯ ᑕᐃᒫᒃ, ᐱᓯᒪᔭᐅᔪᐃᑦ ᐃᓄᓕᕆᔨᒃᑯᑎᒍᑦ ᒫᓐᓇᒧᑦ, 

ᑕᒻᒪᖏᒃᑯᒪ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ)ᑦ: ᓯᕗᓪᓕᖅᐹᖅ ᐃᓚᒋᐊᕈᑎᖕᓄᑦ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ)ᑦ: ᖁᔭᓐᓇᒦᒃ, ᐅᖃᖅᑎᑦᓯᔩ. ᑐᑭᓯᓇᑦᓯᐊᕐᓂᐊᕐᒪᑦ ᑖᒃᑯᐊ 108 ᓄᑕᖅᑲᑦ ᑲᑎᑦᑐᒋᑦ ᐱᓯᒪᔭᐅᔪᑦ 

ᓄᓇᕗᒻᒦᑦᑐᑦ. 

ᐊᐱᖅᑯᑎᖃᕋᑖᕋᒪ. ᐃᓛᒃ ᐃᓱᒫᓘᑎᖃᒻᒪᕆᒻᒥᒐᒪ, ᑖᓐᓇ ᑲᓇᑕᐅᑉ ᑕᒻᒪᖅᓯᒪᔪᕐᓂᐊᖅᑎᖓ ᐅᖃᓚᐅᕐᒪᑦ, 

ᐆᑦᑑᑎᖃᖅᓱᓂ ᖃᑦᓯᐊᖅᑎ ᖃᐅᔨᓴᖅᑕᐅᓯᒪᔪᑦ ᐱᓪᓗᒋᑦ, ᐅᓂᒃᑳᑦ ᑲᖐᓇᖅᑐᖃᖓᑦ ᐱᓂᕐᓗᑦᑕᒥᒃ, 

ᐅᖃᐅᓯᐅᓯᒪᓂᖏᑦ ᐅᑎᕐᕕᐅᕙᖃᑦᑕᕐᓂᖏᒻᒪᑕ. 

 

ᐅᖃᖅᑎᑦᓯᔩ, ᐃᓱᒫᓗᓪᓚᕆᒃᑲᒪ, ᓄᑕᖅᑲᑦ... ᒪᒥᐊᓇᖅ ᐃᓱᒫᓗᓪᓚᕆᒃᑲᒪ ᓄᑕᖅᑲᑦ ᐊᒃᓱᕈᖅᐸᒻᒪᑕ ᐅᓪᓗᒥ ᑭᒃᑯᑦ, 

ᐃᓚᖏᑦ ᓄᑕᖃᓪᓗ ᐃᒻᒪᖄ, ᓂᓪᓕᕈᓐᓇᖅᓯᓯᒪᔪᒃᓴᐅᕗᑦ ᐊᒻᒪᓗ ᐊᑦᑐᖅᑕᐅᓯᒪᓪᓗᑎᒃ ᑐᓴᖅᑕᐅᖏᓐᓇᒥᑦ, 

ᐊᑦᑐᐃᓂᖃᓪᓚᕆᒻᒪᑦ ᐊᑦᑐᖅᑕᐅᓯᒪᓪᓚᕆᑦᑐᓪᓗ ᐱᓂᕐᓗᑦᑕᐅᑎᓪᓗᒋᑦ.  

 

ᑕᐃᒪᐃᒻᒪᑦ ᑐᓴᕈᒪᓪᓚᕆᑉᐳᖓ ᐅᖃᖅᑎᑦᓯᔩ, ᖃᓄᐃᓕᐅᖅᑐᖃᖅᐸ ᑕᒪᕐᒥᓕᒫᑦᓯᐊᖅ ᑲᖐᓱᑦᑐᖃᕌᖓᑦ 

ᐱᓂᕐᓗᑦᑕᐅᔪᖃᕆᐊᖓᓂᑦ ᐃᓄᓕᕆᔨᒃᑯᓐᓄᑦ ᖃᐅᔨᓴᖅᑕᐅᖃᑦᑕᕋᓗᐊᕐᒪᖔᑕ, ᐱᓗᐊᖅᑐᒥᑦ ᑕᒪᕐᒥᑦ, 

ᐅᖃᓚᐅᖅᑕᖏᑦ ᑕᒻᒪᖅᓯᒪᔪᕐᓂᐊᖅᑎᐅᑉ. 

 

ᒥᓂᔅᑐ ᐅᖃᐅᔾᔨᒍᓐᓇᖅᐸ ᐅᕙᑉᑎᓐᓂᒃ, ᑖᒃᑯᓇᖓᑦ ᑕᒻᒪᖅᓯᒪᔪᕐᓂᐊᖅᑎᐅᑉ ᕿᒥᕐᕈᓗᐊᓚᐅᖅᑕᖏᓐᓂᒃ, ᑕᒪᒃᑯᐊ 

ᖃᐅᔨᒋᐊᖅᑕᐅᒃᑲᓐᓂᖅᓯᒪᒐᓗᐊᕐᒪᖔᑕ? ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ)ᑦ: ᐃᓄᓕᕆᓂᕐᒧᑦ ᒥᓂᔅᑐ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. ᓱᓕᔪᑎᑦ ᑖᓐᓇ 

ᐊᔅᓱᐊᓗᒃ ᐅᖁᒪᐃᑦᑐᖅ ᐅᕙᑦᑎᓐᓄᓕᒫᖅ, ᐊᑦᑐᖅᑕᐅᓯᒪᓇᖅᑐᖅ.  

 

ᑭᓯᐊᓂ ᑕᐃᒪᖓᑦ ᖃᐅᔨᓚᐅᕋᑦᑎᒍ ᑖᒃᑯᐊ ᐃᖅᑲᓇᐃᔭᕐᕕᐅᔪᐃᑦ, ᐊᓪᓚᕝᕕᐅᔪᐃᓪᓗ 

ᖃᐅᔨᓴᖅᑕᐅᑎᒃᑲᓐᓂᕆᐊᖅᑕᒃᑲ ᐱᓗᐊᖅᑐᒥ ᑕᑯᔭᐅᒃᑲᓐᓂᕆᐊᖃᕐᓂᖏᑦ ᑕᐃᒫᑦᓯᐊᖅᑕᐅᒐᓗᐊᕐᒪᖔᑕ. 

ᑲᒪᒋᔭᖏᓐᓂᒃ ᕿᒥᕐᕈᓂᖏᑦ, ᐊᔾᔨᒌᖏᑦᑑᑕᐅᒻᒪᑕ ᐱᓯᒪᔭᐅᓂᖏᑦ ᑎᒍᐊᙳᐊᕆᔭᐅᔪᑦ ᐊᔾᔨᒌᑦᑑᑕᐅᒻᒪᑕ 

ᐱᓯᒪᔭᐅᓂᖏᑦ, ᑖᒃᑯᐊ ᐃᓗᓕᖏᑦ ᕿᒥᕐᕈᔭᐅᒃᑲᓂᖅᑐᐃᑦ. 

 

ᐊᒻᒪᓗ, ᐅᖃᕋᑖᕋᒪ ᑖᒃᑯᐊ ᓄᓇᓕᓐᓃᖔᖅᓯᒪᔪᐃᑦ ᖃᓄᐃᓕᖓᒻᒪᖔᑕ, ᒫᓐᓇᒧᑦ ᓄᑖᕈᖅᑎᐸᓪᓕᐊᒐᓱᑦᑐᑦ, 

ᐋᖅᑭᒋᐊᕆᐊᖃᕐᓂᖏᑦ ᓇᓗᓇᐃᖅᑕᐅᕙᒌᖅᓯᒪᔪᐃᑦ ᑖᒃᑯᐊ ᑕᕝᕙ ᕿᒥᕐᕈᕙᓪᓕᐊᔭᕗᑦ, ᖃᓄᒃᑲᓐᓂᖅ 

ᐋᖅᑭᒋᐊᕈᓐᓇᕐᓂᐊᕐᒪᖔᑎᒍᑦ. 

 

ᑭᓯᐊᓂ ᑖᒃᑯᐊ ᐃᓄᓕᕇᔨᑦ ᐃᖅᑲᓇᐃᔮᖃᖅᐸᒻᒪᑕ, ᖃᐅᔨᓴᕆᐊᖃᖅᑐᑎᒃ ᓱᕈᓯᕐᓂᑦ ᐃᓱᒫᓗᓇᖅᑐᓂᒃ, ᑖᒃᑯᐊ 

ᐃᓄᓕᕆᔩᑦᑕᐅᖅ ᖃᐅᔨᒪᔪᑦ ᐱᓗᐊᖅᑐᒥᒃ ᒫᓐᓇ ᐅᖃᐅᔾᔭᐅᓯᒪᔪᑦ ᑲᒪᒋᓂᖏᓐᓂᑦ ᐋᖅᑮᒋᐊᑲᓐᓂᕆᐊᖃᖅᑐᑦ 

ᐱᓗᐊᖅᑐᒥᒃ, ᐋᖅᑭᔅᓱᕆᐊᖃᕐᓂᐊᕐᓂᖏᓐᓂᒃ ᕿᒥᕐᕈᓂᖏᑦ ᐱᔾᔪᑎᒋᓪᓗᒋᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ)ᑦ: ᑐᖏᓕᐊ ᑭᖑᓪᓕᖅᐹᕆᓗᒍ ᐊᐱᖅᑯᑎᖕᓄᑦ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ)ᑦ: ᖁᔭᓐᓇᒦᒃ, ᐅᖃᖅᑎᑦᓯᔩ. ᖁᔭᓐᓇᒦᓪᓗ ᑭᐅᒐᕕᑦ ᒥᓂᔅᑐ.  

 

ᒥᓂᔅᑕᐅᑉ ᐅᖃᐅᓯᖏᓐᓂᒃ ᐅᖃᖅᑎᑦᓯᔩ, ᒥᓂᔅᑕ ᐅᖃᔪᒻᒪᑦ, ᐱᓕᕆᔨᕗᑦ ᓯᕗᒧᑉᐸᓪᓕᐊᕗᑦ ᐊᖅᑯᑎᑦᓴᐅᓂᐊᖅᑐᒥᒃ 

ᒐᕙᒪᒃᑯᑦ ᖃᓄᖅ ᐱᓇᓱᓐᓂᐊᕐᒪᖔᕐᒦᒃ. ᐅᖃᖅᑎᑦᓯᔩ, ᑕᒻᒪᖅᓯᒪᔪᓐᓂᐊᖅᑎ ᐅᖃᓚᐅᕐᒪᑦ, ᓄᓇᕗᒻᒥ 

ᑐᐊᕕᕐᓇᖅᑐᒦᓪᓚᕆᓕᕐᒪᑦ ᐱᓯᒪᔭᐅᕙᑦᑐᓂᒃ ᓄᑕᖅᑲᑦ. 

 

ᑐᑭᓯᒍᒪᕗᖓ ᒥᓂᔅᑕᐅᔪᖅ ᑕᒪᒻᓇ ᑐᐊᕕᕐᓇᕐᓂᖓ ᐃᓱᒪᐃᓐᓇᕐᓂᖓ, ᑲᑐᔾᔨᖃᑎᒌᒃᑲᓐᓂᕈᑕᐅᓂᐊᕐᒪᖔᑦ, 

ᒐᕙᒪᑐᖃᒃᑯᓐᓂᒃ, ᓄᓇᕗᑦ ᑐᙵᕕᒃᑯᓂᓪᓗ, ᐊᓯᖏᓐᓂᓪᓘᓐᓃᑦ ᑲᑐᔾᔨᖃᑎᒋᔭᐅᔪᓐᓇᖅᑐᓂᒃ? ᐱᓗᐊᖅᑐᒥᒃ 

ᐃᑲᔪᒃᑲᓐᓂᕈᓐᓇᖅᑐᓂᒃ ᐃᖅᑲᓇᐃᔭᑭᑦᓴᐸᓐᓂᖅ ᐅᕝᕙᓘ ᐊᑐᐃᓐᓇᖃᖏᓗᐊᕐᓂᖅ ᐱᓪᓗᒍ. ᒫᓐᓇ 

ᐃᓂᓪᓚᖓᐅᑎᐅᓇᓱᑦᑐᒧᑦ ᖃᓄᖅᑑᒋᐊᕈᑕᐅᖐᓐᓇᓕᖅᖢᓂ ᓄᑕᖅᑲᑦ ᐃᒻᒪᖃ ᐊᑦᑕᓇᖅᑐᒦᑦᑐᑦᓴᐅᑎᓪᓗᒋᑦ 

ᐱᓂᕐᓗᒃᑕᐅᑐᐃᓐᓇᕆᐊᖃᖅᑐᒃᑰᑎᓪᓗᒋᓪᓘᓐᓃᑦ? ᖁᔭᓐᓇᒦᒃ, ᐅᖃᖅᑎᑦᓯᔩ. 

ᐅᖃᖅᑎ (ᑐᓵᔨᑎᒍᑦ)ᑦ: ᐃᓄᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. ᑕᐃᔅᓱᒪᓂ ᒫᓐᓇ 

ᖃᐅᔨᒐᑦᑎᒍ ᖃᓄᐃᓐᓂᖏᓐᓂᒃ, ᐃᖅᑲᓇᐃᔭᖅᑐᓕᕆᔨᒃᑯᑦ ᑖᓐᓇ ᑎᒍᒥᐊᔅᓯᓐᓈᖅᑐᒍ. ᑕᐃᒪᖓᓂᑦ 

ᑎᓕᐅᕆᒃᑲᓂᖅᖅᓯᒪᔪᖓ ᐃᑲᔪᖅᑕᐅᑲᓐᓂᕆᐊᖃᕐᓂᐊᕐᓂᖏᑦ ᐃᓄᓕᕆᔨᒃᑯᑦ. 

 

ᐃᓚᒋᐊᖃᒃᑲᓂᖑᓱᑦᑐᒍᑦ ᐊᒻᒪᓗ ᐃᓚᔮᕇᓄᑦ ᐃᑲᔪᖅᑏᑦ ᐃᖅᑲᓇᐃᔭᖅᑎᐅᓂᕋᖅᑕᕗᑦ ᓄᓇᓕᓐᓂ ᐊᒥᒐᕐᖓᑕ. 

ᑖᒃᑯᐊ ᓴᖅᑭᕋᓱᐊᒃᑲᓐᓂᖑᓱᑦᑕᕗᑦ ᓄᓇᓖᑦ ᐱᑕᖃᖅᑐᐃᓐᓇᐅᓯᒪᖏᒻᒪᑕ. ᐊᒻᒪᓗ ᑖᒃᑯᐊ ᑎᓕᔭᐅᔾᔪᑎᒋᓯᒪᔭᕗᑦ, 

ᐊᒻᒪᓗ ᑕᒻᒪᖅᓯᒪᔪᖅᓯᐅᖅᑎ ᐅᖃᓚᐅᕐᖓᑦ ᐃᓄᐃᑦ ᑲᑐᔾᔨᖃᑎᒌᖏᓐᓂᑦ ᐱᓕᕆᒃᑲᓐᓂᕆᐊᒃᑲᓐᓂᖁᔨᓪᓗᓂ, 

ᑖᓐᓇᑦᑕᐅᖅ ᑕᐃᒪᐃᖑᓱᒻᒥᔪᒍᑦ. ᑖᒃᑯᐊᓗ ᒐᕙᒪᑐᖃᒃᑯᓐᓂᑦ ᑭᓄᒃᑲᓐᓂᖑᓱᑦᑐᒍᑦ ᖃᓄᒃᑲᓐᓂᖅ 

ᐃᑲᔪᖅᑕᐅᔪᓐᓇᕐᒪᖔᑕ ᐱᓗᐊᖅᑐᒥᒃ ᓄᓇᕘᒻᒥᐅᑕᐅᓗᑕ ᑭᖑᕙᕋᑦᑕ ᓇᐅᒃᑯᓕᒫᖅ, ᓴᓇᓂᒃᑯᑦ, 

ᐃᓪᓗᖃᕐᓂᒃᑯᑑᖏᑦᑐᖅ, ᐊᓪᓚᕝᕕᕈᔪᓐᓂᓪᓗᑑᖏᑦᑑᒐᓗᐊᖅ. 

 

ᑭᓯᐊᓂ ᖃᓄᒃᑲᓐᓂᖅ ᐃᓕᖅᑯᓯᕗᑦ, ᐅᖃᐅᓯᕗᑦ ᒪᑯᐊ ᐃᓕᓴᕆᔭᐅᒃᑲᓐᓂᕐᓗᑎᒃ ᖃᓄᒃᑲᓐᓂᖅ 

ᐃᑲᔪᖅᑕᐅᑲᓐᓂᕆᐊᖃᖅᑭᑕ. ᓄᓇᓕᕗᑦ ᐃᓚᖏᑦ ᓴᖏᑦᑐᒦᓪᓚᕆᒻᒪᑕ, ᑕᕝᕘᓇ ᐃᓱᒫᓗᓐᓇᖃᑦᑕᕐᖓᑦ 

ᑕᐃᒪᐃᑦᑐᒥᒃ ᑎᒍᒥᐊᖅᑐᓂᒃ. 

 

ᑭᓯᐊᓂ, ᑖᒃᑯᐊ ᐊᓪᓚᕝᕕᕗᑦ ᐃᓄᓕᕆᔨᒃᑯᑎᒍᑦ ᐊᔅᓱᐊᓗᒃ ᐅᐱᒋᔭᒃᑲ, ᖃᓄᖅᑑᕈᑎᔅᓴᑲᓐᓂᕐᒥᒃ 

ᐋᖅᑭᒋᐊᕈᑎᔅᓴᑲᓐᓂᕐᒥᒃ ᒫᓐᓇ ᑲᒪᕙᓪᓕᐊᒻᒪᑕ. ᑖᓐᓇ ᒫᓐᓇᒧᑦ ᑐᐊᕕᕐᓇᖅᑐᐃᑦ ᖃᓄᖅ ᑲᒪᒋᓂᐊᖅᑲᕗᑦ? ᑖᕝᕙ 

ᐋᖅᑭᓱᖅᑕᐅᕙᓪᓕᐊᕗᑦ, ᐊᕙᓂᒃᑲᓐᓂᖅ ᖃᓄᖅ ᑕᑯᓐᓇᕈᓐᓇᕈᒪᓂᐊᖅᑭᑕ? 

ᐊᑦᑕᓇᑦᑐᒦᒍᓐᓃᑲᓐᓂᕆᐊᕈᓐᓇᖁᓪᓗᒋᑦ ᐱᓯᒪᔭᕗᑦ ᐅᕝᕙᓗ ᓱᕈᓰᑦ ᓄᓇᕘᒥ. 

 

ᐊᒻᒪᓗ ᖃᓄᐃᑦᑐᒥᒃ ᑕᑯᓐᓇᕈᒪᕕᑕ ᐊᕙᓂᒃᑲᓐᓂᖅ? ᐋᖅᑭᔅᓯᒪᓂᖅᓴᐅᔪᓐᓇᖅᑐᒥᒃ ᑖᓐᓇ ᐃᓄᓕᕆᔨᒃᑯᑦ 

ᐃᖅᑲᓇᐃᔭᕐᕕᖓ ᐊᕐᕌᒍᑦ 10 ᓴᖅᑭᖅᓯᒪᓕᕐᖓᑦ, ᐊᐅᓚᓂᖃᓕᕐᖓᑦ. ᓱᓕ ᕿᒪᔅᓯᒪᒻᒪᑦ, ᓲᕐᓗ ᐊᔅᓱᕈᐊᕆᓯᒪᖏᒻᒪᑦ 

ᑭᖑᓂᑦᑎᓐᓂ ᐊᑐᓚᐅᖅᑕᑎᓐᓂ. ᑲᒪᒋᔭᐅᒃᑲᓐᓂᕆᐊᖃᖅᑐᖅ. ᑭᓄᔾᔪᑎᒋᖃᑦᑕᖅᓯᒪᔭᕗᑦ ᑕᒪᒃᑯᐊ, 

ᐃᓄᓕᕆᔨᖃᒃᑲᓐᓂᕆᐊᖃᖅᑐᒍᑦ ᓄᓇᕘᒥᐅᑕᐃᑦ ᑲᒪᒋᑦᑎᐊᑲᓐᓂᕐᓂᐊᕈᖅᑎᒍᑦ.  

 

ᑕᐃᒪᐃᓕᖓᓂᕆᓯᒪᓂᕆᓚᐅᖅᑕᖓᑦ ᑲᔪᓯᒋᐊᖃᕈᓐᓃᕐᖓᑦ. ᓴᙵᑦᑎᑕᐅᒃᑲᓐᓂᕆᐊᖃᓕᖅᑐᖅ ᐃᓄᓕᕆᔨᒃᑯᑦ 

ᐱᓕᕆᕕᖓ, ᐃᑲᔪᖅᑕᐅᓗᑕ ᑕᕝᕙᖓᑦ ᒐᕙᒪᒃᑯᓐᓂᑦ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

>>ᐸᒃᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ)ᑦ: ᐊᐱᖅᓱᕐᓇᖅ ᐃᓱᓕᒻᒪᑦ. ᑕᓯᐅᔭᕐᔪᐊᕐᒧᑦ ᒪᓕᒐᓕᐅᖅᑎ, ᒥᔅᑐ ᖃᕝᕕᒃ. 

 

ᖃᕝᕕᒃ (ᑐᓵᔨᑎᒍᑦ)ᑦ: ᐅᖃᖅᑏ, ᐃᓘᓐᓇᖏᓐᓄᑦ ᐊᖏᖅᑕᐅᔪᒪᔪᖓ ᓈᓴᐅᑎᓕᒃ 3-ᒧᑦ ᐅᑎᑲᐃᓐᓇᕈᒪᓪᓗᖓ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ)ᑦ: ᐃᓘᓐᓇᖏᓐᓄᑦ ᐊᖏᖅᑕᐅᔪᒪᔪᖅ ᓈᓴᐅᑎᓕᒃ 3-ᒧᑦ ᐅᑎᑲᓐᓂᕈᒪᓪᓗᓂ. ᐋᒃᑳᖅᑐᖃᖅᐹ?  

ᐊᒃᑳᖅᑐᖃᖏᒻᒪᑦ. ᓈᓴᐅᑎᓕᒃ 3. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑕᓯᐅᔭᕐᔪᐊᕐᒧᑦ ᒪᓕᒐᓕᐅᖅᑎ. 

 

ᐅᑎᕐᓂᖅ ᑲᑎᒪᔾᔪᑎᒃᓴᖅ 3-ᒧᑦ: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 339 - 6(2): ᐃᓕᓐᓂᐊᕐᕕᖕᒥ ᐊᓂᒍᐃᓂᐊᖅᑐᑦ ᓴᓂᑭᓗᐊᕐᒥ (ᖃᕝᕕᒃ)  

 

ᖃᕝᕕᒃ (ᑐᓵᔨᑎᒍᑦ)ᑦ: ᖁᔭᓐᓇᒦᒃ, ᒪᓕᒐᓕᐅᖅᑏᑦ. ᑕᕝᕗᖓ ᐅᑎᑲᐃᓐᓇᕈᒪᖅᑕᑲᐅᔪᖓ, ᐃᓱᓕᑦᑎᓂᐊᓕᕋᑦᑕ 

ᖃᐅᑉᐸᑦ ᐊᒻᒪᓗ 9-ᒥ ᐅᓪᓛᒃᑯᑦ ᐊᐅᓪᓚᕐᓂᐊᕋᒪ ᓴᓂᑭᓗᐊᕐᒧᑦ ᐅᑎᓕᕐᓗᖓ.  

ᐃᓕᓴᖅᓯᔪᒪᔪᖓ ᔫᓂ 9-ᖑᓕᖅᐸᑦ 15-ᓂᒃ ᐃᓱᓕᑦᑎᔪᖃᕐᓂᐊᕐᒪᑦ ᓄᓇᑦᑎᓐᓂ, ᑖᒃᑯᐊ ᐃᓕᓴᕆᔪᒪᓪᓗᒋᑦ:  

 

 ᓚᐃᓄ ᐅᕿᑦᑐᖅ 

 ᔪᐊᓇ ᑲᑦᑐᒃ 

 ᓯᐅᕋ ᒪᐃᓇ ᑯᑭ 

 ᐊᐃᓚ ᒥᑭᔪᖅ 

 ᑲᐃᑦᓚᓐ ᐃᖃᓗᒃ 

 ᓘᓯ ᐸᐅᓗᓯ ᖃᕝᕕᒃ 

 ᔮᓱᐊ ᖃᕝᕕᒃ 

 ᒪᐃᑯ ᐃᒥᖅᑯᑕᐃᓚᒃ 

 ᒫᓴ ᐅᒃᐱᒃ 

 ᐊᐃᑉ ᑯᓪᓗᐊᓗᒃ, ᐊᒻᒪ  

 ᑎᐊᓐ ᐱᐅᔅ  

 

ᐅᖃᖅᑏ, ᐅᓄᓛᑦᑎᐊᑦ ᑕᕝᕙ ᐃᓱᓕᑦᑎᔪᑦ ᐃᓕᓐᓂᐊᕐᕕᐊᓗᒻᒥ. ᐊᒻᒪᓗ, ᐊᑏ ᒪᓕᒐᓕᐅᖅᑎᓕᒫᑦ 

ᖁᕕᐊᓲᑎᖃᖁᓪᓗᒋᑦ ᑕᐃᒃᑯᓂᖓ ᐃᓱᓕᑦᑎᔪᑯᓘᓕᖅᑐᓂᑦ. ᖁᔭᓐᓇᒦᒃ, ᐅᖃᖅᑏ.  

 

>>ᐸᒃᑕᑦᑐᑦ 

 

ᐅᖃᖅᑎ (ᑐᓵᔨᑎᒍᑦ)ᑦ: ᑲᑎᒪᔾᔪᑎᑦᓴᓄᑦ 7. ᑎᑎᖅᑲᑎᒍᑦ ᐊᐱᖅᑯᑏᑦ. ᓈᓴᐅᑎᓕᒃ 8. ᑎᑎᖅᑲᑎᒍᑦ 

ᐊᐱᖅᑯᑎᕕᓂᕐᓄᑦ ᑭᐅᔾᔪᑏᑦ. ᓈᓴᐅᑎᓕᒃ 9. ᒪᑐᐃᖅᓯᕐᖓᐅᑎᓄᑦ ᑭᐅᔾᔪᑏᑦ. ᓈᓴᐅᑎᓕᒃ 10. ᑎᑎᖅᑲᑎᒍᑦ 

ᑐᒃᓯᕋᐅᑏᑦ. ᓈᓴᐅᑎᓕᒃ 11. ᑐᒃᓯᕋᐅᑎᓄᑦ ᑭᐅᔾᔪᑏᑦ. ᓈᓴᐅᑎᓕᒃ 12. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᑐᓪᓗ 

ᐅᓂᒃᑳᖏᑦ ᐃᔾᔪᑎᒋᓪᓗᒋᑦ ᒪᓕᒐᒃᓴᖅ. ᐊᓯᖏᓪᓗ. ᐊᕐᕕᐊᑦ ᓂᒋᐊᓄᑦ, ᒥᔅᑐ ᓴᕕᑲᑖᖅ. 

 

ᑲᑎᒪᔾᔪᑎᒃᓴᖅ 12: ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᒃ ᐊᓯᖏᓐᓂᓪᓗ ᐅᓂᒃᑳᖏᑦ 

 

ᑲᑎᒪᔨᕋᓛᑦ ᐅᓂᒃᑳᖓᑦ 015 - 6(2): ᒪᓕᒐᒃᓴᖅ 13, ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᐃᓱᖃᖅᑎᑦᑎᔪᒧᑦ 

ᐱᓕᕆᐊᒃᓴᓄᑦ ᒪᓕᒐᖅ ᐊᒻᒪᓗ ᒪᓕᒐᓕᕆᔨᓄᑦ ᐊᐱᖅᑯᑎᓄᑦ ᒪᓕᒐᖅ ᐊᒻᒪᑦᑕᐅᖅ ᐊᒧᓗᒍ 

ᑭᖑᕝᕕᖅᑕᐅᓗᓂᓗ ᐊᒡᒍᖅᓯᒪᔪᑦ ᒐᕙᒪᐅᖃᑎᒌᓄᑦ ᐃᖅᑲᖅᑐᐃᕕᒃᑯᑦ ᑎᓕᐅᕈᑎᓄᑦ ᒪᓕᒐᖅ 

(ᓴᕕᑲᑖᖅ) 

ᓴᕕᑲᑖᖅ: ᒪ’ᓇ ᐅᖃᖅᑏ. (ᑐᓵᔨᑎᒍᑦ)ᑦ ᒪᓕᒐᒃᓴᖅ 13, ᐱᖁᔭᕐᔪᐊᖅ ᐋᖅᑭᒋᐊᖅᓯᔾᔪᑕᐅᓂᐊᖅᑐᖅ 

ᐊᐅᓚᔾᔭᐅᔾᔪᑏᑦ ᐱᖁᔭᕐᔪᐊᖓᓐᓂ, ᐊᐱᖅᑯᑎᓂᓪᓗ, ᐲᖅᓯᓂᕐᓗ, ᐃᓇᖏᖅᓯᓂᕐᓗ. ᐅᐸᖁᔨᓂᕐᒧᑦ ᒪᓕᒐᕐᔪᐊᖅ 

ᕿᒥᕐᕈᓇᑦᑕᐅᓚᐅᕐᒪᑕ ᐱᖁᔭᓕᕆᓂᕐᒧᑦ ᑲᑎᒪᔨᕋᓛᓄᑦ ᐊᒻᒪ ᑖᓐᓇ ᒪᓕᒐᒃᓴᖅ ᐋᖅᑭᒋᐊᖅᑕᐅᓯᒪᓕᖅᑎᓪᓗᒍ 

ᑎᑎᕋᖅᑕᐅᑲᓐᓂᖅᓯᒪᑎᓪᓗᒍᓗ ᑲᑎᒪᑐᐃᓐᓇᕐᓂᒃᑰᕈᑕᐅᔪᓐᓃᖅᓯᓂᐊᖅᑐᖅ. 

 

ᐅᖃᖅᑏ, ᐃᓘᓐᓇᖏᓐᓄᑦ ᐊᖏᖅᑕᐅᔪᒪᔪᖓ ᐊᑐᖏᑎᑲᐃᓐᓇᖁᓪᓗᒍ 68, ᐅᖂᑕᖑᐊᓕᒃ 6, ᑖᓐᓇ ᒪᓕᒐᒃᓴᖅ 

13 ᑲᑎᒪᑐᐃᓐᓇᕈᑕᐅᔪᓐᓇᕐᓂᐊᕐᒪᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ)ᑦ: ᐃᓘᓐᓇᖏᓐᓄᑦ ᐊᖏᖅᑕᐅᔪᒪᔪᖅ ᑖᓐᓇ ᒪᓕᒐᒃᓴᖅ 13 

ᑲᑎᒪᑐᐃᓐᓇᕐᓂᕐᒨᖅᑕᐅᑲᐅᑎᒋᔪᓐᓇᕐᓂᐊᕐᒪᑕ. ᐊᖏᖅᐱᓰ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᒍᑦ 

 

ᐅᖃᖅᑎ (ᑐᓵᔨᑎᒍᑦ)ᑦ: ᐊᖏᕐᒪᑕ. ᒪᓕᒐᒃᓴᖅ 13 ᑲᑎᒪᑐᐃᓐᓇᕐᓂᕐᒨᖅᑕᐅᑦᓴᐅᑎᒋᔪᑦ. ᓈᓴᐅᑎᓕᒃ 12, ᒥᔅᑐ 

ᓴᕕᑲᑖᖅ. 

ᑲᑎᒪᔨᕋᓛᑦ ᐅᓂᒃᑳᖓᑦ 016 - 6(2): ᒪᓕᒐᒃᓴᖅ 22, ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᐃᓱᒪᓕᕆᓂᕐᒧᑦ 

ᒪᓕᒐᖅ (ᓴᕕᑲᑖᖅ) 

 

ᓴᕕᑲᑖᖅ (ᑐᓵᔨᑎᒍᑦ)ᑦ: ᖁᔭᓐᓇᒦᒃ, ᐅᖃᖅᑏ. ᓇᓗᓇᐃᖅᓯᔪᒪᓪᓗᖓ ᒪᓕᒐᒃᓴᖅ 22 ᒪᓕᒐᕐᔪᐊᖅ 

ᐊᖅᑭᒋᐊᖅᓯᔾᔪᑕᐅᓂᐊᖅᑐᖅ ᐃᓱᒪᓕᕆᓂᕐᒧᑦ ᐱᖁᔭᕐᔪᐊᕐᒥᒃ, ᕿᒥᕐᕈᓇᑦᑕᐅᓚᐅᕐᒪᑦ ᐱᖁᔭᓕᕆᓂᕐᒧᑦ 

ᑲᑎᒪᔨᕋᓛᓄᑦ ᐊᒻᒪᓗ ᑲᑎᒪᑐᐃᓐᓇᓂᒃᑯᑦ ᐃᓱᒪᒃᓴᖅᓯᐅᕈᑕᐅᔪᓐᓇᖅᓯᓪᓗᓂ. 

 

ᐃᓘᓐᓇᖏᓐᓄᑦ ᐊᖏᖅᑕᐅᔪᒪᔪᖓ ᓈᓴᐅᑎᓕᒃ 68, 6, ᐊᑐᖏᑲᐃᓐᓇᖁᓪᓗᒍ ᒪᓕᒐᒃᓴᖅ 22 

ᑲᑎᒪᑐᐃᓐᓇᕈᑕᐅᓂᐊᕐᒪᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ)ᑦ: ᑖᓐᓇ ᐃᓘᓐᓇᖏᓐᓄᑦ ᐊᖏᖅᑕᐅᔪᒪᔪᖅ ᒪᓕᒐᒃᓴᖅ 22 

ᑲᑎᒪᑐᐃᓐᓇᕐᓂᕐᒨᖅᑕᐅᑲᐅᑎᒋᔪᓐᓇᓂᐊᕐᒪᑦ. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᒍᑦ 

 

ᐅᖃᖅᑎ (ᑐᓵᔨᑎᒍᑦ)ᑦ: ᐊᖏᖅᐳᑦ. ᒪᓕᒐᒃᓴᖅ 22 ᑲᑎᒪᑐᐃᓐᓇᕐᓂᕐᒨᖅᑕᐅᑲᐅᑎᒋᔪᖅ. ᓈᓴᐅᑎᓕᒃ 13. ᑎᑎᖅᑲᑦ 

ᓴᖅᑭᑕᐅᓂᖏᑦ. ᒪᓕᒐᓕᕆᔨᒃᑯᑦ ᒥᓂᔅᑕᖓᑦ, ᒥᔅᑐ ᑕᐃᕕᑦ ᐊᕿᐊᕈᖅ. 

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᖅ 149 - 6(2): ᑲᑐᔾᔭᐅᔪᖅ ᑐᕌᒐᖏᓐᓄᑦ 2022-25 ᐊᑯᓐᓂᐊᑕ ᓄᓇᕘᑉ 

ᒥᓂᔅᑕᖓᑕ ᐃᖅᑲᖅᑐᐃᔪᓕᕆᓂᕐᒧᑦ ᓄᓇᕘᓪᓗ ᐸᓖᓯᒃᑯᑦ ᐊᖓᔪᖅᑳᖓᑕ (ᐊᕿᐊᕈᖅ, ᑕ) 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᐅᖃᖅᑎᑦᑎᔩ, ᖁᕕᐊᓱᑦᑎᐊᖅᐳᖓ ᑖᒃᑯᐊ ᑐᑭᒧᐊᑦᑎᑦᑎᓂᕐᒧᑦ 

ᐅᖃᐅᓯᕆᔪᒪᔭᕗᑦ 2022-2025. ᑖᓐᓇ ᓄᓇᕘ ᒥᓂᔅᑕᖓᑦ, ᒪᓕᒐᓕᐅᖅᑎᒃᑯᑦ ᐊᒻᒪᓗ ᓄᓇᕘᑉ ᐸᓖᓯᒃᑯᑦ 

ᐊᖏᔪᖅᑳᕐᔪᐊᖓᑕ ᐊᖏᕈᑎᖏᑦᑎᒍᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.   

 

ᐅᖃᖅᑎ (ᑐᓵᔨᑎᒍᑦ)ᑦ: ᑲᑎᒪᔾᔪᑎᒃᓴᖅ 13. ᓴᖅᑭᑕᐅᓂᖏᑦ ᑎᑎᖅᑲᐃᑦ. ᒪᓕᒐᓕᐅᖅᑎ ᐃᖃᓗᐃᑦ-ᓯᓈᓄᑦ, ᒥᔅ 

ᐳᕉᔅᑐ.  

 

ᓴᖅᑭᑕᐅᔪᖅ ᑎᑎᖅᑲᖅ 150 - 6(2): ᑎᑎᖅᑲᑦ ᒥᓂᔅᑕᒥ ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᓐᓂᒃ 

ᑭᐅᓪᓗᑎᒃ ᐃᓚᒋᔭᐅᔪᑦ ᐅᖃᐅᓯᒃᑯᑦ ᐊᐱᖅᑯᑎᖏᓐᓂᒃ ᒪᐃ 24, 2023-ᒥ (ᐳᕉᔅᑐ) 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᖅᑲᐅᒪᔪᒃᓴᐅᕗᓯ, ᖃᔅᓯᑲᓪᓚᖕᓂᒃ ᐊᐱᖅᓱᓚᐅᖅᓯᒪᒐᒪ ᓄᓇᓕᖕᓂ 

ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᓐᓄᑦ ᒪᓕᒐᓕᐅᕐᕕᖕᒥ ᑲᑎᒪᓵᖅᑎᓪᓗᒋᑦ ᒪᐃ 24, 2023-ᒥ, ᐱᔾᔪᑎᒋᓪᓗᒍ 

ᐱᒻᒪᕆᐅᓂᖓ ᓄᓇᓕᖕᓂ ᒐᕙᒪᓕᕆᓂᖅ. 

 

ᒥᓂᔅᑕᐅᑉ ᑎᑎᕋᓚᐅᖅᑖᖓ ᒪᐃ 30, 2023-ᒥ, ᐃᓗᓕᖃᖅᑐᓂᑦ ᑐᓴᐅᒪᔭᒃᓴᒃᑲᓐᓂᕐᓂᒃ, ᐃᓚᐅᓪᓗᑎᒃ 

ᐱᓕᕆᕝᕕᐅᑉ ᑭᒡᒍᓯᖏᑦ ᐱᖁᔨᕗᖔᕈᑎᓄᑦ ᐊᑐᓕᖅᑕᐅᓚᐅᖅᑐᓄᑦ ᓄᓇᕗᒻᒥᑦ ᕼᐋᒻᓚᑦᑯᑦ ᑲᑐᔾᔨᖃᑎᒌᒃᑯᖏᓐᓄᑦ 

2022-ᒥᑦ ᐊᕐᕌᒍᑕᒫᖅᓯᐅᑎᒥᒃ ᑲᑎᒪᓂᕐᒥᒃ. 

 

ᐅᖃᖅᑏ, ᖁᔭᒋᕙᕋ ᒥᓂᔅᑕᐅᑉ ᑭᐅᑦᑎᐊᕐᓂᖓᓄᑦ, ᐅᓪᓗᒥ ᓴᖅᑭᖅᑕᕋ ᐃᑲᔫᑎᖃᖁᓪᓗᒍ ᒪᓕᒐᓕᐅᕐᕕᒻᒧᑦ ᐊᒻᒪ 

ᐊᔭᐅᕆᐊᕈᒪᕙᒃᑲ ᒪᓕᒐᓕᐅᖅᑏᑦ ᕿᒥᕐᕈᑦᑎᐊᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᒃᓴᖅ 13. ᓴᖅᑭᑕᐅᓂᖏᑦ ᑎᑎᖅᑲᑦ. ᒪᓕᒐᓕᐅᖅᑎ ᑕᓯᐅᔭᕐᔪᐊᒧᑦ, ᒥᔅᑕ ᖃᕝᕕᒃ.  

 



ᐱᖓᑦᓯᖅ, ᒪᐃ 31, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  45 

 

 

 

ᓴᖅᑭᑕᐅᔪᖅ ᑎᑎᖅᑲᖅ 151 - 6(2): ᑕᐅᖅᓰᖃᑦᑕᐅᑎᓂᖅ ᑎᑎᖅᑲᓂᒃ ᑲᓇᑕᒥ ᑎᑎᖅᑲᕐᓂᐊᕐᕕᑯᓐᓂ 

(ᖃᕝᕕᒃ) 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᖁᕕᐊᓱᑉᐳᖓ ᓴᖅᑮᒋᐊᔅᓴᖅ ᑎᑎᖅᑲᐅᓯᐊᕆᓚᐅᖅᑕᓐᓂᒃ 

ᑲᓇᑕᒥ ᑎᑎᖅᑲᓂᐊᕐᕕᒃᑯᑎᒍᑦ ᐱᔾᔪᑎᒋᓪᓗᒋᑦ ᐱᔨᑦᑎᕈᑕᐅᕙᑦᑐᑦ ᐅᕙᖓ ᑭᒡᒐᑐᖅᑕᖏᓐᓄᑦ ᓴᓂᑭᓗᐊᕐᒥ. 

 

ᑎᓕᐅᖅᐸᒃᑲ ᒪᓕᒐᓕᐅᖅᑎᓕᒫᑦ ᕿᒥᕐᕈᖁᓪᓗᒋᑦ ᑎᑎᖅᑲᐅᔪᒥᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᒃᓴᖅ 13. ᓴᖅᑭᑕᐅᓂᖏᑦ ᑎᑎᖅᑲᑦ. ᒪᓕᒐᓕᐅᖅᑎ ᐃᖃᓗᐃᑦ-ᒪᓂᕋᔭᒻᒧᑦ, ᒥᔅᑕ 

ᓚᐃᑦᓯᑑᓐ.  

 

ᓴᖅᑭᑕᐅᔪᖅ ᑎᑎᖅᑲᖅ 152 - 6(2): ᐱᑐᐃᓐᓇᐅᙱᑦᑐᓄᑦ ᐊᑭᓕᖅᓱᐃᓂᕐᒧᑦ 

ᖃᓄᐃᓕᐅᖅᑕᐅᕙᓪᓕᐊᔪᒪᔪᑦ ᐊᓯᔾᔨᕆᐊᒐᒃᓴᐅᔪᓄᑦ ᐆᒻᒪᖅᑯᑎᖃᖅᑎᑦᑎᔨᓄᑦ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᓄᑦ ᑭᖑᓪᓕᖅᐹᖅ ᐅᓂᒃᑳᖅ (ᓚᐃᑦᓯᑑᓐ) 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᕐᕌᒍ ᐱᒋᐊᓕᖅᑎᓪᓗᒍ, ᐱᔪᓐᓇᐅᑎᒃᑲ ᐊᑐᓚᐅᕋᒃᑭᑦ ᐊᑖᒍᑦ 

ᑎᒍᓯᓂᕐᒧᑦ ᑐᓴᒐᒃᓴᓂᒃ ᐊᒻᒪ ᓴᐳᒻᒥᒻᔭᐅᓂᖏᑦ ᑲᓐᖑᓇᖅᑐᑦ ᒪᓕᒐᕐᔪᐊᑦ ᑐᒃᓯᕋᕐᓂᕐᒧᑦ ᐊᒻᒪ ᐱᓗᑎᒃ ᐊᔾᔨᖏᓐᓂᒃ 

ᑭᖑᓪᓕᖅᐹᖅᓯᐅᑎᑦ ᐅᓂᒃᑳᑦ ᐱᔭᕇᖅᑕᐅᓚᐅᖅᑐᑦ ᑖᒃᑯᓄᖓ ᒐᕙᒪᒃᑯᑦ ᖃᐅᔨᒪᔨᑕᖏᓐᓄᑦ ᐱᓪᓗᒋᑦ 

ᐱᕙᓪᓕᐊᑎᑕᐅᓂᖏᑦ ᐃᓛᒃᑰᖓᔪᑦ ᐊᑭᓕᐅᕆᓂᕐᒧᑦ ᐅᐸᓗᖓᐃᔭᐅᑎᑦ ᐊᑐᒃᑲᓐᓂᕈᓐᓇᖅᑐᓄᑦ ᐆᒻᒪᖅᑯᑎᓄᑦ 

ᐱᖃᖅᑎᑦᑎᔨᐅᔪᓄᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓄᑦ. 

 

ᑖᓐᓇ ᐅᓂᒃᑳᖅ ᐃᓗᓕᖃᕐᒪᑦ ᐱᒻᒪᕆᐅᔪᓂᒃ ᑐᓴᒐᒃᓴᓂᒃ ᑕᖅᑲᒃᑯᓄᖓ ᖃᐅᔨᒪᔭᐅᔭᕆᐊᖃᖅᑰᖅᑐᓂᒃ, ᑕᐃᒪᐃᒻᒪᑦ 

ᐅᓪᓗᒥ ᓴᖅᑭᑦᑎᕗᖓ. 

 

ᑎᓕᐅᖅᐸᒃᑲ ᒪᓕᒐᓕᐅᖅᑎᓕᒫᑦ ᕿᒥᕐᕈᖁᓪᓗᒋᑦ ᑎᑎᖅᑲᐅᔪᒥᒃ, ᐊᒻᒪᓗ ᓂᕆᐅᒃᑐᖓ ᓇᓗᓇᐃᕐᓯᒪᔪᓂᒃ 

ᐊᐱᖅᑯᑎᖃᕐᓂᐊᕆᐊᒃᓴᖅ ᒥᓂᔅᑕᒧᑦ ᒫᓐᓇᒫᕈᓗᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᒃᓴᖅ 13. ᓴᖅᑭᑕᐅᓂᖏᑦ ᑎᑎᖅᑲᑦ. ᑲᑎᒪᔾᔪᑎᒃᓴᖅ 14. ᖃᐅᔨᒃᑲᐃᔾᔪᑎ 

ᐱᖁᔨᕗᖔᓕᐅᕐᓂᐊᓂᕐᒧᑦ. ᑲᑎᒪᔾᔪᑎᒃᓴᖅ 15. ᖃᐅᔨᒃᑲᐃᔾᔪᑎ ᐱᖁᔨᕗᖔᓕᐅᕐᓂᐊᓂᕐᒧᑦ ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᑦ. ᑲᑎᒪᔾᔪᑎᒃᓴᖅ 16. ᐱᖁᔨᕗᖔᕈᑏᑦ. ᑲᑎᒪᔾᔪᑎᒃᓴᖅ 17. ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. ᑲᑎᒪᔾᔪᑎᒃᓴᖅ 18. ᑐᒡᓕᐊᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. ᑲᑎᒪᔾᔪᑎᒃᓴᖅ 

19. ᑲᑎᒪᔨᕋᓛᑦ ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᑕᐅᓂᖏᑦ ᒪᓕᒐᒃᓴᐃᑦ ᐊᓯᖏᓪᓗ. ᒪᓕᒐᒃᓴᖅ 15, 22. 

ᒥᔅᑕ ᕼᐃᒃᔅ ᐃᒃᓯᕙᐅᑕᐅᕆᔭᐅᓗᓂ. ᑲᑎᒪᑐᐃᓐᓇᓚᐅᙱᓂᑦᑎᓐᓂ 20 ᒥᓂᑦᓯᒥᒃ ᓄᖅᑲᖓᓚᐅᑲᓐᓂᐊᖅᑐᒍᑦ.  

 

ᐃᖅᓱᖅᑏ.  

 

>>ᓄᖅᑲᑲᐃᓐᓇᖅᑐᑦ 16:17ᒥ ᐊᒻᒪ ᑲᑎᒪᔨᑦ ᑲᑎᒪᓯᒋᐊᖅᖢᑎᒃ 16:41ᒥ 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᕼᐃᒃᔅ) (ᑐᓵᔨᑎᒍᑦ): ᖁᔭᓐᓇᒦᒃ. ᐱᒋᐊᓚᐅᕐᒥᑕ ᑲᑎᒪᑐᐃᓐᓇᑎᓪᓗᑕ. ᐅᑯᓂᖓ 

ᐱᓕᕆᐊᒃᓴᖃᖅᑐᒍᑦ ᑲᑎᒪᑐᐃᓐᓇᖅᑎᓪᓗᑕ ᒪᓕᒐᒃᓴᖅ 13 ᐊᒻᒪᓗ 22 ᑲᒪᒋᓂᐊᖅᑕᕗᑦ. ᖃᓄᐃᓕᐅᕈᒪᕙᑦ 

ᑲᑎᒪᔨᕋᓛᑦ? ᒥᔅᑕ ᓴᕕᑲᑖᖅ. ᒪᒥᐊᓇᖅ. ᒥᔅᑕ ᒪᓕᑭ, ᑲᔪᓯᑐᐃᓐᓇᕆᑦ.  

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑎᑎᕋᖅᓯᒪᓂᖏᑎᒍᑦ ᐱᒋᐊᕈᒪᔪᒍᑦ ᕿᒥᕐᕈᓗᑕ ᒪᓕᒐᒃᓴᒥ 

13-ᒥ ᐊᒻᒪᓗᑦᑕᐅᖅ ᒪᓕᒐᒃᓴᖅ 22, ᑕᐃᒪᓐᓇᔅᓴᐃᓐᓇᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

 



ᐱᖓᑦᓯᖅ, ᒪᐃ 31, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  46 

 

 

 

ᒪᓕᒐᒃᓴᖅ 13 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᐃᓱᖃᖅᑎᑦᑎᔪᒧᑦ ᐱᓕᕆᐊᒃᓴᓄᑦ ᒪᓕᒐᖅ ᐊᒻᒪᓗ 

ᒪᓕᒐᓕᕆᔨᓄᑦ ᐊᐱᖅᑯᑎᓄᑦ ᒪᓕᒐᖅ ᐊᒻᒪᑦᑕᐅᖅ ᐊᒧᓗᒍ ᑭᖑᕝᕕᖅᑕᐅᓗᓂᓗ ᐊᒡᒍᖅᓯᒪᔪᑦ 

ᒐᕙᒪᐅᖃᑎᒌᓄᑦ ᐃᖅᑲᖅᑐᐃᕕᒃᑯᑦ ᑎᓕᐅᕈᑎᓄᑦ ᒪᓕᒐᖅ - ᑲᑎᒪᔨᕋᓛᓂᒃ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐱᕆᒍᒪᕙᕋ ᒥᓂᔅᑕ ᑕᐃᕕᑎ ᐊᕿᐊᕈᖅ, ᐃᖅᑲᓇᐃᔭᖅᑎᖕᓂᒃ ᐃᓯᖁᔨᕖᑦ 

ᑕᕝᕗᖓ?  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᐄ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔨᕋᓛᑦ ᐊᖏᖅᑳᑦ ᐃᓯᕈᓐᓇᖁᓪᓗᒋᑦ ᐃᖅᑲᓇᐃᔭᖅᑎᖏᑦ ᓵᑦᑎᓐᓄᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᔪᓯᒋᐊᑐᐃᓐᓇᕆᑦ, ᒥᓂᔅᑕ. ᑎᑎᕋᖅᑕᐅᓯᒪᓂᐊᕐᒪᑦ ᑭᒃᑰᒻᒪᖔᑎᒃ 

ᐃᖅᑲᓇᐃᔭᖅᑏᒃᑭᒃ ᓇᓗᓇᐃᑲᐃᓐᓇᒃᑭᑦ ᐊᒻᒪᓗ ᒪᑐᐃᕈᑎᓐᓅᑦᑕᐅᑎᒋᓗᑎᑦ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ ᓴᐅᒥᓐᓃᑦᑐᖅ ᓯᑏᕙᓐ ᒫᓐᓯᐅᓪ, ᒥᓂᔅᑕᐅᑉ 

ᑐᖏᓕᖓ, ᐊᒻᒪ ᑕᓕᖅᐱᓃᑦᑐᖅ, ᑖᒪᔅ ᐃᐅᓪᕗᐊᔅ, ᑐᑭᒧᐊᒃᑎᑦᑎᒋᔭᕗᑦ ᒪᓕᒐᓂᒃ ᑎᑎᕋᖅᑕᐅᑎᓪᓗᒋᑦ.  

 

(ᑐᓵᔨᑎᒎᓕᖅᑐᖅ) ᐅᓪᓗᒥ ᐅᖃᐅᓯᖃᕆᐊᖅᑐᖅᐳᖓ ᒪᓕᒐᒃᓴᖅ 13ᒥᑦ, ᐱᖁᔭᖅ ᐋᕿᒋᐊᖅᑕᐅᓗᓂ ᑭᒡᓕᖃᕐᓂᕐᒧᑦ 

ᐱᒋᐊᕈᑎᓄᑦ ᐱᖁᔭᖅ, ᒪᓕᒐᓕᕆᓂᕐᒧᑦ ᐊᐱᖁᑎᓄᑦ ᐱᖁᔭᖅ, ᐊᒻᒪ ᒪᓕᒐᑎᒍᑦ ᖁᔭᓈᖅᓯᓂᕐᒧᑦ ᐊᒻᒪᓗ 

ᐃᓇᒌᓗᒍ ᐊᕕᒃᑐᖅᓯᒪᔪᓂᒃ ᐃᖃᖅᑐᐃᕕᓕᐊᕆᐊᖃᕐᓂᕐᒧᑦ ᐱᖁᔭᖅ. 

 

ᒪᕐᕉᒃ ᐱᖁᔭᑦ ᐋᕿᒋᐊᖅᑕᐅᓗᓂ ᐊᒻᒪᓗ ᐱᖓᔪᖓ ᖁᔭᓈᖅᑕᐅᓗᓂ ᐃᓇᖏᖅᑕᐅᓗᓂᓗ 

ᐋᕿᒋᐊᖅᑕᐅᓚᐅᖏᑦᑐᑦ ᐅᓄᖅᑐᓕᐅᖅᑕᐅᓚᐅᖅᑎᓪᓗᒋᑦ ᓄᓇᕗᒥᑦ ᒪᓕᒃᖢᑎᒃ ᐃᓚᖓ 29 ᓄᓇᕗᑦ ᐱᖁᔭᕐᒥᒃ. 

 

ᐋᕿᒋᐊᖅᑕᐅᔪᑦ ᑭᓪᓕᖃᕐᓂᕐᒧᑦ ᐱᖁᔭᖅ ᐃᑲᔪᖅᑐᐃᔪᑦ ᐊᑑᑎᖃᑦᑎᐊᕐᓂᕐᒥᑦ ᐊᖏᕈᑎᓄᑦ ᒪᓕᒐᑎᒍᑦ 

ᐊᑲᐅᓐᖏᓕᐅᕈᑎᓂᒃ ᑐᒃᓯᕋᕐᓗᓂ ᐱᖓᓱᓄᑦ-ᐅᑭᐅᓄᑦ ᐊᑯᓂᐅᑎᒋᔪᒥᑦ ᐃᖃᖅᑐᐃᕕᒃᑰᖅᑎᑦᑎᓂᕐᒧᑦ 

ᐅᒃᑯᐃᖓᔪᓐᓇᕐᓗᓂ ᖁᓕᑦ ᐅᑭᐅᑦ ᐅᖓᑖᓅᖏᑦᑐᖅ ᑖᓐᓇ ᐱᓗᒍ ᐃᖃᖅᑐᐃᕕᒃᑰᖅᑎᑦᑎᓂᖅ ᐱᒋᐊᔾᔮᖏᑦᑐᖅ 

ᖃᓄᐃᓕᐅᕈᑕᐅᔪᒪᔪᖅ ᖃᐅᔨᔭᐅᒍᓂ ᑭᓯᐊᓂ, ᐱᒋᐊᖏᓪᓗᓂ ᐱᒋᐊᕐᕕᒃᓴᖓᓂ.  

 

ᐋᖅᑭᒋᐊᕆᓂᖅ ᒪᓕᒐᓕᕆᓂᕐᒧᑦ ᐊᐱᖅᑯᑎᓄᑦ ᐱᖁᔭᕐᒥ ᓇᓕᒧᓕᕈᑕᐅᕗᖅ ᓄᓇᕗᑦ ᒐᕙᒪᒃᑯᖏᑦᑕ 

ᐱᔪᓐᓇᕐᓂᖏᑦ ᐊᓯᖏᓐᓄᑦ ᐊᕕᑦᑐᕐᓯᒪᔪᓄᑦ ᐅᑭᐅᖅᑕᖅᑐᒥᐅᓄᓪᓗ ᐊᓯᔾᔩᓂᒃᑯᑦ ᐃᖅᑲᖅᑐᐃᕕᒻᒥᑦ 

ᐃᖅᑲᖅᑐᐃᕕᒻᒧᑦ ᐊᔪᐃᓐᓇᕆᐊᕐᕕᒻᒧᑦ. ᐊᐱᖅᑯᑎᑦ ᖃᓂᓐᓂᕐᓴᐅᔪᖅ ᐊᔪᐃᓐᓇᕆᐊᕆᓂᖕᒧᑦ ᐃᓄᖕᓄᑦ 

ᐃᖅᑲᖅᑐᐃᓂᒃᑯᑦ. ᐃᖅᑲᖅᑐᐃᕕᒃ ᐊᔪᐃᓐᓇᕆᐊᕆᓂᖕᒧᑦ ᐊᔪᙱᓐᓂᕐᓴᐃᑦ ᓈᓚᖕᓂᐊᕐᓗᑎᒃ ᑕᐃᒪᐃᑦᑐᓂᑦ 

ᐃᖅᑲᖅᑐᖅᑕᐅᑎᑦᑎᓂᕐᒥᒃ.  

 

ᒫᓐᓇᐅᔪᖅ ᐊᕕᒃᑐᖅᓯᒪᔪᓂ ᐃᖃᖅᑐᐃᕕᓕᐊᕆᐊᖃᕈᑎᒧᑦ ᐱᖁᔭᖅ ᐊᑯᓂᐅᔪᒥᒃ ᐱᕙᓪᓕᐊᓂᖃᖅᐳᖅ 

ᐅᖁᒪᐃᑦᑐᒥᒃ ᐊᒡᓚᕕᓕᕆᔭᕆᐊᖃᖅᖢᓂ ᐊᖏᖃᑎᖃᖏᑦᑐᓄᑦ. ᑐᑦᓯᕋᖅᑕᐅᔪᖅ ᓄᑖᖅ ᐱᖁᔭᖅ ᐃᓗᓕᖃᖅᑐᖅ 

ᓄᑖᒥᒃ ᐱᔭᕆᐊᑭᑦᑐᒥᒃ ᐃᖃᖅᑐᐃᕕᓕᐊᕆᐊᖃᕈᑎᓄ ᐊᑐᖅᑎᑦᑎᓂᕐᒧᑦ ᐊᑐᖅᑕᐅᔭᕆᐊᖃᖅᑐᒥᑦ 

ᐊᑐᖅᑕᐅᔭᕆᐊᓕᒃ ᒪᓕᒐᐃᑦ ᐃᓗᐊᓂ ᐊᐅᓚᑕᐅᔪᓐᓇᖅᑐᓕᒫᓂᒃ ᓱᖏᐅᑎᓯᒪᔪᓄᑦ ᐱᓕᕆᕝᕕᒻᒥᑦ 

ᐊᓐᓄᕌᕆᔭᐅᕙᑦᑐᓂᒃ ᐊᑐᕆᐊᓕᓐᓂᒃ. ᐊᔪᕐᓇᙱᓐᓂᖅᓴᐅᓕᖅᑎᓪᓗᒍ ᐱᒻᒪᕆᐅᓗᐊᖅᑐᖅ ᓄᓇᕗᑦ ᓄᒃᑕᖅᐸᑦᑐᓄᑦ 

ᐃᖅᑲᓇᐃᔭᖅᑎᓂᒃ.  

 

ᓄᑖᖑᑎᓪᓗᒍ ᐱᔭᕆᐊᑭᓐᓂᖅᓴᒥᑦ ᒪᓕᑦᑕᐅᔭᕆᐊᓖᑦ ᐊᑐᓕᖅᑎᑕᐅᔪᑦ, ᐱᖁᔭᖅ ᐱᓯᒪᐃᓐᓇᕐᓂᐊᖅᑐᖅ 

ᒪᓕᑦᑕᐅᔭᕆᐊᖃᐃᓐᓇᖅᑐᓂ ᑭᖑᕝᕕᕐᓗᒋᑦ ᒪᓕᒐᐃᑦ ᐃᓗᐊᓂ ᐊᐅᓚᑕᐅᔪᓐᓇᖅᑐᓂ ᐊᑐᓕᖅᑎᑦᓯᓚᐅᖏᑦᑐᓂᑦ 

ᓄᑖᓂᒃ ᒪᓕᑦᑕᐅᔭᕆᐊᖃᖅᑐᓂ. ᐱᔭᕆᐊᑭᑦᑐᒥᒃ ᒪᓕᒃᑕᐅᔭᕆᐊᓕᒃ ᐊᑐᖅᑕᐅᔭᕆᐊᓕᒃ ᒪᓕᒐᐃᑦ ᐃᓗᐊᓂ 



ᐱᖓᑦᓯᖅ, ᒪᐃ 31, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  47 

 

 

 

ᐊᐅᓚᑕᐅᔪᓐᓇᖅᑐᓂᒃ ᐊᑐᓕᖅᑐᒥᒃ ᐱᓕᕆᕝᕕᖕᒥ ᐊᓐᓅᕌᕆᔭᐅᕙᒃᑐᓂ ᒪᓕᒐᕐᒥᑦ. ᒫᓐᓇᐅᔪᖅ, ᑯᐃᐸᒃ 

ᐊᑐᓕᖅᑎᑦᑎᓯᒪᔪᖅ ᐱᔭᕆᐊᑭᑦᑐᒥᒃ ᒪᓕᒃᑕᐅᔭᕆᐊᓕᖕᓂᒃ. ᑐᑭᖃᖅᐳᖅ ᓄᓇᕗᑦ ᓯᕗᓪᓕᖅᐹᖑᓗᓂ ᒪᓕᒐᐃᑦ 

ᐃᓗᐊᓂ ᐊᐅᓚᑕᐅᔪᓐᓇᖅᑐᓂᒃ ᐊᑐᓕᖅᑎᑦᑎᒋᐊᒃᓴᑦ ᐱᓕᕆᕝᕕᖕᒥ ᐊᓯᔾᔨᖅᓯᒪᙱᑦᑐᓂᒃ ᐱᖁᔭᒃᓴᙳᑦᑎᑕᐅᓗᓂ 

ᑎᑎᕋᖅᑕᐅᒋᐊᖓᖅᑐᓂ ᓄᓇᕗᑦ ᐱᓕᕆᐊᖑᔪᖅ.  

 

ᐋᕿᒋᐊᖅᑕᐅᓗᓂ ᑭᓪᓕᖃᕐᓂᕐᒧᑦ  ᐱᖁᔭᖅ, ᒪᓕᒐᓕᕆᓂᕐᒧᑦ ᐊᐱᖅᑯᑎᓄᑦ ᐱᖁᔭᖅ, ᐊᒻᒪᓗ ᒪᓕᒐᑎᒍᑦ 

ᖁᔭᓈᖅᓯᓂᖅ ᐃᓈᒌᔪᓂᓪᓗ ᐊᕕᑦᑐᖅᓯᒪᔪᓂ ᐃᖃᖅᑐᐃᕕᓕᐊᕆᐊᖃᕈᑎᒧᑦ ᐱᖁᔭᖅ ᑐᓂᓯᒐᔭᖅᐳᖅ ᐱᖁᔭᑦ 

ᐱᒻᒪᕆᐅᔪᒥᒃ ᓄᑖᙳᕆᐊᖅᓯᓂᕐᒥᒃ ᐊᒻᒪᓗ ᐱᒋᐊᖅᑎᑦᓯᓗᓂ ᓄᓇᕗᑦ ᒪᓕᑦᓯᐊᕐᓗᓂ ᐊᓯᖏᓐᓂᒃ ᐊᕕᑦᑐᖅᓯᒪᔪᓂ 

ᐅᑭᐅᖅᑕᖅᑐᒥᐅᓄᓪᓗ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᐃᒃᓯᕙᐅᑕᕆᔭᐅᔪᖅ ᑲᑎᒪᔨᕋᓛᓄᑦ ᒪᑐᐃᕈᑎᖃᖅᐹ? ᒥᔅᑕ 

ᓴᕕᑲᑖᖅ, ᐊᑏ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᕆᔭᐅᒐᒪ ᑲᑎᒪᔨᕋᓛᖑᔪᓄᑦ ᒪᓕᒐᓕᕆᓂᕐᒧᑦ, ᒪᑐᐃᖅᓯᔾᔪᑎᓂᒃ ᐅᖃᐅᓯᖃᑲᐃᓐᓇᕐᓂᐊᕋᒪ 

ᒪᓕᒐᓕᐅᖅᑏᑦ ᑲᑎᒪᑐᐃᓐᓇᕐᓂᖓᓂᒃ ᐃᓱᒪᒃᓴᖅᓯᐅᕈᑎᖃᖅᑎᓪᓗᒋᑦ ᐱᖁᔭᒃᓴᖅ 13-ᒥᑦ, ᐱᖁᔭᐅᔪᖅ 

ᐋᖅᑭᒋᐊᖅᓯᔾᔪᑎᐅᔪᖅ ᐱᓕᕆᓂᐅᔪᓐᓇᖅᑐᑦ ᐃᓱᓕᑦᑕᖅᕕᖏᓐᓄᑦ ᐱᖁᔭᕐᔪᐊᕐᒥᒃ ᐊᒻᒪᓗ ᒪᓕᒐᕐᓂᐊᖅᑐᓕᕆᓂᕐᒧᑦ 

ᑐᕌᖓᔪᓄᑦ ᐊᐱᖅᑯᑎᓄᑦ ᐱᖁᔭᕐᔪᐊᖓᓂᒃ ᐊᒻᒪᓗ ᐲᖅᑕᐅᓗᓂ ᐃᓇᖏᖅᑕᐅᓗᓂᓗ ᑲᓇᑕᒥ ᒐᕙᒪᐃᑦ ᐊᓯᖏᑕ 

ᒐᕙᒪᖃᖅᕕᖏᓐᓃᑦᑐᓂᒃ ᐃᖅᑲᖅᑐᐃᕕᒻᒧᑦ ᓱᖅᑭᖁᔭᐅᔪᓐᓇᓂᕐᒧᑦ ᐱᖁᔭᖅ.  

 

ᑲᑎᒪᔨᕋᓛᑦ ᑐᑭᓯᓯᒪᔪᑦ ᓱᓇᓂᒃ ᐱᔾᔪᑎᖃᖅᑐᑎᒃ ᑖᓐᓇ ᐱᖁᔭᒃᓴᖅ ᓴᖅᑭᖅᑕᐅᓯᒪᒻᒪᖔᖅ, ᑖᒃᑯᐊ ᒥᓂᔅᑕᐅᑉ 

ᐅᓂᒃᑳᕆᖅᑲᐅᒻᒪᒋᑦ ᒪᑐᐃᖅᓯᔾᔪᑎᖏᓐᓂᒃ ᐅᖃᖅᑎᓪᓗᒍ. 

 

ᑕᑯᒐᒪ ᒪᕐᕉᓐᓂᒃ ᑐᓐᖓᓱᐊᑎᑕᐅᔫᓐᓂᒃ ᐋᖅᑭᒋᐊᖅᑕᐅᔾᔪᑎᒃᓴᖏᓐᓂᒃ ᐱᖁᔭᒃᓴᐅᑉ ᓴᖅᑭᖅᓯᔪᖃᔪᒻᒪᑦ ᑲᑎᒪᔨᕋᓛᑦ 

ᓈᓴᐅᑎᖏᑎᒍᑦ ᐃᓱᒪᒃᓴᖅᓯᐅᕈᑎᖃᖅᑎᓪᓗᒋᑦ ᑖᒃᓱᒥᖓ ᐱᒋᐊᖅᑎᑕᐅᓯᒪᔪᒥᒃ. ᑖᒃᑯᐊ ᐋᖅᑭᒋᐊᕆᔾᔪᑏᑦ 

ᑐᑭᓯᓇᖅᓯᑎᑦᑎᑲᓐᓂᕐᒪᑕ ᓇᓗᓇᐃᖅᑐᕈᑎᖏᓐᓂᒃ ᑕᐃᒎᓯᕆᔭᐅᔪᓄᑦ ᐊᑐᖅᑕᐅᓲᓄᑦ ᐅᓪᓗᒥᐅᔪᖅ 

ᐃᓱᓕᑦᑕᖅᕕᖏᓐᓄᑦ ᐱᓕᕆᓂᐅᔪᓐᓇᖅᑐᑦ ᐱᖁᔭᖓᓂ ᐊᒻᒪᓗ ᓄᑖᖑᔪᒥᒃ ᑲᓇᑕᒥ ᒐᕙᒪᖃᖅᕕᐅᔪᓂ 

ᐊᔾᔨᒌᓐᖏᑦᑐᓂ ᐃᖅᑲᖅᑐᐃᕕᒻᒧᑦ ᓱᖅᑭᖁᔭᐅᔪᓐᓇᓂᕐᒧᑦ ᐱᖁᔭᕐᔪᐊᖑᔪᒥᒃ.  

 

ᑕᐃᒪ ᒪᓕᒐᓕᐅᖅᑏᑦ ᖃᐅᔨᒪᒪᒻᒪᑕ, ᐊᑕᐅᓯᑐᐊᖅ ᐃᖅᑲᖅᑐᐃᕕᒻᒥ ᐱᓕᕆᐊᖑᔭᕆᐊᖃᖅᑐᖅ ᑐᓂᕐᕈᑎᐅᓯᒪᒻᒪᑦ 

ᓄᓇᕗᒻᒥ ᐃᖅᑲᖅᑐᐃᕕᖏᓐᓄᑦ ᐊᑖᒍᑦ ᒪᓕᒐᕐᓂᐊᖅᑐᓕᕆᓂᕐᒧᑦ ᑐᕌᖓᔪᑦ ᐊᐱᖅᑯᑏᑦ ᐱᖁᔭᖓᒍᑦ ᑕᐃᒪᓐᖓᓂᑦ 

ᓴᖅᑭᖅᑕᐅᓚᐅᖅᓯᒪᒻᒪᑦ ᓄᓇᕗᑦ ᐄᐳᕈ1, 19991-ᒥ, ᐊᕐᕌᒍᑦ 25-ᑲᓴᐅᓕᖅᑐᑦ ᐊᓂᒍᖅᓯᒪᓕᖅᑯᑦ. ᐃᓱᒪᒋᓪᓗᒍᓕ 

ᒐᕙᒪᒃᑯᑦ ᒪᓕᒐᒃᓴᓂᒃ ᑎᑎᕋᖅᑎᖏᑦ ᐊᒥᒐᕐᒪᑕ, ᒪᓕᒐᓕᐅᖅᑏᑦ ᐊᐱᕆᔪᑦ ᓱᒻᒪᑦ ᑕᐃᒪᐃᑦᑐᑦ ᐱᒋᐊᖅᑎᑕᐅᓯᒪᔪᑦ 

ᓯᕗᓪᓕᐅᑎᑕᐅᓯᒪᒻᒪᖔᑕ ᐊᓯᖏᓐᓄᑦ ᓴᖅᑭᖅᑕᐅᓛᖅᑐᓄᑦ.  

 

ᒪᓕᒐᓕᐅᖅᑏᑦ ᐃᓱᒪᒃᓴᖅᓯᐅᕈᑎᖃᖅᑎᓪᓗᒋᑦ ᑖᒃᓱᒥᖓ ᐱᖁᔭᒃᓴᕐᒥᒃ, ᐃᓱᒫᓘᑎᓂᒃ ᓴᖅᑭᖅᑕᐅᔪᖃᓚᐅᖅᑐᖅ 

ᐱᔾᔪᑎᖃᖅᑐᓂᑦ ᖃᓄᑎᒋ ᑖᒃᑯᐊ ᐋᖅᑭᒋᐊᖅᑕᐅᓂᖏᑦ ᐱᖁᔭᐅᑉ ᐃᒪᐃᓐᓂᐅᓴᓂᖅᓴᐅᑎᑦᑎᒐᔭᕐᒪᖔᑕ 

ᓯᕗᓂᕆᓛᖅᑕᑎᓐᓂ ᐃᖅᑲᖅᑐᐃᕕᒻᒥ ᐱᓕᕆᐊᖑᔪᑦ ᐃᖅᑲᖅᑐᐃᔨᖃᖃᑦᑕᓛᕐᓗᑎᒃ ᓄᓇᕗᒻᒥᐅᑕᐅᓐᖏᑦᑐᓂᒃ, 

ᐃᖅᑲᖅᑐᐃᔨᓂᒃ ᐃᒃᓯᕙᓲᖑᔪᓂᒃ ᐊᔪᐃᓐᓇᕆᐊᕐᕕᒻᒥ ᐃᖅᑲᖅᑐᐃᕕᒻᒥ, ᑲᒪᒋᔭᐅᓐᖏᖔᕐᓗᑎᒃ ᓄᓇᕗᒻᒥᐅᑕᕐᒧᑦ 

ᐃᖅᑲᖅᑐᐃᔨᒧᑦ.  

 

ᑲᑎᒪᔨᕋᓛᑦ ᐊᖏᖅᑕᐅᔪᔫᒐᓗᐊᑦ ᒥᓂᔅᑕᐅᔪᒥᑦ ᑖᓐᓇ ᒥᓂᔅᑕ “ᑎᑎᕋᓛᕐᒪᑦ ᐃᖅᑲᖅᑐᐃᔨᒻᒪᕆᖓᓄᑦ ᓄᓇᕗᒻᒥ 

ᐊᔪᐃᓐᓇᕆᐊᕐᓂᕐᒧᑦ ᐃᖅᑲᖅᑐᐃᕕᖓᓂ ᖃᐅᔨᒃᑲᖅᑕᐅᓗᓂ ᒪᓕᒐᒃᓴᖅ ᑲᔪᓯᑎᑕᐅᓂᕋᕐᓗᓂᐅᒃ, 

ᓇᓗᓇᐃᖅᑐᖅᓯᒪᓗᒋᑦ ᐃᓱᒫᓘᑎᐅᓯᒪᔪᑦ ᑲᑎᒪᔨᕋᓛᓄᑦ ᐊᒻᒪᓗ ᐅᖃᒃᑲᓂᖅᑐᑎᒃ ᐃᑲᔫᑎᖃᕈᓐᓇᕐᓂᖓᓂᑦ 

ᐃᓄᐃᑦ ᖃᐅᔨᒪᔭᑐᖃᖏᑕ ᖃᐅᔨᒪᔭᐅᓂᖏᑦ ᐊᒻᒪᓗ ᓄᓇᕗᒻᒥᐅᑕᓄᑦ ᐊᑐᖅᑕᐅᓯᒪᔪᑦ ᐃᓅᓯᖏᓐᓂ 

ᓈᓚᓕᕋᐃᑉᐸᑕ ᓄᓇᕗᒻᒦᖔᖅᑐᓂᑦ ᐃᖅᑲᖅᑐᐃᕕᓐᓂ.” ᑲᑎᒪᔨᕋᓛᑦ ᓂᕆᐅᑦᑎᐊᖅᐳᑦ ᒥᓂᔅᑕ ᑖᒃᓱᒥᖓ 

ᑎᑎᖅᑲᒥᕐ ᓴᖅᑭᖅᓯᓛᖅᑐᒋᔭᐅᓪᓗᓂ ᒪᓕᒐᓕᐅᕐᕕᒻᒥᑦ. 

 

ᑕᕝᕙ ᐃᓱᓕᑉᐳᑦ ᒪᑐᐃᖅᓯᔾᔪᑎᒃᑲ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓴᕕᑲᑖᖅ. ᐅᖃᐅᓯᔅᓴᑐᐃᓐᓇᕐᓂᕐ ᑐᕌᖓᔪᑦ ᒪᑐᐃᕈᑎᓄᑦ ᐱᑕᖃᖅᐹ? 

ᒥᔅ ᐳᕉᔅᑐ.  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᐅᓯᒃᓴᖃᖅᑐᖓ ᐊᐱᖅᑎᒃᓴᖃᖅᖢᖓᓗ ᑖᔅᓱᒧᖓ ᒥᓂᔅᑕᒧᑦ. 

ᓂᕆᐅᑦᑐᖓᓗ ᑖᓐᓇ ᒥᓂᔅᑕᖓᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᓄᓇᓕᓐᓄ ᒐᕙᒪᒃᑯᓄᓪᓗ ᐱᔨᔅᓯᖅᑎᒃᑯᓐᓄᓪᓗ 

ᑐᓴᕈᒪᓂᐊᖅᑐᔅᓴᐅᕗᑦ ᑭᒡᒍᓯᕆᔭᖏᓐᓂᒃ ᐅᕙᓐᓄᑦ.  

 

ᐃᒃᓯᕙᐅᑖᖅ, ᑕᖅᑮᒃ ᐊᕐᕌᒎᒃ ᒪᕐᕉᒃ ᐊᓂᒍᖅᑕᐅᑎᓪᓗᒋᒃ ᓂᕈᐊᖅᑕᐅᓯᒪᓕᖅᑎᓪᓗᖓ ᐊᔾᔨᒌᙱᑦᑐᓄᑦ ᒥᓂᔅᑕᓄᑦ 

ᐅᐸᑦᑕᐅᖃᑦᑕᕋᒪ ᑕᒪᒃᑯᐊ ᑭᖑᕙᖅᓯᒪᖃᑦᑕᕐᒪᑕ ᐱᖁᔭᐃᑦ ᑎᑎᕋᖅᑕᐅᔭᕆᐊᖃᖅᑐᑦ ᐃᓚᖏᑦ ᒐᕙᒪᒃᑯᓐᓄᑦ ᑖᓐᓇ 

ᑭᖑᕙᕈᑕᐅᖃᑦᑕᕐᒪᑦ ᑲᒪᒋᒐᓗᐊᕐᒪᒍ ᑕᐃᒃᑯᐊ ᒪᓕᒐᓕᐅᖅᑏᑦ ᕿᒥᕐᕈᓇᖃᑦᑕᕆᐊᖃᕐᒪᑕ ᒪᓕᒐᒃᓴᓕᐊᖑᔪᓂᒃ 

ᐅᔾᔨᕈᓱᑦᑎᐊᕐᓗᑎᒃ. ᐅᔾᔨᕈᓱᑉᐳᖓ ᑖᒃᑯᐊ ᑖᓐᓇ ᐱᑐᐃᓐᓇᐅᙱᒻᒪᑦ ᐱᓕᕆᔭᕆᐊᖃᖅᑐᑦ ᑕᒪᒃᑯᐊ 

ᑎᑎᕋᖅᐸᓪᓕᐊᔪᐃᑦ ᒪᓕᒐᒃᓴᓂᑦ.    

 

ᓱᖅᑯᐃᖅᓯᓯᒪᙱᑦᑐᖓ ᐱᓕᕆᕕᖓ ᒪᓕᒐᓕᕆᔨᒃᑯᑦ ᑐᓂᓯᖃᑦᑕᕐᒪᖔᑕ ᑕᒪᒃᑯᓂᖓ ᐊᒥᒐᖅᑐᓂᒃ 

ᑎᑎᕋᖅᐸᓪᓕᐊᖃᑦᑕᓂᐊᖅᑐᓂᒃ ᒪᓕᒐᒃᓴᓂᒃ. ᑖᓐᓇ ᓴᖅᑭᑕᖅᐸᓪᓕᐊᓕᓵᖏᑦᑐᕉᖅ ᒪᓕᒐᒃᓴᖅ ᐅᖃᐅᔾᔭᐅᓯᒪᔪᒍᑦ 

ᑕᒪᒃᑯᐊ ᓄᓇᓕᐸᐅᔭᐃᑦ, ᓄᓇᓖᑦ, ᓄᓇᓕᕋᓛᓪᓗ ᐱᖁᔭᖓ ᒫᓐᓇᑲᐅᑎᒋ ᐱᔭᐅᔪᓐᓇᙱᒻᒪᑕ. ᐅᑕᖅᑭᒐᑦᑕ 

ᒪᓕᒐᖏᓐᓂᒃ ᑖᒃᑯᓂᖓ ᐃᖅᑲᓇᐃᔭᖅᑎᑦᑎᔩᑦ ᐊᔾᔨᒌᓕᖅᑎᑕᐅᓂᖓ ᐃᓚᒌᓪᓗ ᐱᑦᑎᐊᖅᑕᐅᖃᑦᑕᙱᓐᓂᖏᓐᓂᒃ 

ᑕᒪᒃᑯᓂᖓ ᐱᖁᔭᕐᔪᐊᖅ ᐊᓂᒍᖅᑕᐅᓚᐅᖅᓯᒪᒐᓗᐊᖅᑎᓪᓗᒋᑦ ᐊᕐᕌᒍᑦ ᐱᖓᓱᑦ ᐊᓂᒍᖅᑐᑦ.  

 

ᐃᒃᓯᕙᐅᑖᖅ, ᐅᖃᐅᓯᕆᕋᑖᖅᑕᖓ ᐊᑕᐅᓯᑯᓗᒻᒥᒃ ᐃᖅᑲᖅᑐᐃᕕᒃᑰᖅᑎᑦᑎᓂᕐᒪᑕ ᑕᕝᕘᓇ ᐊᖅᑯᑎᖃᖅᖢᑎᒃ 

ᓄᓇᕗᒻᒥ ᐃᖅᑲᖅᑐᐃᕕᖏᑎᒍᑦ ᐊᐃᐳᕈᓪ 1, 1999-ᖑᓚᐅᖅᑎᓪᓗᒍ.  

 

ᑕᒻᒪᖏᒃᑯᒪ ᐊᑕᐅᓯᖅ 25 ᐊᕐᕌᒍ ᐊᓂᒍᖅᑕᒪᑦ ᐃᖅᑲᖅᑐᑕᖃᓲᖅ. ᐃᒃᓯᕙᐅᑖᖅ, ᑕᕝᕙᓂ ᐊᑭᓴᖅᑐᕈᑎᒃᓴᓂᒃ 

ᐱᑕᖃᙱᑦᑐᖓ ᓂᕈᐊᔾᔮᙱᑦᑐᖓ ᐊᑭᕋᖅᑐᖅᔮᙱᑕᕋ. ᑭᓯᐊᓂ ᓂᕈᐊᖅᑎᒋᓯᒪᔭᒃᑲ ᐅᓪᓗᒥ ᓈᓚᒃᑐᑦ ᐱᓪᓗᒋᑦ, 

ᒥᓂᔅᑕ ᓇᓗᓇᐃᖅᓯᑦᑎᐊᖁᓂᐊᖅᑕᕋ ᖃᓄᐃᒻᒪᑦ ᐋᖅᑭᒋᐊᕈᑏᑦ ᓯᕗᓪᓕᐅᔾᔮᓘᓐᓂᖅᐸᑦ ᐱᓕᕆᕕᖓᑕ ᑐᔅᓯᕋᖅᑐᓂ 

ᒪᓕᒐᒃᓴᓂᒃ ᐊᒥᒐᒃᓯᑎᓪᓗᒋᑦ ᐊᓯᖏᑦᑕᐅᖅ ᓯᕗᓪᓕᐅᔾᔭᐅᓯᒪᔪᑦ ᐃᖅᑯᓪᓕᐅᑎᒋᕋᑖᖅᑕᒃᑲ ᐱᑕᖃᕋᓗᐊᖅᑎᓪᓗᒋᑦ?  

 

ᒥᓂᔅᑕ ᓇᓗᓇᐃᖅᓯᔪᔭᖃ ᑖᒃᑯᐊ ᐃᓱᒫᓘᑏᑦ ᐃᓱᒪᒋᖃᓯᐅᔾᔭᐅᓂᐊᕐᒪᒋᑦ ᖃᓄᖅ ᑖᒃᑯᐊ 

ᐊᒥᒐᒃᓯᐱᑦᓴᐃᓐᓇᖅᑎᓪᓗᒋᑦ ᑎᑎᕋᖅᐸᓪᓕᐊᔪᖁᑎᒋᔭᖏᓐᓂᒃ ᖃᓄᖅ ᐋᖅᑭᑦᑕᐅᓯᒪᒻᒪᖔᑕ ᑕᒪᒃᑯᐊ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᐅᓯᔅᓴᑐᐃᓐᓇᖅᑰᕋᑖᖅᑐᖅ. ᐊᐱᖅᑯᑎᒃᓴᖃᕐᓂᖅᐸᑦ ᑭᐅᔭᕆᐊᖃᖅᐳᖅ ᒥᓂᔅᑕ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᐃᓈᕆᐊᕐᓂᐊᐸᒃᑲ ᑖᒃᑯᐊ. 

ᐅᖃᐅᓯᕆᔭᖏᑦ ᑖᒃᑯᐊ ᐱᐅᔫᑎᒻᒪᕆᐅᕋᑖᖅᑐᑦ ᑲᑎᒪᔨᐅᑉ. ᖁᔭᓕᑦᑎᐊᖅᐳᖓ. ᐄᓛᒃ ᐊᒥᒐᕐᒪᑕ ᑕᐃᒃᑯᐊ 

ᐃᖅᑲᓇᐃᔭᖅᑎᕗᑦ ᐱᓕᕆᕕᑦᑕ ᐃᓗᐊᓂ.  

 

ᑕᕝᕘᓇ ᑖᒃᑯᓄᖓ ᐱᖓᓱᓄᑦ ᒪᓕᒐᒃᓴᓄᑦ ᒐᕙᒪᒃᑯᑦ ᐊᓯᔾᔩᕌᖓᑕ ᐱᓕᕆᕕᐅᔪᑦ ᓴᖅᑭᑦᑎᓇᓱᖃᑦᑕᕐᒪᑕ 

ᒪᓕᒐᒃᓴᓂᒃ ᑐᒃᓯᕋᐅᑎᓕᐊᕆᔭᐅᔪᓂᒃ ᓴᖅᑭᑕᐅᔪᒪᔪᓂᒃ. ᐃᓛᓐᓂᒃᑯᑦ ᓂᕈᐊᕐᓇᐅᓚᐅᖅᑎᓪᓗᒍ 

ᓄᖅᑲᖔᑲᐃᓐᓇᖃᑦᑕᕐᒪᑕ ᐱᓕᕆᕕᕗᑦ ᑖᓐᓇ ᐋᖅᑭᓱᐃᔭᕆᐊᓕᓚᐅᕐᒪᑕ ᐱᑐᖃᕐᓂᒃ ᑕᒪᒃᑯᓂᖓ ᒪᓕᒐᒃᓴᑐᖃᕐᓂᒃ 

ᑲᒪᒋᔭᐅᓇᓵᖅᑐᓂᒃ. ᑖᒃᑯᐊ ᐱᖓᓱᑦ ᐱᓪᓗᒋᑦ ᐱᓗᐊᙳᐊᖅᑐᓂ ᐃᓱᒪᒋᒐᒃᑯ ᐊᐃᕙᐅᑕᐅᔾᔮᙱᑦᑐᑦ 

ᐱᖅᔪᐊᖅᑕᖃᙱᑦᑐᕐᓗ. ᐱᒋᐊᕈᑎᒃᓴᓂᒃ ᑕᖅᑲᒃᑯᓄᖓ ᑐᓴᕋᓱᐊᕈᑕᐅᒋᐊᑐᙱᑦᑐᓪᓘᓐᓃᑦ ᒥᑭᑦᑑᓂᖏᓐᓄᑦ 

ᒪᓕᒐᒃᓴᖅ 13. ᐃᓗᐊᓂ ᑖᓐᓇ ᐋᖅᑭᓱᒃᑕᐅᑲᓐᓂᕋᓱᑐᐃᓐᓇᖅᑐᖅ ᓄᑖᕈᕆᐊᖅᑕᐅᓪᓗᓂ ᐱᖁᔭᕐᔪᐊᑐᖃᖅ 

ᓴᓗᒻᒪᓴᖅᑕᐅᕐᓗᑎᒃ ᓲᕐᓗ.  

 

ᐊᓯᖏᓐᓄᓪᓗ ᑕᐃᒃᑯᐊ ᐅᖃᐅᓯᕆᔪᓐᓇᙱᓐᓇᒃᑭᑦ ᑭᒡᒐᑐᕐᓗᒋᑦ ᐱᓕᕆᕕᖏᑦ ᒥᓂᔅᑕᐃᑦ ᑕᐃᒃᑯᐊ ᓴᖅᑭᑎᑎᓪᓗᒋᑦ 

ᓄᑖᓂᒃ ᒪᓕᒐᒃᓴᓂᒃ ᑎᑎᕋᖅᓯᕙᓪᓕᐊᑎᓪᓗᒋᓪᓘᓐᓃᑦ. ᒐᕙᒪᒃᑯᑦ ᑎᓕᔭᐅᓯᒪᔾᔪᑎᖓᑦ ᐋᖅᑭᑦᑕᐅᑉᐸᑦ 

ᒐᕙᒪᐅᓕᖅᐸᑕ ᒪᓕᒐᒃᓴᐃᑦ ᑎᑎᕋᖅᓯᒪᔪᓪᓗ ᓯᕗᕐᖓᕈᑐᖃ ᑖᒃᑯᐊ ᑎᑎᕋᖅᑕᐅᖃᑦᑕᕆᐊᖃᕐᒪᑕ ᒪᓕᒐᒃᓴᐃᑦ. 

ᐊᑯᓂᐊᓘᖃᑦᑕᖅᑐᑦ ᐱᓕᕆᔭᐅᓂᕆᔭᖓ. ᐊᐅᓚᑦᑎᐊᕋᓱᖃᑦᑕᖅᑕᕗᑦ ᑕᒪᓐᓇ.  

 

ᑕᑯᕙᓪᓕᐊᓕᖅᑐᒍᑦ ᑖᒃᑯᐊ ᒪᓕᒐᒃᓴᓂᒃ ᓴᖅᑭᑦᑎᕙᓪᓕᐊᓂᐊᖅᑐᓂ ᑐᓴᕋᓱᐊᒃᑲᓐᓂᓕᖅᑐᓪᓗ ᒪᓕᒐᓕᕆᓂᕐᒧᑦ 

ᐱᓕᕆᕕᑦᑎᓐᓂ. ᑭᐅᒐᓗᐊᖅᐸᒋᖅᑲᐃ? ᖃᓄᐃᒻᒪᒃᑭᐊᖅ ᑖᒃᑯᐊ ᓯᕗᓪᓕᐅᑎᓐᓂᕐᒪᖔᑦᑎᒍ. ᐊᖏᔫᑕᐅᓂᖅᓴᐃᑦ 

ᒪᓕᒐᒃᓴᐃᑦ ᑕᐃᒃᑯᐊ ᓂᕈᐊᖅᑕᐅᓯᒪᙱᑦᑐᓂᒃ ᐱᓕᕆᒐᔭᖅᑕᓄᑦ ᓇᓕᐊᒃ ᐊᐅᓪᓗᑎᓂᐊᕐᒪᖔᑦᑎᒍᑦ ᒪᓕᒐᒃᓴᐃᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐱᖅᑯᑎᔅᓴᖓ. ᒥᔅ ᐳᕉᔅᑐ.  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗᑦᑕᐅᖅ ᒥᓂᔅᑕ ᑭᐅᒐᕕᑦ. ᓱᖅᑯᐃᓯᑦᑎᐊᕐᓂᐊᕋᒪ ᒥᓂᔅᑕ 

ᓇᓗᓇᐃᖅᓯᔪᓐᓇᖅᐹ ᒪᓕᒐᕐᔪᐊᑦ ᑕᐃᒪᐃᑦᑐᑦ ᐃᓱᒪᓕᕆᓂᕐᒧᑦ ᑕᐃᓐᓇ ᑲᒪᒋᓂᐊᕐᒥᔭᕗᑦ ᖃᐅᔨᒪᔪᖓ ᑭᓯᐊᓂ 

ᐅᖃᐅᓯᕆᔭᐅᑎᓪᓗᒋᑦ ᑖᒃᑯᐊ. ᖃᐅᔨᒪᔪᒍᑦ ᒪᓕᒐᒃᓴᓂᒃ ᑎᑎᕋᕐᓂᖅ ᐃᓕᓐᓂᐊᖅᓯᒪᔭᕆᐊᖃᕐᒪᑕ 

ᐊᔪᙱᑐᑦᑎᐊᕆᐊᖃᖅᖢᑎᒡᓗ.  

 

ᑖᒃᑯᐊ ᐱᓕᕆᕕᔅᓯᓐᓂ ᒪᓕᒐᓕᕆᔨᒃᑯᑦ ᐃᓗᐊᓂ ᑎᓕᔭᐅᓐᓂᖅᐹᑦ ᑎᑎᕋᖁᓪᓗᒍ ᒪᓕᒐᒃᓴᓂᒃ? 

ᐱᔭᕐᓂᖏᑦᑐᕈᓗᖏᓐᓇ ᓲᕐᓗ ᐃᓱᒪᓕᕆᓂᕐᒧᑦ ᐱᖁᔭᕐᔪᐊᖅᓴᓂ. ᐱᓕᕆᕕᖓᓂ ᒪᓕᒐᓕᕆᕖᑦ ᐃᓗᐊᓂ 

ᐅᕝᕙᓘᓐᓃᑦ ᒪᓕᒐᓕᕆᔨᒃᑯᑦ ᐱᓕᕆᕕᖓᑦ ᐋᓐᓂᐊᖃᕐᓇᙱᑦᑐᓕᕆᔨᑎᑐᑦ ᐱᓕᕆᕕᖓᑦᑎᑐᑦ ᓯᓚᑖᓄᑦ 

ᐱᓕᕆᕕᖓᑦᑕ ᕿᓂᖃᑦᑕᖅᐹᑦ ᒪᓕᒐᒃᓴᓂᒃ ᑎᑎᕋᕐᓂᐊᖅᑐᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᓕᒐᒃᓴᓂᒃ ᑎᑎᕋᖅᐸᓪᓕᐊᖃᑦᑕᖅᑐᑦ 

ᑭᖑᓪᓕᖅᐹᒥ ᒐᕙᒪᕗᑦ ᓯᓚᑖᓃᑦᑐᓂᒃ 2016-ᖑᑎᓪᓗᒍ ᐃᑲᔪᖅᑕᐅᓚᐅᖅᓯᒪᔪᒍᑦ. ᓯᓚᑎᑦᑎᓃᖔᖅᑐᓂᒃ 

ᑎᑎᕋᖅᐸᓪᓕᐊᔪᓂᒃ ᐊᑐᙱᑦᑐᒍᑦ ᐱᓕᕆᕕᑦᑕ ᐃᓗᐊᓂ ᒪᓕᒐᒃᓴᓂᑦ ᑎᑎᕋᖅᐸᓪᓕᐊᔪᖁᑎᑦᑕ 

ᑎᑎᕋᖅᑕᐃᓐᓇᕆᖃᑦᑕᖅᑕᖏᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᔅᓴᑐᐃᓐᓇᓕᑦᑕᖃᒃᑲᓂᖅᑳ ᒪᑐᐃᖅᓯᒍᑎᐅᖅᑯᔪᓄᑦ. 

ᐃᓵᑦᑐᖃᙱᒻᒪᑦ. ᒪᓕᒐᒃᓴᖅ 13-ᒨᕆᔅᓯ ᑕᕝᕙᓂ ᐸᐃᑉᐹᒃᑯᕕᔅᓯᓐᓂ.  

 

ᒪᓕᒐᒃᓴᖅ 13, ᐱᖁᔭᐅᔪᖅ ᐋᖅᑭᒋᐊᖅᓯᔾᔪᑎᐅᔪᖅ ᐱᓕᕆᓂᐅᔪᓐᓇᖅᑐᑦ ᐃᓱᓕᑦᑕᖅᕕᖏᓐᓄᑦ ᒪᓕᒐᕐᔪᐊᕐᒥᒃ 

ᐊᒻᒪᓗ ᒪᓕᒐᕐᓂᐊᖅᑐᓕᕆᓂᕐᒧᑦ ᑐᕌᖓᔪᓄᑦ ᐊᐱᖅᑯᑎᓄᑦ ᒪᓕᒐᕐᔪᐊᖓᓂᒃ ᐊᒻᒪᓗ ᐲᖅᑕᐅᓗᓂ 

ᐃᓇᖏᖅᑕᐅᓗᓂᓗ ᑲᓇᑕᒥ ᒐᕙᒪᐃᑦ ᐊᓯᖏᑕ ᒐᕙᒪᖃᖅᕕᖏᓐᓃᑦᑐᓂᑦ ᐃᖅᑲᖅᑐᐃᕕᒻᒧᑦ ᓱᖅᑭᖁᔭᐅᔪᓐᓇᓂᕐᒧᑦ 

ᒪᓕᒐᖅ. ᑎᑎᕋᖅᓯᒪᓂᖓ 1-ᒥ, ᐅᐃᒍᖓᓅᕐᓗᓯ ᒪᒃᐱᒐᖓᓂ 6. ᐅᐃᒍᖓ ᑲᓇᑕᒥ ᐊᓯᖏᑕ 

ᒐᕙᒪᖃᕐᕕᖏᓐᓃᑦᑐᓂᒃ ᐃᖅᑲᖅᑐᐃᕕᒻᒧᑦ ᓱᖅᑭᖁᔭᐅᔪᓐᓇᓂᕐᒧᑦ ᐱᖁᔭᖅ. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑎᑎᕋᖅᓯᒪᓂᖓ 1. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑎᑎᕋᖅᓯᒪᓂᖓ 2. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᒻᒪᓗ ᑎᑎᕋᖅᓯᒪᓂᖓ 3. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔩᑦ ᐊᖏᖅᑳᑦ ᒪᓕᒐᒃᓴᖅ 13 ᐃᓘᓐᓇᖓ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖏᖅᑭᓰ ᒪᓕᒐᒃᓴᖅ 13 ᐱᖓᔪᐊᓐᓂᒃ ᐅᖃᓕᒫᖅᑕᐅᒍᓐᓇᖅᑐᒋᕕᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒫᓐᓇ ᒪᑐᔅᓯᕙᓪᓕᐊᒍᑎᓂᒃ ᐅᖃᕈᓐᓇᖅᓯᔪᑎᑦ ᓇᐃᓈᕐᓗᒋᑦ. 

ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᕌᓗᒃ, ᐃᒃᓯᕙᐅᑖᖅ, ᑖᓐᓇ ᑲᔪᓯᔪᐊᓐᓅᒻᒪᑦ ᐊᒻᒪᓗ 

ᐱᓕᕆᑦᑎᐊᕆᐊᕐᓂᐊᖅᐸᕗᑦ. ᑕᐃᒃᑯᐊ ᐃᓱᒫᓘᑎᒋᔭᐅᔪᐃᑦ ᑲᑎᒪᔨᓄᑦ ᑲᔪᓯᒐᓱᓪᓚᑦᑖᓂᐊᖅᓱᑎᒍᑦ 

ᑕᐃᒪᓐᓇᐃᓕᖓᓪᓗᓂ. ᑖᒃᑯᐊ ᐱᓕᕆᔨᑯᓗᒃᑲ ᐱᓕᕆᑦᑎᐊᖅᓯᒪᒻᒪᑕ ᖁᔭᓐᓇᒦᖅᓱᒋᑦ ᐊᒻᒪᓗ ᐃᓕᔅᓯᓕᒫᖅ 

ᖁᔭᓐᓇᒦᖅᑐᓯ ᑖᓐᓇ ᑲᔪᓯᔪᐊᓐᓅᒻᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ, ᐊᒻᒪᓗ ᐊᓂᑎᓚᐅᙱᓂᔅᓯᓐᓂᒃ ᖁᔭᓐᓇᒦᕈᒪᕙᒃᑲ ᑲᑎᒪᔩᑦ 

ᑖᔅᓱᒥᖓ ᐅᖃᐅᓯᔅᓴᕐᒥᒃ ᓴᖅᑭᖅᓯᓯᒪᒻᒪᑕ ᓂᕈᐊᖅᑎᒋᓯᒪᔭᖏᓐᓄᑦ ᐊᐱᖅᓱᖅᑕᐅᖃᑦᑕᑐᔅᓴᐅᒐᔅᓯ ᓱᒻᒪᑦ 

ᕿᓚᒥᕕᔾᔪᐊᑯᓗᒃ ᐃᔅᓯᕙᓂᐊᕐᒪᖔᑦᑕ. ᐅᑯᐊ ᒐᕙᒪᒃᑯᑦ ᒪᓕᒐᓕᐊᕆᒐᓱᑦᑕᖏᓐᓂᒃ ᕿᒥᕐᕈᔭᖅᑐᕆᐊᖃᓲᖑᒻᒪᑕ.  

 

ᑖᒃᑯᐊ ᐅᖃᕆᐊᖅᑐᖅᓯᒪᔪᐃᑦ ᐊᓂᒍᓐᓇᓯᒻᒥᔪᑦ. ᐃᖅᓱᖅᑏ, ᐊᓂᑎᑲᐃᓐᓇᓚᐅᕐᒥᒃᑭᑦ ᐊᒻᒪᓗ 45 ᑎᑦᑕᑯᓗᓐᓂᒃ 

ᐅᑕᖅᑭᑲᐃᓐᓇᕐᓗᑕ ᑭᖑᓪᓕᕐᒧᑦ ᒥᓂᔅᑕᒧᑦ ᐅᐸᑦᑕᐅᓂᐊᕐᒥᒐᑦᑕ. ᖁᔭᓐᓇᒦᒃ. 

 

>>ᑲᑎᒪᔨᑦ ᓄᖅᑲᖓᓚᐅᑲᒃᖢᑎᒃ 16:578ᒥ ᑲᑎᒪᓯᒋᐊᒃᑲᓐᓂᖅᑐᑦ 16:58ᒥ 

 

ᒪᓕᒐᒃᓴᖅ 22 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᐃᓱᒪᓕᕆᓂᕐᒧᑦ ᒪᓕᒐᖅ - ᒐᕙᒪᒃᑯᓐᓄᑦ ᓄᓇᓕᖕᓄᓪᓗ 

ᐱᔨᑦᑎᕋᖅᑎᒃᑯᑦ - ᑲᑎᒪᔨᕋᓛᓂᒃ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᑐᐃᓐᓇᕐᓂᖅ ᐱᒋᐊᒃᑲᓐᓂᖁᓕᖅᑕᕋ. ᒪᓕᒐᒃᓴᖅ 22, 

ᐋᖅᑭᒋᐊᕆᔾᔪᑎᐅᔪᖅ ᐃᓱᒪᓕᕆᓂᕐᒧᑦ ᒪᓕᒐᕐᒥᒃ. ᒥᓂᔅᑕ ᒪᐃᓐ ᑕᕝᕙᓃᖃᑎᖃᕈᒪᕖᑦ ᐱᓕᕆᔨᓐᓂ? 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᐄ. ᒪ’ᓇ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔩᑦ ᐊᖏᖅᑳᑦ ᒥᓂᔅᑕᐅᑉ ᐱᓕᕆᔨᖏᑦ 

ᐅᖃᕆᐊᖅᑐᕕᒻᒨᕈᓐᓇᖁᓪᓗᒋᑦ.  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᓱᖅᑏ, ᐅᖃᕆᐊᖅᑐᖅᑐᐃᑦ ᑕᐅᕗᙵᐅᑎᓚᐅᕐᒥᒃᑭ. ᒥᓂᔅᑕ 

ᓇᓗᓇᐃᕈᓐᓇᕈᕕᒋᒃ ᑭᒃᑰᒻᒪᖔᑎᒃ ᐱᓕᕆᔨᑎ ᒪᑐᐃᖅᓯᒍᑎᓅᖅᐸᓪᓕᐊᒍᓐᓇᓂᐊᖅᑐᑎᑦ ᒪᒃᐱᒐᖏᓐᓂᒃ 

ᓇᓂᓯᕙᓪᓕᐊᑎᓪᓗᒋᑦ ᒪᓕᒐᓕᐅᖅᑏᑦ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ, ᐊᒻᒪ ᑲᑎᒪᔩᑦ. ᑕᒫᓃᖃᑎᒋᔭᒃᑲ ᐅᓐᓄᓴ, ᒥᓂᔅᑕ ᑐᖏᓕᖓ, 

ᒪᐃᒐᓐ ᕼᐊᓐᑦ, (ᑐᓵᑎᒎᓕᖅᑐᖅ) ᐅᓪᓗᒥ ᓴᖅᑭᑦᑎᕗᖓ ᒪᓕᒐᕐᒥᒃ ᐋᖅᑭᒋᐊᖅᑕᐅᖁᓪᓗᒍ ᐃᓱᒪᓕᕆᓂᕐᒧᑦ ᒪᓕᒐᖅ. 

ᓄᑖᖅ ᐃᓱᒪᓕᕆᓂᕐᒧᑦ ᒪᓕᒐᖅ ᐊᖏᖅᑕᐅᓚᐅᖅᐳᖅ ᔫᓂ 8, 2021-ᒥ, ᐊᑐᓕᖅᑎᑕᐅᓛᕋᓱᒋᔭᐅᓪᓗᓂᓗ 2024-

2025-ᒥ.  

 

ᓄᑖᖅ ᐃᓱᒪᓕᕆᓂᕐᒧᑦ ᐱᖁᔭᖅ ᐊᔾᔨᖃᖅᑐᖅ ᐃᓄᐃᑦ ᐃᓅᖃᑎᒌᖕᓂᕐᒧᑦ ᐱᒻᒪᕆᐅᒋᔭᖏᓐᓂ ᒪᓕᑦᑎᐊᕐᖢᓂᓗ 

ᒫᓐᓇᓕᓴᕐᓄᑦ ᐃᓱᒪᓕᕆᓂᕐᒧᑦ ᒪᓕᒐᓕᐊᓂᑦᒃᐊᓯᖏᓐᓂᒃ ᓄᓇᓕᐅᔪᓂᒃ, ᐋᖅᑭᒃᓱᖅᑕᐅᖏᓐᓇᖅᖢᓂ 

ᐊᔾᔨᐅᙱᑦᑐᓄᑦ ᐱᔭᕆᐊᓕᖏᓐᓄᑦ ᓄᓇᕗᒻᒥ. ᒪᓕᒐᖅ ᐊᑐᓕᖅᑎᑕᐅᖁᓪᓗᒍ, ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᒫᓐᓇ 

ᐱᓕᕆᕙᓪᓕᐊᕗᑦ ᐃᓱᒪᓕᕆᓂᕐᒧᑦ ᒪᓕᒐᕐᒧᑦ ᒪᓕᒋᐊᓕᖕᓂᒃ ᐊᒻᒪ ᐊᑐᓕᖅᑎᑕᐅᔾᔪᑎᓄᑦ ᐸᕐᓇᐅᑎᒥᒃ. 

ᑐᓴᕋᓱᒃᑎᓪᓗᒋᑦ ᒪᓕᒋᐊᓕᖕᓄᑦ, ᑕᒻᒪᖅᓯᒪᔪᒥᒃ ᓇᓗᓇᐃᖅᑕᐅᔪᖃᓚᐅᖅᐳᖅ ᐊᒡᒍᖅᓯᒪᓂᓕᒃ 56-ᒥ ᓄᑖᕐᒥᒃ 

ᒪᓕᒐᕐᒥᒃ. ᐃᓚᖓ 56 ᐱᔾᔪᑎᖃᖅᑐᖅ ᐱᓕᕆᐊᖑᖃᑦᑕᖅᑑᑉ ᐊᖏᓂᖓᓂᒃ ᐊᒻᒪ ᐊᓪᓚᕝᕕᓕᕆᓂᕐᒥᒃ 

ᑐᐊᕕᕐᓇᖅᑐᒥᒃ ᓴᓗᒻᒪᖅᓴᐃᓂᕐᒥᒃ.  

 

ᒫᓐᓇ ᑕᐃᒪᐃᓕᖓᒻᒪᑦ, ᑖᓐᓇ ᓄᑖᖅ ᐃᓱᒪᓕᕆᓂᕐᒧᑦ ᐱᖁᔭᖅ ᐱᕕᖃᖅᑎᑦᑎᕗᖅ ᓘᒃᑖᑐᐊᓂᒃ ᐅᕝᕙᓘᓐᓃᑦ 

ᐃᖢᐊᖅᓴᐃᔨᓂᒃ ᐄᔭᒐᕐᓂᒃ ᐊᐅᓚᑦᑎᔪᓐᓇᕐᓗᑎᒃ ᓘᒃᑖᒧᑦ ᐄᔭᒐᖅᑖᖅᓯᒪᙱᓪᓗᑎᒃ. ᑭᓯᐊᓂ, ᐃᓗᐊᖅᓴᐃᔨᑦ 

ᑲᒪᒋᔭᖃᕈᓐᓇᕐᒥᔪᑦ ᑭᒡᓕᖃᖅᑐᓂᒃ ᐃᓅᓕᓴᐅᑎᓂᒃ ᓘᒃᑖᒥᙶᖅᑐᒥᒃ ᓘᒃᑖᒥᙶᖅᑐᒥᒃ. ᐋᖅᑭᒋᐊᖅᑕᐅᖏᑉᐸᑦ, 

ᐃᓱᒪᓕᕆᓂᕐᒧᑦ ᒪᓕᒐᖅ ᐱᔮᖅᑯᑕᐅᓐᖏᑦᑐᒥᒃ ᑭᓪᓕᖃᖅᑎᑦᑎᒐᔭᖅᑐᖅ ᐋᓐᓂᐊᓯᐅᖅᑎᓂᒃ, ᖃᐅᔨᒪᒐᓗᐊᕈᑎᒃ 

ᐊᒻᒪ ᐱᓕᒻᒪᒃᓴᕐᓂᖃᕋᓗᐊᖅᑎᓪᓗᒋᑦ ᑕᒪᒃᑯᓂᖓ ᑲᒪᔪᓐᓇᓂᕐᒥᒃ. ᐃᑲᔫᑎᒃᓴᑭᒃᓴᕐᓂᖏᓐᓄᑦ ᓄᓇᕗᒻᒥ ᐊᒻᒪ ᓘᒃᑖᑦ 

ᐊᒻᒪ ᐃᓗᐊᖅᓴᐃᔨᑦ ᐊᑐᐃᓐᓇᐅᙱᓗᐊᖅᑎᓪᓗᒋᑦ, ᐃᓗᐊᖅᓴᐃᔨᑦ ᐊᑎᓕᐅᖅᑕᐅᓯᒪᔪᑦ ᑲᒪᒋᔭᐅᔭᕆᐊᖃᙱᑦᑐᑦ 

ᑲᒪᒋᔭᐅᔭᕆᐊᖃᙱᑎᓪᓗᒋᑦ ᐊᒃᑐᐃᔾᔪᑕᐅᑐᐃᓐᓇᕆᐊᖃᖅᐳᑦ ᑲᒪᒋᔭᐅᒋᐊᓕᖕᓄᑦ. 

 

ᑲᑎᒪᑎᑦᑎᔩ, ᐅᖃᖃᑎᖃᖅᖢᓂ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐱᓕᕆᔨᓪᓚᕆᖕᓂᒃ, ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

ᕿᓂᖅᐳᑦ ᐊᓯᔾᔨᕆᐊᖅᓯᔪᒪᓪᓗᑎᒃ ᐃᓱᒪᓕᕆᓂᕐᒧᑦ ᐱᖁᔭᖅ ᓇᓗᓇᐃᖅᓯᓪᓚᕆᒃᖢᓂ ᑖᓐᓇ ᑎᑎᕋᖅᓯᒪᓂᖓ 56-

ᒋᔭᐅᔪᖅ ᐊᑐᙱᓚᖅ ᑕᒪᒃᑯᐊ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐱᓕᕆᔨᓪᓚᕇᑦ ᐊᐅᓚᑦᑎᕝᕕᒋᔭᖏᓐᓂᒃ 

ᑐᐊᕕᕐᓇᖅᑐᒥᒃ ᑲᒪᒋᔭᐅᓂᕐᒥᒃ ᐱᓕᕆᓂᕆᕙᒃᑕᒥᓂ. 

 

ᒪᓕᒐᒃᓴᖅ 22, ᐱᖁᔭᖅ ᐋᖅᑭᒋᐊᖅᑕᐅᖁᓪᓗᒍ ᐃᓱᒪᓕᕆᓂᕐᒧᑦ ᐱᖁᔭᖅ ᓴᖅᑭᔮᖅᑎᑦᑎᕗᖅ ᐱᓕᕆᕝᕕᐅᑉ 

ᐱᓇᓱᐊᖅᑕᖏᓐᓂᒃ ᐱᓕᕆᖃᑎᒌᓐᓂᖅ, ᖃᓄᖅᑑᕐᓂᖅ ᐊᒻᒪ ᐃᓅᖃᑎᒌᑦᑎᐊᕐᓂᖅ ᑐᕌᒐᖃᕐᓂᒃᑯᑦ ᑖᓐᓇ ᒪᓕᒐᖅ 

ᐃᑲᔪᖅᑕᐅᔭᕆᐊᓕᒃ ᑐᕌᖓᑦᑎᐊᖁᓪᓗᒍ ᓴᖅᑭᔮᖅᑎᑦᑎᓗᓂ ᐱᐅᓛᓂᒃ ᐊᑐᖅᑐᓂᒃ, ᐊᒻᒪ ᐋᓐᓂᐊᖅᑐᓕᕆᔨᒻᒪᕇᑦ 

ᐃᑲᔪᖅᓱᖅᑕᐅᓗᑎᒃ. ᐋᖅᑭᒋᐊᕆᓂᖅ ᐱᖁᔭᕐᒥᒃ  ᓇᓗᓇᐃᖅᓯᓂᐊᖅᑐᖅ ᐋᓐᓂᐊᓯᐅᖅᑎᓂᒃ 

ᑲᒪᒋᔭᖃᖏᓐᓇᕈᓐᓇᓂᕐᒥᒃ ᐱᔨᑦᓯᕋᖅᑕᐅᒋᐊᓕᓐᓂᒃ ᐱᔭᕆᐊᓕᓐᓂᒃ. (ᑐᓵᔨᑎᒎᕈᓐᓃᖅᑐᖅ) ᐃᒃᓯᕙᐅᑖᖅ, ᑕᕝᕙ 

ᐅᖃᐅᓯᔅᓴᒃᑲ ᐃᓱᓕᑉᐳᑦ. ᒪ’ᓇ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᒃᓯᕙᐅᑕᕆᔭᐅᔪᖅ ᑲᑎᒪᔨᕋᓛᓄᑦ ᒪᑐᐃᖅᓯᒍᑎᖃᕆᕚ? ᑲᔪᓯᒋᐊᕆᑦ ᒥᔅᑕ 

ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐱᖁᔭᓕᕆᓂᕐᒧᑦ ᑲᑎᒪᔨᕋᓛᕆᔭᕐᓄᑦ ᐃᒃᓯᕙᐅᑕᕆᔭᐅᓪᓗᖓ, ᓇᐃᑦᑐᓪᓚᑯᓗᖕᓂᒃ ᒪᑐᐃᖅᓯᔾᔪᑎᓂᒃ 

ᐅᖃᐅᓯᖃᕈᒪᔪᖓ ᑲᑎᒪᑐᐃᓐᓇᕈᑎᖃᓯᒋᐊᖅᑎᓪᓗᒋᑦ ᒪᓕᒐᒃᓴᖅ 22-ᒥᒃ, ᒪᓕᒐᕐᔪᐊᖅ ᐋᖅᑭᒋᐊᖅᓯᔾᔪᑕᐅᓂᐊᖅᑐᖅ 

ᐃᓱᒪᓕᕆᓂᕐᒧᑦ ᒪᓕᒐᕐᔪᐊᕐᒥᒃ. 

ᑲᑎᒪᔨᕋᓛᑦ ᖃᐅᔨᒪᕗᑦ ᒪᓕᒐᒃᓴᖅ ᑭᓱᒥᒃ ᐱᔾᔪᑎᖃᕐᒪᖔᖓᓂᒃ, ᐃᓗᓕᖏᑦ ᒥᓂᔅᑕᐅᑉ ᒪᑐᐃᖅᓯᔾᔪᑎᒥᒍᑦ 

ᓇᓗᓇᐃᔭᖅᑲᐅᖕᒪᒋᑦ. ᑖᓐᓇ ᒪᓕᒐᒃᓴᖅ ᐋᖅᑭᒋᐊᖅᑕᐅᔪᖅ ᑭᑭᑦᑎᓐᓂᕐᒪᑕ ᓄᑖᓂ ᐃᓱᒪᓕᕆᓂᕐᒧᑦ 

ᐱᖁᔭᕐᔪᐊᕐᒦᑦᑐᒥᒃ ᐃᓕᖃᓯᐅᔾᔭᐅᓐᖏᓐᓂᕐᒪᑦ ᒫᓐᓇ ᐱᐅᓯᕆᔭᐅᔪᖅ ᐊᒻᒪ ᐊᑐᐊᒐᑦ ᐃᓗᓕᖏᓐᓃᑦᑐᑦ.  

 

ᓄᓇᕗᒻᒥ ᓄᑖᖅ ᐃᓱᒪᓕᕆᓂᕐᒧᑦ ᐱᖁᔭᕐᔪᐊᖅ ᓱᓕ ᐊᑐᓕᖅᑎᑕᐅᓯᒪᓐᖏᑦᑐᖅ, ᐊᒻᒪ ᒪᓕᒐᓕᐅᖅᑏᑦ ᑕᒪᑐᒥᖓ 

ᐊᑐᓕᖅᑎᑦᑎᔭᕆᐊᖃᖅᖢᑎᒃ ᐊᓯᔾᔨᖅᑕᐅᒃᐸᑦ ᒫᓐᓇ ᐱᐅᓯᕆᔭᐅᔪᖅ.  ᐋᖅᑭᒋᐊᖅᑕᐅᒃᐸᑦ ᐃᓱᒪᓕᕆᓂᕐᒧᑦ 

ᐃᓅᓕᓴᐃᓂᖅ ᑲᔪᓰᓐᓇᕈᓐᓇᕐᓂᐊᖅᑐᖅ. 

 

ᒪᓕᒐᓕᐅᖅᑏᑦ ᓂᕆᐅᒃᐳᑦ ᑖᓐᓇ ᓄᑖᖅ ᐃᓱᒪᓕᕆᓂᕐᒧᑦ ᐱᖁᔭᕐᔪᐊᖅ ᐊᒻᒪ ᐅᐃᕆᑦᑕᖕᓂᕐᒧᑦ ᑐᑭᒧᐊᕈᑏᑦ 

ᒪᓕᒐᖏᑦ ᐱᔭᕇᖅᑕᐅᓂᐊᕐᓂᖏᓐᓂᒃ. ᐃᓱᓕᑉᐳᑦ ᒪᑐᐃᖅᓯᔾᔪᑎᒃᑲ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓴᕕᑲᑖᖅ. ᑲᑎᒪᔩᑦ ᐅᖃᐅᓯᔅᓴᑐᐃᓐᓇᖅᑲᖅᑳᑦ ᒪᑐᐃᖅᓯᒍᑏᑦ 

ᒥᔅᓵᓄᑦ? ᒥᔅᑕ ᖃᐃᕐᓂᖅ.  

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᕈᓐᓃᖅᑐᖅ) ᐅᓪᓗᒃᑯᑦ ᒥᓂᔅᑕ ᐃᖅᑲᓇᐃᔭᖅᑎᑎᓪᓗ.  

 

ᑕᒪᓐᓇ ᒪᓕᒐᒃᓴᐅᔪᖅ 22, ᐃᓱᒪᓕᕆᓂᕐᒧᑦ, ᑕᒪᓐᓇ ᑐᓴᕐᓂᖅᑐᖅ ᑖᒃᑯᐊ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

ᑕᑯᓂᐊᕐᒪᑕ ᐃᓄᐃᑦ ᐃᓕᖅᑯᓯᖏᓐᓂᒃ ᖃᓄᖅ ᐃᓅᓯᓕᕆᖃᑦᑕᕐᒪᖔᑕ ᐊᔾᔨᒌᙱᒻᒪᑕ. ᐃᓐᓇᖅᐳᑦ ᐅᖃᖃᑦᑕᕐᒪᑕ 

ᐃᒪᓐᓇ ᐅᖃᖃᑦᑕᕐᒪᑕ, ᐃᓄᐃᒡᒎᖅ ᐃᓅᓯᓕᕆᔾᔪᑎᖓ ᐊᔾᔨᖃᔮᙱᒻᒪᑦ ᓄᓇᒥ. ᑕᐃᒪᓐᓇ ᐊᔾᔨᖃᙱᒻᒪᑦ.  

 

ᑕᐃᒪᓐᓇᐃᓐᓂᑯᖓᓄᑦ ᓂᓪᓕᕈᒪᓕᓵᕋᒪ ᑕᕝᕘᓇ ᐱᕕᖃᕈᒪᓪᓗᖓ. ᑕᒪᓐᓇ ᑖᒃᑯᐊ ᐃᓱᒪᖏᑦᑎᒍᑦ 

ᐊᒃᓱᕈᖃᑦᑕᖅᑐᐃᑦ ᐊᒻᒪ ᑕᒪᒃᑯᐊ ᐃᓪᓗᖃᖅᑎᐅᔪᑦ ᐅᕝᕙᓘᓐᓃᑦ ᐃᓐᓇᐃᑦ ᕿᑐᕐᖓᖏᓐᓂᒃ ᑕᐃᒪᓐᓇ 

ᐃᓱᒪᖏᑦᑎᒍᑦ ᐊᒃᓱᕉᑎᖃᖅᑎᓪᓗᒋᑦ ᓇᒧᑦ ᓵᑦᑕᕆᐊᔅᓴᖅ ᓇᓗᓕᖃᑦᑕᒥᒻᒪᑕ ᐃᓚᖏᑦ. ᑖᓐᓇ ᐃᓱᒪᒋᓪᓗᒍ 

ᐊᒃᓱᕈᖅᑐᖅ, ᑭᐊ ᐃᑲᔪᕐᓂᐊᖅᐹ?  

 

ᑕᐃᒪᓐᓇᐃᑎᓪᓗᒍ ᑖᓐᓇ ᓂᓪᓕᐅᑎᒋᔪᒪᓕᓵᖅᑕᕋ ᐅᓇ ᑖᓐᓇᒎᖅ ᒪᒃᐱᖅᑐᒐᖅ 56, ᖃᓄᖅ ᑕᒪᒃᑯᐊ ᐄᔭᒐᐃᑦ 

ᑐᓐᓂᓴᖅᑕᐅᖃᑦᑕᕐᒪᖔᑕ ᑖᒃᑯᓄᖓ ᐃᓗᐊᖅᓴᐃᔨᐅᔪᓂᒃ ᐃᓕᓴᕆᔭᐅᓯᒪᔪᓄᑦ ᐊᒻᒪ ᓘᒃᑖᓄᑦ ᑕᒪᒃᑯᓂᖓ 

ᑐᓂᓯᖃᑦᑕᖅᑐᐃᑦ ᐄᔭᒐᕐᓂᒃ ᐊᒻᒪ ᑖᒃᑯᐊ ᐃᓗᐊᖅᓴᐃᔨᐅᒡᒎᖅ ᐃᓕᓴᕆᔭᐅᓯᒪᔪᐃᑦ ᐸᐃᑉᐹᖏᑎᒍᑦ 

ᑖᔅᓱᒥᖓᑐᐊᑯᓗᒃ ᐱᔾᔪᑎᖃᖅᖢᑎᒃ.  

 

ᑖᓐᓇ ᒪᒃᐱᖅᑐᒐᖅ 56, ᑖᓐᓇ ᒪᓕᒐᒃᓴᖅ ᐃᓱᒪᒧᑦ ᔫᓐ 8, 2021-ᖑᑎᓪᓗᒍ ᖄᖏᖅᑎᑕᐅᓚᐅᖅᓯᒪᔪᖅ. ᐅᓪᓗᒥ 

ᒪᐃ 31, 2023-ᖑᓕᖅᑐᖅ. ᖃᓄᐃᒻᒪᒃᑭᐊᖅ ᑕᐃᒪᓐᓇ ᐊᑯᓂᐅᑎᒋᔪᐊᓗᒃ ᑖᓐᓇ ᓴᖅᑭᑕᐅᓇᓱᓚᐅᖅᐸ ᐊᕐᕌᒎᖕᓄᒃ 

ᒪᕐᕉᖕᓄᒃ ᐊᑕᐅᓯᑯᓗᖕᒥᒃ ᑖᔅᓱᒧᖓ ᐅᖃᐅᓯᕐᒥᒃ ᐱᔾᔪᑎᖃᖅᖢᓂ, ᑖᒃᑯᐊ ᒪᒃᐱᖅᑐᒐᖓ 56? ᑖᒃᑯᐊ 

ᐱᔪᓐᓇᐅᑎᒋᖃᑦᑕᖅᑕᖏᑦ ᖃᓄᖅ ᑕᒪᒃᑯᐊ ᑐᐊᕕᕐᓇᖅᑐᒃᑯᑦ ᑲᒪᒋᔭᐅᖃᑦᑕᕆᐊᖃᖅᑐᐃᑦ. ᑕᒪᓐᓇᐅᒐᓗᐊᖅ ᑕᕝᕙ 

ᑖᒃᑯᐊ ᐋᓐᓂᐊᖃᖅᑕᐃᓕᓕᕆᔨᒃᑯᑦ ᑕᐃᒪᓐᓇ ᐱᖁᔭᒃᓴᕐᔪᐊᕐᒥᒃ ᓴᖅᑭᑎᓪᓗᒋᑦ ᓄᓇᕗᒻᒧᑦ. ᑕᒪᓐᓇᑐᐊᖅ 

ᑐᐊᕕᐊᕆᔭᒃᑲᓐᓂᕆᐊᖃᕋᓱᒋᔭᕋ ᐱᔾᔪᑎᒋᓪᓗᒍ ᐊᒥᓱᐃᑦ ᓄᓇᕗᒻᒥᐅᑦ ᐃᑲᔪᖅᑕᐅᖃᑦᑕᕆᐊᖃᕋᓗᐊᕐᒪᑕ ᑖᓐᓇ 

ᐱᔾᔪᑎᒋᓪᓗᒍ ᐱᖁᔭᒃᓴᖅ.  

 

ᑖᓐᓇ ᐱᔾᔪᑎᒋᓪᓗᒍ, ᐃᒃᓯᕙᐅᑖᖅ, ᑕᐃᒪ ᑖᓐᓇ ᐃᑲᔪᖅᓱᕐᓂᐊᕋᒃᑯ ᐱᖁᔭᒃᓴᖅ. ᑖᔅᓱᒥᖓᑐᐃᓐᓇᖅ 

ᓂᓪᓕᕈᒪᓵᖅᐳᖓ. ᖁᔭᓐᓇᒦᓪᓗ ᐱᕕᖃᖅᑎᕋᑖᕋᕕᙵ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᔅᓴᑐᐃᓐᓇᓕᖅᑕᖃᒃᑲᓐᓂᕆᕚ? ᑕᑯᙱᓐᓇᒪ 

ᐸᐃᑉᐹᒃᑯᕕᔅᓯᓐᓅᓚᐅᕐᒥᒋᔅᓯ, ᒪᓕᒐᒃᓴᖅ 22, ᒪᓕᒐᒃᓴᖅ ᐃᓱᒪᓕᕆᓂᕐᒧᑦ ᐋᖅᑭᒋᐊᕆᔾᔪᑎᐅᔪᖅ ᐃᓱᒪᓕᕆᓂᕐᒧᑦ 

ᐱᖁᔭᕐᒥᒃ. ᑎᑎᕋᖅᓯᒪᓂᖓ 1. ᐊᖏᖅᑭᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᒃᓴᖅ 22 ᐃᓘᓐᓇᖓ ᐊᖏᖅᑭᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᒻᒪᓗ ᒪᓕᒐᓕᐅᖅᑏᑦ ᐊᖏᖅᑲᑦ ᒪᓕᒐᒃᓴᖅ 22 ᐱᖓᔪᐊᓐᓂᒃ 

ᐅᖃᓕᒫᖅᑕᐅᒍᓐᓇᖅᓯᓱᒋᓪᓗᒍ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ, ᓇᐃᑦᑐᓂᒃ ᒪᑐᓯᕙᓪᓕᐊᒍᑎᓂᒃ ᐅᖃᐅᓯᔅᓴᖃᕈᓐᓇᕈᕕᑦ. ᐊᑏ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᒪ’ᓈᕈᐊᖅᖢᓯ ᑲᑎᒪᔨᐅᔪᓯ ᑖᓐᓇ ᒪᓕᒐᒃᓴᖅ ᕿᒥᕐᕈᑦᑎᐊ... 

ᖃᐅᔨᓴᑦᑎᐊᓚᐅᕋᑉᓯᐅᒃ ᓇᓗᓇᙱᒻᒪᑦ ᐊᒻᒪ ᒪᓕᒐᓕᐅᖅᑎᐅᑉ ᖃᐃᕐᓂᐅᑉ ᐅᖃᐅᓯᕆᐊᓂᓵᒐᐃᑦ ᑐᑭᓯᓐᓇᖅᑐᑦ 

ᑕᒪᓐᓇ ᑐᐊᕕᕐᓇᕐᓂᖓ ᑐᑭᓯᑦᑎᐊᒐᕗᑦ ᐊᒻᒪᓗ ᑕᒪᓐᓇ ᐊᑐᓕᖅᑎᑕᐅᒍᒫᕐᓂᐊᓂᖓ ᐱᖁᔭᕐᔪᐊᖅ ᑖᓐᓇ 

ᐃᓱᒪᓕᕆᓂᕐᒧᑦ ᑐᕌᖓᔪᖅ ᐱᖁᔭᕐᔪᐊᖅ.  

 

ᑕᓐᓇ ᐱᐅᓯᕚᓪᓕᕈᑕᐅᓂᐊᕐᓂᖓ ᓇᓗᓇᙱᒻᒪᑦ ᑭᓯᐊᓂ ᐊᑐᓕᖅᑕᐅᓚᐅᖅᑳᑎᓐᓇᒍ ᑖᒃᑯᐊ (ᑐᓵᔨᑎᒎᓕᖅᑐᖅ) 

ᒪᓕᒐᒃᓴᖏᑦ (ᑐᓵᔨᑎᒎᕈᓐᓃᖅᑐᖅ) ᑎᑎᕋᖅᑕᐅᓯᒪᔭᕆᐊᖃᕐᒪᑕ ᐊᒻᒪ ᑖᓐᓇ (ᑐᓵᔨᑎᒎᓕᖅᑐᖅ) ᐃᓱᒪᓕᕆᓂᕐᒧᑦ 

ᕿᒥᕐᕈᔩᑦ ᑲᑎᒪᔨᖏᑦ (ᑐᓵᔨᑎᒎᕈᓐᓃᖅᑐᖅ) -ᖑᓂᐊᕐᓂᕋᖅᑕᐅᔪᖅ ᑖᓐᓇ ᑎᒥᒋᔭᐅᓂᐊᖅᑐᖅ. 

ᐋᖅᑭᓱᖅᑕᐅᓚᐅᖅᑳᕐᓗᓂ ᑭᓯᐊᓂ ᐊᑐᓕᖅᑎᑕᐅᒋᐊᖅᑑᓪᓗᐊᕈᒫᕐᒪᑦ. ᑐᐊᕕᐊᕆᒐᓗᐊᒃᑲᕗᑦ ᑕᒪᓐᓇ ᓄᓇᕗᒻᒥᐅᑦ 

ᑭᙴᒪᒋᔭᖏᑦ ᐃᑲᔪᖅᑕᐅᒋᐊᖃᕐᓂᕆᔭᖏᑦ ᐱᔾᔪᑎᒋᑉᓗᒋᑦ. ᒪ’ᓇ, ᐃᒃᓯᕙᐅᑖᖅ, ᑕᒪᓐᓇ ᐃᑲᔪᖅᑐᕋᑉᓯᐅᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᐃᖅᓱᖅᑏ, ᑖᒃᑯᐊ ᐱᓕᕆᔨᖏᑦ ᐊᓂᑎᓚᐅᕐᒥᒃᑭ. ᑖᓐᓇ 

ᑭᖑᓪᓕᖅᐹᖑᒻᒪᑦ ᐅᓪᓗᒥ ᑲᑎᒪᔾᔪᑎᔅᓴᑎᓐᓂ. ᓂᑯᕕᓐᓂᐊᓕᕋᒪ ᐱᕙᓪᓕᐊᓂᕆᓯᒪᔭᑦᑎᓐᓂ ᐅᓂᒃᑳᕐᓂᐊᓕᕋᒪ 

ᐅᖃᖅᑎᒧᑦ. ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᒃᓴᖅ 20. ᑲᑎᒪᔨᕋᓛᑦ ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ. ᒥᔅᑕ ᕼᐃᒃᔅ. 

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑲᑎᒪᔨᖁᑎᑎᑦ ᐃᓱᒪᔅᓴᖅᓯᐅᕈᑎᖃᕋᑖᕐᖓᑕ ᒪᓕᒐᒃᓴᖅ 13 ᐊᒻᒪ 22. 

ᐅᓂᒃᑳᕈᓐᓇᖅᑐᖓ ᒪᓕᒐᒃᓴᖅ 13 ᐊᒻᒪ 22 ᐱᖓᔪᐊᓐᓂ ᐅᖃᓕᒫᖅᑕᐅᒍᓐᓇᖅᓯᔫᒃ ᒪᓕᒐᖅ 73 ᒪᓕᑦᑐᒍ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑎᑕᖃᕐᖓᑦ ᐊᐃᑉᐱᖅᑕᐅᕚ.  

 

ᑲᑎᒪᔾᔪᑎ 21. ᐱᖓᔪᐊᓐᓂᒃ ᐅᖃᓕᒫᖅᑕᐅᖁᓪᓗᒍ ᐃᖅᑲᖅᑐᐃᔨᓕᕆᓂᕐᒧᑦ ᒥᔅᑐ ᑕᐃᕕᑎ ᐊᖏᐊᕈᖅ. 

 

ᑲᑎᒪᔾᔪᑎᒃᓴᖅ 21: ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 13 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᐃᓱᖃᖅᑎᑦᑎᔪᒧᑦ ᐱᓕᕆᐊᒃᓴᓄᑦ ᒪᓕᒐᖅ ᐊᒻᒪᓗ 

ᒪᓕᒐᓕᕆᔨᓄᑦ ᐊᐱᖅᑯᑎᓄᑦ ᒪᓕᒐᖅ ᐊᒻᒪᑦᑕᐅᖅ ᐊᒧᓗᒍ ᑭᖑᕝᕕᖅᑕᐅᓗᓂᓗ ᐊᒡᒍᖅᓯᒪᔪᑦ 

ᒐᕙᒪᐅᖃᑎᒌᓄᑦ ᐃᖅᑲᖅᑐᐃᕕᒃᑯᑦ ᑎᓕᐅᕈᑎᓄᑦ ᒪᓕᒐᖅ - ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᒃᑯᑦ): ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᓂ ᒪᓕᒐᓕᐅᖅᑎᒧᑦ 

ᑲᖏᖅᓯᓂᐅᑉ ᓂᒋᐊᓄᑦ ᒪᓕᒐᒃᓴᖅ 13 ᑭᒡᓕᒋᔭᐅᔪᓐᓇᖅᑐᓂᒃ ᐊᒻᒪ ᐊᐱᖅᑯᒻᒧᑦ ᐊᐃᑉᐲᔪᖅ ᐊᒻᒪᓗ ᐲᖅᓯᓂᕐᒧᑦ 

ᐊᕕᒃᑐᖅᓯᒪᔪᓂᒃ ᐃᖅᑲᖅᑐᐃᔨᒨᕈᓐᓇᕐᓂᕐᒥᒃ ᒪᓕᒐᖅ ᐅᖃᓕᒫᖅᑕᐅᖁᓪᓗᒍ ᐱᖓᔪᓐᓂᒃ ᐱᒋᐊᖅᑎᑕᐅᔪᒧᑦ. 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐱᒋᐊᖅᑎᑕᐅᔪᖅ ᓈᒻᒪᖕᒪᑦ. ᐱᒋᐊᖅᑎᑕᐅᔪᒧᑦ.   

 

ᐃᓚᖏᑦ ᑲᑎᒪᔩᑦ ᓂᕈᐊᖅ. 

 

ᐅᖃᖅᑎ (ᑐᓵᔨᑎᒍᑦ): ᐱᒋᐊᖅᑎᑕᐅᔪᒧᑦ ᓈᒻᒪᒃᓴᖅᑐᑦ. ᐊᑭᕋᖅᑐᖅᑐᑦ. ᐱᒋᐊᖅᑎᑕᐅᔪᖅ ᑲᔪᓯᕗᖅ. ᒪᓕᒐᒃᓴᖅ 13 

ᐅᖃᓕᒫᖅᑕᐅᔪᓐᓇᖅᓯᕗᑦ ᐱᖓᔪᐊᓐᓂᒃ. ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᒥᔅᑕ ᒪᐃᓐ. 

 

ᒪᓕᒐᒃᓴᖅ 22 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᐃᓱᒪᓕᕆᓂᕐᒧᑦ ᒪᓕᒐᖅ - ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐃᒃᓯᕙᐅᑖᖅ. (ᑐᓵᔨᑎᒍᑦ) ᓅᑦᑎᕗᖓ ᐊᐃᑉᐱᖅᑕᐅᓪᓗᖓ ᒪᓕᒐᓕᐅᖅᑎᒧᑦ 

ᑲᖏᖅᓯᓂᐅᑉ ᓂᒋᐊᓄᑦ ᒪᓕᒐᒃᓴᖅ 22 ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᐃᓱᒪᓕᕆᓂᕐᒧᑦ ᒪᓕᒐᕐᔪᐊᖅ 

ᐅᖃᓕᒫᖅᑕᐅᖁᓪᓗᒍ ᐱᖓᔪᐊᓐᓂᒃ. (ᑐᓵᔨᒃᑰᖏᑦᑐᖅ) ᒪ’ᓇ ᐃᒃᓯᕙᐅᑖᖅ... ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐱᒋᐊᖅᑎᑕᐅᔪᖅ ᓈᒻᒪᖕᒪᑦ. ᐱᒋᐊᖅᑎᑕᐅᔪᒧᑦ.   

 

ᐃᓚᖏᑦ ᑲᑎᒪᔩᑦ ᓂᕈᐊᖅ. 

 

ᐅᖃᖅᑎ (ᑐᓵᔨᑎᒍᑦ): ᐱᒋᐊᖅᑎᑕᐅᔪᖃᕐᒪᑦ. ᐱᒋᐊᖅᑎᑕᐅᔪᒧᑦ ᓈᒻᒪᒃᓴᖅᑐᑦ. ᐊᑭᕋᖅᑐᖅᑐᑦ. ᐱᒋᐊᖅᑎᑕᐅᔪᖅ 

ᑲᔪᓯᕗᖅ. ᒪᓕᒐᒃᓴᖅ 22 ᓈᒻᒪᒃᓯᕗᖅ ᑲᔪᓯᑎᑕᐅᖁᓪᓗᒍ. 

 

ᒪᓕᒐᓕᐅᖅᑏᑦ ᐅᖃᐅᑎᔪᒪᕙᔅᓯ ᐃᒡᓗᒥ ᓄᓇᕗᑦ ᑲᒥᓯᓇᖓ ᐱᔮᕆᖏᔅᓱᓂ ᐅᐸᒍᓐᓇᖏᒻᒪᑦ ᐊᒻᒪᓗ ᑲᒥᓯᓇ 

ᑐᖏᓕᖓᑦ ᐃᓂᒃᓴᖓ ᐃᓐᓄᖅᓯᒪᖏᒻᒪᑦ. ᑕᐃᒪᐃᒻᒪᑦ ᒪᓕᒐᒃᓴᖅ 13, 22, 24, ᐊᒻᒪ 25 

ᐊᖏᖅᑕᐅᓯᒪᓂᖃᕐᓂᐊᖅᑐᑦ ᑎᑎᕋᖅᓯᒪᔪᒃᑯᑦ ᓇᓗᓇᐃᖅᓯᔾᔪᑎᒥᒃ ᒪᓕᒃᑐᒋᑦ ᓈᓴᐅᑎᒦᑦᑐᑦ 58 -1(2) 

ᒪᓕᒐᓕᐅᕐᕕᖕᒥ ᐊᒻᒪᓗ ᓯᕗᓕᖅᑎᓄᑦ ᑲᑎᒪᔨᑦ ᒪᓕᒐᖏᓐᓂᒃ. 

 

22 ᑲᑎᒪᔾᔪᑎᒃᓴᐃᑦ. ᑎᑎᕋᖅᑏ. 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑎ. ᑲᑎᒪᔾᔪᑎᒃᓴᐃᑦ ᔫᓂ 1, 2023 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᒃ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 



ᐱᖓᑦᓯᖅ, ᒪᐃ 31, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  55 

 

 

 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

12. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᒃ ᐊᓯᖏᓐᓂᓪᓗ ᐅᓂᒃᑳᖏᑦ 

13. ᑎᑎᖅᑲᓂᒃ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᒃ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᒃ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ  

 

ᐅᖃᖅᑎ (ᑐᓵᔨᒃᑯᑦ): ᑐᙵᓱᒋᑦ ᑎᑎᕋᖅᑏ. ᐅᓇ ᐃᒡᓗᕗᑦ ᓄᖅᑲᖓᑲᐃᓐᓇᕐᓂᐊᓕᖅᑐᖅ ᑎᑭᓪᓗᒍ ᕿᑎᖅᑰ, ᔫᓂ 

1, 2023 ᓯᕿᖑᔭᖅ 1:30ᐸᑦ. 

 

ᐃᖅᓱᖅᑏ. 

 

>>ᐃᓱᓕᑦᑐᖅ 17:14ᒧᐊᖅᑎᓪᓗᒍ 

 

 



 

 

 


